
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 

ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᐅᑐᐱᕆ 24, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 
ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 
ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐋᓚᓐ ᕋᒻᐴᑦ, 
ᓯᕗᓕᖅᑎ ᔫ ᓴᕕᑲᑖᖅ, ᖄᑕᓂ ᑕᐅᑐᓐᖏ.  
 
>>ᑲᑎᒪᓯᒋᐊᖅᑐᑦ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᑲᑎᒪᓂᐊᓕᕐᒥᑎᓪᓗᑕ ᑐᒃᓯᐊᕐᓂᒃᑯᑦ 
ᐅᒃᑯᐃᖅᓯᓂᐊᕋᒪ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ 
ᐅᖃᐅᓯᔅᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 
ᓴᕕᑲᑖᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 300 - 5(2): 

ᐊᒪᕈᔭᒥᓂᕐᓂᑦ ᑲᑎᖅᓱᐃᓂᖅ (ᓴᕕᑲᑖᖅ) 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᓪᓗ ᐅᓪᓗᒃᑰᑦᓯᐊᖅᐸᔅᓯ ᑕᑯᔪᒫᕐᒥᒐᑉᑭᑦ.  
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑦᑎᐊᖅᐳᖓ ᐅᓪᓗᒥ 
ᑖᒃᑯᐊ ᐊᒪᕈᒻᒧᑦ ᖃᐅᔨᓴᖅᑕᐅᓂᖅ ᐱᔭᒃᓴᐅᔪᒥᒃ 
ᐅᐃᒍᔭᐅᓚᐅᖅᓯᒪᒻᒪᑦ. ᓯᕗᓪᓕᖅᐹᒥᒃ ᑕᐃᑲᓂ 
ᕿᑎᕐᒥᐅᓂ, ᑭᕙᓪᓕᕐᒥᐅᑕᐅᔪᑦ ᐊᒻᒪᓗ 
ᕿᑭᖅᑖᓗᒻᒥᐅᑕᐅᔪᓪᓗ ᐊᑑᑎᖃᕐᓂᐊᓕᖅᑐᐃᑦ.  

 
>>ᐸᑦᑕᑐᖅᑐᑦ 
 
ᑖᒃᑯᐊ ᐃᓚᒋᔭᐅᓯᒪᓪᓗᒃ ᐃᑲᔪᖅᑐᐃᓂᖅ ᑕᒪᒃᑯᐊ 
ᐊᖑᓇᓱᐊᖅᑏᑦ $300-ᑖᖃᑦᑕᕋᔭᖅᑐᑎᒃ 
ᐊᒪᕈᕌᖓᑕ ᖃᐅᔨᓴᖅᑕᐅᔾᔪᑎᒋᓂᐊᕐᓗᓂᔾᔪᒃ 
ᐆᒪᔪᓕᕆᔨᕐᔪᐊᒃᑯᓐᓄᑦ. 
 
ᐅᖃᖅᑏ, ᑕᐃᒪ ᑖᒃᑯᐊ ᖁᔭᓐᓇᒦᕈᒪᕙᒃᑲ 52-ᖏᓛᒃ 
ᐊᖑᓇᓱᒃᑏᑦ 146-ᓂᒃ ᐊᒪᕈᓚᐅᖅᑐᑦ. 
ᖁᕐᓗᖅᑑᒥᐅᑕᐃᑦ 146-ᓂᒃ ᐊᒻᒪᓗ ᐊᓯᖏᓐᓂᓕ 
46-ᓂᒃ. ᑖᓐᓇ ᐱᔭᒃᓴᖅ 
ᐃᖏᕐᕋᓂᖃᑦᑎᐊᓚᐅᖅᓯᒪᕗᖅ ᐊᒻᒪᓗ 
ᐃᑲᔪᖅᑐᖅᓯᒪᕙᒃᑲ ᐊᖑᓇᓱᒃᑏᑦ ᑕᒪᑐᒧᖓ 
ᐱᔭᒃᓴᒧᑦ.  
 
ᑕᒪᓐᓇ ᐊᑑᑎᖃᑦᑎᐊᖅᓯᒪᕗᖅ 
ᐊᐅᓚᑦᑎᓂᖃᑦᑎᐊᖅᑐᓂᓗ ᑕᒪᑯᐊ ᐆᒪᔪᕐᓄᑦ 
ᐊᒻᒪᓗ ᐊᕙᑎᓕᕆᓂᕐᒧᑦ. ᑕᕝᕙᓂ ᐱᔭᒃᓴᓂᒃ ᐊᒻᒪᓗ 
ᖃᐅᔨᓴᐃᓂᖅ ᐃᑲᔪᕐᓂᖃᕐᓂᐊᖅᑐᖅ ᐊᕙᑎᒥᒃ 
ᑲᒪᑦᑎᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. 
ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐃᖃᕐᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 301 - 5(2): 

ᐅᓪᓗᓕᒫᖅᑕᖅᑐᖅ ᐃᖅᑲᖅᑐᐃᔨᕋᓛᓄᑦ 
ᐊᐅᓚᑦᑎᔨ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑦᑎᐊᖅᐳᖓ ᒥᔅᑕ 
ᐅᐃᓕᐊᒻ ᒪᒃᓂᐅ ᑎᒃᑯᐊᓚᐅᕋᑦᑎᒍ 
ᐃᖅᑲᖅᑐᐃᔨᕋᓛᒃᑯᓐᓄᑦ ᓄᓇᕘᒧᑦ ᑲᒪᔨᐅᓂᐊᓕᕐᒪᑦ. 
ᒥᔅᑕ ᒪᒃᓂᐅ ᐅᑭᐅᑦ ᑎᓴᒪᓄᑦ ᖃᐅᔨᒪᓂᖃᖅᓯᒪᔪᖅ 
ᑕᒪᒃᑯᓂᖓ ᒪᓕᒐᕐᓂᒃ ᓄᓇᕘᑉ ᐃᓗᐊᓂ ᓯᕗᐊᒍᑦ 
ᑎᒃᑯᐊᖅᑕᐅᓂᐊᓵᖅᑎᓪᓗᒍ.  
 
ᒥᔅᑕ ᒪᒃᓂᐅ ᐃᓕᓐᓂᐊᕋᓱᐊᓚᐅᕐᒪᑦ ᑕᒪᒃᑯᓂᖓ 
ᒪᓕᒐᕐᓂᒃ, ᒪᓕᒐᖏᓐᓂᒃ ᑕᐃᑲᓂ 

ᒪᓕᒐᕐᓂᒃ ᑐᑭᓯᒋᐊᕐᕕᒻᒥ. ᑕᐃᑲᓂ ᑕᕝᕙᓂ 
ᐃᖃᓗᓐᓂ 2015 ᐱᒋᐊᓚᐅᖅᑐᖅ. ᓯᕗᐊᒍᑦ 
ᐃᖅᑲᓇᐃᔭᖃᑦᑕᓚᐅᖅᓯᒪᔪᖅ ᑕᒪᒃᑯᓄᖓ 
ᓴᐳᓐᓂᐊᖅᑎᐅᔪᒥᒃ ᑕᐃᑲᓂ ᑐᕌᓐᑐᒥ ᐊᒥᓱᒐᓚᓐᓂᒃ 
ᐅᑭᐅᓂᒃ.  
 
ᑕᐃᒪ ᒥᔅᑕ ᒥᒃᓂᐅᓪ ᑖᓐᓇ ᑎᒃᑯᐊᖅᑕᐅᓚᐅᕐᒪᑦ 
ᐊᑐᓕᖁᔭᐅᓯᒪᔪᑦ ᑖᒃᑯᓂᖓ ᐃᖅᑲᖅᑐᐃᔨᕋᓛᒃᑯᓐᓂ 
ᑎᒃᑯᐊᖅᑎᐅᔪᓂᒃ ᑲᑎᒪᔨᐊᓛᓂᒃ. ᑖᒃᑯᐊ 
ᑲᑎᒪᔨᐊᓛᖑᔪᐃᑦ ᑭᒡᒐᖅᑐᐃᖃᑦᑕᖅᓯᒪᓪᓗᑎᒃ 
ᐃᖅᑲᖅᑐᐃᕕᓕᕆᔨᒃᑯᓐᓂ ᓄᓇᕗᒻᒥ ᐊᒻᒪᓗ 
ᓄᓇᓕᖕᓂ ᐊᓯᖏᓐᓂᒃ.  
 
ᐅᖃᖅᑏ, ᑖᓐᓇ ᖃᐅᑕᒫᖅᓯᐅᑎᓂᒃ ᑕᒪᒃᑯᐊ 
ᐃᓕᓐᓂᐊᖅᑎᑕᐅᓯᒪᔪᑦ ᑕᒪᑯᓂᖓ ᐊᒻᒪᓗ 
ᑐᓴᖃᑦᑕᕐᓂᐊᖅᑐᖅ ᑕᒪᒃᑯᓂᖓ ᐱᔭᒃᓴᓂᒃ ᓄᓇᕘᑉ 
ᐃᖅᑲᖅᑐᐃᕕᓕᕆᔨᒃᑯᖏᓐᓂ ᐊᒻᒪᓗ ᑕᒪᒃᑯᐊ 
ᐊᒻᒪᑦᑕᐅᖅ ᒪᓕᒐᕐᔪᐊᖅ ᑖᓐᓇ ᑲᓇᑕᒥ 
ᑲᒪᖃᑦᑕᖅᓯᒪᓂᐊᖅᑐᓂ. ᐊᒻᒪᑦᑕᐅᖅ, 
ᑐᕌᖅᑎᑦᑎᖃᑦᑕᖅᑐᓂ 
ᐅᖃᐅᔾᔪᐃᖃᑦᑕᖅᓯᒪᓂᐊᖅᖢᓂ ᑕᒡᕙᓂ 
ᐃᖅᑲᖅᑐᐃᔨᕋᓛᒃᑯᓐᓂ, ᑕᒡᕙᓂ ᓄᓇᕗᑉ ᐃᓗᐊᓂ 
ᐃᑲᔪᖅᑐᐃᖃᑦᑕᖅᓯᒪᓪᓗᓂ ᐊᒻᒪᓗ 
ᓴᖅᑭᑎᑦᑎᖃᑦᑕᕐᓂᐊᖅᖢᓂ ᑕᒪᒃᑯᓂᖓ 
ᐃᓕᓐᓂᐊᒐᒃᓴᓂᒃ ᐃᖅᑲᖅᑐᐃᔨᕋᓛᕐᓄᑦ. 
 
ᑎᒃᑯᐊᖅᑕᐅᓂᖓ ᑖᔅᓱᒪᐅᑉ ᒥᔅᑕ ᒥᒃᓂᐅᓪ ᑖᒃᑯᐊ 
ᓄᓇᕗᒻᒥᐅᑦ ᐃᖅᑲᖅᑐᐃᕕᓕᕆᔨᒃᑯᓐᓂ ᐊᒻᒪᓗ 
ᐃᑲᔪᖃᑦᑕᖅᓯᒪᓪᓗᓂ, ᓱᒃᑲᓂᖅᓴᒥᒃ ᐊᒻᒪᓗ 
ᐱᐅᓂᖅᓴᒥᒃ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᓂᕐᒧᑦ 
ᐃᖏᕐᕋᓂᐊᓂᒃ. 
 
ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᔪᒥ ᑕᒡᕙᓂ 
ᒪᓕᒐᓕᐅᕐᕕᖕᒥ ᖁᕕᐊᓱᖃᑎᒋᔪᒪᔭᕗᑦ ᒥᔅᑕ ᕕᓕᐊᒻ 
ᒥᒃᓂᐅᓪ, ᐃᖅᑲᖅᑐᐃᔨᕋᓛᒃᑯᓐᓂ ᐃᓚᐅᖃᑦᑕᓕᓵᕐᒪᑦ 
ᓄᓇᕘᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᒃᓴᖏᑦ. 
ᑭᒡᒐᖅᑐᐃᓯᒪᔪᑦ ᐃᓚᒌᒃᑐᓄᑦ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 302 - 5(2): ᐅᖂᑕᖅ 

ᑲᑐᔾᔨᖃᑎᒌᒃᑯᑦ ᐃᒡᓗᖃᑲᐃᓐᓇᖅᑎᑦᑎᓂᕐᒧᑦ 
ᐱᒋᐊᖅᑎᑕᖏᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑉᐳᖓ 
ᒪᓕᒐᓕᐅᕐᕕᒻᒥ ᓇᖏᖅᓯᔪᓐᓇᕋᒪ 
ᐃᓇᖏᖅᓯᑲᐃᓐᓇᖅᓯᒪᓪᓗᖓ ᒥᓂᔅᑕ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ. (ᑐᓵᔨᑎᒍᑦ) ᑕᒪᒃᑯᐊ 
ᒪᓕᒐᓕᐅᖅᑎᑉ ᐅᖃᐅᓯᖏᑦ ᑐᓴᖅᑎᑦᑐᒪᓪᓗᖓ 
ᑕᒪᒃᑯᐊ ᐅᖂᑕ ᐃᒡᓗᐊ ᐊᖑᑎᓄᑦ. 
 
ᖃᖓᑦᑎᐊᓵᖅ ᑖᒃᑯᐊ ᑲᑐᔾᔨᖃᑎᒌᒃᑯᑦ 
ᑮᓇᐅᔭᖅᑖᓚᐅᖅᓯᒪᖕᒪᑕ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ ᐃᑲᔪᖅᑐᐃᓂᑦᑎᓐᓄᑦ 
ᑖᒃᑯᐊ ᓯᕗᓪᓕᖅᐹᒥᒃ ᐅᒃᑯᐃᖅᑕᐅᓂᐊᕐᒪᑦ 
ᓯᕗᓪᓕᖅᐹᒥᒃ ᐃᒡᓗᕐᔪᐊᖅ ᑖᓐᓇ. ᑖᓐᓇ 
ᓇᔪᖅᑕᐅᖃᑦᑕᖅᑐᖅ ᐃᒡᓗᕐᔪᐊᖅ ᑕᒪᒃᑯᓂᖓ 
ᐊᖏᕐᕋᖃᓐᖏᑦᑐᓄᑦ ᐊᒻᒪᓗ ᑕᒪᒃᑯᐊ 
ᐃᓚᖃᓐᖏᑦᑐᑦ ᐃᒡᓗᒃᓴᖃᖅᑎᑕᐅᔪᑦ ᑕᒪᒃᑯᐊ 
ᐃᑲᔪᖅᑐᖅᑕᐅᓂᐊᖅᖢᑎᒃ ᐃᓄᓕᕆᓂᒃᑯᑦ ᐊᒻᒪᓗ 
ᐊᔪᕈᑎᖃᖅᑐᐃᑦ. 
ᐃᓅᓯᓕᕆᓂᕐᒧᑦ ᐊᒻᒪᓗ ᑕᒪᒃᑯᐊ 
ᐃᓕᓐᓂᐊᖅᑎᑕᐅᓂᖅ ᐊᒻᒪᓗ ᑕᒪᒃᑯᐊ ᓯᕗᐊᒍᑦ 
ᐱᓕᒻᒪᒃᓴᕐᓂᕐᒧᓪᓗ.  
 
ᑖᓐᓇ ᐅᖂᑕᖅ ᐊᖏᕐᕋᖃᖏᑦᑐᓄᑦ ᐃᒡᓗᕐᔪᐊᖅ 
1077 ᐊᒻᒪᓗ 1079-ᒧᑦ ᐊᒻᒪᓗ 60-ᓂᒃ ᐊᖑᑎᓂᒃ 
ᐃᓯᖅᓯᔪᓐᓇᕐᓂᐊᖅᑐᖅ. ᐊᒻᒪᓗ ᑕᒪᐃᑕ ᑖᒃᑯᐊ 
ᐊᖏᕐᕋᖃᓐᖏᑦᑐᑦ ᐊᒻᒪᓗ ᓄᑖᖅ ᐃᒡᓗᕐᔪᐊᖅ. 
ᑖᒃᑯᐊ ᐃᒡᓗᕐᔪᐊᖅ ᑭᓯᐊᓂ ᐅᐱᓐᖔᖅ 2020-ᒥ 
ᐅᑦᑯᐃᕈᒫᖅ. ᑕᐃᒪ ᐅᖂᑕᒃᑯᑦ ᑕᒪᓐᓇ 
ᑲᑐᔾᔨᖃᑎᒌᒃᑯᑦ ᐱᓕᕆᖃᑎᖃᖅᓯᒪᔪᑦ ᓯᕗᓂᐊᓂ 
ᐊᒻᒪᓗ ᐱᕙᓪᓕᐊᑎᑦᑎᕙᓪᓕᐊᔪᐃᑦ.  
 
ᐅᖃᖅᑎᑦᑎᔩ, ᑖᒃᑯᐊ ᐱᓕᕆᕝᕕᒃᑲ ᐊᒻᒪᓗ 
ᐱᓕᕆᖃᑎᖃᖅᓯᒪᖃᑦᑕᖅᖢᒋᑦ ᑖᒃᑯᐊ ᐅᖂᑕᒃᑯᑦ 
ᑲᑐᔾᔨᖃᑎᒌᒃᑯᖏᓐᓂᒃ ᓴᖅᑮᑎᑦᑎᐅᒪᔪᑦ ᑕᒪᒃᑯᓂᖓ 
ᐃᒡᓗᖃᖅᑎᑦᑎᔪ ᐃᖃᓗᖕᓂ.  
 
ᐅᑭᐅᖑᓚᐅᖅᑐᒥ 2019-2020 ᑖᒃᑯᐊ $20,000-
ᓂᒃ ᑐᓂᓯᓚᐅᕐᒪᑕ ᑮᓇᐅᔭᕐᒥᒃ ᑖᓐᓇ ᐃᒡᓗᒃᓴᒧᑦ 
ᓂᐅᕕᕐᓂᖅ. ᐃᓚᒋᐊᒃᑲᓐᓂᕐᓗᒍ ᑖᒃᑯᐊ 
ᐱᕙᓪᓕᐊᔪᑦ ᐊᔪᖅᓴᖅᑕᐃᓕᒪᑎᑦᑎᓂᕐᒧᓗ ᓱᓕ 
ᑲᔪᓯᓯᒪᓂᐊᖅᑐᑦ ᑕᒪᓐᓇ ᐃᖏᕐᕋᑏᓐᓇᐅᔭᖅᓯᒪᓗᒍ 
ᐊᖏᕐᕋᖃᓐᖏᑦᑐᒧᑦ ᐊᒻᒪᓗ 
ᐃᑲᔪᖅᑐᐃᒋᐊᖃᕐᓂᕐᒧᓪᓗ ᑕᒪᒃᑯᓄᖓ, 
ᐃᒡᓗᕐᔪᐊᕐᒧᑦ ᑖᒃᓱᒧᖓ ᒐᕙᒪᓕᕆᔨᒃᑯᓪᓗ 
ᑎᑎᖅᑲᓕᕆᓂᒃᑯᓪᓗ.  

ᐅᖃᖅᑎᑦᑎᔩ, ᑕᐃᒪ ᐅᖃᕈᓐᓇᕈᒪᑦᓯᐊᖅᑐᖓ ᑖᒃᑯᐊ 
ᐃᓚᒋᔭᐅᓯᒪᔪᑦ ᓴᖅᑮᑎᑦᑎᔪᐃᑦ ᑖᒃᓱᒪᑉ 
ᐱᒻᒪᕆᐅᔪᒥᒃ ᐱᒋᐊᖅᑎᑕᐅᓚᐅᖅᑐᒧᑦ ᑖᒃᑯᐊ 
ᓄᓇᓕᖕᒥᐅᑕᕐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᒃᓴᖏᑦ. 
ᒥᓂᔅᑕ ᐃᓕᓐᓕᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ 
ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 303 - 5(2): 

ᐃᓕᓐᓂᐊᕕᒻᒥ ᑐᓴᖅᑎᑦᑎᔨᐅᓂᕐᒥᒃ 
ᐱᓕᒻᒪᖅᓴᐃᓂᖅ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅ ᑎ, ᐊᒻᒪᓗ ᓄᓇᕗᒻᒥᐅᑕᐃᑦ.  
 
ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᓴᖅᑮᑎᑦᑎᓚᐅᕐᒪᑕ ᐃᓕᓐᓂᐊᒐᒃᓴᓂᒃ ᑕᕝᕙᓂ 
ᐅᑭᐊᒃᓵᕐᒥ ᑕᐃᔅᓱᒪᓂ ᐃᖃᓗᖕᓂ ᐊᒃᑑᕝᕙ 19-ᒥ 
20-ᒧᑦ. ᑖᓐᓇ ᐱᓕᕆᐊᖑᔪᖅ ᐃᓚᖃᖅᑎᑕᐅᓯᒪᔪᖅ 
ᑖᒃᑯᐊ ᓄᓇᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᐱᓕᕆᕝᕕᒋᔭᕐᒪ.  
 
ᐅᖃᖅᑏ, ᐊᕐᕌᒍᑕᒫᑦ, ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ ᐊᑐᓂ 
ᐃᓕᓐᓂᐊᕐᕕᖕᓂᒃ ᓂᕈᐊᖅᓯᓲᑦ 
ᐱᕙᓪᓕᐊᔪᓕᕆᓂᕐᒧᑦ ᑐᓴᐅᒪᖃᑦᑕᐅᑎᑎᑦᑎᔨᒥ 
ᐊᒻᒪᓗ ᑐᓴᐅᒪᖃᑦᑕᐅᑎᔨᒥᒃ. ᒪᕐᕉᒃ ᐊᕐᕌᒎᒃ 
ᐊᓂᒍᕋᐃᒻᒪᑎᒃ ᓂᕈᐊᖅᑕᐅᓲᑦ ᐃᖃᓗᓐᓄᑦ 
ᑲᑎᒪᑎᑕᐅᓲᑦ ᑕᒪᒃᑯᓂᖓ ᒪᕐᕉᖕᓂᒃ 
ᐱᓕᕆᐊᒃᓴᒥᖕᓂᒃ 
ᐱᓕᒻᒪᒃᓴᖅᑎᑕᐅᔭᕆᐊᖃᖅᑐᖅᑐᑎᒃ ᐊᒻᒪᓗ 
ᐊᑕᐅᓯᕐᒥᒃ ᐊᒻᒪᓗ ᓇᑉᐸᒃᑲᓐᓂᖓᓂᓪᓗ ᐅᓪᓗᖅ 
ᐱᓕᒻᒪᓴᖅᑎᑕᐅᓲᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ ᑕᒪᑐᒪᓂ 
ᐊᕐᕌᒍᒥ ᐱᓕᕆᕝᕕᖕᒥᐅᑕᒃᑲ 
ᐃᓕᓐᓂᐊᖅᑎᑦᓯᓂᐊᖅᑐᑦ ᐃᒪᐃᑦᑐᓂᒃ, 
ᓄᓇᖃᖅᑳᖅᓯᒪᔪᑦ, ᐊᖑᒻᒪᑎᔪᓂᒃ 
ᐃᓕᓐᓂᐊᖅᓯᓐᓈᑦ ᑲᑎᒪᓗᑎᒃ 
ᐊᑐᐃᓐᓇᕈᖅᑎᑕᐅᔪᓂᒃ ᐃᓅᓯᖃᑦᑎᐊᕐᓂᕐᒧᑦ 
ᑐᖅᑲᖅᑕᕐᓂᕐᒥᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ, 
ᐊᒻᒪᓗ ᐊᑦᓱᕈᕐᓇᖅᑐᒃᑰᓗᐊᖅᓯᒪᔪᑦ 
ᑐᓴᐅᒪᑎᑕᐅᓗᑎᒃ ᐃᓕᓐᓂᐊᖅᓯᓐᓈᑦ ᑲᑎᒪᓪᓗᑎᒃ, 
ᐊᒻᒪ “ᕿᑐᕐᖓᕗᑦ ᐱᓕᕆᐊᒃᓴᕗᑦ” 

ᐃᓕᓐᓂᐊᖅᓯᓐᓈᑦ ᑲᑎᒪᓗᑎᒃ 
ᐊᑐᐃᓐᓇᕈᖅᑎᑕᐅᔪᐃᑦ ᐃᓵᒃᓯᒪᒋᑦ ᐃᓅᓯᕐᒥᒃ 
ᑲᑐᔾᔨᖃᑎᒌᓄᑦ. 
 
ᐅᖃᖅᑏ, ᖁᕕᐊᓱᒃᐳᖓ ᐅᖃᕈᓐᓇᕋᒪ ᐃᓕᓴᐃᔩᑦ 
ᐱᑎᑕᐅᕙᓪᓕᐊᖕᒪᑕ ᐊᑦᑐᐊᓂᓕᖕᓂᒃ ᓄᓇᕗᒻᒥ 
ᓴᓇᐅᒐᕐᓂᒃ ᐃᓕᓐᓂᐊᒐᒃᓴᓂᒃ ᐱᐅᓯᒋᐊᕈᑎᒃᓴᓂᓗ 
ᐃᓕᓐᓂᐊᖅᑎᓄᑦ ᐱᓕᕆᖃᑎᒌᒍᓯᕐᓄᑦ. 
ᖁᔭᓕᔪᒪᔭᕙ ᐃᓕᓐᓂᐊᖅᑐᓕᕆᔨᒃᑯᑦ 
ᐱᕙᓪᓕᐊᑎᑦᑎᔨᖏᑦ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᑦ ᐃᓕᓐᓂᐊᖅᑕᐅᔪᒃᓴᓂᒃ 
ᓴᖅᑭᑎᑦᑎᔪᓐᓇᓚᐅᕐᒪᑕ.  
 
ᐅᖃᖅᑏ, “ᐊᑦᑕᓇᓐᖏᑦᑐᑦ ᐊᒻᒪᓗ ᑲᒪᑦᓯᐊᖅᑐᑦ 
ᐃᓕᓐᓂᐊᕐᕖᑦ” ᐱᓕᕆᐊᕆᑦᑎᐊᓐᖏᓐᓇᕋᓱᒃᑲᑦᑎᒍᑦ 
ᖃᓄᓗᒃᑖᖅ ᐊᔪᕈᓐᓃᖅᓴᒐᒃᓴᑦᑎᓐᓂ ᑕᒪᑐᒪᓂ 
ᐊᕐᕌᒍᒥ. ᐱᓕᕆᖃᑎᕗᑦ ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᑦ ᐱᓕᕆᖃᑎᒋᓗᒋᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ ᓇᓗᓇᐃᖅᓯᔾᔪᑕᐅᕗᖅ 
ᑲᑐᑎᓪᓗᑕ ᐱᓕᕆᐊᑦᑎᓐᓄᑦ ᐃᓕᓐᓂᐊᖅᑎᑦᑎᓂᖅ 
ᓯᕗᓪᓕᖅᐸᐅᓗᓂ ᓂᕈᐊᕆᔭᐅᔪᓐᓇᕐᓗᓂᓗ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒪ 
ᒪᒥᐊᓇᐅᒐᓗᐊᖅ ᑕᒻᒪᖅᑲᐅᒐᒪ. ᐃᒻᒪᖄ ᒥᓂᔅᑕᒧᑦ 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᕙᓪᓗᖅ. 
 
ᑲᔪᓯᓗᑕ. ᒥᓂᔅᑕᑉ ᐅᖃᐅᓯᒃᓴᖏᓐᓂᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᑉ ᐅᖃᐅᓯᖓ 304 - 5(2): ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ (ᕼᐃᒃᔅ) 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᒃᑯᐊ ᑐᓐᖓᑎᒋᓯᒪᔪᑦ ᐊᒻᒪ 
ᐱᒋᐊᕐᓂᖃᕈᒪᔪᑦ ᑖᒃᑯᐊ ᒐᕙᒪᐅᑎᓪᓗᑕ. ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓂᖓ ᑕᒪᒃᑯᐊ 
ᐱᔭᕇᖅᓯᒪᓇᓱᒃᓯᒪᔪᑦ ᐊᒻᒪᓗ ᑕᒪᒃᑯᐊ ᑖᒃᑯᐊ 
ᐱᐊᓂᓚᐅᖅᑕᕗᑦ ᑕᕝᕙᓂ ᐅᑭᐅᖑᓚᐅᖅᑐᒥ.  

ᐅᖃᖅᑏ ᒪᓕᒐᓕᐅᖅᑏᓪᓗ, ᑖᒃᑯᐊ 
ᐊᒃᓱᕈᖅᓯᒪᓪᓗᑎᑦ ᒫᓐᓇᐅᔪᖅ ᑕᒪᒃᑯᓂᖓ ᐃᓄᖕᓄᑦ 
ᑕᒪᐃᓐᓄᑦ ᑐᒃᓯᕋᖅᓯᒪᔪᓄᑦ ᐊᒃᑐᖅᓯᒪᔪᓄᑦ ᐊᒻᒪᓗ 
ᐊᑕᐅᓯᐅᓐᖏᑦᑐᑦ ᑕᒪᒃᑯᐊ ᐃᓕᑕᖅᑕᐅᓯᒪᔪᑦ 
ᑕᒪᒃᑯᐊ ᐃᖢᐊᖅᓯᒋᐊᕈᒪᓪᓗᑎᒃ ᐃᓄᐃᑦ 
ᓴᓇᐅᒐᒃᓴᖃᖅᑐᑦ ᑎᒥᒧᑦ. ᓄᓇᕘᓕᒫᑦᓯᐊᕐᒧᑦ 
ᑕᒪᒃᑯᐊ ᓄᑖᓐᖑᖅᑎᕙᓪᓕᐊᔭᕗᑦ ᐊᒻᒪᓗ ᑕᒪᒃᑯᐊ 
ᐱᕙᓪᓕᐊᑎᑦᓯᒪᔭᕗᑦ ᓇᒥᓕᒫᒧᑦ ᐃᒻᒪᖄ ᑖᒃᑯᐊ 
ᐊᒻᒪᓗ ᑕᒪᒃᑯᐊ ᓱᒃᑲᐃᑎᓐᓇᓱᒃᖢᒋᑦ ᑕᒪᐅᓇ 
ᓴᓇᐅᒐᖅᑖᖅᑎᑦᑎᓂᕐᒧᑦ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᑖᒃᑯᐊ ᑕᒪᒃᑯᓂᖓ 
ᓴᖅᑮᑎᑦᑎᓚᐅᖅᓯᒪᔪᑦ ᓵᓚᒃᓴᕙᓪᓚᐃᓂᕐᒧᑦ 
ᓄᓇᓕᖕᓂ ᐊᑕᐅᓯᕐᒥᒃ ᑕᕝᕙᓂ ᐅᑭᐅᒥ ᐊᒻᒪᓗ 
ᑕᒪᒃᑯᐊ ᓴᖅᑭᑕᐅᔪᒃᓴᐃᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᐅᑉᓗᒥᒧᑦ 15-
ᖑᔪᐃᑦ ᑕᒪᒃᑯᐊ ᐱᐊᓂᒃᓯᓚᐅᖅᑐᑦ 2019-ᒥ. 
ᐊᒻᒪᓗ ᑕᒪᓐᓇ ᑲᔪᓯᑎᓐᓂᐊᕐᓗᒍ ᓴᓇᐅᒐᒃᓴᓂᒃ 
ᐃᓄᖕᓄᑦ.  
 
ᐅᖃᖅᑏ, ᖁᕕᐊᓱᑦᑎᐊᖅᐳᖓ ᑕᒫᓂ 
ᑐᓴᖅᑎᑦᑎᓗᖓ ᑖᒃᑯᐊ ᓄᑖᓐᖑᖅᑎᓚᐅᕋᑦᑎᒍᑦ 
ᐱᔭᒃᓴᐃᑦ ᐊᒻᒪᓗ ᑕᒡᕙᓂ ᐃᓄᖕᓄᑦ, ᑕᒡᕙᓂ 
ᐅᑭᐅᕐᒥ ᐃᓄᐃᑦ ᐃᓕᓐᓂᐊᕌᓂᒃᓯᒪᔪᑦ 
ᐱᔭᕇᓚᐅᖅᓯᒪᔪᑦ ᑕᒪᒃᑯᓂᖓ ᐋᓐᑎᐅᕆᔪᒥ 
ᐅᑭᐅᒧᑦ ᐊᑕᐅᓯᕐᒧᑦ ᐃᓕᓐᓂᐊᕐᕕᒡᔪᐊᕐᒥᒃ 
ᐅᑭᐅᖑᔪᒧᑦ ᐊᒻᒪᓗ ᑕᓪᓕᒪᐅᔪᑦ ᑖᒃᑯᐊ 
ᐱᔭᕇᓚᐅᖅᑐᑦ ᑕᒪᒃᑯᓂᖓ ᕈᐊᔪᓪ ᕉᔅ 
ᐃᓕᓐᓂᐊᕐᕕᕐᔪᐊᖓᓐᓄᑦ. 
 
>>ᐸᑦᑕᑐᖅᑐᑦ 
 
ᐊᖏᖃᑎᒋᓯᒪᕙᒃᑲ ᐅᕙᒃᑯᑦ ᐸᒃᑖᖅᑐᖅᓯᒪᕗᑦ 
ᑖᒃᑯᐊ ᐱᔭᕇᖅᓯᒪᔪᑦ ᐃᓕᓐᓂᐊᖅᑕᒥᖕᓂᒃ 
ᐊᒻᒪᓗᑦᑕᐅᖅ ᑲᔪᓯᖁᓪᓗᒋᑦ ᑐᕌᕐᓂᐊᖅᑕᒥᓐᓄᑦ. 
 
ᐅᖃᖅᑏ, ᒫᓐᓇᐅᔪᖅ 788-ᖑᔪᐃᑦ 

ᐋᓐᓂᐊᖃᕐᓇᓐᖏᑦᑐᓕᓂᖅ. 388 ᑖᒃᑯᐊ ᑕᒫᓂ 50 
ᐳᓴᓗᐊᖑᔪᐃᑦ. ᑖᒃᑯᐊ ᑕᒪᐃᑕ ᐱᕙᓪᓕᐊᔾᔪᑕᐅᔪᐃᑦ 
ᐱᔭᒃᓴᒧᑦ ᐊᒻᒪᓗ ᓴᖅᑭᓚᐅᖅᑕᕗᑦ. 
ᐋᓐᓂᐊᖃᓐᖏᑦᑐᑦ ᑕᒪᒃᑯᐊ ᐱᐅᓯᖃᖅᑎᑦᓱᒋᑦ 
ᐃᓄᖕᓄᑦ ᑕᒪᐃᓐᓄᑦ ᑕᒡᕙᓂ ᐱᓕᕆᕝᕕᒋᔭᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ 
ᐅᖃᐅᓯᒃᓴᖃᕐᕕᖓᓂᒃ ᓯᕗᓕᐅᖅᑎᐅᔪᖅ, 
ᓯᕗᓕᐅᖅᑎᐅᔪᖅ ᓴᕕᑲᑖᖅ. 
 
ᐊᖓᔪᖅᑳᑉ ᐅᖃᐅᓯᖓ 305 - 5(2): 

ᓯᕗᓕᖅᑏᑦ ᑲᓇᑕᒥ ᐊᐅᔭᒃᑯᑦ ᑲᑎᒪᓂᖏᑦ 
2019-ᒥ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᒫᓐᓇ 
ᐅᖃᕈᓐᓇᖅᓯᒪᔪᖓ ᑕᒪᒃᑯᓂᖓ ᑖᒃᑯᐊ 
ᐃᓚᐅᓚᐅᖅᓯᒪᒐᒪ ᑖᒃᑯᐊ ᐊᐅᔭᐅᓚᐅᖅᑐᒥᒃ 
ᑲᑎᒪᓂᖃᓚᐅᖅᓯᒪᒐᒪ.  
 
ᐅᖃᖅᑏ, ᔫᓂ 13 ᐊᒻᒪ 14-ᒥ ᐃᓚᐅᓚᐅᖅᓯᒪᔪᑦ 
ᑖᒃᑯᓂᖓ ᓯᕗᓕᐅᖅᑎᐅᔪᓂᒃ ᑕᐃᑲᓂ ᑖᓴᓐ ᓯᑎᒥ, 
ᔫᑳᓐᒥ. ᓴᖅᑭᑕᐅᓚᐅᖅᑐᑦ ᑖᒃᑯᐊ ᓯᕗᓕᐅᖅᑎᐅᔪᓂᑦ 
ᓵᓐᑎ ᓯᐅᓪᕗᕐ, ᐊᒻᒪᓗ ᐅᖃᐅᓯᖃᓚᐅᖅᖢᓂ 
ᑕᒪᒃᑯᓂᖓ ᐅᑭᐅᖅᑕᖅᑐᒥ ᐃᒡᓗᕐᔪᐊᓄᑦ ᐊᒻᒪᓗ 
ᐃᓄᐃᑦ ᐊᕐᓇᐃᑦ ᐃᓄᐊᖅᑕᐅᓚᐅᖅᑐᐃᑦ 
ᐊᓯᐅᔭᐅᓚᐅᖅᑐᐃᓪᓗᓂ ᐊᕐᓇᐃᓪᓗ ᒪᒃᑯᒃᑐᐃᓪᓗ.  
 
ᔫᓂ 26-ᖑᑎᓪᓗᒍ ᔫᓂ 27-ᒧᑦ, 
ᐃᐊᑦᒪᓐᑕᓐᒦᓚᐅᖅᑐᖓ ᐊᓪᕘᑕᒥ. ᑖᒃᑯᐊ 
ᓯᕗᓕᐅᖅᑎᐅᔪᖅ ᔭᐃᓴᓐ ᑭᐊᓂ ᑖᓐᓇ 
ᑲᑎᒪᑎᑦᑎᓚᐅᖅᓯᒪᖕᒪᑦ ᑲᓇᑕᑉ ᐱᖓᓐᓇᖓᓂᒃ 
ᓯᕗᓕᐅᖅᑎᐅᔪᓂᒃ ᑖᒃᑯᐊ ᓂᐅᕕᐊᒃᓴᐅᓂᖅ ᐊᒻᒪᓗ 
ᐊᖅᑯᑎᒃᓴᑦ ᐊᒻᒪᓗ ᐱᕙᓪᓕᐊᔪᓕᕆᓂᒃᑯᑦ 
ᑕᒪᒃᑯᓂᖓ ᐱᕙᓪᓕᐊᔪᓕᓂᕐᒧᑦ ᓯᓚᐅᑉ 
ᐊᓯᔾᔨᖅᐸᓪᓕᐊᖓᓄᑦ ᒪᓕᒐᖏᓐᓂᒃ. 
 
ᐊᓱᐃᓛᒃ ᐃᓚᐅᓚᐅᕐᒥᔪᖓ ᐊᐅᔭᐅᓚᐅᖅᑐᒥᒃ 
ᑲᓇᑕᒥ ᓯᕗᓕᖅᑏᑦ ᔪᓚᐃ 9-11-ᒧᑦ ᓴᔅᑲᑑᓐᒥ, 
ᓴᔅᑳᑦᓱᕙᓐᒥ. ᐅᖃᐅᓯᖃᓚᐅᖅᑐᑦ ᒪᑯᓂᖓ, ᓯᓚᐅᑉ  
ᐊᓯᔾᔨᖅᐸᓪᓕᐊᓂᖓ, 

ᐃᓄᓕᕆᓂᒃᑯᑦ ᐊᔪᓕᖅᑐᐃᑦ, ᐊᒻᒪᓗ 
ᐃᓚᒋᐊᖅᑕᐅᔪᑦ, ᐊᒻᒪᓗ ᑕᒪᒃᑯᐊ 
ᓴᓐᖏᒋᐊᖅᑎᑦᑎᒋᐊᖅᑐᑎᒃ ᐅᑭᐅᖅᑕᖅᑐᒥ.  
 
ᐃᒫᒃ ᑕᒫᓃᑐᐃᓐᓇᓚᐅᓐᖏᓐᓇᒪ ᓄᓇᕗᑉ 
ᐅᑉᓗᖓᓂ, ᑭᓯᐊᓂ ᑖᒃᑯᐊ ᐃᓚᐅᔪᓐᓇᓚᐅᕋᒪ 
ᑕᐃᑲᓂ ᕕᒡ ᕆᕗᕐᒥ, ᓄᓇᖃᖅᑳᓯᒪᔪᐃᑦ 
ᓄᓇᖏᓐᓂᒃ ᑕᐃᔅᓱᒪᓂ ᒪᒥᐊᓇᖅ, ᑕᐃᔅᓱᒪᓂ 
ᐅᑉᓗᖓᓂ. ᓯᕗᓕᐅᖅᑎᐅᔪᑦ ᐊᒻᒪᓗ ᑕᒪᒃᑯᐊ 
ᓯᕗᓕᐅᖅᑏᑦ ᓄᓇᕗᑦ ᐅᑉᓗᖓᓂ 
ᓯᕿᓐᓂᖅᑐᖅᓯᐅᑎᓂᒃ ᐃᒡᒑᒃᓯᒪᔪᐊᓘᓚᐅᖅᑐᑦ 
ᓴᐃᒪᑎᕋᓛᑦᑎᓐᓂᒡᓗ ᑎᒍᒥᐊᖅᖢᑎᒃ 
ᖁᕕᐊᓲᑎᖃᖃᑕᐅᔪᒪᓪᓗᑎᒃ.  
 
ᐅᖃᖅᑏ, ᑕᒪᒃᑯᐊ ᑲᑎᒪᓃᑦ ᑖᒃᑯᐊ ᑐᓴᖅᑎᑦᑐᒋᑦ 
ᓇᓪᓕᐅᒃᑯᒫᖏᑦ ᓄᓇᕗᒻᒥᐅᑦ ᑐᐊᕕᕈᑎᒋᔭᖏᓐᓂᒃ 
ᐱᔭᕆᐊᖃᖅᑕᖏᓐᓂᒃ ᐊᒻᒪᓗ ᐅᖃᐅᓯᖃᓚᐅᖅᑐᑦ 
ᑕᒪᒃᑯᓂᖓ ᐱᔪᒪᔭᐅᔪᓂᒃ, ᐊᒻᒪᓗ ᐱᖅᑯᓯᕗᑦ 
ᑕᕝᕙᓂ ᓄᓇᕗᒻᒥ ᐊᒻᒪᓗ ᐱᖅᑯᓯᓕᕆᓂᖅ, ᐊᒻᒪᓗ 
ᐅᖃᐅᓯᓕᕆᓂᖅ. ᐊᒻᒪᓗ ᑕᐅᑐᒃᑕᕗᑦ ᐊᒻᒪᓗ 
ᑕᒪᒃᑯᐊ ᑐᑭᓯᐅᒪᖃᑎᒌᖕᓂᖅ. ᑕᐃᒪ ᑖᒃᑯᐊ 
ᑐᓴᖅᑎᑦᑎᔪᒪᕗᖓ ᑖᒃᑯᐊ ᑲᑎᒪᓃᑦ ᐱᒻᒪᕆᐅᖕᒪᑕ 
ᐊᒻᒪᓗ ᑐᓴᐅᒪᖃᑎᒌᖕᓂᒃᑯᑦ ᐊᒻᒪᓗ 
ᓴᖅᑮᑎᑦᑎᓂᕐᒧᑦ ᑐᑭᓯᐅᒪᖃᑎᒌᓐᓂᖅ ᖃᓄᖅ 
ᐱᒻᒪᕆᐅᓂᖃᕐᒪᑕ ᑕᒪᒃᑯᐊ ᐊᔾᔨᒌᖕᓂᕐᒥᒃ 
ᑲᓇᑕᓕᒫᕐᒧᑦ. 
 
ᐅᖃᖅᑏ, ᑕᐃᒪ ᐱᓕᕆᖃᑎᒌᒍᒪᓂᖅ ᐃᒻᒪᖄ ᑖᒃᑯᐊ 
ᐱᓕᕆᖃᑎᖃᕈᔪᒪᔪᑦ ᑖᒃᑯᐊ ᑲᑎᒪᔨᐅᖃᑎᒋᔭᒃᑲᓗ 
ᐊᒻᒪᓗ ᒐᕙᒪᖃᑎᒋᔭᑉᑎᒻᓄᓪᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖃᖅᓯᒪᒐᒪ 
ᒥᓂᔅᑕ ᐅᖃᐅᓯᒃᓴᖏᓐᓂᒃ. ᒪᓕᒐᓕᐅᖅᑎᐅᔪᑦ 
ᐅᖃᐅᔾᔨᒋᐊᖅᓯᒪᒐᒪ ᒪᓕᐸᓕᐅᖅᑎ ᖁᐊᓴ. 
ᑕᒫᓃᓐᓂᐊᓐᖏᒻᒪᑦ ᐅᓪᓗᒥ ᐋᓐᓂᐊᕐᓂᖓᓄᑦ. 
ᐊᒻᒪᑦᑕᐅᖅ, ᒪᓕᒐᓕᐅᖅᑎᐅᔪᖅ ᑐᓄᓂᕐᒧᑦ ᒥᔅᑕ 
ᖃᒪᓂᖅ ᓱᓕᑦᑕᐅᖅ ᐋᓐᓂᐊᖅᓯᒪᖕᒪᑕ 
ᑕᒫᓃᓐᓂᐊᓐᖏᑦᑐᖅ.  
 

ᑲᔪᓯᓗᑕ.  ᒪᓕᒐᓕᐅᖅᑏᑦ ᐅᖃᐅᓯᒃᓴᖃᕐᕕᖓ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᐸᐅᓗᓯ 
ᕿᔪᒃᑖᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

2019-ᒥ ᐃᓕᓐᓂᐊᓂᕐᒥᒃ ᐃᓱᓕᒃᓯᔪᐃᑦ 
ᑲᖏᖅᑐᒑᐱᒻᒥ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥ ᓇᖏᖅᓯᔾᔪᑎᖃᓕᕐᒥᔪᖓᓕ 
ᐅᐱᒍᓱᒍᒪᓪᓗᖓᑦᑕᐅᖅ. ᑕᐃᒪᐃᓛᒃ ᖃᐅᔨᒪᒐᑦᑕ 
ᑕᒪᒃᑯᐊ ᐃᓕᓐᓂᐊᖅᑎᑯᓗᐃᑦ ᒥᑭᔫᑕᐅᓛᓂᒃ 
ᐱᔭᕇᖅᑎᑕᐅᖃᑦᑕᒥᒻᒪᑕ ᐊᓂᒍᐃᑎᑕᑯᓘᖃᑦᑕᕐᖓᑕ 
ᑕᒪᒃᑯᐊ ᐅᐱᓐᓇᓪᓚᕆᑉᐸᑦᑐᑦ ᐃᓕᓐᓂᐊᖅᑏᑦ. 
 
ᐅᖃᖅᑎᑦᑎᔩ, ᓯᕗᓪᓕᕐᒥ ᐅᖃᕆᐊᓚᐅᓐᖏᓂᓐᓂ 
ᐅᓪᓗᒃᑰᖅᑲᒃᑲ ᑲᖏᖅᑐᒑᐱᖕᒥᐅᑦ 
ᕿᑭᖅᑕᔪᐊᒻᒥᐅᓪᓗ ᑕᐃᒃᑯᐊ ᑐᓵᔪᑦ ᑕᑯᓐᓇᑐᓪᓗ.  
 
ᒪᒥᐊᑉᐸᒌᖅᑯᖓ ᐊᑎᖏᑦ ᑕᐃᑦᑎᐊᓐᖏᒃᑯᒃᑭᑦ 
ᐅᑯᐊ ᐱᔭᕇᖅᑎᑕᐅᓚᐅᖅᑐᑯᓗᐃᑦ ᑲᖏᖅᑐᒑᐱᒻᒥ 
ᐃᓕᓐᓂᐊᖅᑏᑦ ᒥᑭᔫᑎᑦ ᐅᐱᕐᖔᖅ ᑕᒫᓂ ᐊᑎᖏᑦ 
ᑕᐃᓗᒋᑦ. ᐃᓚᖏᑦ ᑕᐃᑦᑎᐊᔾᔮᒃᓴᕆᓐᖏᓚᒃᑲ. 
ᒪᒥᐊᑉᐸᒌᖅᑯᖓ ᑖᔅᓱᒥᖓ.  
 
ᐅᖃᖅᑎᑦᑎᔩ, ᐅᑯᐊᖑᔪᑦ ᐅᐱᒋᔪᒪᕙᒃᑲ 
ᐱᔭᕇᖅᑎᑕᐅᓚᐅᖅᑐᑦ ᐅᐱᕐᖔᖑᔪᖅ ᑕᒫᓂ 
ᐃᓕᓐᓂᐊᓕᕋᑖᑯᓗᐃᑦ:  
 
• ᒪᐃᕕᔅ ᐊᒪᕈᐊᓕᒃ  
• ᐱᓐᔭᒥᓐ ᐋᐸᒃ  
• ᑕᐃᒪᓐ ᐋᕆᐊᒃ  
• ᑕᐃᓗ ᔮᓂ ᔪᐊᓇᔅ  
• ᐃᐅᕆᑲ ᑲᐅᑐᒃ  
• ᓖᕙᐃ ᑰᓂᓘᓯ  
• ᐋᓯᕙᒃ ᐸᓖᑦᑐᖅ  
• ᐃᓅᔭᑯᓗᒃ ᕿᓪᓚᖅ  
• ᑖᒥ ᑕᓱᒐᑦ  
• ᐸᓚᐃᑦ ᑎᒍᓪᓚᒐᖅ  
• ᕌᑭ ᑎᒍᓪᓚᒐᖅ  
• ᕗᕌᓐᑭ ᐊᖑᑎᕐᔪᐊᖅ  
• ᓖ ᓵᓚᒪᓐ ᐋᐸᒃ  
• ᓕᓐᓯ ᐊᕿᐊᕈᖅ  
• ᓘᑲᓯ ᐊᕐᓇᑲᖅ  

• ᐃᓖᔅ ᐃᖃᓗᒃᔪᐊᖅ  
• ᕼᐃᓗᕆ ᑰᓂᓘᓯ  
• ᓴᐃᓐ ᐳᐊᓯ  
• ᓯᐊᕋᓖᓐ ᖃᖅᑲᓯᖅ  
• ᕌᐱᓐ ᕿᓪᓚᖅ  
• ᓱᕇᓇ ᐅᐃᓪᑕᓐ 
 
ᑖᒃᑯᓄᖓ ᐱᔭᕇᖅᑐᑯᓘᓚᐅᖅᑐᑦ ᑲᖏᖅᑐᒑᐱᒻᒥ 
ᐃᓕᓐᓂᐊᓕᕋᑖᑦ ᑖᒃᑯᓂᖓ ᐅᐱᒍᓱᖃᑎᒋᔪᒪᕙᒃᑲ 
ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒪᓕᒐᐅᖅᑎ 
ᑕᐅᑐᓐᖏ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 454 - 5(2): 

ᐃᓄᓕᒫᖅᓯᐅᑎᓄᑦ ᐃᒡᓗᓂᒃ ᐊᑐᖅᑐᐊᓂᕐᒧᑦ 
ᐊᑭᖏᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᑉᓗᒃᑰᖅᐸᒃᑲ ᑲᖏᖅᖠᓂᕐᒥᐅᑕᐃᑦ ᐊᒻᒪ ᐅᐃᒪ 
ᐃᓄᑦᑎᐊᕙᐅᖃᑎᒋᔭᖓ ᐃᓐᓇᕆᔭᖅᐳᑦ ᐋᓚᔅ 
ᑭᒻᒥᐊᖅᑐᖅ ᐃᒡᓗᓕᒑᕐᔪᖕᒥᐅᑕᐃᓪᓗ, ᐊᓂᑯᓗᒐ 
ᓗᐃ ᐊᐅᑐᑦ ᑐᓵᒍᕕᑦ. 
 
ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐃᒡᓗᐃᑦ 
ᐊᑐᖅᑐᐊᖅᑕᐅᖃᑦᑕᖅᑐᑦ ᓄᓇᕗᑦᒥ ᐊᑭᖏᓐᓂᒃ. 
(ᑐᓵᔨᑎᒍᑦ) ᐅᖃᖅᑏ, ᐱᖓᓱᓂᒃ 
ᐅᖃᐅᓯᖃᓪᓗᐊᑕᖃᓚᖓᔪᖓ ᓇᓗᓇᐃᔭᕈᑎᒋᓗᒋᑦ 
ᖃᓄᐃᒻᒪᑦ ᐅᒃᐱᕆᔭᖃᕐᒪᖔᕐᒪ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᖃᓪᓚᑦᑖᕆᐊᖃᓕᕐᒪᑕ 
ᐃᓄᓕᒫᖅᓯᐅᑎᓄᑦ ᐃᒡᓗᓂᒃ ᐊᑐᖅᑐᐊᒐᓄᑦ 
ᐊᑭᒋᔭᖏᓐᓂᒃ. 
 
ᓯᕗᓪᓕᖅᐹᖅ ᑕᐃᓐᓇ ᓂᓪᓕᐅᑎᒋᔪᒪᔭᕋ 
ᐱᔾᔪᑎᖃᖅᐳᖅ ᖃᓄᖅ ᒫᓐᓇ 
ᐊᑭᓕᖅᓱᐃᑎᑦᑎᖃᑦᑕᕐᓂᕗᑦ ᑕᖅᑭᑕᒫᑦ ᖃᓄᖅ 
ᐊᒃᑐᐃᓂᖃᕐᒪᖔᑦ ᑐᕌᒐᒥᓐᓂᓪᓗ ᓴᖅᑭᑦᑎᒻᒪᖔᑦ.  
 
ᐅᖃᖅᑏ, ᒫᓐᓇ ᑕᐃᒃᑯᐊ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᖅᑐᑦ ᐊᑭᖏᑦ ᓇᓗᓇᐃᖅᑕᐅᖕᒪᑎᒃ. 
2013-ᒥ ᒐᕙᒪᒃᑯᑦ ᐅᖃᓚᐅᖅᓯᒪᔪᐃᑦ ᐃᒫᒃ, 
ᐃᒪᐃᓕᖓᓪᓗᓂ: 
“ᐃᖅᑲᓇᐃᔭᖅᑕᐃᓕᒪᑎᑦᑎᓐᖏᓪᓗᑕ ᐊᒻᒪᓗ 
ᐊᒡᖢᓗᐊᖅᑕᐃᓕᒪᓂᖅ ᑖᓐᓇ ᑐᕌᒐᕆᖃᑕᐅᓗᒍ.” 
 
ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᐅᔭᕋᕐᓂᐊᕐᕖᑦ ᑕᒪᓐᓇ 
ᐊᒃᑐᐃᓂᖃᓪᓚᕆᒃᑐᐊᓘᖕᒪᑦ ᓄᓇᑦᑎᓐᓂ 
ᐅᔭᕋᕐᓂᐊᕐᕖᑦ ᐊᐅᓚᓕᖅᑎᓪᓗᒋᑦ.  
 
ᐅᖃᓪᓚᖃᑎᖃᖃᑦᑕᖅᓯᒪᔪᖓ ᓂᕈᐊᖅᑎᓂᒃ ᐃᒡᓗᑦ 
ᐊᑭᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᑕᐃᒪ ᒫᓐᓇ 
ᑎᑭᐅᑎᖅᑰᖅᑐᒍᑦ ᕿᒥᕐᕈᓇᒡᓗᑎᒃᑯᑦ 
ᐊᑭᓕᖅᓲᑎᒋᔭᐅᖃᑦᑕᖅᑐᑦ ᑕᖅᑭᑕᒫᑦ. 
ᐃᖅᑲᓇᐃᔭᕈᒪᔪᓐᓃᑐᐃᓐᓇᖃᑦᑕᕐᒪᑕ ᑕᐃᒃᑯᐊ 
ᐃᒡᓗᑦ ᐊᑭᑐᓗᐊᓕᕐᓂᖏᓐᓂᒃ 
ᐃᖅᑲᓇᐃᔭᓕᖅᑎᓪᓗᒋᑦ. 
ᐃᖅᑲᓇᐃᔭᕈᒪᔪᓐᓃᖃᑦᑕᕐᒪᑕ ᐊᑭᔫᑕᐅᓗᐊᖃᑦᑕᕐᒪᑦ. 
 
ᐅᖃᖅᑏ, ᐊᐃᑉᐸᖓ ᑖᓐᓇ ᓂᓪᓕᐅᑎᒋᔪᒪᖕᒥᔭᕋ 
ᐃᓚᐃᓐᓈᕆᔭᕆᐊᖃᓐᖏᓐᓂᖅ. ᐃᓛᓐᓂᑦ 
ᑐᓴᖃᑦᑕᕋᒪ ᑕᐃᒃᑯᐊ ᓄᑕᐅᓐᖏᑦᑐᐊᓗᖕᓂᒃ 
ᐃᒡᓗᓖᑦ ᑕᐃᒫᑐᐃᓐᓇᖅ ᓄᑖᓂᒃ ᐊᑐᖅᑐᓂᒃ 
ᐊᔾᔨᑦᑎᐊᖏᓐᓂᒃ ᐊᑭᓕᖅᓱᐃᖃᑦᑕᕐᒪᑕ ᐊᒻᒪᓗ 
ᑕᐃᒪᓐᓇ ᐊᖏᑎᒋᓪᓗᑎᒃ ᐃᒡᓗᐃᑦ.  
 
ᖃᐅᔨᒪᔪᖓ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 
ᐃᓚᖏᑦ ᖃᓄᖅᑑᕈᑕᐅᓕᖅᑐᑦ ᐊᒻᒪᓗ 
ᖁᕕᐊᓲᑎᒋᓪᓗᒋᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᑕᒪᑐᒥᖓ ᐱᓕᕆᐊᖃᕋᓱᖕᒪᑕ. 
ᑕᐃᒪᐃᒃᑲᓗᐊᖅᑎᓪᓗᒍ ᐅᖃᒃᑲᓐᓂᕈᒪᔪᖓ ᑕᒪᓐᓇ 
ᕿᒥᕐᕈᓇᒃᑕᐅᓪᓚᕆᒋᐊᓕᒃ ᐃᒡᓗᐃᑦ ᐊᑭᖏᑦ 
ᐱᔾᔪᑎᒋᓪᓗᒋᑦ.  
 
ᐃᓱᓕᓯᒐᒪ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 
ᑲᔪᓯᔪᒪᓪᓗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 
ᐊᖏᖅᑕᐅᔪᒪᒻᒪᑦ ᐃᓘᓐᓇᖏᓐᓄᑦ ᐱᔭᕇᖅᓯᔪᒪᒻᒪᑦ 
ᐅᖃᐅᓯᒋᔭᒥᓂᒃ. ᐋᒡᒑᖅᑐᖃᖅᐸ? ᐋᒡᒑᖅᑐᒥᒃ 
ᑐᓴᓐᖏᓐᓇᒪ, ᑲᔪᓯᒋᐊᓚᐅᕐᒥᒋᑦ ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗ ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᓐᓄᑦ.  
 
ᑖᓐᓇ ᑭᖑᓪᓕᖅᐹᖅ ᓂᓪᓕᐅᑎᒋᔪᒪᔭᕋ 
ᐃᓚᐃᓐᓈᕆᔭᕆᐊᖃᓐᖏᓐᓂᖅ.  

ᒫᓐᓇᕈᓘᓚᐅᖅᑐᖅ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᑦ 
ᐃᒡᓗᓕᕆᔨᕐᔪᐊᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᑳᖏᑦ 
ᐅᖃᖅᓯᒪᔪᑦ 300-ᖏᓐᓃᑦᑐᒡᒎᖅ $100,000 
ᐅᖓᑖᓄᑦ ᐊᕐᕌᒍᓕᒫᖅ ᑮᓇᐅᔭᓕᐅᖅᑐᑦ.  
 
ᐅᖃᖅᑏ, ᑖᒃᑯᐊ ᐅᓄᓐᖏᑦᑐᑯᓘᒐᓗᐊᑦ, ᑭᓯᐊᓂ 
ᕿᒥᕐᕈᓇᒋᐊᖃᖅᑐᒍᑦ ᐃᒡᓗᓄᑦ ᑕᖅᑭᑕᒫᖅᓯᐅᑏᑦ 
ᐊᑭᓕᖅᓱᖅᑕᐅᓂᖏᑦ ᕿᒥᕐᕈᓇᒃᑕᐅᑎᒃᑲᓐᓂᕐᓗᒋᑦ 
ᑕᐃᒃᑯᐊ ᑮᓇᐅᔾᔭᓴᖅᑐᑦ 
ᓇᖕᒥᓂᖅᑖᖅᐸᓪᓕᐊᖁᓪᓗᒋᑦ. ᐊᒻᒪᓗ 
ᐊᑕᐅᓯᐅᓐᖏᑦᑐᑦ ᑮᓇᐅᔭᓕᐅᖅᑐᑦ ᑖᒃᑯᓇᓐᖓᑦ 
ᐊᐅᓪᓚᖅᐸᑦ, ᒪᕐᕉᒃᐸᑎᒃ ᑕᐃᒪ ᒪᕉᖕᓂᒃ 
ᐃᓕᔪᖃᒃᑲᓐᓂᕈᓐᓇᖅᑐᖅ ᓲᕐᓗ ᑕᐃᒃᑯᐊ 
ᐊᓈᓇᒋᔭᐅᔪᑦ ᓯᕐᓗᐊᒥᒃ ᓯᓂᖃᑦᑕᖅᑐᑦ 
ᐃᒡᓗᕋᓛᓂᒡᓗ.  
 
ᐅᖃᖅᑏ, ᑕᒪᓐᓇ ᐅᖃᐅᓯᕇᓐᓇᕐᓂᐊᖅᑕᕋ 
ᑕᐃᒪᓐᖓᓂᑦ ᒪᓕᒐᓕᐅᖅᑎᐅᓂᖅᐳᑦ ᐃᓱᐊᓄᑦ 
ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ.  

ᐃᓕᑕᖅᓯᓂᖅ ᐊᑭᓕᖅᓱᖅᑕᐅᓐᖏᑦᑐᓂᒃ 
ᐋᖅᑭᒃᓱᐃᔨᓂᒃ ᐸᓐᓂᖅᑑᒥ 
ᓂᔾᔭᐅᓯᔭᕐᓂᖃᖅᑎᓪᓗᒋᑦ (ᓇᑲᓱᒃ) 

 
ᓇᖃᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ. 
ᐅᓪᓗᒃᑰᖅᑲᒃᑲ ᐸᓐᓂᖅᑑᕐᒥᐅᑦ. ᑕᑯᓐᓇᕈᓐᓇᕐᓂᖏᑦ 
ᐊᓄᕌᖅᓯᒪᒻᒪᑕ ᐸᓐᓂᖅᑑᒥ ᐃᓚᖏᑦ 
ᖃᐅᒪᖃᓐᖏᒻᒪᑕ ᒫᓐᓇ.  
 
ᐃᓕᓴᖅᓯᒍᒪᒻᒥᒐᒪ ᐸᓐᓂᖅᑑᒥ ᐊᕐᕌᒍᑕᒫᑦ 
ᑲᔪᓯᖃᖅᑕᖅᓯᒪᔪᖅ ᑕᒫᓂ ᐊᕐᕌᒍᒥ 
ᑲᔪᓯᓂᖃᑦᑎᐊᓚᐅᕐᒥᒻᒪᑦ ᐋᒐᔅ 8-ᒥ ᐱᒋᐊᖅᑐᑎᒃ 
8-11-ᒧᑦ. ᑖᒃᑯᐊ ᑮᓇᐅᔭᓕᐅᕐᓇᑎᒃ ᐃᑲᔪᖃᑦᑕᖅᑐᑦ 
ᐸᕐᓈᕆᔭᖃᖃᑦᑕᖅᑐᑎᒃ ᑮᓇᐅᔭᓂᒃ 
ᓄᐊᓴᐃᒐᓱᑦᑐᑎᒃ ᓂᔾᔭᐅᓯᔭᕐᓂᕐᒧᑦ. 
ᐸᓐᓂᖅᑑᒨᖅᑎᑦᑎᒐᓱᐊᖅᓱᑎᒃ. ᑖᒃᑯᐊ ᑲᑎᒪᔨᖏᑦ 
ᓯᕗᓪᓕᖅᐹᒥᒃ 

ᐃᓕᓴᕆᔪᒪᓪᓗᒋᑦ:  
 
• ᐱᓕ ᐃᑦᑐᐊᖓᑦ 
• ᒫᑎᐅ ᓇᐅᔪᖅ  
• ᐋᓐ ᓯᓯᐅᓪ  
• ᕉᓯ ᕿᓚᕝᕙᖅ  
• ᔪᐊᔾ ᖃᖅᑲᓯᖅ  
• ᑎᒻ ᐃᕕᒃ 
• ᒪᓚᐃᔭ ᐅᓱᐃᑦᑐᖅ  
• ᔮᑲᓖᓐ ᖃᖅᑲᓯᖅ  
 
ᑖᒃᑯᐊ ᐸᓐᓂᖅᑑᒨᖅᓯᒪᓚᐅᕐᖓᑕ ᐊᒥᓱᑲᓪᓚᒻᒪᕇᑦ 
ᐸᓐᓂᖅᑑᕐᒥᐅᑕᐃᓪᓗ ᐃᓚᒋᔭᐅᖃᑦᑕᖅᑐᑎᒃ. ᑖᒃᑯᐊ 
ᐃᓐᖏᕆᐊᖅᑐᖅᓯᒪᓚᐅᖅᑐᐃᑦ ᐸᓐᓂᖅᑑᒧᑦ:  
 
• ᔮᓂᔅ ᐹᓴᓐᔅ ᐊᒻᒪ ᓵᓐᑎ ᐃᒧᓪᓗᒃ  
• ᔨᐅᕆ ᓚᐃᓴ  
• ᓘᓯᐊᓐ ᑕᓕᕆᑦᑐᖅ  
• ᑑᒪ ᐊᒻᒪ ᔨᐅᕆ ᓖ  
• Hᐊᐃᐳ ᑏ  
• ᓄᐊᑕᓐ ᕼᐊᐃᔅ  
 
ᐊᒻᒪ ᑖᒃᑯᐊ ᐸᓐᓂᖅᑑᕐᒥᐅᑕᐃᑦ ᐃᓚᖏᑦ 
ᐃᓐᖏᖃᑕᐅᓚᐅᕐᒥᔪᐃᑦ ᖁᓐᖏᐊᑎᑎᓪᓗᑎᓪᓗ, 
ᐸᓐᓂᖅᑑᕐᒥ ᐃᓅᓱᑦᑐᑦ ᐃᓐᖏᖅᑏᑦ ᑐᔅᓯᐊᕕᒻᒥ, 
ᐊᒫᓐᑕ ᐃᓱᓪᓗᑕᒃ, ᐊᒦᓕᐊ ᐃᐅᕆᒃ, ᐊᒻᒪᓗ ᐊᓛᓇ 
ᓴᐅᓪᓗᐊᐱᒃ, ᔫᐃ ᓇᐅᔪᒃ, ᕕᐊᓐ ᖃᖅᑲᓯᖅ, ᓯᒥᐅᓂ 
ᑮᓇᐃᓐᓇᖅ, ᑎᒻ ᐊᒻ ᕚᓐ, ᒪᓚᐃᔭ ᐅᓱᐃᑦᑐᖅ, 
ᔅᑏᕙᓐ ᓇᐅᓪᓚᖅ.  
 
ᑖᒃᑯᐊᓗ ᑮᓇᐅᔭᓄᑦ ᐃᑲᔪᖅᓯᒪᔪᐃᑦ 
ᑲᔪᓯᑎᑦᑎᒍᓐᓇᖁᓪᓗᒍ ᑕᒪᓐᓇ ᐸᓐᓂᖅᑑᒥ 
Hᐋᒻᓚᒃᑯᖏᑦ, ᐸᓐᓂᖅᑑᒥ ᐆᒪᔪᕐᓂᐊᖅᑎᒃᑯᑦ, 
ᐋᓐᓂᐊᖃᕐᓇᓐᖏᑦᑐᓕᕆᔨᑯᑦ, ᐃᓕᖅᑯᓯᓕᕆᔨᒃᑯᑦ, 
ᑮᓇᐅᔭᒃᑯᕕᒃ ᑖᒃᑯᐊ ᕘᔅᑦ ᓇᐃᓴᓐᔅ, ᐃᓄᐃᑦ ᑯᐊᑉ, 
ᐊᒻᒪᓗ ᐃᓕᓴᕕᒻᒥ ᑲᑎᒪᔨᕋᓛᖑᖃᑦᑕᖅᑐᑦ 
ᐃᓅᓱᑦᑐᓄᑦ, ᐊᒪᕈᐃᑦ (ᐃᓕᓐᓂᐊᕕᐊᓗᒻᒥ 
ᑲᑎᒪᔨᕋᓛᑦ)-ᐊᒪᕈᖅ Highschool Council ᐊᒻᒪᓗ 
ᐸᓐᓂᖅᑑᕐᒥᐅᑕᐃᑦ ᐃᑲᔪᖃᑦᑕᕐᖓᑕ ᑮᓇᐅᔭᓂᒃ 
ᖃᓄᖅᑑᕋᖅᑎᓪᓗᒋᑦ ᐃᑲᔪᖅᑎᓪᓚᕆᐅᖃᑦᑕᕐᖓᑕ. 
 
ᑖᓐᓇ ᑲᔪᓯᓂᖃᑦᑎᐊᓚᐅᕐᖓᑦ ᐅᐱᒋᔪᒪᓪᓗᒋᑦ 
ᐃᓕᑕᕆᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑏ.  



ᕿᑎᖅᑰ, ᐅᑐᐱᕆ 24, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᒥᔅᑕ ᕿᓐᖑᖅ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 456 - 5(2): 

ᐃᒪᕐᒥ ᐊᑦᑕᓇᖅᑕᐃᓕᒪᓂᖅ (ᕿᓐᖑᖅ) 
 
ᕿᕐᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒃᑰᖅᐸᒃᑲ ᓇᑦᑎᓕᖕᒥᐅᑕᐅᖃᑎᒃᑲ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᐅᖃᐅᓯᖃᕈᒪᓪᓗᖓ ᒫᓐᓇᕈᓘᓚᐅᖅᑐᖅ ᓄᓇᑦᑎᓐᓂ 
ᖃᓄᐃᓐᓂᐅᓚᐅᖅᓯᒪᔪᒥᒃ.  
 
ᐅᖃᖅᑏ, ᐱᓇᓱᐊᕈᓯᑦ ᖃᑦᓰᓐᓇᑯᓗᐃᑦ 
ᐊᓂᒍᖅᓯᒪᔪᑦ ᐊᖑᓇᓱᒃᑎ ᑕᑯᓚᐅᖅᓯᒪᒻᒪᑦ 
ᑐᖁᖓᔪᒥᒃ ᐊᕐᕕᒻᒥᒃ 100 ᑭᓛᒥᔅᑕ 
ᐅᖓᓯᓐᓂᓕᒻᒥᒃ ᑰᒑᕐᔪᒻᒥᒃ.  
 
ᐅᖃᖅᑏ, ᑖᓐᓇ ᑭᓱᒧᑦ ᑐᖁᓚᐅᕐᒪᖔᑦ ᓇᓗᔪᒍᑦ. 
ᑐᑭᓯᔪᓐᓇᓚᐅᓐᖏᑦᑐᖅ ᑕᐃᓐᓇ 
ᐊᖑᓇᓱᒋᐊᖅᓯᒪᔪᖅ. ᐊᒻᒪᓗ 
ᐅᖃᐅᓯᕆᔭᐅᕈᓘᔭᓕᓚᐅᖅᖢᓂ ᓄᓇᓕᓐᓂ.  
 
ᓇᓗᓇᖅᑐᖅ ᑕᒪᓐᓇ ᐊᒃᑐᐃᓂᖃᕐᒪᖔᑦ ᐊᕐᕌᓂ 
ᐃᒃᑲᕆᑦᑐᖃᖅᑐᐊᓘᓚᐅᖅᓯᒪᒻᒪᑦ ᐃᓄᒃᑕᐅᑏᑦ 
ᑕᐃᒃᑯᐊ ᐅᒥᐊᕐᔪᐊᑦ ᑕᒫᓃᑦᑎᓪᓗᒋᑦ ᐊᒻᒪᓗ 
ᓱᕈᓐᓇᐅᑎᓂᒃ ᐃᒪᕐᒨᖅᑐᖃᓚᐅᖅᓯᒪᓪᓗᓂ. ᐊᒻᒪ 
ᓇᓗᓇᕐᒥᔪᖅ ᑐᖁᓚᐅᕐᒪᖔᑦ ᑖᓐᓇ ᐃᒻᒪᖄ 
ᐊᐳᓚᐅᕐᒪᑦ ᐊᐳᖅᑕᐅᔪᕕᓂᐅᒐᒥᖃᐃ ᐅᒥᐊᕐᔪᐊᕐᒧᑦ.  
 
ᐅᖃᖅᑏ, ᑕᐃᓐᓇ ᐃᒃᑲᕐᕆᓚᐅᖅᓯᒪᔪᖅ ᐃᓄᒃᑕᐅᖅ 
ᐅᒥᐊᕐᔪᐊᖅ 78-ᒪᐃᓪᔅᓂᒃ ᐅᖓᓯᓐᓂᓕᒃ ᑰᒑᕐᔪᒻᒥᒃ 
ᐅᓪᓛᒃᑯᑦ ᐋᒐᔅᑦ 24, 2018-ᒥ ᐊᒻᒪᓗ ᐊᖅᓱᐊᓗᒃ 
ᑕᒪᐅᖓ ᑕᕆᐅᒧᑦ ᑯᕕᓚᐅᖅᖢᓂ.  
 
ᐅᖃᖅᑏ, ᑕᐃᒃᑯᐊ ᑲᓇᑕᐅᑉ ᒐᕙᒪᐅᑉ 
ᑲᓇᑕᒃᑯᖏᑦᑕ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᑲᑎᒪᔩᑦ 
ᐅᖃᖅᓯᒪᔪᑦ ᑕᒪᓐᓇᒎᖅ ᖃᐅᔨᓴᖅᑕᐅᓂᖅ 
ᐅᓂᒃᑳᓕᐊᕆᔭᐅᕙᓪᓕᐊᓕᖅᑐᖅ, 
ᐸᐃᑉᐹᒨᖅᑕᐅᕙᓪᓕᐊᔪᖅ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐅᑭᐅᑦ 
ᒪᕐᕉᓂᐊᓕᖅᑐᖅ ᐱᒋᐊᕐᓂᐊᓕHᐋᖅᑯᖅ ᑐᓴᒐᒃᓴᖅ.  
 

(ᑐᓵᔨᑎᒍᑦ) ᐅᖃᖅᑏ, ᓂᕈᐊᖅᑎᒃᑲ ᐃᓱᒫᓘᑎᖃᖅᐳᑦ 
ᑕᕆᐅᖅ ᐱᐅᔭᕆᐊᖃᖃᑦᑕᕐᓂᖓᓂᒃ ᐊᒻᒪᓗ ᐳᐃᔩᑦ 
ᐊᑦᑕᕐᓇᔨᔭᐃᖅᓯᒪᔭᕆᐊᖃᕐᓂᖏᓐᓂᒃ.  
 

ᑮᓇᐅᔭᓕᐅᕈᑎᒋᔭᐅᒐᓗᐊᖅᑎᓪᓗᒋᑦ ᑕᒪᒃᑯᐊ 
ᐊᒥᐊᕐᔪᐊᑦ ᐅᓄᖅᓯᕙᓪᓕᐊᓕᖅᑎᓪᓗᒋᑦ 
ᑕᒪᐅᓈᖃᑦᑕᖅᑐᑦ ᐳᓚᕋᑦᑏᓪᓗ 
ᓄᓇᑦᑎᓐᓄᐊᖅᑕᐅᖃᑦᑕᖅᑐᑦ, ᐃᓱᒫᓘᑎᖃᖅᐳᒍᑦ 
ᐊᑦᑕᕐᓇᔾᔭᐃᕐᓂᕐᒧᑦ ᒪᓕᒐᐃᑦ ᐊᓯᔾᔨᖅᐸᓪᓕᐊᔪᓄᑦ 
ᐊᖑᒻᒪᑎᖁᓪᓗᒋᑦ.  
 

ᐅᖃᖅᑏ, ᑕᐃᒫᑐᐃᓐᓇᖅ ᓈᒻᒪᒃᓯᒃᐸᑦ 
ᑕᐃᒪᐃᑦᑐᓕᕆᔨ ᒥᓂᔅᑕ ᐊᐱᖅᓱᕐᓂᐊᖅᑕᕋ ᑕᒪᑐᒪ 
ᒥᒃᓵᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

ᐃᓕᓴᖅᓯᓂᖅ ᕉᑕ ᐊᖑᑎᒻᒪᕆᒃ ᐅᕇᓰᓄᔅ 
ᐋᒃᑎᒃ ᕗᕋᔅᑯᓐᓂᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ.  
 

ᐅᓪᓗᒥᓕ ᓇᖏᖅᓯᔾᔪᑎᖃᖅᐳᖓ ᐅᐱᒍᓱᒍᒪᓪᓗᖓ 
ᑕᑉᐱᖓᓂ ᓂᕈᐊᖅᑕᐅᓯᒪᔭᒪ ᓄᓇᓖᑦ ᐱᖃᑖᓂ. 
ᑖᓐᓇ ᓇᖕᒥᓂᖃᖃᑦᑕᖅᑐᖅ ᐃᓄᒃᑎᑐᑦ 
ᑕᐃᒎᓯᖃᕈᓐᓇᓐᖏᑕᐃᓐᓇᕐᒪᑦ ᐋᑎᒃ ᕗᕋᔅ-Arctic 
Fresh, ᐅᖃᕈᓐᓇᓐᖏᕈᓗᓵᖅᐸᕋ, ᐅᑭᐅᖅᑕᖅᑐᒥ 
ᓂᕿᑦᑎᐊᕙᓕᕆᓂᕐᒥᖃᐃ ᓴᖅᑭᔮᖅᑎᑦᑎᔪᖅ 
ᑕᐃᓐᓇ ᐊᑎᖓ ᐅᐱᒋᔪᒪᓪᓗᒍ ᓇᖏᖅᓯᔾᔪᑎᒋᔭᕋ 
ᕉᑕ ᐊᖑᑎᒻᒪᕆᒃ ᕆᓰᓄᔅ. ᑖᓐᓇ ᐅᐱᕐᖔᖅ 
ᐃᓕᓴᕆᔭᐅᓚᐅᕐᒥᔫᒐᓗᐊᖅ ᑖᔅᓱᒥᖓ 
ᐃᖏᕐᕋᑎᑦᑎᑦᑎᐊᕐᓂᖓᓄᑦ 
ᓂᕿᑦᑎᐊᕙᖃᖅᑎᑦᑎᓂᕐᒥᒃ ᐅᑭᐅᖅᑕᖅᑐᒥ. ᐊᒻᒪ 
ᑕᐃᒪ ᐊᒃᑑᕙ 23-ᖑᑎᓪᓗᒍ ᑕᑲᓇᓂ ᑐᕌᓐᑐᒥ 
ᑕᐅᓄᖓ ᐃᓕᓴᕆᔭᐅᔭᖅᑐᓚᐅᕐᒥᖕᒪᑦ ᑲᓇᑕᓕᒫᒧᑦ. 
ᑖᓐᓇ ᐃᓕᓴᕆᔭᐅᓯᒪᓕᕐᒪᑦ ᑖᔅᓱᒥᖓ 
ᐃᖏᕐᕋᑎᑦᑎᑦᑎᐊᕐᓂᑯᖓᓄᑦ 
ᓂᕿᑦᑎᐊᕙᓕᕆᓂᕐᒥᒃ ᐅᑭᐅᖅᑕᖅᑐᒥ.  
 

ᐊᑏ ᒪᓕᒐᓕᐅᖅᑎᐅᖃᑎᒃᑲ, ᐊᑏ 
ᒪᓕᒐᓕᐅᖅᑎᐅᖃᑎᒃᑲ ᐅᐱᒋᖃᑎᒋᓂᐊᖅᐸᔅᓯᓐᖓ. 
ᐊᒻᒪᓗ ᓱᓕ ᐊᒥᖅᑐᕐᒥᐅᑕᐅᖃᑎᒃᑲ 
ᐊᔭᐅᖅᑐᑦᑎᐊᕆᕙᒃᑲ ᑕᐃᒪᓐᓇ ᓇᖕᒥᓂᕐᒥᒃ 

ᓇᖕᒥᓂᖃᕐᓂᕐᒥᒃ ᓴᖅᑭᑦᑎᒋᐊᒃᑲᓐᓂᖃᑦᑕᖅᑕ. 
ᐃᑲᔪᖅᓱᖃᑦᑕᕐᓂᐊᖅᐸᓯ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, ᒪᓕᒐᓕᐅᖅᑎ 
ᒥᔅᑕ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 458 - 5(2): 

ᑮᓇᐅᔭᐃᑦ ᒥᐊᓂᕆᔭᐅᓂᖏᑦ ᒐᕙᒪᒃᑯᓐᓂ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩᑦ, ᐅᑉᓗᑦᓯᐊᖅ. 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐊᕐᕕᐊᕐᒥᐅᑦ 
ᑎᑭᕋᕐᔪᐊᕐᒥᐅᑦ ᐅᑉᓗᑦᓯᐊᑰᖅᐸᑉHᐃ 
ᑕᐅᑐᒃᑲᓗᐊᕐᓂᕈᑉHᐃ. 
 
ᐅᖃᖅᑎᑦᓯᔩ, ᖃᐅᔨᒪᓗᒃᑖᖅᑐᒍᑦ ᐃᓗᐊᓂ ᑕᕝᕙᓂ 
ᐃᒡᓘᑉ ᐃᓗᐊᓂHᐃᐅᖅᑐᑎᒍᑦ ᑮᓇᐅᔭᖅᑐᕐᓂᖅ 
ᒐᕙᒪᒋᔭᑦᑎᒻᓄᑦ ᐊᒃHᐅᕉᑎᒋᔭᐅᓛᖑ’ᒪᑦ. 
ᒪᓕᒐᓕᐅᖅᑎᐅᑉᓗᓂ ᓂ’ᓕᕋᔪᓐᓇᕐᒪᑦ 
ᓂᕈᐊᖅᑎᒋᔭᑦᑎᓐᓄᑦ. ᑮᓇᐅᔭᖅᑕᖃᑦᓯᐊᖏᒻᒪᑦ, 
ᐃᒡᓗᓕᐅᒃᑲᓐᓂᕋᔭᕋᓗᐊᖅᑐᒍᑦ 
ᑮᓇᐅᔭᖅᑕᖃᑦᓯᐊᖏᒻᒪᐃᓛᒃ. ᐃᓕᓐᓂᐊᑎᑦᓯᔩᑦ 
ᐊᒥHᐅᓐᖑᕆᐊᕋᔭᕋᓗᐊᖅᑕᕗᑦ 
ᑮᓇᐅᔭᖅᑕᖃᑦᓯᐊᖏᒻᒪᐃᓛᒃ. ᐅᑯᐊᓘᓐᓃᑦ 
ᐃᓄᑐᖃᐃᑦ ᐃᓄᑐᖃᐅᑎᕝᕕ’ᓂᒃ 
Hᐊᓇᒃᑲᓐᓂᕋᔭᕋᓗᐊᖅᑐᒍᑦ ᑭᕼᐃᐊᓂ 
ᑮᓇᐅᔭᖅᑕᖃᑦᓯᐊᖏᒻᒪᑦ.    
 
ᐅᓇ ᑮᓇᐅᔭᓕᕆᓂᖅ ᑐᓐᖓᕕᐅᒐᓗᐊᕐᒪᑦ 
ᑐᑭHᐃᐅᒪᔭᒃᑯᑦ ᑐᓐᖓᕕᐅᒻᒪᑦ ᒐᕙᒪᖃᑦᑎᐊᕐᓂᕐᒥᒃ. 
ᑐᑭHᐃᐊᑦᓯᐊᕐᓂᕈᒪ ᑕᐃᒪ 
ᑮᓇᐅᔭᓕᕆᑦᓯᐊᖅᑕᓐᖏᑉᐸᑕ ᒐᕙᒪᐅᑉ ᐃᓗᐊᓂ 
ᐱᓕᕆᔪᑦ, ᒐᕙᒪᖃᑦᓯᐊᕐᓂᖅ ᐊᔪᕐᓂᐊᖅᑐᒍᑦ. 
ᐃᑉᐸᒃHᐊᖅ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 
ᐅᖃᐅᕼᐃᒋᓚᐅᒐᕋ ᐊᑭᑦᑐᕆᐊᕐᓂᐅᓚᐅᖅᑐᑦ $80 
ᒥᓕᐊᓐ, ᑕᒪᓐᓇ 
ᐃHᐅᒫᓘᑎᒋᓪᓚᕆᒃᑲᒃᑯ.ᑮᓇᐅᔭᓕᕆᓂᖅ ᒐᕙᒪᑉᑕ 
ᐃᓗᐊᓂ, ᖃᓄᖅ ᐱᓕᕆᐊᖑᓕᕋᓗᐊᕐᒪᖔᑦ.  
 
ᓄᓇᕘᑖHᐋᓚᐅᖅᑎᓪᓗᒋᑦ 1999 ᑕᒫᓂ 2000-ᒥ 
ᑮᓇᐅᔭᖅ ᑮᓇᐅᔭᓕᕆᓂᖅ  

ᐅᖃᐅHᐃᐅᕐᔪᐊᓚᐅᖅHᐃᒪᔪᖅ 
ᒐᕙᒪᑖHᐋᖑᓚᐅᖅHᐃᒪᒻᒪᑦ ᑕᒪᓐᓇ 
ᐱᓕᕆᐊᖑᕐᔪᐊᓚᐅᖅHᐃᒪᓪᓗᓂ. ᐅᑭᐅᑦ ᐊᕙᑎᑦ  
ᖄᖏᖅHᐃᒪᓕᖅᑎᓪᓗᒋᑦ, ᑕᒪᓐᓇ Hᐊᖅᑭᔮᖅᐳᖅ 
Hᐅᓕ. ᑮᓇᐅᔭᓕᕆᑦᓯᐊᖏᓐᓂᐅᒻᒪᖔᑦ ᖃᓄᖅ 
ᐱᓂᑰᒻᒪᖔᑦ ᑐᑭᓯᕙᓪᓕᐊᓕᕋᓗᐊᖅᖢᒍ ᐃᑉᐸᒃᓴᖅ 
ᒥᓂᔅᑐᒋᔭᐅᔪᖅ ᕼᐋᒻᓚᓕᕆᔨᒃᑯᓐᓄᑦ ᐅᖃᓚᐅᕐᒪᑦ 
ᐊᑭᑦᑐᕆᐊᕐᓂᐅᓚᐅᖅᑐᖅ $80 ᒥᓕᐊᓂᒃ ᒪᐃ 
2019-ᖑᑎᓪᓗᒍ ᖃᐅᔨᓇᕋᓗᐊᕐᒪᑕ. ᑭᖑᓂᐊᒍᑦ 
ᖃᓄᐃᓕᐅᖅᑐᖃᓚᐅᕐᒪᖔᑦ ᑮᓇᐅᔭᓕᕆᔨᒃᑯᑦ 
ᐊᕕᑦᑐᖅᓯᒪᓂᕆᔭᐃᑕ ᐃᓗᐊᓂ. 
ᑐᑭᕼᐃᕼᐅᐊᓕᖅᐳᖓ ᑕᐃᒪ. 
 
(ᑐᓵᔨᑎᒍᑦ) ᐅᖃᖅᑏ, ᑐᑭᓯᔪᒪᑦᑎᐊᖅᑐᖓ ᑖᒃᑯᐊ 
ᓵᑕᒃᓴᐅᓂᖏᑦ ᐱᕙᓪᓕᐊᓃᓪᓗ ᐊᑐᖅᑐᒥᓃᑦ $80 
ᒥᓕᐊᓂᒃ ᐊᑭᑦᑐᕆᐊᕐᒪᑕ ᑕᒪᒃᑯᐊ ᐊᑭᑐᔪᖅᑐᕈᑏᑦ 
ᐊᒻᒪᓗ ᓈᒻᒪᒃᓯᒃᐸᑦ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐊᐱᖅᑯᑎᒋᓂᐊᖅᑕᕋ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓈ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᐊᐃᕕᓕᖕᒧᑦ, ᒥᓂᔅᑕ ᓇᑦᓯᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒥᐊᓇᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 459 - 5(2): 

ᐃᓕᓴᖅᓯᓂᖅ ᓴᐃᔅ ᕼᐋᕋᓐᒥᒃ, ᕼᐋᑭᖅᑎ 
ᓴᓪᓕᓂᑦ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᓐᓄᒃᓴᒃᑰᖅᐸᒃᑲ ᓴᓪᓕᕐᒥᐅᑕᐃᑦ ᓇᐅᔮᕐᒥᐅᑕᐃᓪᓗ. 
ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᕗᑦ ᑕᒫᓂ 
ᐅᑉᓗᒃᑰᖅᐸᔅᓯ. 
 
ᐅᓪᓗᒥ, ᐅᖃᖅᑏ, ᓇᖏᖅᓯᔪᒪᓪᓗᖓ 
ᐃᓕᑕᖅᓯᔪᒪᓗᖓ ᓴᓪᓕᕐᒥᐅᑕᑯᓗᖕᒥᒃ 15-ᓂᒃ 
ᐊᕐᕌᒍᖃᖅᑐᑯᓗᒃ ᑖᓐᓇ ᓴᐃᔅ ᕼᐃᐅᕋᓐ ᑕᐅᓄᖓ 
ᐲᓰ, ᒪᐃᐳ ᐅᕆᔾ, ᐳᕆᑎᔅ ᑲᓚᒻᒥᐊᒧᑦ 
ᕼᐋᑭᕆᐊᖅᑐᖅᓯᓐᓈᑦ ᐃᓕᓐᓂᐊᕆᐊᖅᓯᓐᓈᑦ 
ᑕᐅᓇᓃᕋᐅᔭᖅᑐᑯᓘᒻᒪᑦ ᑐᕆᐳ ᐊᐃ, 
ᖃᓄᑭᐊᖑᓇᑭᐊᖅ ᐃᓄᒃᑎᑐᑦ ᐅᖃᐅᓯᐅᔪᖅ, ᑐᕆᐳ  
ᐊᐃ? ᑕᐅᓇᓂ ᐊᔪᓐᖏᑦᑐᕐᔪᐊᑯᓘᓪᓗᓂ 
ᐃᓕᑕᕆᔭᐅᓚᐅᖅᓯᒪᖕᒪᑦ. ᑕᐃᒪ ᐊᕐᕌᓂ 
ᐅᑭᐅᖑᓚᐅᖅᑐᒥ ᓇᒦᒃᑯᐊ ᕼᐋᑭᖃᑦᑕᓚᐅᖅᐸᑦ,  
ᐃᑦᒪᓐᑕᓐ, ᐃᐊᓪᐴᑕ ᑕᐅᓇᓂ 

ᐃᓕᑕᕆᔭᐅᓐᓂᓚᐅᕐᒪᑦ ᐊᔪᓐᖏᑦᑐᑯᓘᓂᖓᓄᑦ.  
ᑕᐅᓇᓂ ᑕᐃᒪ ᐃᓕᓐᓂᐊᖅᑎᑕᐅᕋᐅᔭᖅᑐᓂ 
ᕼᐋᑭᖃᑕᐅᖃᑦᑕᖅᑐᓂ ᐱᒻᒪᑦ. 
 
ᐅᐱᓐᓇᕋᓂ 15-ᓂᒃ ᐊᕐᕌᒍᖃᑐᐃᓐᓇᖅᑐᓂ 
ᐊᖏᕐᕋᖅᓯᖃᑦᑕᖅᑐᑯᓘᒐᓗᐊᖅ, ᑭᓯᐊᓂ 
ᐊᖏᔪᖅᑳᖏᓐᓄᑦ ᐊᔭᐅᖅᑕᐅᖏᓐᓇᖃᑦᑕᕐᒪᑦ 
ᑕᒪᓐᓇ ᐊᓂᒍᓛᕐᒥᔪᕈᓗᒃ ᐊᖏᕐᕋᖅᓯᕐᓂᕈᓗᒃ 
ᑲᔪᓯᑐᐃᓐᓇᕆᑦ ᐅᖃᕐᕕᐅᖃᑦᑕᖅᓱᓂ. 
ᑕᐅᓇᓃᕋᐅᔭᖅᑐᑯᓘᖕᒪᑦ ᐅᐱᒋᔪᒪᑐᐃᓐᓇᖅᖢᒍ 
ᐃᒻᒪᖄ ᔪᐊᑕᓐ ᑐᑑᑉ ᑭᖑᓂᐊᒍᑦ NHL-ᒥ 
ᓇᓗᓇᓐᖏᑦᑐᖅ ᕼᐋᑭᖅᑎᕐᔪᐊᒥᒃ ᑕᑯᔪᒫᕐᒥᒐᑦᑕ. 
ᐅᖃᖅᑏ, ᐅᐱᒋᔪᒪᓪᓗᒍ ᓇᖏᖅᓯᔾᔪᑎᒋᕙᕋ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᔪᓯᓗᑕ, 
ᐊᑎᖁᑎᖃᕈᓐᓃᕋᒪ ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᓐᓄᑦ. ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᑐᓐᖓᓱᖁᔨᓪᓚᕆᑉᐳᖓ, ᔪᐊᓇᓯ ᐊᑯᒪᓕᒃ, 
ᖃᐅᔨᒪᔭᐅᔪᖅ ᐊᒥᓱᓄᑦ. ᑖᓐᓇ 
ᑭᒡᒐᖅᑐᕋᓱᐊᖃᑦᑕᕋᒃᑯ ᐊᒻᒪᓗ ᓯᑎᒃᑯᓐᓂ 
ᑲᑎᒪᔨᐅᖃᑕᐅᓪᓗᓂᓗ ᐊᒻᒪᓗ 
ᓂᕈᐊᒐᒃᓴᐅᒃᑲᓐᓂᖅᑐᓂᓗ. ᑖᓐᓇ ᖃᐅᔨᒪᔭᕋ 
ᔪᐊᓇᓯᐅᑉ ᒥᒃᓵᓄᑦ. ᑐᓐᖓᓱᓐᓂᐊᖅᑯᑎᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ) ᑐᓐᖓᓱᒋᑦ ᐳᓛᕐᕕᒻᒧᑦ. 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ-
ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ”ᓇ, ᐅᖃᖅᑎᑦᓯᔩ. ᖁᕕᐊᓱᒃᐳᖓ ᐅᓪᓗᒥ 
ᐱᑦᑎᐊᖃᑕᐅᔾᔫᒥᓂᐊᓕᖅᑯᖓ ᒫᓐᓇ 

ᓇᔭᒐ ᑕᕝᕙᓃᒻᒪᑦ ᐅᑉᓗᒥ. 
 
>>ᐃᒡᓚᖅᑐᑦ 
 
(ᑐᓵᔨᑎᒍᑦ) ᓇᖏᖅᓯᔪᓐᓇᖅᐳᑎᑦ.  
 
(ᑐᓵᔨᑎᒎᕈᓐᓃᖅᑐᖅ) ᓇᔭᒐᐅᓇ ᐊᕐᕕᐊᓂ 
ᓴᑐᒪᒃᑰᖃᑕᐅᒻᒪᑦ, ᑭᓯᐊᓂ ᑕᒫᓂ 
ᐃᖃᓗᖕᒥᐅᑕᐅᓕᖅᑐᖅ, ᓂᐊᖁᓐᖒᒻᒥᐅᑕᐅᒃᖢᓂ, 
ᐅᐃᖓᓗ ᐹᑦ ᐊᒻᒪ ᐃᕐᓂᖏᑦ ᕕᒃᑐ ᐊᒻᒪ ᐋᓕᒃᔅ 
ᑕᒫᓂᕐᒥᐅᑕᐅᕋᐅᔭᓕᕐᒪᑕ. ᐅᐱᒋᔭᕋ 
ᐃᖢᐊᖅᓴᐃᔨᐅᖕᒪᑦ, ᓘᒃᑖᖅ, ᑕᒫᓂᕐᒥᐅᑕᑐᑦ 
ᓘᑦᑖᖅ. 
 
>>ᐸᑦᑕᑐᖅᑐᑦ 
 
ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ ᐃᒻᒪᖄ 
ᖁᕕᐊᓱᒐᔭᖅᑐᖅ ᐅᖃᐅᑎᒍᒃᑯ ᓄᓇᕘᑉ ᐃᓗᐊᓂ 
ᑕᕝᕙ ᐃᓕᓐᓂᐊᕌᓂᖕᓂᑯᖅ. ᒪ’ᓇ. 
 
>>ᐸᑦᑕᑐᖅᑐᑦ 
 
ᐊᒻᒪ ᐊᔭᐅᖅᑐᒃᑲᓐᓂᖅᖢᒋᑦ ᑕᒪᒃᑯᐊ ᓄᓇᕗᒻᒥᐅᑦ 
ᐋᓐᓂᐊᖅᑕᐃᓕᑎᑦᓯᓂᐅᑉ ᐃᓗᐊᓂ 
ᐱᓕᕆᔪᖃᑕᐅᕈᐊᖅᑐᑦ ᐅᕝᕙ ᐱᓕᕆᖃᑎᒋᓇᔭᖅᑕᓯ 
ᐃᓄᒃᑐᑦ ᐊᔪᓐᖏᑦᑐᖅ, ᖃᑉᓗᓈᑐᑦ ᐊᔪᓐᖏᑦᑐᖅ 
ᐃᖢᐊᖅᓴᐃᔨ. ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ.  
 
>>ᐃᒡᓚᖅᑐᑦ 
 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖅᓱᑐᕐᒥᐅᑦ ᐅᓐᓄᓴᒃᑰᖅᑲᒃᑲ.  
 
ᐃᓕᓴᕆᔭᐅᒌᖅᑲᐅᔫᒐᓗᐊᖅ ᐊᔅᓱᐊᓗᑦᑕᐅᖅ 
ᖁᔭᓐᓇᒦᕈᒪᒐᒃᑯ ᐃᑲᔪᔪᒻᒫᖓ ᐱᓇᓱᐊᕈᓯᓚᐅᖅᑐᒥ 
ᑲᒪᒋᓚᐅᕐᖔᕐᒪ ᐋᓐᓂᐊᕕᓕᐊᕆᐊᖃᓚᐅᕋᒪ. 
ᑕᖅᑲᒃᑯᐊ ᑐᓵᑎᓪᓗᒋᑦ ᖁᔭᓐᓇᒦᖅᑲᕋ ᑖᓐᓇ 
ᓗᑦᑖᖅ. ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᐳᓛᕐᕕᒻᒧᑦ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᒻᒥ. 
ᐸᓐᓂᖅᑑᒧᑦ ᒪᓕᒐᓕᐅᖅᑎ ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑕᕝᕙᓃᒻᒪᑦ 
ᐅᐃᒐ ᐋᓐᑐᕉ ᓇᑲᓱᒃ ᑕᒪᐅᖓ 
ᑲᑎᒪᔭᖅᑐᖅᓯᒪᓪᓗᓂ ᐊᑲᐅᓈᕐᖓᑦ ᑕᕝᕗᖓᓗ 
ᐳᓛᕆᐊᖅᓯᒪᓪᓗᓂ ᑐᓐᖓᓱᑦᑎᐊᖁᔭᕋ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᐳᓛᕐᕕᒻᒧᑦ. 
ᐃᓕᓴᖅᓯᓂᖅ ᐳᓚᕆᐊᖅᓯᒪᔪᓂᒃ. ᑲᔪᓯᒋᐊᕐᓗᑕ 
ᑲᑎᒪᔾᔪᑎᒃᓴᑎᓐᓂᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ-
ᐃᒡᓗᓕᒑᕐᔪᒻᒧᑦ, ᒥᔅ ᑕᐅᑐᓐᖏ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 622 - 5(2): ᐃᔾᔪᐊᕈᒥᓇᖅᑐᖅ 

ᐸᖅᑭᑦᑎᓂᕐᒥᒃ ᕿᒥᕐᕈᓂᖅ (ᑕᐅᑐᓐᖏ) 
 
ᑕᐅᑐᓐᖏ: ᐅᖃᖅᑎᑦᑎᔩ, ᐊᐱᖅᓱᕐᓂᐊᕋᒃᑯᑦ 
ᑕᐃᓐᓇ ᐋᓐᓂᐊᑦᑕᐃᓕᒪᑎᑦᑎᓂᕐᒧᑦ ᒥᓂᔅᑐᒋᔭᖅᐳᑦ.  
 
(ᑐᓵᔨᑎᒍᑦ) ᐅᖃᖅᑏ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑯᐊ ᒪᓕᓲᖏᑦ 
ᖃᓄᖅ ᑲᒪᒋᐊᖃᕐᕐᒪᖔᑕ ᐅᖃᐅᓯᐅᖃᑦᑕᖅᓯᒪᒻᒪᑕ 
ᐅᕙᓂ ᒪᓕᒐᓕᐅᕐᕕᒻᒥ ᑭᓯᐊᓂᓕ ᑖᔅᓱᒪᖓ 
ᐊᔾᔨᖓᓂᒃ ᐅᓂᒃᑳᓕᐊᒥᓂᐅᑉ ᐊᔾᔨᖓᓂᒃ 
ᑕᑯᓚᐅᖅᓯᒪᓐᖏᑦᑐᒍᑦ ᖃᐅᔨᔭᒥᓂᕐᓂᓪᓗ. 
 
ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᓱᑯᑦᑎᓛᑦᑖᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᑉ 
ᐱᔨᑦᑎᕋᖅᑕᐅᖃᑦᑕᕐᓂᖏᓐᓂᒍᑦ 
ᐃᖅᑲᓇᐃᔭᖅᑐᓕᕆᓂᕐᒧᓪᓘᓐᓃᑦ ᐊᓯᖏᓪᓗ 
ᐃᓱᒫᓘᓐᓇᐃᖅ ᑕᕝᕙᓂ ᐅᖃᐅᓯᐅᓯᒪᔪᐃᑦ 
ᐅᓂᒃᑳᓕᐊᒥᕐᓂᓂ ᓴᖅᑭᕈᓐᓇᖅᑲᖐᑦ. 
ᒪᓕᒐᓕᐅᖅᑎᓄᑦ ᐅᖃᓕᒫᖅᑕᐅᒍᓐᓇᓂᐊᕐᖓᑕ 
ᕿᒥᕐᕈᔭᐅᒍᓐᓇᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᖃᐅᓯᕆᖃᑦᑕᖅᓯᒪᔭᕋ 
ᐅᓂᒃᑳᓕᐊᒥᓂᖅ ᑖᓐᓇ ᐊᑕᐅᓯᐊᕐᓇᒍ 
ᕿᒥᕐᕈᐊᖃᑦᑕᖅᓯᒪᔭᕋ ᐅᖃᓕᒫᖃᑦᑕᖅᓯᒪᔭᕋ  
ᐃᓗᓕᖏᓪᓗ ᖃᐅᔨᒐᓱᑦᑐᒋᑦ ᑕᕝᕙᓂ 
ᐋᖅᑭᑎᖅᓯᒪᔪᓂ. ᐃᓚᖏᑦ ᐱᐅᔪᑦ ᑕᕝᕙᓂ. 
ᐋᖅᑭᑎᖅᑕᐅᓯᒪᔪᑦ ᐱᐅᔪᑦ ᐃᓚᖏᑦ. 
ᐅᖃᐅᓯᖃᕐᓂᖅᓴᐅᔪᑦ ᓴᐅᓂᖏᓐᓂᒃ 
ᓴᐅᓂᓐᖑᐊᕆᒐᔭᖅᑕᖏᓐᓂᒃ ᖃᓄᖅ 
ᐋᖅᑭᑎᖅᑕᐅᓯᒪᒻᒪᖔᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ. 
ᖃᓄᐃᑦᑐᓂᒃ ᐱᔨᑦᑎᕋᐅᑎᖃᕐᒪᖔᑦᑕ ᓄᓇᕘᒻᒥ 
ᐊᒻᒪᓗ ᓯᓚᑎᑦᑎᓃᓐᓐᖔᖅᑐᓂᒃ ᖃᓄᖅ 
ᐃᑲᔪᖅᑕᐅᒋᐊᖃᖅᐸᒻᒪᖔᑦᑕ ᐅᓂᒃᑳᓕᐊᒥᓂᕐᖑᓇ. 
ᐃᓄᑦᑑᓕᖅᑕᐅᑎᒐᓱᑦᑕᕋᓗᐊᕋ ᑕᐃᒪ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑎ 
ᐊᐱᖅᑯᑎᓐᓄᑦ, ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᑦᑕᐅᖅ ᖁᔭᓐᓇᒦᖅᑲᕋ ᐊᖏᕐᖓᑦ ᑕᐃᒫᒃ. 
ᒪᓕᒐᓕᐅᖅᑎᐅᖃᑎᒐ ᐊᕐᕕᐊᕐᒥ ᐅᐊᓐᓇᖓᓄᑦ 
ᑎᑭᕋᕐᔪᐊᕐᒧᓪᓗ ᐋᓐᓂᐊᓯᐅᑎᑭᔅᓴᓐᓂᖅ 
ᓄᓇᑦᑎᓐᓂᑦᑕᐅᖅ ᐃᓱᒫᓗᓐᓇᓪᓚᕆᒻᒫᑦ, 
ᓄᓇᓕᒐᓚᓐᓂ ᑕᐃᒪᐃᒻᒪᑕ ᓄᓇᕘᒥ, ᐱᓗᐊᖅᑐᒥᒃ 
ᑲᖏᖅᖠᓂᕐᒥ.  
ᐃᓄᒋᐊᑦᓯᑲᓪᓚᑦᓯᒪᑎᓪᓗᒋᑦ ᐅᔭᕋᓐᓂᐊᕐᕕᒃ 
ᐱᔾᔪᑕᐅᓪᓗᓂ, ᐋᓐᓂᐊᕐᕕᒻᒥ 
ᐃᖅᑲᓇᐃᔭᖅᑎᑭᔅᓴᕐᓂᖓᑦ ᐃᓱᒫᓗᓐᓇᐃᓐᓇᕐᖓᑦ. 
ᐅᖃᐅᓯᖃᖅᑐᖓ ᓈᒻᒪᒋᔭᕗᑦ ᐱᐅᒋᔭᕗᑦ ᑕᐃᒃᑯᐊ 
ᐃᖅᑲᓇᐃᔭᖅᑎᕗᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 
ᑭᓯᐊᓂ ᑕᖃᓗᐊᖃᑦᑕᕐᓂᖏᓐᓂᒃ ᐃᓱᒫᓘᑎᖃᕋᒪ.  
 
ᐊᐱᕆᒍᒪᔭᕋ ᒥᓂᔅᑕ ᐅᓪᓗᒥᒧᑦ 
ᓇᓗᓇᐃᖅᑐᐃᒍᓐᓇᖅᑳ ᖃᓄᓪᓚᑦᑖᖅ 
ᐱᓕᕆᕙᓪᓕᐊᒻᒪᖔᑦᑕ ᐋᓐᓂᐊᓯᐅᖅᑎᑭᔅᓴᓐᓂᖅ 
ᓱᒋᐊᖅᑕᐅᒐᓱᑦᑐᓂᒃ ᑲᖏᖅᖠᓂᕐᒥ ᐋᓐᓂᐊᕐᕕᖓᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ Hᐃᒃᔅ 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᐅᓯᖃᕋᐃᒐᑦᑕ ᓄᓇᕗᑦ ᐃᓗᐊᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 
ᐃᖅᑲᓇᐃᔭᖅᑐᓕᕆᓂᖅ ᐱᓪᓗᒍ, ᐱᓕᕆᒐᓱᑉᐸᑦᑐᒍᑦ 
ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓂ ᐋᓐᓂᐅᓯᐅᖅᑎᓂᒃ 
ᐃᓕᓴᑎᑦᑎᓂᖏᓐᓂᒃ ᐊᒻᒪᑦᑕᐅᖅ 
ᓴᖅᑭᖅᑕᐅᓂᐊᕐᒥᔪᐃᑦ ᑕᐃᒃᑯᐊ  
ᐊᔪᓕᕈᑎᖃᖅᓯᒪᔪᓄᑦ ᐃᓱᒪᓕᕆᔭᐅᔭᕆᐊᓕᓐᓄᑦ 
ᖃᓂᔅᓴᖅᑐᑕ ᑲᑐᔾᔨᖃᑎᖃᖅᐸᑦᑐᒍᑦ 
ᓴᖅᑭᔮᖅᑎᑦᑎᒋᐊᕋᓱᑦᑐᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ 
ᐃᖅᑲᓇᐃᔭᕐᕕᔅᓴᐅᔭᕆᐊᖓ. ᒫᓐᓇ 
ᓘᒃᑖᖃᒻᒪᕆᑦᑐᒍᑦ ᓄᓇᕗᒻᒥᐅᑕᕐᒥᒃ ᐊᑲᐅᕗᖅ 
ᑕᒪᓐᓇ ᐅᖃᐅᓯᕆᒍᑦᑎᒍᑦ ᒫᓐᓇ. 
 
ᐱᓕᕆᓪᓚᕆᒐᓱᑉᐸᑦᑐᒍᑦ 
ᐃᖅᑲᓇᐃᔮᖅᑖᑎᑦᑎᒐᓱᐊᖅᑎᕗᓪᓗ ᓘᒃᑖᓂᒃ 
ᐱᒐᓱᐊᖅᑐᑕ, 
ᐋᓐᓂᐊᓯᐅᖅᑎᑖᑦᑎᐊᕈᓐᓇᖅᓯᒪᒐᓗᐊᕐᒥᔪᒍᑦ. 
ᑭᓯᐊᓂ ᐱᔭᕆᐊᑐᖃᑦᑕᖅᑑᖅ 
ᐊᑭᑦᑐᕋᐅᑎᖃᑎᖃᕋᑦᑕ ᐊᓯᖏᓐᓂᒃ ᑲᓇᑕᒥ 
ᒐᕙᒪᖃᕐᕕᐅᔪᓂᒃ. ᑕᕝᕘᓇᓗ ᑮᓇᐅᔭᖅᑎᒍᑦ 
ᑮᓇᐅᔾᔭᔅᓵᖏᑎᒍᑦᑕᐅᖅ 
ᐊᑭᑦᑐᕋᐅᑎᖃᑎᖃᕆᐊᖃᖅᐸᒻᒥᒐᑦᑕ.  
ᐃᖅᑲᓇᐃᔭᖅᑎᒃᑲ ᐅᖃᖃᑎᒋᓪᓗᒋᑦᑕᐅᖅ, 
ᐋᓐᑎᐅᕆᔪᒥ ᐋᓐᓂᐊᓯᐅᖅᑏᑦ, ᓄᓇᕗᒻᒥᓗ 
ᓄᓇᕗᒻᒥᓕ ᑮᓇᐅᔾᔭᔅᓴᑎᑦᑎᓂᖅᓴᐅᔪᒍᒡᒎᖅ 
ᐋᓐᓂᐊᓯᐅᖅᑎᒻᒪᕆᓐᓄᑦ. ᑕᒪᔾᔭᕈᓘᔭᐅᒻᒪᑕ. 
ᐱᔾᔪᑎᔅᓴᑎᓐᓂᒃ ᐅᖃᕋᓱᑐᐃᓐᓇᓐᖏᒃᑲᓗᐊᖅᑐᖓ 
ᑖᒃᑯᐊ ᓘᒃᑖᕐᓂᒃ ᐃᖅᑲᓇᐃᔮᖅᑖᑎᑦᑎᒐᓱᐊᖅᑎᕗᑦ  
ᐊᔅᓱᕈᖅᑐᐊᓘᖃᑦᑕᖅᑐᐃᑦ ᕿᓂᖅᑐᑎᒃ.  
 
ᐱᔭᕆᐊᑐᔪᐊᓘᖃᑦᑕᕐᖓᑦ ᐅᖃᐅᓯᕆᓚᐅᕐᒥᔭᕋ 
ᐊᐅᔭᒃᑯᑦ ᐋᓐᓂᐊᓯᐅᖅᑎᓴᖅᓯᐅᕋᓱᑦᑐᓂ. ᒫᓐᓇ 
ᓯᕗᒧᑦ ᐸᕐᓇᐸᓪᓕᐊᑐᐃᓐᓇᖅᑐᒍᑦ ᓯᕗᒨᓂᖅᓴᖅ 
ᐅᖓᓯᓐᓂᖅᓴᒧᑦ ᐸᕐᓇᐸᓪᓕᐊᑐᐃᓐᓇᖅᑐᒍᑦ. 
ᑖᒃᑯᐊᓗ ᐋᓐᓂᐊᕕᒻᒥ ᓘᒃᑖᓂᒃ 
ᐃᖅᑲᓇᐃᔮᖅᑖᑎᑦᑎᒐᓱᐊᖅᑎᒃ 
ᐅᖃᖃᑎᒋᖃᑦᑕᖅᑐᒍ ᑕᒪᒃᑯᐊᓗ 
ᓄᓇᓕᓐᓅᖃᑦᑕᖅᑐᐃᑦ ᓘᒃᑖᑦ 

ᐊᔾᔨᒌᓐᖏᑦᑐᓂᒃ ᓄᓇᓐᖑᐊᒥᒃ 
ᐋᖅᑭᑦᑎᕆᓯᒪᒻᒪᕆᑦᑐᑎᒃ ᑎᓕᓯᖃᑦᑕᕐᖓᑕ 
ᓇᒧᕈᓘᔭᖅ. ᐊᔾᔨᒌᓐᖏᑦᑐᓂᒃ ᖃᐅᔨᓴᕆᐊᖅᑐᑎᒃ.  
 
ᐊᒥᓱᐊᓗᓐᓂᒃ ᐱᓕᕆᖃᑦᑕᖅᑐᒍᑦ 
ᓴᖅᑭᔮᖅᑎᒐᓱᑦᑐᒋᑦ ᐃᖅᑲᓇᐃᔮᔅᓴᖁᑎᕗᑦ  
ᐋᓐᓂᐊᕕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ 
ᐊᐱᖅᑯᑏᑦ, ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ, 
ᐄᑯᓗᒃ, ᖃᑉᓗᓇᐅᔭᕐᓂᐊᕋᒃᑯ. (ᑐᓵᔨᑎᒍᑦ) ᑖᓐᓇ 
ᖃᓄᖅ ᑲᒪᒋᔭᐅᓲᖑᒻᒪᖔᑕ ᐅᓂᒃᑳᓕᐊᒥᓂᖅ 
ᐅᖃᐅᓯᖃᖅᓯᒪᓐᖏᑎᐊᕐᖓᑕ ᖃᓄᖅ 
ᒪᓕᒃᑲᔭᕐᓂᐊᕐᒪᖔᑕ ᑭᓱᓂᒃ ᒪᓕᓐᓂᐊᕐᒪᖔᑕ 
ᐋᓐᓂᐊᓯᐅᖅᑎᑖᖅᑎᑦᑎᒐᓱᓪᓗᑎᒃ ᓄᓇᓕᓐᓂ.  
 
ᐋᖅᑭᑦᑎᕆᓯᒪᕕᓰ ᒪᓕᑦᑕᐅᓂᐊᖅᑐᓂᒃ ᒪᓕᓲᖃᖅᑭᓰ 
ᐋᖅᑭᒃᓯᒪᔪᓂᒃ ᐊᑐᐊᒐᕐᒥᒃ? ᖃᑦᑎᓂᒃ 
ᐋᓐᓂᐊᓯᐅᖅᑎᖃᕆᐊᖃᐅᕐᒪᖔᑕ ᐋᓐᓂᐊᕕᓕᒫᓂ? 
ᑕᐃᒫᓪᓗ ᐋᓐᓂᐊᓯᐅᖅᑎᑖᕆᒋᐊᓕᖏᑦ 
ᐱᓯᓐᓇᓕᕈᓐᓇᓛᕐᖓᒋᑦ ᓄᓇᓕᐅᑉ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᐋᖅᑭᒃᓯᒪᔪᖅᑕᖃᓐᖏᑦᑐᖅ 
ᒪᓕᒐᖅᑎᓐᓂᒃ ᑕᐃᒫᒃ ᐊᑐᐊᒐᕐᒥᒃ. ᑕᒪᓐᓇ 
ᐱᓕᕆᐊᕆᒐᓱᑦᑕᕗᑦ ᓇᒻᒥᓂᖅ. ᕿᒥᕐᕈᐊᖅᑐᒍ 
ᐊᔾᔨᒌᓐᖏᑦᑐᓂᒃ ᒪᓕᒍᓐᓇᕋᔭᖅᑕᑎᓐᓂᒃ ᓘᒃᑖᑦ, 
ᕼᐃ’, ᐋᓐᓂᐊᓯᐅᖅᑎᖃᓯᐅᖑᒻᒪᖔᑕᓕ ᖃᓄᖅ 
ᐊᓯᑦᑎᓐᓂᒃ ᖃᓄᐃᓕᖓᔪᓂᒃ. 
ᐅᖃᖃᑎᖃᖅᐸᓪᓕᐊᔪᒍᑦ ᐊᔾᔨᒌᓐᖏᑦᑐᓂᒃ 
ᕿᒥᕐᕈᐊᖅᑐᑕᓗ ᑎᒍᔪᓐᓇᕋᔭᖅᑕᑎᓐᓂᒃ 
ᐊᐅᓚᑦᑎᒍᓯᕐᓂᒃ, ᐊᒻᒪ 
ᑮᓇᐅᔭᒃᑲᓂᖅᓯᐅᕈᑎᒋᐊᖃᕆᓪᓗᑎᒍᓗ ᑕᐃᒃᑯᐊ 
ᐃᖅᑲᓇᐃᔮᒃᑲᓐᓃᓪᓗ. ᒫᓐᓇ ᑭᓯᐊᓂ 
ᐅᖃᐅᓯᕆᒍᓐᓇᓐᖏᑕᒃᑲ. 

ᐱᔭᕇᓚᐅᖅᓯᒪᓐᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧ, ᒥᔅᑕ 
ᐋᖁᐊᖅ. 
 
ᐊᐱᖅᑯᑦ 623 - 5(2): ᐃᓱᒫᓘᑕᐅᔪᑦ 

ᐋᓐᓂᐊᕕᓕᐊᕈᔾᔨᓂᕐᒥᒃ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑕᖓᓄᑦ ᑐᕌᖓᓂᐊᖅᑐᖅ.  
 
ᖃᖓᑕᓲᓕ ᑳᓐᑐᕌᒃᖃᓲᖑᖕᒪᑕ ᓄᓇᕗᑦ 
ᒐᕙᒪᒃᑯᖏᓐᓂᒃ ᐅᓯᖃᑦᑕᓂᐊᕐᓗᑎᒃ 
ᐋᓐᓂᐊᕐᕕᓕᐊᖅᑐᓂᒃ ᑲᒪᒋᔭᐅᒍᓐᓇᓐᖏᑦᑐᓂᒃ 
ᓄᓇᖏᓐᓂᒃ. ᐋᓐᓂᐊᕕᓕᐊᖅᑐᐃᑦ ᐅᕙᖓ 
ᓂᕈᐊᖅᑕᐅᓯᒪᕕᖓᓂ ᔭᓗᓇᐃᑉ-ᓕᐊᖃᑦᑕᖅᑐᑦ 
ᐅᕝᕙᓘᓐᓃᑦ ᐃᐊᑦᒪᓐᑕᓐᒧᑦ ᐊᒻᒪ 
ᐅᑎᕆᐊᖃᕋᓗᐊᖅᑐᑎᒃ ᑕᕝᕘᓇᔅᓇᐃᓐᓇᖅ 
ᐊᖅᑯᑎᖃᖅᑐᑎᒃ ᔭᓗᓇᐃᒥᒃ ᓯᓂᒃᑕᓚᐅᕐᓗᑎᒃ 
ᐅᕝᕙᓘᓐᓃᑦ ᓄᓇᓕᓐᓅᑦᑕᐅᑎᒋᓗᑎᒃ. ᑭᓯᐊᓂ 
ᐃᓛᓐᓂᒃᑯᑦ ᐅᑎᕆᐊᖃᓲᖑᒻᒪᑕ ᔭᓗᓇᐃᑉ-
ᓕᐊᒃᑲᓐᓂᕆᐊᖃᓲᖑᒻᒪᑕ ᓯᓚᑲᒻᒪᐅᒐᐃᑉᐸ 
ᐅᕝᕙᓘᓐᓃᑦ ᐊᐅᓚᐅᑎᕐᓗᒐᐃᑉᐸᑦ, 
ᖃᓄᐃᑦᑐᕋᕐᓂᕋᐃᑉᐸᓂᓛᒃ.  
 
ᓯᕗᓪᓕᖅᐹᒥᒃ ᒥᓂᔅᑕ ᐊᐱᕆᖅᑳᕈᒪᔭᕋ 
ᖃᖓᑦᑕᐅᑎᖏᑦ ᐋᖅᑭᒃᑕᐅᒃᑲᓐᓂᓕᕋᐃᒻᒪᑕ 
ᐊᐅᓪᓚᓐᖐᓐᓇᖅᑐᒥᓂᐅᓚᐅᖅᑎᓪᓗᒋᑦ 
ᓯᕗᓪᓕᐅᑎᑕᐅᕙᑉᐹᑦ ᑭᖑᓪᓕᕐᒧᑦ 
ᖃᖓᑦᑕᓛᕐᒥᔪᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᓄᑭᐊᕐᖓᐃ ᐅᖃᓚᐅᕐᓚᒍ. ᑖᓐᓇ 
ᐃᓚᒋᔭᐅᒻᒪᑦ ᐊᐅᓚᒍᓐᓇᓐᖏᑕᑦᑎᓐᓂᒃ 
ᐊᑭᑦᑐᐸᓪᓕᐊᒍᑕᐅᖃᑦᑕᕐᒥᔪᖅᑕᐅᖅ. ᑕᒪᒃᑯᐊᖏᓛᒃ 
ᐊᐅᓪᓚᖅᑐᑎᑦ ᐋᓐᓂᐊᕐᕕᓕᐊᖅᐸᑦᑐᑦ. 
ᐊᐅᓪᓚᖅᑎᓯᒪᔭᕗᑦ ᓯᕗᓪᓕᐅᑎᓲᕗᑦ ᐅᐸᑦᑎᓪᓗᒋᑦ 
ᑕᑯᔭᐅᕕᖏᓐᓄᑦ, ᑭᓯᐊᓂ ᐊᖏᕐᕋᓕᕋᐃᒻᒪᑕ 
ᓯᕗᓪᓕᐅᑎᑕᐅᕙᓐᖏᑦᑐᐃᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᐅᐃᒍᕆᐊᕈᑎᑦ 
ᓯᕗᓪᓕᖅᐹᒥᒃ, ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒋᔭᕋ ᐱᔾᔪᑎᒋᓪᓗᒍ 
ᐃᓐᓇᖅᑕᖃᓚᐅᕐᒪᑦ ᐃᕐᖑᑕᕐᒥᓂᒃ ᐃᐊᑦᒪᓐᑕᓐᒥ 
ᐆᒻᒪᑎᕐᓗᒃᖢᓂ. ᐊᖏᕐᕋᑲᐅᑎᒋᔪᒪᓚᐅᕋᓗᐊᕐᒪᑦ 
ᐃᓚᒥᓅᕈᒪᓪᓗᓂ.  
 
ᑖᒃᑯᐊ ᖃᖓᑕᓲᑦ ᑲᑎᑎᓪᓗᒋᒃ ᑲᑎᓚᐅᖅᑎᓪᓗᒋᒃ 
ᓄᓇᕗᑦ ᒐᕙᒪᒃᑯᑦ ᑕᒪᒃᑯᐊ ᐋᓐᓂᐊᕕᓕᐊᖅᓯᒪᔪᑦ 
ᓯᕗᓪᓕᐅᔾᔭᐅᓯᒪᖃᑦᑕᖁᓪᓗᒋᑦ ᐱᓗᐊᖅᑐᒥᒃ 
ᐊᖏᕐᕋᖅᐸᓪᓕᐊᓕᖅᑎᓪᓗᒋᑦ. 
ᐊᖏᕐᕋᕈᒪᔪᒻᒪᕆᐅᓚᐅᕐᒪᑕ. ᒐᕙᒪᒃᑯᑦ 
ᓯᕗᓪᓕᐅᔾᔭᐅᑎᑦᑎᔪᓐᓇᕐᓂᐊᖅᐸᑦ 
ᐊᖏᕐᕋᑲᐅᑎᒋᔪᓐᓇᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᓐᓇ ᓴᖅᑭᖃᑦᑕᐃᓐᓇᕈᓐᓇᖅᑐᒧᑦ 
ᑲᑎᒪᖃᑎᒋᖃᑦᑕᖅᑐᑎᒍᑦ. ᐅᖃᖅᑏ, 
ᐊᖏᕐᕋᑲᐅᖅᑐᖃᑦᑕᕋᓗᐊᕗᑦ. ᑕᐃᒪ ᓄᓇᕗᑦ 
ᒐᕙᒪᒃᑯᓐᓄᑦ ᑮᓇᐅᔭᖅᑐᒃᑲᓐᓂᕈᑎᒋᖃᑦᑕᕐᒪᑕ 
ᐊᖏᕐᕋᓚᐅᓐᖏᓐᓂᖏᓐᓂᒃ. ᐃᒪᓐᓇ 
ᑐᐊᕕᕐᓇᖅᑐᒃᑯᑦ ᐊᖏᕐᕋᖅᑎᑦᑐᒪᔭᕗᑦ.  
 
ᑕᐃᒫᒃ ᐅᖃᓚᐅᕋᓗᐊᖅᑎᓪᓗᖓ, ᑳᓐᑐᕌᒦᓐᖏᒻᒪᑦ 
ᒫᓐᓇ. ᐋᔩᖃᑎᒋᓚᐅᕋᑦᑎᒍᑦ ᑖᒃᑯᐊ 
ᓯᕗᓪᓕᐅᔾᔭᐅᖃᑦᑕᖁᓪᓗᒋᑦ ᑕᐃᒫᒃ 
ᐊᐅᓪᓚᖅᐸᓪᓕᐊᑎᓪᓗᒋᑦ ᓯᕗᓪᓕᐅᔾᔭᐅᓯᒪᓲᑦ 
ᑖᒃᑯᐊ. ᑕᐃᒫᒃ ᐃᓂᒃᓴᓕᐊᕆᔭᖓ ᐊᓐᖑᑎᖁᓪᓗᒋᑦ 
ᐊᒻᒪᓗ ᑲᔪᓰᓐᓇᕐᓗᑎᒃ ᓴᖅᑭᖃᑦᑕᐃᓐᓇᕐᓂᐊᖅᐸᕗᑦ 
ᖃᓄᖅ ᖃᖓᑕᓲᖃᖅᑎᐅᔪᑦ 
ᐃᓂᖃᖅᑎᑦᑎᖃᑦᑕᕈᓐᓇᕐᓂᐊᕐᒪᖔᑕ. ᑕᐃᒫᒃ 
ᖃᓄᐃᑦᑑᓂᖏᑦ ᑕᐅᑐᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐅᐃᒍᒋᐊᕈᑎ 
ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᓗᐊᑐᐃᓐᓇᖃᐃ. ᑕᒪᒃᑯᐊ 
ᑕᑕᓗᐊᖅᑐᒻᒪᕆᐅᓪᓗᑎᒃ ᐃᒡᓗᕐᔪᐊᖁᑎᕗᑦ ᐃᒪᓐᓇ 
ᐳᓛᕐᕕᑐᐃᓐᓇᕐᒥᒃ ᑏᕖᕐᕕᒻᒥᓘᓐᓃᑦ 
ᓯᓂᖃᑦᑕᖁᓇᒋᑦ. ᐃᑲᔫᑎᔪᓐᓇᒻᒪᕆᐅᒐᔭᕐᒪᑦ 
ᓯᕗᓪᓕᐅᔾᔭᐅᖃᑦᑕᖅᐸᑕ ᐊᖏᕐᕋᕋᓱᒃᑐᑦ 
ᖃᖓᑕᓲᖃᒃᑲᓐᓂᓕᑐᐊᖅᐸᑦ. ᑖᓐᓇ 
ᐅᖃᐅᓯᑐᐃᓐᓇᖅ ᒐᕙᒪᒃᑯᑦ 
ᐊᖏᕐᕋᕈᓐᓇᖅᓯᑐᐊᕌᖓᑕ ᐊᖏᕐᕋᖅᑎᑕᐅᕙᒡᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐅᖃᐅᓯᑐᐃᓐᓇᐅᒍᓗᐊᖅ, ᐅᖃᖅᑎᐅᑉ 
ᐊᖏᖃᑎᒋᔪᓐᓇᕋᒃᑯ ᒪᓕᒐᓕᐅᖅᑎᐅᖃᑎᒐ.  
 
ᑖᓐᓇ ᐱᒻᒪᕆᐅᖅᑰᕐᒪᑦ ᑖᔅᓱᒥᖓ 
ᐋᖅᑭᒃᓯᒪᓂᓕᒫᖓᓂᒃ. 
ᐃᑲᔪᖅᓯᖅᑕᐅᔪᓐᓇᕐᒥᓂᕐᒥᓂᒃ ᐊᖏᕐᕋᖃᑦᑕᖁᔭᕗᑦ. 
ᑖᒃᑯᐊ ᑐᑭᓕᐅᑎᓗᒍ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖓ ᐃᒪᓐᓇ ᐅᑎᕐᓂᐊᕐᒪᖔᑦ 
ᐃᓱᒪᒋᔭᐅᖃᑦᑕᓐᖏᒃᑲᓗᐊᕐᒪᑕ. ᑖᓐᓇ 
ᐊᒃᓱᕈᕐᓇᖅᑐᒻᒪᕆᐅᔪᓐᓇᕐᒪᑦ ᑐᔪᕐᒥᕕᓐᓄᑦ. ᑕᒪᓐᓇ 
ᑐᓵᑦᑎᐊᖅᑕᕗᑦ ᑳᓐᑐᕌᒃᑦ-ᖃᖅᑎᕗᓪᓗ 
ᐋᖅᑭᒃᓯᓇᓱᖃᑦᑕᖁᓪᓗᒋᑦ.  
 
ᐊᕙᑎᑦ ᐃᓄᐃᑦ ᐅᓐᓄᒃᑯᑦ ᐅᑎᖅᑐᒥᓂᐅᑉᐸᑕ 
ᐃᓪᓗᕈᓰᓪᓗ ᐊᓯᖏᓐᓄᑦ ᐱᔭᐅᓯᒪᓕᕇᖅᑎᓪᓗᒋᑦ 
ᑖᓐᓇ ᐊᔅᓱᕈᕐᓇᖅᑐᖅ. ᐸᕐᓇᖃᑎᒋᒻᒪᕆᖃᑦᑕᖅᑕᕗᑦ 
ᑐᔪᕐᒥᕖᑦ ᒪᑯᐊᓗ ᓘᒃᑖᑦ ᐊᔾᔨᒌᓐᖏᑦᑐᑦ 
ᑎᑭᑉᐸᓪᓕᐊᑎᓪᓗᒋᑦ. ᓯᓚᒧᑦ ᑕᐃᒪ ᖃᖓᑕᓲᕐᓗᓂ 
ᐊᐅᓪᓚᓐᖏᑉᐸᑦ ᑕᒪᓐᓇ ᓇᓗᓇᐃᖅᓯᔾᔪᑎᐅᖃᑦᑕᕐᒪᑦ 

ᑕᒪᓐᓇ ᐱᔭᕆᐊᑐᕈᓐᓇᕐᒪᑦ. ᐄ, ᑲᔪᓰᓐᓇᕐᓂᐊᖅᐳᒍᑦ  
ᐱᔪᓐᓇᕐᓂᓕᒫᑦᑎᓐᓂᒃ ᑖᒃᑯᐊ 
ᐃᓅᓕᓴᖅᑕᐅᔭᖅᑐᖅᓯᒪᔪᑦ 
ᐊᖏᕐᕋᕈᓐᓇᖅᓯᑐᐊᕌᖓᑦᑕ ᐊᖏᕐᕋᖅᑎᖃᑦᑕᕐᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ 
ᖃᐃᕐᓂᖅ. 
 
ᐊᐱᖅᑯᑦ 624 - 5(2): ᐅᖁᖃᕐᓂᖅ 

ᐅᖁᐃᔭᐃᓂᕐᓗ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᓂᑯᕕᔾᔪᑎᖃᖅᑐᖓ ᑖᓐᓇ ᐊᐱᖅᑯᑎᒐ 
ᑐᕌᖅᑎᑦᑐᒪᓪᓗᒍ ᑲᒪᒋᔭᖃᖅᑐᒧᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᐃᒪ ᑕᒪᓐᓇ 
ᓴᖅᑮᓐᓇᖃᑦᑕᖅᓯᒪᔭᕋ ᐅᖁᓕᕆᓂᖅ. ᑖᓐᓇ 
ᓴᖅᑮᓐᓇᖅᐸᖕᓂᐊᖅᑕᒃᓴᕆᒐᒃᑯ.  
 
(ᑐᓵᔨᑎᒍᑦ) ᐅᖃᖅᑏ, ᔪᓚᐃᖑᑎᓪᓗᒍ ᑕᒫᓂ 
ᐊᕐᕌᒍᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑦ-
ᑖᕈᒪᔪᓂᒃ ᑐᒃᓯᕋᐅᓯᐅᓚᐅᕐᒪᑕ ᐅᖁᓕᕆᓂᕐᒧᑦ 
ᐸᕐᓇᐅᑎᓂᒃ. ᑐᑭᓯᓯᒪᒐᒃᑯ ᑖᓐᓇ ᑳᓐᑐᕌᒃᑦ 
ᑐᓂᔭᐅᓚᐅᕐᒪᑦ ᐋᒡᒌᓯᐅᑎᓪᓗᒍ ᑕᒫᓂ ᐊᕐᕌᒍᒥ. 
ᑖᒃᑯᐊᓗ ᑳᓐᑐᕌᒃᑦ-ᑖᕈᒪᔪᓄᑦ ᑐᒃᓯᕋᐅᑏᑦ 
ᐅᖃᖅᓯᒪᖕᒪᑕ ᐃᒪᓐᓇ, ᑕᒪᓐᓇ ᐅᖁᐃᔭᐃᓂᕐᒥᒃ 
ᐱᓕᕆᐊᖅ 2017-2018-ᒥ ᓄᓇᓕᖕᓂ ᓄᓇᕗᒻᒥ. 
ᐱᓕᕆᐊᒃᓴᒃᑲᓐᓃᓪᓗ ᐱᒋᐊᖅᑕᐅᓂᐊᕆᓪᓗᑎᒃ 
2019-ᒥ.  
 
ᒥᓂᔅᑕ ᐅᖃᕈᓐᓇᖅᐹ ᖃᔅᓯᓂᒃ ᐃᒡᓗᓂᒃ 
ᐅᖁᐃᔭᖅᑕᐅᓯᒪᓕᕐᒪᖔᑕ ᑕᒫᓂ ᐊᕐᕌᒍᒥ 
ᓴᓂᕋᔭᖕᒥ ᐃᒡᓗᓕᖕᒥᓗ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 
ᐃᒡᓗᓕᕆᔨᕐᔪᐊᒃᑯᓐᓂᑦ ᓄᓇᕗᒻᒥ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᒪᒃᑯᐊ ᐅᖁᐃᑦ ᐅᖁᖃᕐᓂᖏᑦ 
ᐃᒡᓗᖁᑎᑦᑎᓐᓂᒃ ᐊᒃᓱᐊᓗᒃ ᐃᓱᒫᓘᑎᒋᒐᑦᑎᒍᑦ 

(ᑐᓵᔨᑎᒍᑦ) ᐱᒻᒪᕆᐅᑎᓲᕗᑦ. (ᑐᓵᔨᑎᒎᕈᓐᓃᖅᑐᖅ)  
ᑐᓴᖅᑎᑕᐅᒑᖓᑦᑕ ᐅᑯᐊ ᐅᕙᓂ ᓄᓇᓕᖕᓂ 
ᐅᖁᖃᖅᑐᐃᑦ ᐃᒡᓗᐃᑦ ᑐᓴᖅᑎᑕᐅᒑᖓᒪᐃᓛᒃ 
ᑖᓐᓇ ᑐᒡᓕᕗᑦ ᑎᐅᕆ ᐊᐅᓪᓚ, ᐃᒡᓗᓕᕆᔨᕐᔪᐊᒃᑯᑦ 
ᐃᓱᒪᑕᖓᑦ ᑐᓴᖅᑎᑕᐅᑲᐅᑎᒋᖃᑦᑕᖅᑕᕋ ᑖᓐᓇ 
ᐃᒡᓗᑉ ᓈᓴᐅᑎᖓ ᐅᕙᓃᑦᑐᖅ ᐅᖁᕐᒪᑦ. 
ᐱᒋᐊᑲᐅᑎᒋᕙᒃᐸᕗᑦ ᑕᒪᓐᓇ ᐃᓱᒫᓘᒋᒐᑦᑎᒍᑦ 
ᐊᑐᖅᑐᐊᖅᑎᕗᑦ ᑕᐃᒪᐃᑦᑐᒥᒃ ᓇᔪᕆᐊᖃᓐᖏᒻᒪᑕ, 
ᐅᖃᖅᑏ, ᐊᒻᒪ ᖃᔅᓯᐅᖕᒪᖔᑕ ᐃᒡᓗᓕᖕᒥᓗ 
ᓴᓂᕋᔭᖕᒥᓗ ᐊᐱᖅᑯᑎᒋᔭᖏᑦ ᐃᒡᓗᐃᑦ ᐅᖁᓖᑦ 
ᐱᓯᒪᓐᖏᓐᓇᒃᑯ ᐅᑉᓗᒥ ᒪᒥᐊᓇᐅᒐᓗᐊᖅ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, 
ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪ 
ᒥᓂᔅᑕᐅᖅᑲᐃ ᑕᒪᓐᓇ ᓴᖅᑭᑦᑐᓐᓇᓛᕋᓗᐊᕆᕚᖓ 
ᑖᒃᑯᐊ ᖃᓄᑎᒋ ᐱᓕᕆᓯᒪᓕᕐᒪᖔᑕ? ᑕᐃᑲᓂ 
ᑭᒡᒐᖅᑐᖅᑕᕐᓂᑐᐃᓐᓇᐅᓐᖏᑦᑐᖅ, ᓄᓇᕘᓕᒫᒧᑦ 
ᐃᒻᒪᖄ ᓴᖅᑭᑦᑐᓐᓇᕋᔭᕈᕕᐅᒃ.  
 
ᐆᒥᖓᓕ ᐱᖃᑖᓂᒃ ᐊᐱᖅᑯᑎᖃᕈᒪᓕᕐᒥᔪᖓ. 
ᑕᒪᓐᓇ ᑕᐃᒪ ᐅᖃᕐᓗᖓᖃᐃ. ᑕᐃᒪ 
ᒪᓕᒐᓕᐅᖅᑎᐅᔪᑦ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ ᑖᔅᓱᒥᖓᑦᑕᐅᖅ ᐊᑐᖅᑐᐊᕐᓂᕐᒥᒃ 
ᐊᑭᒃᖠᒋᐊᕐᓂᕐᒥᒃ ᐅᖃᓪᓚᓚᐅᕐᒪᑦ ᑕᕝᕙᓂ ᐊᒃᑑᕝᕙ 
21-ᖑᑎᓪᓗᒍ. ᑕᐃᒪᓕ ᐆᒥᖓ ᐊᐱᕆᔪᒪᔭᕋ 
ᒥᓂᔅᑕ, ᑕᒪᒃᑯᐊ ᐅᖁᖃᓗᐊᖅᑐᒥ 
ᐃᒡᓗᖃᖅᑎᑕᐅᔪᐃᑦ, ᒪᑯᐊᖃᐃ 
ᐊᑭᒃᖠᒋᐊᖅᑕᐅᔪᓐᓇᓐᖏᑦᑑᒐᓗᐊᓇᐃᑦ 
ᐊᑐᖅᑐᐊᕈᑎᒋᔭᖏᑦ? ᑖᔅᓱᒥᖓ ᐊᐱᖅᑯᑎᖃᖅᐳᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, 
ᐊᒻᒪᓗ ᖁᔭᓐᓇᒦᒃ, ᑕᒪᔅᓱᒥᖓ 
ᐊᐱᖅᓱᖅᑕᐅᕈᓘᔭᖃᑦᑕᕋᒪ. ᐃᒃᐱᒋᔭᕗᑦ ᑕᒪᒃᑯᐊ 
ᐃᒃᐱᒋᓪᓚᕆᒃᑕᒃᑲ ᐅᖃᖅᑏ. 
ᐊᑐᖅᑐᐊᖅᑎᐅᓚᐅᖅᓯᒪᖕᒥᒐᒪ ᐃᒡᓗᒥᒃ 
ᑕᐃᔅᓱᒪᓂᐅᓕᖅᑐᖅ ᑭᓯᐊᓂ, ᐃᒃᐱᒋᓪᓚᕆᒃᑕᒃᑲ 
ᑕᒪᓐᓇ ᐃᓅᒐᓱᐊᕐᓂᖅ ᓄᓇᕘᒥ ᐊᑭᑐᔪᐊᓘᖕᒪᑦ 
ᓄᑕᕋᖃᕐᓗᓂᓗ ᐊᑭᑐᔪᓪᓚᕆᐅᓕᕐᒪᑦ 
ᐊᑐᖅᑐᐊᕐᓂᖅ. ᑕᒪᓐᓇ ᕿᒥᕐᕈᐊᕈᒪᓪᓚᕆᒃᓱᒍ 
ᐊᑐᖅᑐᐊᖅᑕᐅᓂᖅ ᐃᒡᓗᖁᑎᑦᑎᓐᓂᒃ ᐅᖃᖅᐳᖓ 
ᐅᑉᓗᒥ. ᕿᒥᕐᕈᐊᓚᖓᔭᕋ 

ᕿᒥᕐᕈᐊᖅᑕᐅᑎᓚᖓᔭᕋ ᖃᓄᖅ 
ᐱᐅᓯᕚᓪᓕᕈᑎᒃᓴᓂᒃ ᐊᒻᒪ ᑕᒪᒃᑯᐊ ᐃᒡᓗᐃᑦ 
ᐊᑐᖅᑐᐊᖅᑕᐅᔪᐃᑦ ᓄᑕᐅᓐᖏᓗᐊᖅᑐᐃᑦ  
ᓱᒃᑯᓯᒪᕐᓚᓗᐊᖅᑐᐃᑦ ᐊᑭᑐᓗᐊᖅᐸᑕ, ᐆᒪᐅᑉ 
ᐊᑭᒋᓇᔭᖅᑕᖓᑕ ᒫᓃᑉᐸᑦ ᕿᒥᕐᕈᐊᖃᑦᑕᖅᑕᕗᑦ 
ᐊᒃᖠᒋᐊᖅᓱᒋᑦ. ᐅᖃᖃᑦᑕᓚᐅᕋᒪ ᐃᑲᓂ 
ᐃᒃᓯᕚᖅᑎᓪᓗᖓ. ᑕᐃᒪᐃᖃᑦᑕᖅᑐᒍᑦ, ᐅᖃᖅᑏ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐅᐃᒍᕆᐊᕈᑏᑦ 
ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᓐᓇ 
ᐅᓐᓃᓐᓇᑯᓗᒃ ᐱᔭᕇᖅᑕᐅᔾᔮᓐᖏᑦᑐᖅ 
ᖃᐅᔨᒪᔪᖓᐅᒐᓗᐊᖅ. ᐄ, ᑕᒪᓐᓇ ᑕᐃᒪ 
ᕿᒥᕐᕈᔭᐅᑦᑎᐊᕋᔭᕈᓂ ᑕᒪᒃᑯᐊ ᐅᖁᖃᓗᐊᖅᑐᒥᒃ 
ᐃᒡᓗᖃᖅᑎᑕᐅᔪᑦ ᐊᑦᑕᕐᓇᖅᑐᒦᖃᑦᑕᕐᒪᑕ 
ᐱᓗᐊᖅᑐᒥᒃ ᕿᑐᕐᖓᖃᐅᖅᑎᓪᓗᒋᑦ. 
ᕿᑐᕐᖓᑯᓗᖏᑦ ᐊᒥᕐᓗᑲᑕᓕᖅᑎᓪᓗᒋᑦ ᑕᒪᓐᓇᓗ 
ᐊᒥᕐᓗᖕᓂᖅ ᐊᐃᑦᑐᕐᓗᐃᔪᓐᓇᖅᖢᓂ 
ᐃᒡᓗᒥᐅᑕᐅᖃᑎᖏᓐᓂᒃ. ᑕᒪᓐᓇ 
ᑲᒪᒋᔭᐅᑦᑎᐊᖁᓇᔭᕋᓗᐊᕆᕙᕋ. ᑖᒃᑯᐊ 
ᐊᑐᖅᑐᐊᖅᑎᐅᔪᐃᑦ ᐃᖅᑲᓇᐃᔮᖃᓐᖏᒃᑲᓗᐊᕈᑎᒃ 
ᐃᖅᑲᓇᐃᔮᖃᕈᑎᒃ, ᐃᒻᒪᖄ ᑖᓐᓇ ᐊᑭᒃᖠᒋᐊᕐᓂᖓ 
ᓈᒻᒪᖅᑰᒐᔭᕐᒪᑦ. ᑖᒃᑯᐊ ᐅᖁᖃᓗᐊᖅᑐᓄᑦ 
ᐱᓕᕆᓂᕆᔭᓯ ᐃᒡᓗᓕᕆᔨᕐᔪᐊᒃᑰᔪᓯ ᑕᐃᒪ 
ᓄᓇᕗᒻᒥᐅᓄᑦ ᐃᒃᐱᒋᔭᐅᔪᓐᓇᕐᒪᑦ. ᐅᖃᖅᑎᑦᑎᔩ, 
ᐃᒪᓐᓇᓕ ᐅᖃᕈᒪᓕᕆᕗᖓ. ᑖᒃᑯᐊᖅᑲᐃ 
ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᓴᖅᑭᑦᑎᔪᓐᓇᖅᐳᑦ 
ᖃᖓ ᑕᒪᓐᓇ ᐊᓂᒃᑕᐅᒐᔭᕐᒪᖔᑦ ᑖᒃᑯᐊ 
ᐅᖁᖃᓗᐊᖅᑐᒥᒃ ᐃᒡᓗᖃᖅᑐᐃᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᖃᖓᓪᓚᕆᒃ ᐱᐊᓂᒐᔭᕐᒪᖔᑕ ᑕᒪᒃᑯᐊ 
ᐅᖁᖃᓗᐊᕐᓂᖏᑦ ᑭᓯᐊᓂ ᑐᓴᖅᑎᑕᐅᒑᖓᑦᑕ 
ᐅᖃᖅᑲᐅᒐᒪ ᐱᓕᕆᐊᕆᕙᑦᑕᕗᑦ ᑕᐃᑲᓂ 
ᐊᕐᕌᓂᐅᓚᐅᖅᑐᑦ 2018-2019 $5 ᒥᓕᐊᒥᒃ 
ᑮᓇᐅᔭᕐᒥᒃ ᐊᑐᓚᐅᖅᑐᒍᑦ ᐅᖁᓕᕆᓂᖅ. ᓱᓕ 
ᑕᒪᓐᓇ ᐱᓕᕆᐊᕆᔭᕗᑦ. ᐅᖃᖅᑲᐅᕗᖓ ᓱᓕ 
ᐅᕙᑦᑎᐊᖅ ᑐᓴᑐᐊᕌᖓᑦᑕ ᓇᓕᐊᒃ ᐃᒡᓗ 
ᐊᑐᖅᑐᐊᖅᑕᐅᔪᖅ ᐅᖁᓖᑦ ᐱᒋᐊᑦᑕᐅᑎᒋᕙᒃᐸᕗᑦ. 
ᐃᒡᓗᓕᕆᔨᒃᑯᑦ ᑎᓕᔭᐅᕙᒃᑐᐃᑦ ᐅᓇ ᐃᒡᓗ ᓈᓴᐅᑖ 
ᐅᕙᓃᑦᑐᖅ ᐅᖁᖃᕐᒪᑦ ᐱᓕᕆᐊᕆᔭᐅᒋᐊᖃᖅᑐᖅ. 
ᐃᓕᓐᓂᐊᖅᓯᒪᓕᖅᓱᑎᒡᓗ ᐃᖅᑲᓇᐃᔭᖅᑎᖏᑦ 
ᐃᒡᓗᓕᕆᔨᕋᓛᒃᑯᑦ ᐅᖁᓕᕆᓂᕐᒥᒃ  



ᕿᑎᖅᑰ, ᐅᑐᐱᕆ 24, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᖏᓐᓇᖅᑐᒍᑦ ᑕᒪᑦᓱᒥᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  
 
ᐊᐱᖅᑯᑦ 625 - 5(2): ᐃᑲᔫᑎᑦ ᑎᒍᔭᐅᓯᒪᔪᓄᑦ 

ᐊᓂᑎᑕᐅᒑᖓᑕ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴ 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᖅ ᒪᓕᒐᓕᕆᓂᕐᒧᑦ.  
 
ᖃᐅᔨᒪᔪᒍᑦ ᓄᓇᕘᒥ ᓇᒥᑐᐃᓐᓇᖅ ᓄᓇᓕᓐᓂ 
ᐊᑐᖅᑕᐅᖃᑦᑕᕐᖓᑦ ᑎᒍᔭᐅᓯᒪᔪᐃᑦ ᑕᕝᕙᓂ 
ᕿᑭᖅᑖᓗᒻᒥ ᑎᒍᔭᐅᒪᕕᒻᒥ. 
ᑕᐃᑯᖓᖁᓐᖏᒃᑲᓗᐊᖅᑎᓪᓗᒋᑦ ᒪᓕᒐᕐᓂᒃ 
ᓱᕋᐃᑎᓪᓗᒋᑦ ᑕᐃᑯᖓᖅᑕᐅᓗᑎᒃ 
ᑭᓯᐊᓂᐅᖃᑦᑕᕐᒪᑦ. ᑭᓯᐊᓂ ᐆᒥᖓ 
ᐊᐱᖅᑯᑎᖃᕈᒪᔪᖓ ᐃᓚᖏᑦ ᐃᓱᒪᒥᒍᑦ ᐊᔅᓱᕈᖅᑐᑦ 
ᐃᓚᖏᓪᓗ ᐊᔪᓕᕈᑎᖃᖅᓯᒪᔪᐃᑦ ᐃᒥᐊᓗᒻᒧᓘᓐᓃᑦ 
ᓱᕐᕋᓇᖅᑐᒧᓪᓘᓐᓃᑦ.  
 
ᑭᓯᐊᓂ ᐅᓇ ᐊᐱᖅᑯᑎᒋᔪᒪᔭᕋ ᑕᐃᑲᓂ 
ᐃᑲᔪᖅᑕᐅᕕᒻᒦᑎᓪᓗᒋᑦ ᖃᓄᖅ 
ᐃᑲᔪᖅᑕᐅᖃᑦᑕᕐᒪᖔᑕ ᐃᓄᓕᕆᓂᒃᑯᑦ, 
ᐊᔪᓕᕈᑎᖃᖅᓯᒪᑉᐸᑕᓘᓐᓃᑦ ᐅᕝᕙᓗ ᐃᓱᒪᒥᒍᑦ 
ᐊᔅᓱᕈᓗᐊᖃᑦᑕᖅᑲᑕ ᖃᓄᖅ ᐃᑲᔪᖅᑕᐅᖃᑦᑕᖅᑲᑦ 
ᑕᐃᑲᓂ ᑎᒍᔭᐅᓯᒪᑎᓪᓗᒋᑦ. ᑖᓐᓇ ᓯᕗᓪᓕᖅᐹᒥᒃ 
ᐊᐱᖅᑯᑎᒐ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 
ᒪᓕᒐᓕᕆᓂᕐᒧᑦ, ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᓐᓄᓴ ᓂᕈᐊᖅᑎᓪᓗ 
ᐃᖃᓗᒃᑑᑦᑎᐊᕐᒥ.  
 
ᒪᓕᒐᓕᕆᔨᒃᑯᑦ ᑎᑎᕋᕐᕕᖏᓐᓂ 
ᐊᑐᐃᓐᓇᐅᑎᑦᑎᖃᑦᑕᖅᑐᑦ 
ᑎᒍᔭᐅᓯᒪᕕᖁᑎᓕᒫᑦᑎᓐᓂ. ᑖᒃᑯᐊ ᑎᒍᔭᐅᓯᒪᔪᑦ 
ᐅᑎᕈᓐᓇᖁᓪᓗᒋᑦ ᓄᓇᓕᒻᒥᓐᓄᑦ. ᕿᑭᖅᑖᓗᒻᒥᓕ  
ᑎᒍᔭᐅᓯᒪᕕᓐᓂ 11-ᓂᒃ ᓄᓇᓕᓐᓂᓗ 11-ᓂᒃ 
ᑲᒪᒋᔭᖃᕋᑦ ᑎᒍᔭᐅᓯᒪᔪᓂᒃ ᑕᕝᕙᓂ 
ᑎᒍᔭᐅᓯᒪᔪᓄᑦ. ᑖᒃᑯᐊ 

ᐅᑯᐊᖑᓪᓗᑎᒃ: ᐊᑐᕐᓂᕐᓗᖃᑦᑕᕐᓂᕐᒧᑦ, ᐃᓐᓇᕐᓂᒃ 
ᐅᖃᓪᓚᐅᔾᔭᐅᓂᖅ, ᐃᓄᐃᑦ ᐱᖅᑯᓯᖏᓐᓂᒃ 
ᐃᓕᓐᓂᐊᕐᓂᖅ, ᑕᒫᓂ ᐃᖃᓗᓐᓂ 
ᐃᖅᑲᓇᐃᔭᖅᑎᑕᐅᓂᖅ, ᐃᓅᓯᕐᒥᒃ 
ᖃᐅᔨᒪᕚᓪᓕᕐᓂᖅ, ᐋᓐᓂᖅᓯᕆᓂᐅᑉ ᐊᓯᐊᒍᑦ 
ᓂᓐᖓᐅᒪᓂᕐᒧᓪᓗ ᐲᔭᐃᓇᓱᓐᓂᖅ. ᑕᒪᒃᑯᐊ 
ᐃᓄᕈᖅᓴᐃᓂᕐᒥᒃ ᐱᓕᕆᐊᒃᓴᖏᑦ ᐃᓕᓐᓂᐊᕐᓂᕐᒧᑦ.  
ᑕᐃᒃᑯᐊ ᑎᒍᔭᐅᓯᒪᔪᑦ 
ᐋᖅᑭᒃᓱᐃᔪᓐᓇᖅᑎᑕᐅᖃᑦᑕᖅᐳᑦ 
ᐃᓗᐊᓐᖏᔾᔪᑎᒥᓂᒃ ᒪᑯᓂᖓ ᐊᔪᓕᐅᑎᖃᕐᓂᒧᑦ 
ᖃᓄᐃᑦᑐᓐᓂᕐᓃᕐᒧᓪᓗ ᐊᒻᒪᓗ ᒪᑭᒪᑎᑦᑎᓂᕐᒧᑦ 
ᐱᓐᖑᐊᖅᑐᓕᕆᓂᕐᒧᓪᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᑦᑎᐊᕐᖓᑦ 
ᑕᒪᑦᓱᒥᖓ ᐊᑐᐃᓐᓇᐅᒪᔪᓂᑦ ᐃᓄᓕᕆᔨᐅᔪᓂ 
ᑕᐃᑲᓂ ᐊᒻᒪᓗ ᐃᓐᓇᕐᓂᒃ ᐃᑲᔪᕈᓐᓇᖅᑐᓂᒃ 
ᑎᒍᔭᐅᓯᒪᔪᓂᒃ.  
 
ᐆᒥᖓᓕ ᐊᐱᖅᑯᑎᖃᕈᒪᔪᖓ ᑕᐃᒃᑯᐊ 
ᑎᒍᔭᐅᓯᒪᔪᐃᑦ ᑕᕝᕘᓇ ᐃᑲᔪᖅᑕᐅᖃᑦᑕᖅᑎᓪᓗᒋᑦ 
ᑕᐃᒃᑯᐊ ᓇᓗᓇᐃᔭᕋᑖᖅᑕᖓᑕ ᐃᓗᐊᓂ. 
ᑕᐃᒪᐃᑦᑐᒃᑯᑦ ᒪᒥᓴᖅᑐᐃᓐᓇᐅᖃᑦᑕᕐᒪᖔᑕ ᐅᕝᕙᓗ 
(ᑐᓵᔨᑎᒍᑦ) ᖃᓄᖅ ᖃᐅᔨᒪᕙᓪᓕᐊᔭᐅᖃᑦᑕᖅᐸ 
ᐊᑑᑎᖃᑦᑎᐊᕋᓗᐊᕐᒪᖔᑕ ᑎᒍᔭᐅᓯᒪᔪᓄᑦ.  
 
ᐅᖃᖅᑎ: ᒥᓂᔅᑕ ᐃᖃᓪᓗᐊᖅ 
 
ᐊᖓᔪᖅᑳᖅ ᔩᓃ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᖓᑕ ᐃᓱᐊ 
ᑐᓴᓐᖏᑕᕋᓗᐊᕋ ᑭᐅᓇᓱᓐᓂᐊᖅᐸᕋ. 
ᑎᒍᔭᐅᓯᒪᔪᓕᒫᑦ ᐊᑐᐃᓐᓇᐅᕕᐅᔪᑦ ᑖᒃᑯᓂᖓ. 
ᑭᓯᐊᓂ ᑕᒪᒃᑯᓂᖓ ᐅᐸᒍᑎᑦᑎᐊᖏᓐᓇᓐᖏᓇᑦᑕ 
ᐃᓱᒪᖅᓱᕐᒪᑕᓕ. ᑭᓯᐊᓂ ᑲᔪᖏᖅᓴᖃᑦᑕᖅᑕᕗᑦ 
ᑎᒍᔭᐅᓯᒪᔪᓕᒫᑦ ᐃᓚᐅᖃᑦᑕᖁᓪᓗᒋᑦ ᑖᒃᑯᓄᖓ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 
ᑕᒪᔅᓱᒥᖓ ᓇᓗᓇᐃᖅᓯᒻᒪᑦ ᑕᐃᒃᑯᐊ 
ᑎᒍᔭᐅᓯᒪᔪᐃᑦ ᓇᓗᓇᓐᖏᑦᑐᖅ 
ᐃᑲᔪᖅᑕᐅᒍᒪᖃᑦᑕᖅᑐᑦ ᐊᒻᒪᓗ ᑐᓴᖃᑦᑕᖅᓯᒪᒐᒪ 
ᑕᐃᒃᑯᐊᒎᖅ ᑎᒍᔭᐅᓯᒪᔪᐃᑦ 
ᓂᓐᖓᐅᒪᓂᖅᓴᐅᓪᓗᑎᑦ ᐃᓚᖏᑦ ᐊᓂᖃᑦᑕᕐᖓᑕ. 
ᑕᐃᒪᐃᖁᒥᓇᓐᖏᑦᑑᒐᓗᐊᖅ, ᑭᓯᐊᓂ...  
 
(ᑐᓵᔨᑎᒍᑦ) ᑭᖑᓪᓕᖅᐹᖃᐃ ᐊᐱᖅᑯᑎᒐ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᐃᑲᔪᖅᑐᖅᑕᐅᒍᓐᓇᖅᐸᑦ 
ᐊᓄᓪᓚᔅᓰᕕᒻᒥ ᑎᒍᒥᐊᖅᑕᐅᔪᐃᑦ ᐃᓄᓕᕆᔨᒃᑯᓐᓄᑦ 
ᐊᒻᒪᓗ ᐅᖃᖅᑲᐅᒻᒪᑦ ᑕᒪᒃᑯᐊ ᓲᕐᓗ ᐃᒻᒪᖄ 
ᐊᓂᓂᐊᓕᓵᖅᑎᓪᓗᒋᑦ 
ᐃᑲᔪᖅᑐᖅᑕᐅᒃᑲᓐᓂᕆᐊᖃᖅᓯᒪᒻᒪᑕ ᐃᓄᓕᕆᔨᒃᑯᑦ 
ᑖᒃᑯᐊ ᐊᑐᖅᑕᐅᑦᑎᐊᕐᒪᖔᑕᓗ ᐱᔭᔅᓴᐃᑦ 
ᑐᑭᓯᓇᓱᒃᑐᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓕᕙᕋ ᒪᓕᒐᓕᐅᖅᑎ 
ᐊᐱᖅᑯᑎᖓᓄᑦ. ᐄ, ᐃᑲᔪᕈᑎᑕᖃᖅᑐᒍᑦ 
ᑎᒍᔭᐅᓯᒪᔪᖁᑎᑦᑎᓐᓄᑦ ᐊᓂᑕᐅᓂᐊᓕᖅᑎᓪᓗᒋᑦ. 
ᓄᓇᓕᓐᓂ ᐃᑲᔪᖅᑎᑕᖃᓲᖑᔪᒍᑦ ᓄᓇᓕᓕᒫᓂ 
ᐊᒻᒪ ᑎᒍᔭᐅᓯᒪᖅ ᓇᓪᓕᐊᒃ ᐊᓂᑎᑕᐅᒍᓂ 
ᓄᓇᖁᑎᒥᓐᓄᑦ ᓄᓇᓕᓐᓂ ᑖᓐᓇ ᒪᓕᒐᓕᕆᓂᕐᒧᑦ 
ᐃᑲᔪᖅᑎ ᖃᐅᔨᒋᐊᕐᕕᒋᒐᔭᖅᑕᖏᑦ ᖃᓄᖅ 
ᐃᑲᔪᖅᑕᐅᔪᒪᒻᒪᖔᑕ, ᖃᓄᖅ 
ᐅᖃᖃᑎᒋᔭᐅᒃᑲᓐᓂᕆᐊᖃᖅᐲᑦ? ᖃᓄᑐᐃᓐᓇᖅ 
ᐃᑲᔪᖅᑕᐅᔪᒪᕖᑦ ᐅᑎᕈᓐᓇᑦᑎᐊᖁᓪᓗᒋᑦ 
ᓄᓇᒥᓐᓄᑦ ᐅᑎᖅᑕᕋᐅᔭᖃᑦᑕᕈᓐᓃᖁᓪᓗᒋᑦ 
ᑎᒍᔭᐅᓯᒪᕕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ-
ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 
 
ᐊᐱᖅᑯᑦ 626 - 5(2): ᐊᑭᑐᔪᖅᑐᕈᑎᒧᑦ 

ᐊᑭᖏᓐᓄᑦ ᐊᑭᑦᑐᕆᐊᕐᓂᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᑮᓇᐅᔭᓕᕆᓂᕐᒧᑦ ᒥᓂᔅᑐ ᐊᐱᖅᓱᕈᐊᖅᖢᒍ 
ᓂᑯᕕᑦᑐᖓ. (ᑐᓵᔨᑎᒍᑦ) ᐊᐱᖅᑯᑎᒃᑲ ᒥᓂᔅᑕᒧᑦ 
ᑮᓇᐅᔭᓕᕆᓂᕐᒧᑦ ᐃᒃᓯᕙᐅᑕᐅᓂᖓᓄᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓕᕆᓂᕐᒧᓪᓗ 
ᑲᑎᒪᔨᖏᓐᓄᑦ. 
 
ᐅᖃᖅᑏ, ᐃᑉᐸᒃᓴᖅ ᐅᖃᓪᓚᖃᑎᒋᓪᓗᒍ ᑕᕝᕙᓂ 
ᐃᒡᓗᒥ ᕼᐋᒻᓚᓕᕆᔨᒃᑯᑦ ᒥᓂᔅᑕᖓᓐᓂᒃ, ᒪᐃ 2019 
ᕼᐋᒻᓚᓕᕆᔨᒃᑯᑦ ᖃᐅᔨᓚᐅᕐᒪᑕ $80 
ᒥᓕᐊᐸᓗᖕᓂᒃ ᐊᑭᑦᑐᕆᐊᓂᖃᕐᓂᐊᕐᒪᑦ 
ᖃᕋᓴᐅᔭᓯᐅᑎᒃᑯᑦ ᐅᐊᔭᓕᕆᓂᖏᓐᓄᑦ. 
 
ᑕᐃᒪᓐᓇᐃᒻᒪᑦ ᐊᐱᖅᑯᑎᒐ ᐅᓇ ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᓕᕆᓂᕐᒧᓪᓗ ᑲᑎᒪᔨᑎᒍᑦ 
ᖃᓄᐃᑦᑐᓪᓚᑦᑖᓂᒃ ᐃᓕᖅᑯᓯᕐᓂᒃ 
ᖃᓄᖅᑑᕈᑕᐅᔪᐃᓪᓗ ᐊᑐᖅᑕᐅᓚᐅᖅᐸᑦ 
ᖃᐅᔨᒃᑲᖅᑕᐅᓚᐅᖅᑎᓪᓗᒋᑦ ᐱᓕᕆᕕᖕᒥᒃ 
ᐊᑭᑦᑐᕆᐊᕐᓂᖅᑕᖃᓚᐅᕐᓂᖓᓂᒃ $80 ᒥᓕᐊᓂᒃ 
ᑕᒪᑐᒧᖓ ᐊᑭᑐᔪᖅᑐᕈᑎᒧᑦ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᓕᔭᕋᓗᐊᕋ ᐊᐱᖅᑯᑎᖓ. 
ᑕᐃᒪ ᑮᓇᐅᔭᖅᑐᕈᑕᐅᔪᒪᔪᑦ 
ᓴᖅᑭᑕᐅᒋᐊᓐᖓᖅᑎᓪᓗᒍ ᖃᐅᔨᓴᐃᓂᕐᒧᑦ 
ᑐᓚᑦᑕᕐᕕᓕᕆᓂᕐᒧᑦ ᐱᔭᕇᖅᑕᐅᖁᓪᓗᒍ ᑖᓐᓇ 
ᐊᑭᓕᐅᑕᐅᓚᐅᖅᓯᒪᔪᖅ ᒐᕙᒪᑐᖃᒃᑯᓐᓄᑦ. 
ᒪᓕᒐᓕᐅᖅᑏᑦ ᖃᐅᔨᒪᕗᓂᓛᒃ ᑖᓐᓇ  
ᓴᖅᑭᑕᐅᓚᐅᕐᒪᑦ 

ᐊᑭᑐᔪᖅᑐᕈᑎᓄᑦ ᐃᓚᒋᔭᐅᓪᓗᓂ ᐊᒻᒪᓗ 
ᐊᖏᖅᑕᐅᓚᐅᖅᑐᓂ ᑭᖑᓂᐊᒍᑦ 
ᐱᓕᕆᐊᖑᓂᐊᕐᓂᖓᓄᑦ.  
 
ᑕᐃᔅᓱᒪᓂ ᑐᓚᑦᑕᕐᕕᓕᕆᓂᕐᒧᑦ ᖃᐅᔨᓴᐃᓂᕐᒥ 
ᓴᖅᑭᒻᒪᑦ ᕼᐋᒻᓚᓕᕆᔨᒃᑯᑦ ᐅᑎᖅᑎᑦᑎᓚᐅᖅᐳᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᑲᑎᒪᔨᓄᑦ 
ᐃᓕᓴᖅᓯᓪᓗᑎᒃ ᐊᑭᒋᒐᔭᕐᓂᖏᑦ ᐊᒥᒐᓗᐊᓚᐅᕐᒪᑕ. 
ᒐᕙᒪᑐᖃᒃᑯᑦ ᐃᓚᒋᐊᕆᓯᒪᕗᑦ ᐃᑲᔫᑎᒋᔭᒥᓂᒃ 
ᑕᒪᑐᒧᖓ. ᐅᕙᒍᓪᓕ ᓄᓇᕗᑦ ᒐᕙᒪᒃᑰᓪᓗᑕ  
ᐊᑭᓖᔭᕆᐊᖃᔾᔮᖏᑦᑐᒍᑦ $80 ᒥᓕᐊᓄᑦ. 
ᐊᑭᓕᕆᐊᖃᖅᑐᒍᓪᓕ 25 ᐳᓴᖓᓄᑐᐃᓐᓇᖅ.  
ᕿᒥᕐᕈᓇᓐᓂᐊᖅᑐᒍᑦ ᖃᖓᑭᐊᖅ ᓯᕗᓂᑦᑎᓐᓂ 
ᐊᕐᕌᒍᓂ ᖃᐃᔪᓂᒃ ᑮᓇᐅᔭᒃᑲᓐᓂᒃᓴᓂᒃ ᑕᒪᓐᓇ 
ᐱᔭᕇᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) 
ᑭᐅᔭᐅᓯᒪᓪᓚᕆᖅᑰᖏᑦᑐᖓ ᐊᐱᖅᑯᑎᒋᔭᕐᓄᑦ.  
 
ᑐᑭᓯᐊᔪᖓ ᑲᖐᒋᔭᐅᒻᒪᑦ ᒐᕙᒪᑐᖃᒃᑯᑦ 
ᐊᑭᓖᑎᓪᓗᒋᑦ ᑕᒪᑐᒥᖓ ᐊᑲᕐᕆᔮᖃᑦᑕᕋᑦᑕ 
ᐊᑭᓖᑐᐃᓐᓇᕆᐊᓕᐅᓪᓗᑕ 25 ᐳᓴᑐᐃᓐᓇᕐᒥᒃ. 
ᖃᐅᔨᒪᔪᖓ ᑕᐃᒪᓐᓇᐃᖏᓐᓇᐅᔭᐅᖅᑰᔨᒻᒪᑦ 
ᒐᕙᒪᒃᑯᑦ ᐃᓗᐊᓂ. ᑭᓯᐊᓂ ᐅᓪᓘᑉ ᓄᓐᖑᐊᓂ, 
ᐅᖃᖅᑏ, ᑖᒃᑯᐊ ᑮᓇᐅᔭᐃᑦ 
ᐊᖏᕈᑎᒦᑦᑕᕇᓚᐅᕐᒪᑕ, ᑕᐃᒃᑯᐊ 
ᐊᑐᐃᓐᓇᐅᓚᐅᕋᓗᐊᕐᒪᑕ 75 ᐳᓴᖏᑕ $80 
ᒥᓕᐊᖑᔪᓂᒃ. ᑕᐃᒃᑯᐊ ᐊᑐᐃᓐᓇᐅᓚᐅᕋᓗᐊᕐᒪᑕ 
ᐊᓯᖏᓐᓄᑦ ᐱᓕᕆᐊᔅᓴᓄᑦ. ᑕᐃᒪᓐᓇᒃ 
ᐅᖃᑐᐃᓐᓇᕐᓗᓂ 25 ᐳᓴᑐᐃᓐᓇᖓᓂᒃ 
ᐊᑭᓖᔭᕆᐊᖃᕐᓂᕗᑦ ᐊᑭᑦᑐᕈᑕᐅᓂᖓᓄᑦ 
ᓇᓗᓇᖅᓯᕈᔪᒻᒪᑦ, ᒐᕙᒪᑐᖃᒃᑯᓐᓄᑦ ᑮᓇᐅᔭᖓᖅᐸᑕ 
ᓄᓇᕗᑦ ᒐᕙᒪᒃᑯᓐᓄᑦ ᑮᓇᐅᔭᐅᑉᐸᑕ ᐅᓪᓘᑉ 
ᓄᓐᖑᐊᓂ ᑐᕌᖓᓂᐊᓚᐅᕋᓗᐊᕐᒪᑕ 
ᐃᑲᔫᑕᐅᓪᓗᑎᒃ ᓄᓇᕗᒻᒥᐅᖁᑎᑦᑎᓐᓄᑦ. 
 
ᑕᐃᒪᓐᓇᐃᒻᒪᑦ ᑖᔅᓱᒥᖓᑦᑕᐃᓐᓇ ᐊᐱᕆᓂᐊᖅᐳᖓ. 
ᑖᓐᓇ ᐊᑭᑦᑐᕆᐊᕐᓂᖅ $80 ᒥᓕᐊᓂᒃ  

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ 
ᑲᑎᒪᔨᒃᑯᓐᓄᐊᖅᑕᐅᒻᒪᑦ ᕼᐋᒻᓚᓕᕆᔨᒃᑯᓐᓂᒃ. 
ᖃᓄᐃᑦᑐᓪᓚᑦᑕᓂᒃ ᐃᓕᖅᑯᓯᖃᓚᐅᖅᐱᓯ 
ᖃᓄᖅᑑᕈᑎᓂᓪᓗ ᐊᑐᖅᑕᐅᓚᐅᖅᐸᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓇᓗᓕᒐᓚᖅᑰᓕᕋᒪ. ᑕᐃᒪᓕ  
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᑲᑎᒪᔩᑦ 
ᐊᖏᖅᓯᒪᑎᓪᓗᒋᑦ ᑲᔪᓯᑎᑕᐅᖁᓪᓗᒍ ᐱᓕᕆᐊᖅ, 
ᑖᒃᑯᐊ ᐱᓕᕆᕕᒻᒧᑦ ᑐᓂᔭᐅᓕᖅᐸᒃᑐᑦ 
ᑲᔪᓯᒋᐊᕈᓪᓗᒋᑦ ᐱᓕᕆᐊᒥᒃ. ᓇᓗᔪᖓ 
ᓇᐅᒃᑯᒃᑲᓐᓂᖅ ᐃᓕᖅᑯᓯᖅᑕᖃᖅᐸᒻᒪᖔᖅ. 
ᐱᓕᕆᕕᒃ ᑐᓂᔭᐅᑐᐊᕌᖓᑕ ᑮᓇᐅᔭᓂᒃ 
ᒪᓕᒐᓕᐅᕐᕕᑎᒍᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᓪᓗ ᑲᑎᒪᔨᒃᑯᓐᓂᒃ, 
ᐱᓕᕆᐊᖑᓂᐊᖅᑐᖅ ᑲᔪᓯᓕᖅᐸᒃᑐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᑕᐃᒪᐃᓐᓂᖓᓄᑦ ᐃᓱᒫᓘᑎᒋᕙᕋ. 
ᐋᖅᑭᒃᓯᒪᔪᖅᑕᖃᕆᐊᖃᖅᑰᔨᔭᕋ 
ᓴᐳᒻᒥᐅᓴᖅᓯᒪᖁᓪᓗᑕ ᑕᐃᒪᓐᓇᐃᑦᑐᓂᒃ 
ᐊᑭᑦᑐᕆᐊᕐᓂᐊᓗᖕᒥᒃ ᑕᐃᒪᓐᓇᑎᑐᑦ.  
 
ᐅᓇ ᐆᒃᑑᑎᒋᔪᓐᓇᖅᑕᕋ. FAM-ᑯᓐᓄᑦ ᑎᓕᐅᕈᑎ 
ᓈᓴᐅᑎᓕᒃ 302 ᐃᓚᖓᑦ 4.3.2 ᐅᖃᖅᓯᒪᖕᒪᑦ, 
“ᐱᓕᕆᕕᒃ ᐋᖅᑭᒋᐊᕆᒍᓂ ᐊᑭᑐᔪᖅᑐᕈᑎᒧᑦ 
ᐊᒃᑐᐃᔪᒻᒪᕆᐅᓪᓗᓂ ᐱᓕᕆᐊᖑᔫᑉ 
ᖃᓄᐃᓐᓂᐊᕐᓂᕆᔭᖓᓂᒃ ($100,000 ᐅᕝᕙᓘᓐᓃᑦ 
20 ᐳᓴᖓᓂᒃ ᓇᓪᓕᐊᒃ ᐊᖏᓂᖅᓴᐅᒍᓂ 
ᓈᒻᒪᓈᕐᓂᖓᓘᓐᓃᑦ ᓲᕐᓗ ᐊᕐᕌᒍᒥᒃ 
ᐅᖓᑖᓄᓪᓘᓐᓃᑦ) ᑭᖑᕙᕆᐊᖅᑕᐅᒍᓂ ᐱᓕᕆᐊᖅ, 
ᒥᓂᔅᑕ ᑲᒪᒋᔭᓕᒃ ᑐᓴᖅᑎᑦᑎᔪᒃᓴᐅᕗᖅ 
ᐊᑦᑐᖅᑕᐅᔪᐃᑦ ᒪᓕᒐᓕᐅᖅᑏᑦ ᐊᓯᖏᓪᓗ 
ᒪᓕᒐᓕᐅᖅᑎᑐᐃᓐᓇᐃᑦ, ᑎᑎᕋᖅᑎ 
ᒪᓕᒐᓕᐅᕐᕕᒻᒧᑦ ᐊᒻᒪᓗ ᐊᓪᓚᑦᑎᒋᔭᐅᔪᖅ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ 
ᑲᑎᒪᔨᖏᓐᓄᑦ. 
 
ᑕᐃᒪᐃᓐᓂᖓᓄᑦ ᑭᖑᓪᓕᖅᐹᖅ ᐊᐱᖅᑯᑎᒐ 
ᒥᓂᔅᑕᒧᑦ, ᑖᓐᓇ ᑎᓕᐅᕈᑎᒃ ᒪᓕᒃᑕᐅᓚᐅᕋᓗᐊᖅᐹ  



ᕿᑎᖅᑰ, ᐅᑐᐱᕆ 24, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒧᖓ ᖃᕋᓴᐅᔭᓄᑦ ᐅᐊᔭᓕᖅᓱᐃᓂᐅᑉ ᐊᑭᖓᑕ 
ᐊᑭᑦᑐᕆᐊᖅᑕᐅᓂᖓᓄᑦ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᕈᓐᓇᑐᐃᓐᓇᖅᑐᖓ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᑲᑎᒪᔨᖏᓐᓄᑦ 
ᐃᒃᓯᕙᐅᑕᕆᔭᐅᓪᓗᖓ ᑕᒪᓐᓇ 
ᒪᓕᑦᑕᐅᓚᐅᕋᓗᐊᕐᒪᖔᖅ. ᑕᒪᒃᑯᐊᓕ 
ᖃᐅᔨᒃᑲᐃᒍᑕᐅᔭᕆᐊᓖᑦ. ᑖᓐᓇ ᐊᐱᖅᑯᑦ  
ᑐᕌᖅᑎᑕᐅᖔᕆᐊᓕᒃ ᒥᓂᔅᑕᒧᑦ ᑲᒪᔪᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, 
ᒥᔅ ᐊᕐᓇᒃᑲᖅ. 
 
ᐊᐱᖅᑯᑦ 627 - 5(2): ᐃᒥᐊᓗᓕᕆᓂᕐᒧᑦ 

ᒪᓕᒐᖅ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ. ᐊᐱᖅᑯᑎᒃᑲ ᑐᕌᖅᑎᑕᒃᑲ ᒥᓂᔅᑕᒧᑦ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓯᕘᖅᑐᕐᓗᒐᓕᕆᓂᕐᒧᓪᓗ.  
 
ᐅᖃᖅᑏ, ᐃᑉᐸᒃᓴᖅ ᐊᐱᖅᓱᕐᓇᐅᑎᓪᓗᒍ, 
ᖁᐊᖅᓵᓚᐅᕋᒪ ᒥᓂᔅᑕ ᐅᖃᕋᒥ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᓯᕘᖅᑐᕐᓗᒐᓕᕆᓂᕐᒧᓪᓗ 
ᑲᒪᒍᒪᖅᑰᔨᓐᖏᒻᒪᑕ ᐊᑐᖅᑕᐅᑎᑦᑎᓂᕐᒥᒃ 
ᐃᖅᑲᖅᑐᐃᕕᒃᑯᑦ ᑎᓕᐅᕈᑎᖏᓐᓂᒃ 
ᐃᒥᐊᓗᒋᐊᖃᓐᖏᓐᓂᕐᒥᒃ.  
 
ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᐃᓚᖓ 87 ᐊᒻᒪᓗ 
104 ᒫᓐᓇᐅᔪᖅ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ 
ᐱᓕᕆᐊᖃᕐᒪᑦ ᐃᖅᑲᑐᖅᑕᐅᓯᒪᔪᓂᒃ 
ᑎᓕᐅᖅᑕᐅᓯᒪᔪᐃᑦ ᐃᒥᐊᓗᒻᒥᒃ ᐱᓯᒪᒃᓯᖁᔭᐅᓇᑎᑦ 
ᐃᒥᐊᓗᒋᐊᖃᓐᖏᑎᑕᐅᓪᓗᑎᓪᓗ. ᑕᒪᑐᒪᐅᑉ 
ᒪᓕᒐᐅᑉ ᐊᑖᒍᑦ, ᓯᖁᒥᒃᓯᓂᐅᕗᖅ 
ᐃᒥᐊᓗᒃᑖᖅᑎᑕᐅᔭᕆᐊᖃᓐᖏᑦᑐᑦ 
ᑎᓕᐅᕈᑕᐅᓯᒪᔪᒧᑦ ᐃᖅᑲᖅᑐᐃᕕᒃᑯᑦ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᓯᕘᖅᑐᕐᓗᒐᓕᕆᓂᕐᒧᓪᓗ 
ᑲᒥᓴᓇᒃᑯᑦ ᓂᐅᕕᐅᑎᖃᖃᑦᑕᕐᒪᖔᑕ  

ᑎᓕᐅᖅᑕᐅᓯᒪᔪᓄᑦ ᐃᖅᑲᖅᑐᐃᕕᑎᒍᑦ, ᑕᒪᓐᓇ 
ᐃᓱᒪᒋᔭᒃᑯᓪᓕ ᓯᖁᒥᒃᓯᓂᐅᒐᔭᖅᑐᖅ 
ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒥᐊᓗᓕᕆᓂᕐᒧᑦ 
ᓯᕘᖅᑐᕐᓗᒐᓕᕆᓂᕐᒧᓪᓗ, ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᔾᔨᒌᓐᖏᒻᒪᑕ ᑕᒪᒃᑯᐊ ᒪᓕᒐᐃᑦ 
ᒪᓕᑦᑕᐅᔭᕆᐊᓖᑦ ᓲᕐᓗ ᐃᒻᒪᖄ 
ᐃᒥᐊᓗᖁᔭᐅᓐᖏᒃᑯᓂ ...ᓇᓂ ᐃᒥᐊᓗᒻᒥᒃ. ᑖᑉᑯᐊ 
ᒪᓕᒋᐊᖃᖅᑕᖏᑦ ᐃᖅᑲᖅᑐᐃᕕᓕᕆᔨᒃᑯᓐᓂᒃ 
ᒪᓕᒐᖏᑦ ᑕᐃᒪᓐᓇᓕ ᐅᖃᕈᓐᓇᑐᐃᓐᓇᖅᑐᖓ. 
ᒪᓕᒋᐊᖃᖅᑕᒥᓂᒃ ᒪᓕᒋᐊᖃᕋᓗᐊᕐᒪᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ 
ᐊᐱᖅᑯᑎᒐᓄᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᒪᓐᓇ ᑲᒪᓇᖅᑐᖅ. 
 
ᐅᖃᖅᑏ, ᑕᐃᒪ ᐃᖅᑲᐃᑎᑦᑎᒋᐊᕐᓂᐊᖅᐳᖓ 
ᒥᓂᔅᑑᔪᒧᑦ ᑖᒃᑯᐊ ᒐᕙᒪᒋᔭᖏᑦ 
ᑐᓴᖅᑎᑦᑎᔭᕆᐊᒃᓴᖅ ᐊᒻᒪᓗ ᐊᑐᓕᖁᔭᐃᑦ 
ᑕᒪᒃᑯᓂᖓ ᐊᐅᓚᑎᑦᑎᐊᕋᖃᑦᑕᖅᑐᓪᓗ ᑖᒃᑯᐊ. 
ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᒪᓕᖁᔭᐅᔪᑦ 
ᐊᒻᒪᓗ ᐃᒥᐊᓗᒋᐊᖃᓐᖏᑦᑐᐃᑦ 
ᐃᒥᐊᓗᒋᐊᖃᖅᑎᑕᐅᒋᐊᖃᓐᖏᑦᑐᐃᑦ. ᑕᒪᓐᓇ 
ᐃᑲᔪᕐᓂᐊᑦᑎᐊᖅᑰᖏᒻᒪᑦ ᒥᓂᔅᑕ 
ᐅᖃᐅᓯᕆᓵᖅᑖᓂᒃ 
ᐃᑲᔪᖅᑐᐃᓂᖃᖅᑰᔨᓐᖏᑦᑎᐊᓵᕐᒪᑦ.  
 
ᐃᑉᐸᒃᓴᖅ ᑖᒃᑯᐊ ᐊᐱᖅᑯᑕᐅᑎᓪᓗᒋᑦ ᒥᓂᔅᑕ 
ᐅᖃᖅᓯᒪᓪᓗᓂ ᑕᒪᒃᑯᐊ ᑲᓐᖑᓇᖅᑐᒃᑯᑦ 
ᐱᖁᔭᓕᐅᕐᓂᒃᑯᑦ ᑖᒃᑯᐊ ᓄᓇᕗᒻᒥᐅᓪᓗ, ᓄᓇᕗᒻᒥ 
ᐃᒥᐊᓗᓕᕆᔨᒃᑯᑦ ᐊᒻᒪᓗ ᑖᒃᑯᐊ, ᑖᒃᑯᐊ 
ᒪᓕᒐᖃᖅᑎᑕᐅᔪᐃᑦ ᐃᖅᑲᖅᑐᐃᔨᓕᕆᔨᒃᑯᓐᓂᒃ 
ᐃᓚᖏᑦ ᐅᓗᕆᐊᓇᖅᓯᑐᐃᓐᓇᕆᐊᖃᕐᒪᑕ 
ᓇᖕᒥᓂᖅ ᐅᕝᕙᓘᓐᓃᑦ ᐊᓯᖏᓐᓄᑦ.  
ᑕᒪᒃᑯᐊ ᓂᐅᕕᕆᐊᖃᓐᖏᓐᓂᖅ ᐅᕝᕙᓘᓐᓃᑦ 
ᓂᐅᕕᕆᐊᖃᓐᖏᓐᓂᖅ ᐃᒥᐊᓗᖕᒥᒃ.  
 
ᐅᖃᖅᑏ, ᑕᐃᒪᓕ ᐸᕐᓇᒃᑕᐅᓯᒪᔪᖅ ᑕᒪᓐᓇ ᐅᑉᓗᒥ 
ᐊᓯᔾᔨᕆᐊᖅᑕᐅᖁᓪᓗᒍ ᑖᑉᓱᒧᖓ ᒪᓕᒐᓕᐅᕈᑎᒧᑦ  

ᐃᓱᐊᖅᓯᒋᐊᖁᓪᓗᒍ ᑕᒪᓐᓇ ᐃHᐅᐃ’ᓕᐅᕈᑕᐅᔪᖅ. 
ᒥᓂᔅᑑᔪᖅ ᑖᓐᓇ ᐅᖃᕈᓐᓇᖅᐹ 
ᐱᓕᕆᐊᒃᓴᖃᕈᓐᓇᖅᐹ ᑖᒃᑯᓄᖓ ᑖᒃᑯᐊ 
ᑕᒪᒃᑯᓂᖓ ᐊᓯᔾᔨᕆᐊᖅᑎᑦᑎᓐᓂᖅᐸᑦ ᓄᑖᓂᒃ 
ᑕᕝᕙᓂ ᐅᑭᐅᕐᒥᖃᐃ ᒪᓕᒐᓕᐅᕐᕕᖕᒥ. ᐄᓘᓐᓃᑦ 
ᐅᕝᕙᓗ ᐋᒃᑲ.  
 
ᐅᖃᖅᑎ: ᒥᓂᔅᑕ Hᐃᒃᔅ. 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᒪᓕᒐᐃᑦ ᐃᓗᐊᓃᑦᑐᑦ. ᑖᒃᑯᐊ 
ᒪᓕᒐᓕᐅᖅᑎᑦ ᐅᖃᕌᖓᑕ ᑕᒪᒃᑯᓂᖓ 
ᐊᔪᓕᕈᑎᖃᖅᑐᓂᒃ ᐊᔾᔨᐅᖏᓐᓂᖅᓴᐅᖕᒪᑦ 
ᐃᖅᑲᖅᑐᐃᕕᓕᕆᔨᒃᑯᓐᓃᓐᖔᖅᑐᒥᒃ. ᑖᒃᑯᐊ 
ᐃᖅᑲᖅᑐᐃᔨᓕᕆᓃᓪᓗ ᐊᒻᒪᓗ ᐊᔪᕈᑎᖃᖅᑐᑦ 
ᑕᒪᒃᑯᐊ ᓄᓇᕘᒧᓪᓗ ᑖᒃᑯᐊ ᐃᒥᐊᓗᓕᕆᔨᒃᑯᑦ 
ᐊᒻᒪᓗ ᑖᒃᑯᐊ ᓲᕐᓗ ᑭᒡᓕᖃᖅᑎᑕᐅᔪᑦ 
ᐃᒥᐊᓗᒋᐊᖃᓐᖏᑦᑐᑦ. ᐄ, ᓂᐅᕕᕆᐊᖃᓐᖏᑦᑐᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᐅᑎᒥᒃ ᐃᓚᒋᐊᕈᑦ 
ᐊᐱᖅᑯᑏᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᑉᐸᒃᓴᖅ ᑭᐅᔭᖓ ᐃᒻᒪᖄ ᐱᐅᓯᖃ ᑭᐅᔭᖓᓕ 
ᑕᒪᒃᑯᐊ ᐊᖅᑯᓯᐅᔨᐅᒐᓗᐃᑦ ᐃᒻᒪᖄ ᓇᓗᖏᒻᒪᑦ.  
 
ᐅᖃᖅᑏ, ᑕᐃᒪ ᓱᓕ ᑐᑭᓯᑎᑦᑎᒃᑲᓐᓂᕈᒪᓪᓗᖓ 
ᑖᒃᑯᐊ ᐅᕝᓗᒥ ᐊᐱᖅᑯᑎᒐ ᑕᐅᑐᓪᓗᐊᕐᓗᓂ 
ᑕᒪᒃᑯᓂᖓ ᒪᓕᒐᕐᓂᒃ. ᑖᒃᑯᐊ ᒪᓕᒐᕐᒥᓂᒃ 
ᒪᓕᖁᔭᐅᔪᑦ ᒪᓕᖃᑦᑕᖏᑦᑐᐃᑦ 
ᐃᖅᑲᖅᑐᐃᓂᓕᕆᔨᒃᑯᓐᓂᒃ 
ᒪᓕᒐᖃᖅᑎᑕᐅᒐᓗᐊᖅᑐᑎᒃ. ᐊᒻᒪᓗ 
ᑎᒍᒥᐊᕆᐊᖃᓐᖏᑦᑐᓪᓗ ᐃᒥᐊᓗᖕᒥᒃ 
ᐃᒥᕆᐊᖃᓐᖏᑦᑐᐃᑦ. 
 
ᐃᑉᐸᒃᓴᖅ ᐊᐱᖅᑯᑎᒋᓚᐅᖅᑕᕋ ᑖᒃᑯᐊ ᒥᓂᔅᑕᒧᑦ 
ᐊᐱᖅᑯᑎᒐ ᑕᒪᒃᑯᐊ ᓂᐅᕕᕐᕖᑦ ᑕᑲᓐᓇ ᕕᐊᒧᓪᓗ 
ᐅᐊᐃᓐᒧᓪᓗ ᑕᐃᒪ ᓇᓗᓇᐃᔭᖅᑕᐅᓯᒪᖁᕙᕋ ᑖᓐᓇ 
ᒐᕙᒪᒃᑯᑦ ᑖᒃᑯᐊ ᐃᓄᐃᑦ ᒪᓕᒐᖃᖅᑎᑕᐅᔪᑦ 
ᖃᓄᐃᑕᐅᔪᐃᑦ ᐃᖅᑲᖅᑐᐃᕕᓕᕆᔨᒃᑯᓐᓂᒃ  
ᓂᐅᕕᕆᐊᖃᓐᖏᑎᓪᓗᒋᑦ. 

ᐱᔪᓐᓇᐅᑎᖃᖅᐹ ᓱᓖ, ᓂᐅᕕᕈᓐᓇᖅᐹ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ Hᐃᒃᔅ 
 
ᐊᖓᔪᖅᑳᖅ ᔪᐊᔾ Hᐃᒃᔅ: ᖁᔭᓐᓇᒦᒃ, ᐅᖃᖅᑏ. 
ᒪᓕᒐᖅᑎᒍᑦ ᐱᔪᓐᓇᐅᑎᖓ ᑭᓯᐊᓂ ᑭᓯᐊᓂ ᑖᓐᓇ 
ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖃᖅᑎᑕᐅᓯᒪᓂᖅ 
ᖃᐅᔨᒪᔪᐃᑦ ᐅᖃᖅᑎᑦᓯᔩ. ᐅᖃᖅᑎᑦᓯᔩ. ᑖᒃᑯᐊ  
ᐃᖅᑲᖅᑐᐃᕕᓕᕆᔨᒃᑯᓐᓂᒃ ᒪᓕᖁᔭᑦ, ᐅᖃᖅᑎᑦᓯᔩ 
ᑖᒃᑯᐊ ᓲᕐᓗ ᑕᒪᒃᑯᓄᖓ ᓲᕐᓗ ᓴᖅᑭᑦᑎᓂᖅ 
ᓄᓇᕗᒻᒧᑦ ᐃᒥᐊᓗᓕᕆᓂᕐᒧᑦ ᓴᖅᑭᑦᑐᓄᑦ. ᐄ, 
ᑲᒪᒋᒐᔭᖅᑕᕗᑦ ᑖᒃᑯᐊ.  
 
ᐃᒻᒪᖄ ᑭᓯᐊᓂ ᑖᓐᓇ ᓲᕐᓗ ᐅᕙᓐᓄᑦ, 
ᐃᑉᐱᓐᓇᖅᑑᔮᕐᒪᑦ ᐃᒻᒪᖃ ᑭᐅᓐᖏᓐᓂᕋᖅᖢᓂᖓᓗ 
ᐊᐱᖅᑯᑎᖃᓚᐅᕐᒪᑦ ᑕᒪᒃᑯᓂᖓ 
ᐃᖅᑲᖅᑐᐃᔨᓕᕆᔨᒃᑰᖅᑕᐅᔪᐃᑦ ᐃᓄᐃᑦ ᑕᒪᒃᑯᐊ 
ᑕᕝᕘᓇᓕ ᑐᑭᓯᒪᓚᐅᕋᒃᑯ ᐊᐱᖅᑯᑎ. ᑕᒪᒃᑯᓂᖓᓕ 
ᐊᓯᔾᔨᕆᐊᖅᑎᑦᑎᓇᓱᓐᖏᑦᑐᒍᑦ ᐊᒻᒪᓗ ᓄᓇᓕᓐᓂ 
ᓄᓇᕘᑦ ᐃᓗᐊᓂᓗᑦᑖᖅ. ᑭᓯᐊᓂᑦᑕᐅᖅ 
ᐱᔭᒃᓴᖃᕐᓂᖅᐸᑦ ᓯᕗᒨᖅᑎᑕᐅᔪᖃᖅᐸᑦ ᑖᒃᑯᐊ 
ᐃᖅᑲᖅᑐᐃᔨᓕᕆᔨᒃᑯᓐᓂᒃ ᒪᓕᒐᖃᖅᑎᑕᐅᔪᖅ 
ᐃᖅᑲᖅᑐᐃᓂᓕᕆᔨᒃᑯᓐᓃᓐᖔᖅᑐᒥᒃ. ᐄ, 
ᒪᓕᒍᓐᓇᖅᑕᕗᑦ ᑖᒃᑯᐊ ᒪᓕᖁᔭᐅᔪᐃᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. 
ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᕿᔪᒃᑖᖅ. 
 
ᐊᐱᖅᑯᑦ 628 - 5(2): ᑕᒻᒫᑎᕝᕕᒃ ᑐᔪᕐᒥᕕᐅᑉ 

ᑭᒃᑯᓐᓄᑦ ᐱᒋᔭᐅᓂᖓ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
...(ᑐᓵᔨᑕᖃᓐᖏᑲᐃᓐᓇᖅᑐᖅ ᖃᓪᓗᓈᑐᑦ)... 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓵᔩᑦ, 
ᓂᐱᖃᕈᑎᓯ ᐃᑭᑎᓚᐅᖅᓯᐅᒃ. (ᑐᓵᔨᑎᒍᑦ) 
ᐅᖁᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᒃᑲ ᐋᓐᓂᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑐᕌᖅᑎᒍᒪᓪᓗᒋᑦ. ᐅᖃᖅᑎᑦᑎᔩ, 
ᑕᐃᒪ ᑖᓐᓇ ᐊᐱᖅᑯᓯᕇᓐᓇᐸᒃᑲᑦᑎᒍ ᑕᒻᒫᑎᕝᕕᒃ  
ᐋᓐᓂᐊᕕᓕᐊᖅᐸᑦᑐᓄᑦ ᓇᔪᒐᓪᓚᕆᐅᒻᒪᑦ ᑖᓐᓇ 
ᐱᔾᔪᑎᒋᓪᓗᒍ.  
 
ᐅᖃᖅᑎᑦᑎᔩ, ᑐᑭᓯᑦᑎᐊᓂᐊᕋᑦᑕ ᐊᒻᒪ ᑕᐃᒃᑯᐊ 
ᐋᓐᓂᐊᕕᓕᐊᖅᐸᑦᑐᑦ ᑐᑭᑦᑎᐊᕐᓂᐊᕐᖓᑕ 
ᑐᑭᓯᓯᒪᑦᑎᐊᖅᑑᔮᖃᑦᑕᖏᓐᓇᑦᑕ ᐃᓛᑎᒍᑦ 
ᐃᓚᖏᓪᓗ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ 
ᐱᓗᐊᖅᑐᒥᒃ. ᐅᓇ ᑕᒻᒫᑎᕝᕕᒃ ᐋᓐᓂᐊᕕᓕᐊᖅᑐᓄᑦ 
ᕿᑭᖅᑖᓗᒻᒥ ᓇᔪᒐᐅᕙᑦᑐᖅ. ᖃᓄᓪᓚᑦᑖᖅ 
ᑭᒃᑯᓐᓂᒃ ᐱᒋᔭᐅᒻᒪᖔᖅ?  
 
ᐊᒻᒪᓗ ᐋᓐᓂᐊᕕᓕᐊᖅᑐᑦ ᑖᒃᑯᐊ ᖃᐅᔨᒪᔭᒃᑲ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᐊᐅᓚᑕᐅᓪᓚᑦᑖᖅᐸᑦᑐᑦ ᐋᓐᓂᐊᕕᓕᐊᖅᑐᑦ 
ᑕᒪᒃᑯᐊ. ᑭᓯᐊᓂ ᑖᓐᓇ ᐃᓪᓗ ᑕᒻᒫᑎᕝᕕᒻᒥᒃ 
ᑕᐃᔭᐃᕙᑦᑐᖅ ᑕᒫᓂ ᐃᖃᓗᓐᓃᑦᑐᖅ 
ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᑦᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᐱᒋᔭᐅᓐᖏᑦᑐᕐᖓᐃᑦ? ᐊᓯᐊᓄᑦ ᑳᑦᑐᕌᑦᑕᐅᓯᒪᕙ? 
ᑖᓐᓇᖃᐃ ᒥᓂᔅᑕ ᑖᔅᓱᒥᖓ ᑕᒪᒃᑯᓂᖓ 
ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᑲ? 
ᐋᓐᓂᐊᕕᓕᐊᖅᐸᑦᑐᓪᓗ ᐊᒻᒪ ᑖᓐᓇ ᑕᒻᒫᑎᕝᕕᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᐱᒋᔭᐅᓐᖏᒻᒪᖔᖅ ᑕᒪᑐᒥᖓ 
ᑳᑦᑐᕌᓯᐅᖅᑕᐅᓯᒪᒻᒪᖔᕐᓘᓐᓃᑦ ᒥᓂᔅᑐᖃᐃ 
ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᑲ ᑖᔅᓱᒥᖓ. 
ᐊᐱᕆᓪᓗᖓ ᓯᕗᓪᓕᕐᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 
Hᐃᒃᔅ 
 
ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᑭᓯᓇᖅᓯᑎᒋᐊᕐᓗᒍ ᓅᕙᒃᑯᑦ ᑕᐃᒃᑯᐊ 
ᑕᐃᓐᓇ ᑳᑦᑐᕌᖃᖅᑐᖅ ᐊᒻᒪᓗ ᓇᖕᒥᓂᖃᖅᖢᑎᒃ 
ᑕᐃᔅᓱᒥᖓ ᐃᒡᓗᒥᒃ ᐊᐅᓚᑦᑎᓪᓗᑎᒡᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᒻᒪᑦ. ᐅᖃᖅᑎᑦᑎᔩ, ᐃᑉᐸᔅᓴᖅ 
ᑕᐃᒪ ᑲᑎᒪᔨ ᒪᓕᒐᓕᐅᖅᑎᐅᖃᑎᒐᑦ ᑖᓐᓇ 
ᓂᐊᖁᓐᖒᒧᑦ ᒪᓕᒐᓕᐅᖅᑎ ᐊᐱᖅᓱᑎᓪᓗᒍ 
ᐊᐱᖅᓲᑎᖃᓚᐅᕐᒥᒻᒪᑦ ᑖᔅᓱᒥᖓ ᑕᒻᒫᑎᕝᕕᒻᒧᑦ 
ᑕᒻᒫᑎ-ᕕᒻᒦᑉᐸᑦᑐᓂᒃ ᐃᓄᓐᓂᒃ. ᐅᖃᐅᓯᒃᑯᑦ 
ᐊᐱᕆᓚᐅᕐᖓᑦ ᑕᒪᒃᑯᐊ ᖃᓄᖅ 
ᐊᐅᓚᑕᐅᕙᒻᒪᖔᑕ ᐋᓐᓂᐊᕕᓕᐊᖅᓯᒪᔪᑦ ᐱᒡᒐᑐᓪᓗ 
ᐃᓐᓇᐃᑦ ᐃᓐᓇᓪᓚᕇᓪᓗ ᑕᒻᒫᑎᕐᕕᒻᒦᑉᐸᑕ ᐃᓚᖏᑦ 
ᐃᓅᓱᑦᑐᐃᑦ ᐃᓚᓐᖏᑦᑐᑦ ᐱᒡᒐᓪᓚᕆᑦᑐᑦ 
ᐃᓚᖏᓪᓗ ᐱᒡᒐᓪᓚᕆᓐᓂᖅᓴᒻᒪᕇᑦ. 
ᑕᒪᒃᑯᐊᖑᕙᒻᒪᑕ ᑕᒪᒃᑯᐊ ᐃᓐᓇᐃᑦ 
ᓯᕗᓪᓕᐅᑎᑕᐅᖃᑦᑕᕋᓗᐊᕐᒪᖔᑕ ᐱᒡᒐᓗᐊᖅᑐᓪᓗ 
ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᑎᓪᓗᒍ ᒥᓂᔅᑕ 
ᑭᐅᔾᔪᑎᖃᓚᐅᕐᖓ ᑕᒪᒃᑯᐊᒎᖅ 
ᓯᕗᓪᓕᐅᑎᑕᐅᓪᓚᕆᑉᐸᑦᑐᑦ ᐃᓐᓇᐃᔪᑦ ᐊᒻᒪ 
ᐱᒡᒐᖅᑐᑦ. 
 
ᐅᖃᖅᑎᑦᑎᔩ, ᑕᐃᒪ ᐊᐅᔭᖅ ᑕᒫᓃᕋᑖᓚᐅᕋᒪ 
ᒪᓕᑦᓯᒪᓪᓗᖓ ᐋᓐᓂᐊᕕᓕᐊᖅᓯᒪᔪᒥ 
ᐱᓇᓱᐊᕈᓰᓐᓂᓪᓗ ᑕᒫᓃᑦᑐᖓ. ᖃᐅᔨᓚᐅᕋᒪ ᑖᓐᓇ 
ᑕᒻᒫᑎᕝᕕᐅᑉ ᐊᐅᓚᓂᖓ ᑕᒪᒃᑯᐊ ᐱᒡᒐᖅᑐᑦ 
ᐃᓐᓇᓪᓚᕇᓪᓗ ᓯᕗᓪᓕᐅᑎᑕᐅᖃᑦᑕᖏᑦᑎᐊᖅᑐᑦ.  
ᐃᓯᖅᑳᑐᐃᓐᓇᖅᑐᖅ ᑕᒻᒫᑎᕐᕕᒻᒧᑦ 
ᓯᕗᓪᓕᐅᑎᑕᐅᕙᑦᑐᑦ. ᑕᐃᒃᑯᐊ ᐱᒡᒐᖅᑐᓂᒃ 
ᑭᖑᓂᖓᒍᑦ ᑎᑭᑦᑐᖃᕋᓗᐊᕋᐃᒻᒪᑦ ᑖᒃᑯᐊ 
ᓯᕗᓪᓕᐅᑎᑕᐅᖃᑦᑕᖏᑦᑎᐊᖅᑐᑦ. 
ᖃᐅᔨᖃᑦᑕᓚᐅᖅᑐᖓ ᐃᓚᖏᑦ ᐃᓐᓇᑯᓗᐃᑦ 
ᐃᓪᓗᕆᓯᐅᖏᑦᑎᐊᖅᑐᒥᒃ ᐃᓂᖃᖅᑎᑕᐅᓲᖑᔪᑦ. 
ᑏᕖᖃᕐᕕᒻᒥ, ᐅᐊᓴᕐᕕᖃᕐᕕᒻᒥ, ᓂᖅᑎᐅᕐᕕᐅᑉ 
ᓴᓂᐊᓂ, ᑕᐃᓐᓇ ᒪᑐᓕᕈᓗᑐᐃᓐᓇᖅ.  
 
ᐃᓐᓇᑯᓗᐃᑦ ᐃᓚᖏᑦ ᑕᐃᒪᐃᑦᑐᒦᑎᑕᐅᖃᑦᑕᖅᑐᑦ. 
ᓯᕗᓪᓕᐅᑎᑕᐅᖃᑦᑕᓐᖏᑦᑎᐊᖅᑐᑦ. ᑖᓐᓇ 
ᑭᒃᑯᓂᒃᑭᐊᕐᖓᐃ ᓇᓕᐊᓐᓂᒃ ᐊᐅᓚᑕᐅᕙ 
ᓯᕗᓪᓕᐅᑎᑦᑎᖃᑦᑕᕆᐊᖃᕐᓂᖅ ᑕᒪᒃᑯᓂᖓ 
ᐋᓐᓂᐊᕕᓕᐊᖅᓯᒪᔪᓂᒃ? ᒥᓂᔅᑕᖃᐃ 
ᓇᓗᓇᐃᖅᓯᒍᓐᓇᖅᑲ ᓇᓕᐊᓐᓂᒃ ᑕᒪᒃᑯᐊ 
ᐊᐅᓚᑕᐅᒻᒪᖔᑕ ᐋᓐᓂᐊᕕᓕᐊᓪᓚᑦᑖᖅᑐᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒃᑯᐊ 
ᐅᖃᓪᓚᖃᑎᒌᓐᓇᖃᑦᑕᕋᑦᑎᒃᑯᑦ ᑳᓐᑐᕌᒃᑦ-ᑏᑦ 
ᑕᒪᒃᑯᐊᓗ ᐊᔾᔨᒌᓐᖏᓐᓂᕈᓘᔭᐅᖃᑦᑕᖅᐳᑦ.  
 
ᐃᓐᓇᐃᑦ ᐆᑦᑑᑎᒋᑐᐃᓐᓇᕐᓗᒋᑦ ᐃᒡᓗᕈᓯᖅᑕᖃᖅᐸᑦ 
ᐃᓐᓇᕐᒧᑦ ᐊᑲᐅᓂᖅᓴᐅᓇᔭᖅᑐᖅ 
ᐱᒡᒐᖅᑐᒧᓪᓘᓐᓃᑦ. ᑕᐃᒃᑯᐊ ᑕᐃᑲᓂ 
ᐃᒡᓗᕈᓯᕐᒦᑦᑐᓂᒃ ᐊᓯᐊᓄᒃ ᓄᒃᑎᖅᑎᒐᓱᒐᔭᖅᑐᐃᑦ 
ᑕᐃᓐᓇ ᐊᑐᕐᓂᖅᓴᐅᔭᕆᐊᓕᒃ ᐊᑐᕐᓂᐊᕐᒪᑦ. 
ᐊᓂᑦᑎᔪᓐᓇᓐᖏᓐᓇᑦᑕ. ᐄ, ᐃᓐᓇᐃᑦ 
ᓯᕗᓪᓕᐅᔾᔭᐅᔭᕆᐊᓖᑦ, ᐊᒻᒪᓗ ᖁᕕᐊᓱᒃᖢᖓ 
ᑕᐃᒃᑯᐊ ᐃᒡᓗᕈᓯᖅᑖᖅᑎᑦᑎᖃᑦᑕᖅᑐᑦ ᐃᓐᓇᕐᓂᒃ. 
ᐄ, ᑕᐃᒃᑯᐊ ᑳᓐᑐᕌᒃᑏᑦ 
ᐅᖃᓪᓚᒐᖃᑎᒋᒃᑲᓐᓂᕐᓂᐊᖅᐸᕗᑦ.  
 
ᐅᕝᕙᓘᓐᓃᑦ ᐃᒻᒥᓂᒃ ᐃᕝᕕᑦ ᐱᖃᑎᒋᓗᒋᓪᓘᓐᓃᑦ 
ᐅᕝᕙᓘᓐᓃᑦ ᑭᓇᑐᐃᓐᓇᖅ ᒪᓕᒍᒪᔪᖅ 
ᐊᖅᑯᑎᒋᔭᐅᔪᓐᓇᖅᑐᖓ ᑕᒪᒃᑯᐊ ᐃᖢᐊᓐᖏᓐᓂᑦ 
ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ 
ᐃᓚᒋᐊᕈᑦᐊᐱᖅᑯᑎᓐᓄᑦ, ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᑖᓐᓇ ᒥᓂᔅᑕ ᑕᒪᒃᑯᓂᖓ ᓇᓗᓇᐃᔭᐃᒻᒪᑦ 
ᑲᑎᖃᑎᖃᕈᓐᓇᕐᓂᕋᖅᑐᓂ ᑳᑐᓐᕌᒃᑦ-ᓯᒪᔪᓂᒃ 
ᐊᒻᒪᓗ ᑲᑎᖃᑎᖃᕐᓂᐊᕐᓂᕋᖅᑐᓂ ᑕᒪᓐᓇ 
ᐋᖅᑭᒋᐊᒃᑲᓐᓂᖁᓪᓗᒍ.  
 
ᐅᖃᖅᑎᑦᑎᔩ, ᑕᒪᓐᓇᐃᓛᒃ ᐃᓛᒃ 
ᓇᓪᓕᓇᓪᓚᕆᑉᐸᒻᒪᑕ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ 
ᐅᐱᓐᓇᕋᓂ. ᖃᐅᔨᓇᓗᐊᖃᑦᑕᕐᖓᑦ ᑕᒪᒃᑯᓂᖓ 

ᓯᕗᓪᓕᐅᔾᔭᐅᓐᖏᑦᑎᐊᖅᑎᓪᓗᒋᑦ ᑕᒪᒃᑯᐊ 
ᐱᒡᒐᕈᑎᓖᑦ ᐊᒻᒪᓗ ᐃᓐᓇᐅᓗᐊᖅᑐᑦ. 
ᑕᐃᒪᐃᑦᑐᒦᑎᑕᐅᑎᓪᓗᒋᑦ ᓇᓪᓕᓇᓪᓚᕆᑉᐸᑦᑐᑦ. 
ᖃᐅᔨᖃᑦᑕᓚᐅᕋᒪ ᐃᓚᖏᑦ 
ᐃᒡᓗᕈᓯᖅᑕᖃᓐᖏᓗᐊᒧᑦ ᑕᐃᓐᓇ ᑕᕐᕆᔭᖅ 
ᑏᕖᖃᕐᕕᕈᓗᒃ ᑕᑕᑦᑎᐊᑦᑕᐅᖃᑦᑕᖅᑐᖅ. 
ᐃᒡᓕᖅᑕᖃᓐᖏᑦᑐᖅ.  
 
ᐃᓚᖏᓪᓘᓐᓃᑦ ᐊᓐᓄᕌᒥᓂᒃ ᐊᓪᓕᖃᓲᖑᔪᑦ. 
ᑕᒪᒃᑯᐊ ᐃᑉᐱᒋᔭᐅᓐᖏᓗᐊᕐᓂᕐᒥᓂᒃ ᐃᓚᖏᑦ 
ᐅᖃᐅᓯᒃᓴᓕᕐᔪᐊᕌᓘᕙᑦᑐᖅ. ᖃᐅᔨᒋᐊᓛᕈᓂ ᒥᓂᔅᑕ 
ᑕᐃᒃᑯᐊᑦᑕᐅᖅ ᐋᓐᓂᐊᕕᓕᐊᖅᐸᑦᑐᓂᒃ 
ᑲᑎᖃᑕᐅᔪᖃᖃᑦᑕᕆᐊᖃᖅᑐᖅ ᑕᒪᒃᑯᓂᖓ. 
ᑕᐃᒃᑯᐊᑑᓐᖏᑦᑐᖅ ᑳᑐᓐᕌᒃᑦ-ᓯᒪᔪᑦ. ᐊᒻᒪᓗ 
ᐋᓐᓂᐊᕕᓕᐊᖅᓯᒪᔪᓂᒃ ᐊᐱᖅᓱᖃᑦᑕᖅᑲᑕᖃᐃ 
ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓ 
ᐋᓐᓂᐊᕕᓕᐊᖅᓯᒪᔪᑦ ᐊᐱᕆᔭᐅᔫᒥᖃᑦᑕᖅᑲᑕ 
ᐊᑲᕐᕆᑦᑎᐊᖃᑦᑕᕋᓗᐊᕐᒪᖔᑕ ᑕᕝᕙᓂ ᑕᒻᒫᑎᕐᕕᒻᒥ.  
 
ᑕᒪᓐᓇ ᖃᐅᔨᔭᐅᓇᓱᐊᖃᓯᐅᔾᔪᓐᓇᖅᑳ 
ᑕᒪᒃᑯᓇᓐᖓᑦ ᐋᓐᓂᐊᕕᓕᐊᖅᐸᑦᑐᑦ 
ᓇᓕᐊᓐᓂᑐᐃᓐᓇᖅ ᐊᐱᖅᓱᖅᑐᖃᕐᓗᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐱᖅᓱᕈᓐᓇᖅᑲᑕ 
ᑕᐃᒃᑯᓄᖓ ᐋᓐᓂᐊᕕᓕᐊᖅᐸᑦᑐᓄᑦ 
ᐱᓕᕆᔨᐅᓐᖏᑦᑐᓄᑦ? ᑕᒪᓐᓇ 
ᐱᖃᓯᐅᔾᔭᐅᔪᓐᓇᖅᑯᖃᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᓕᖅᓯᒪᔪᒥᒃ ᕿᓂᖅᑲᐅᒐᓗᐊᕋᒪ 
ᑕᒫᓂ ᕿᑭᖅᑖᓗᒻᒥ ᐊᕐᕌᓂᐅᖅᑰᖅᑐᕐᖏᓐᓇ 
ᖃᐅᔨᓴᓚᐅᖅᓯᒪᔪᒍᑦ ᐊᐱᖅᓱᖃᑦᑕᓚᐅᖅᓯᒪᔪᒍᑦ 
ᖁᕕᐊᓱᕝᕕᐅᕌᓂᒃᑎᓪᓗᒍ. ᐄ, 
ᐅᖃᓪᓚᖃᑎᓂᐊᖅᐸᒋᑦ ᒪᓕᒐᓕᐅᕐᕕᐅᑉ ᓯᓚᑖᓂ. 
ᐄ, ᖃᐅᔨᓴᖅᑕᐅᔪᖅᑕᖃᓚᐅᖅᑐᖅ ᑕᐃᓐᓇ  
ᓇᓂᒍᒃᑯ ᐅᖃᓪᓚᖃᑎᒋᓂᐊᖅᐸᒋᑦ ᒪᓕᒐᓕᐅᕐᕕᐅᑉ 
ᓯᓚᑖᓂ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ, ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ 
ᕿᓐᖑᖅ. 
 

ᐊᐱᖅᑯᑦ 629 - 5(2): ᐃᒪᕐᒥ 
ᐊᑦᑕᓇᖅᑕᐃᓕᒪᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᑯᑎᖃᕈᒪ’ᓗᖓ ᐃᖏᓪᕋᔪᓕᕆᔨᒃᑯᑦ 
ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓄᑦ. 
 

ᐅᖃᖅᑎᑦᓯᔩ, ᐅᑉᓗᒥ ᐅᖃᐅᕼᐃᒃᑯᑦ 
ᐅᖃᖅᕼᐃᒪᕗᖓ ᐃᒪᖁᑎᑦᑎᒻᓂ ᑰᒑᕐᔪᑉ ᖃᓂᖓᓂ 
ᑖᒻᓇ ᖃᐅᔨᒪᓐᓇᓐᖏᒃᑲᓗᐊᖅᑎ’ᓗᒍ ᐊᓐᖑᑎᒃᓴᒥᒃ 
ᐊᖏᔪᒥᒃ ᓇᓗᓇᐃᖅᑕᐅᔪᖃᖅᓯᒪ’ᒪᑦ ᑭᐱᕼᐃᒪᔪᖅ 
ᑐᖁᖓᔪᖅ. ᑖᒻᓇ ᖃᐅᔨᒪᓐᓇᓐᖏᑉᐳᖅ. ᑖᕙᓂ 
ᐃᑦᑲᓪᕆᒃᑐᖃᖅᑐᕕᓂᐅᑎᓪᓗᒍ ᐅᒥᐊᕐᔪᐊᕐᒥᒃ 
ᐃᒪᖁᑎᑉᑕ ᐃᒪᖓᓂᒃ. ᑕᐃᑉᕼᐅᒧᓐᖓᓪᓘᓐᓃᑦ 
ᑐᖁᔪᕕᓂᖅ ᐅᕝᕙᓘᓐᓃᑦ ᐊᕼᐃᐊᓄᑦ, 
ᑐᓗᖅᑕᐅᔪᕕᓂᕐᓘᓐᓃᑦ ᐅᒥᐊᕐᔪᐊᕐᒧᑦ. ᑖᒻᓇ 
ᖃᐅᔨᒪᓐᓇᓐᖏᑎᓪᓗᒍ, ᐅᖃᐅᕼᐃᕆᕙᕋ. ᑭᕼᐃᐊᓂ 
ᑕᐃᒃᑯᐊ ᐃᒪᖁᑎᑉᑎᒻᓃᑦᑐᑦ.  
 

ᐅᖃᖅᑎᑦᓯᔩ, ᐅᑭᐅᖅᑕᖅᑐᕐᒥᐅᑕᐅᔪᑎᒍᑦ 
ᓂᕿᒋᒐᑉᑎᒍᑦ. ᑎᐊ’ᓇ ᐃᒪᖁᑎᒃᑯᑦ 
ᕼᐊᓗᒪᑎᑦᑎᐊᕆᐊᖃᕋᑉᑎᒍᑦ ᖃᐅᔨᒪᔪᐃᓐᓇᐅᒐᑉᑕ. 
ᑖᓐᓇ ᐃᑦᑲᓪᕆᒃᑐᕕᓂᐅᔪᖅ ᐅᒥᐊᕐᔪᐊᖅ ᑕᐅᕙᓂ 
ᐋᒡᒌᓯ 24-ᖑᑎᓪᓗᒍ 2018-ᒥ. ᐃᑦᑲᕐᕆᖕᓇᒥ 
ᐊᖏᔪᒥᒃ ᐊᕼᐃᕈᖅᑯᖅ, ᐊᐃᕉᓂᖃᖅᑯᖅ 
ᐃᑦᑲᓪᕆᖕᓇᒥ. ᑯᕕᕼᐃᔪᕕᓂᐅᓪᓗᓂ ᐅᖅᕼᐅᒥᒃ 
ᑕᒫᓂ 80 ᖃᓪᓗᑎᓂᒃ ᐊᖏᓂᖃᖅᑐᒥᒃ. ᑖᒻᓇ 
ᑕᐅᕙᓂᑲᕝᔭᐅᓕᖅᑎᓪᓗᒍ, ᐊᓐᖑᑎᒃᓴᓕᑭᐊᕼᐊᖅᐱᑦ 
ᑐᖁᔪᕕᓂᐅᕙ ᑕᐃᑉᕼᐅᒧᖓ ᐅᖅᕼᐅᒧᑦ, ᐅᖅᕼᐅᖅ 
ᑖᓐᓇ ᐆᓐᓇᖅᑐᖅ ᓇᓗᓐᖏᑕᖅᑯᑦ, ᐊᓐᖑᑎᒃᕼᐊᓄᑦ.  
 

ᒥᓂᔅᑕ ᖃᐅᔨᑎᑦᓯᔪᓐᓇᖅᐸ ᑕᐃᕼᐅᒪᑉ ᒥᒃᕼᐊᓅᑦ 
ᓇᓗᓇᐃᖅᑐᒐᐅᕼᐃᒪᔪᕕᓂᖅ ᑖᑉᑯᐊ 
ᐱᖃᑎᒋ’ᓗᓂᒋᑦ ᐊᕙᑎᓕᕆᔨᒃᑯᑦ, ᒐᕙᒪᑐᖃᒃᑯᑦ, 
ᐃᒪᕐᒥᐅᑕᓕᕆᔨᓪᓗ? ᑐᑭᕼᐃᓐᓇᖅᑐᒥᒃ 
ᐅᖃᕈᓐᓇᖅᐸ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 
ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᓐᓇ ᖃᐅᔨᓴᖅᑕᐅᒻᒪᑦ ᓱᓕ 
ᐃᒃᑲᕐᕆᓚᐅᖅᓯᒪᔪᖅ ᑕᐃᑲᓂ. ᑖᒃᑯᐊ 
ᐃᖏᕐᕋᔪᓕᕆᓂᕐᒧᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 
ᑲᑎᒪᔨᕐᔪᐊᖏᑦ ᑎᑎᕋᕐᓂᒃ ᐅᖃᖅᓯᒪᖃᑦᑕᕐᒪᑕ 
ᐅᓪᓗᓂᒎᖅ 600-ᓐᓂᓪᓗᐊᐸᓗᒃ 
ᕿᒥᕐᕈᐊᖃᑦᑕᖅᑐᐃᑦ ᑕᒡᕗᖓ 

ᓴᖅᑭᑕᐅᓚᐅᓐᖏᑎᓪᓗᒋᑦ. ᓱᓕ ᐅᓪᓗᒥᒧᑦ 
ᓴᖅᑭᑕᐅᓐᖏᒻᒪᑦ ᐅᕙᑦᑎᓐᓄᑦ. ᑐᑭᓯᐅᒪᓪᓗᒋᑦ 
ᑕᐃᒃᑯᐊ ᐱᓕᕆᓪᓚᕆᓚᐅᖅᑐᐃᑦ ᐊᒻᒪᓗ 
ᐊᑦᑐᖅᑕᐅᓚᐅᖅᑐᓂᑦ, ᑐᓂᔭᐅᓯᒪᓕᖅᑑᒐᓗᐊᑦ 
ᖃᓄᖅ ᐃᓄᒃᑎᑐᖅᑲᐃ, ᑲᓐᖑᓇᖅᑐᒥᒃ ᐅᓂᒃᑳᒥᒃ 
ᑐᓂᔭᐅᓯᒪᓕᖅᑐᑦ ᕿᒥᕐᕈᐊᖅᑎᑕᐅᓪᓗᑎᑦ ᑕᐃᒃᑯᐊ 
ᐅᖃᐅᓯᐅᔪᐃᑦ ᑕᐃᒪᓐᓇᐃᓪᓚᕆᓚᐅᕐᒪᒃᑭᐊᖅ 
ᐊᒻᒪᓗ ᐱᕕᒃᓴᖃᖅᑎᑕᐅᓪᓗᑎᒃ ᖃᓄᖅ 
ᑭᐅᔪᓐᓇᕐᓂᖓᓂᒃ. ᑖᓐᓇ ᓂᕆᐅᒋᔭᕗᑦ. 
ᐃᖏᕐᕋᔪᓕᕆᔨᒃᑯᓐᓃᓐᖔᖅᓱᖓ ᐅᕙᒍᑦ ᓇᒻᒥᓂᖅ 
ᐊᑦᑐᖅᑕᐅᓂᖃᓪᓚᕆᓚᐅᓐᖏᓐᓇᑦᑕ, 
ᐃᓚᒋᔭᐅᓐᖏᓐᓇᑦᑕ ᑕᐃᔅᓱᒧᖓ 
ᓴᖅᑭᔮᖅᑎᑕᐅᓕᖅᑐᖅ ᑖᒃᑯᓇᓐᖓᑦ 
ᑕᐃᒪᓐᓇᐃᑎᓪᓗᒍ. ᓂᕆᐅᒋᔭᕗᑦ ᓴᖅᑭᑕᐅᑐᐊᖅᐸᑦ 
ᕿᒥᕐᕈᐊᓪᓚᑦᑖᕐᓂᐊᖅᑕᕗᑦ. ᑕᐃᒪᓐᓇᐃᓕᖓᓪᓗᓂ.  
 

ᑖᓐᓇᓗ ᐅᖃᐅᓯᕆᕋᑖᕋᕕᐅᒃ ᐃᒪᕐᒥᐅᑕᓕᕆᔨᒃᑯᑦ 
ᓂᕐᔪᑎᓂᒃ ᑐᖁᖓᔪᖃᕋᐃᒻᒪᑦ ᐅᓂᒃᑳᒥᖃᐃ 
ᑐᓂᔭᐅᓚᐅᖅᐸᑦ ᐅᕝᕙᓘᓐᓃᑦ ᐅᖃᐅᓯᐅᓚᐅᖅᐸᑦ 
ᑖᓐᓇ ᐊᕐᕕᒃ ᑐᖁᖓᓂᖓ, ᓇᒦᓐᓂᖓᓂᓪᓗ 
ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕆᐊᖃᓲᖑᒻᒪᑕ 
ᑕᒪᒃᑯᓂᖓ ᖃᐅᔨᓴᕈᒪᒍᑎᑦ. ᑕᐃᓐᓇ 
ᓄᓇᓕᖕᓂᖅᑲᐃ ᑐᓴᖅᑎᑦᑎᓐᓂᕋᓗᐊᖅᐳᑦ ᑕᔅᓱᒥᖓ 
ᓄᓇᒥᐅᑕᓕᕆᔨᒃᑯᑎᒍᑦ ᐊᖅᑯᑎᖃᕐᓗᑎᑦ ᑕᐃᒪᓐᓇ 
ᑐᓴᐅᒪᑎᑦᑎᔪᓐᓇᖃᑦᑕᖅᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 
ᒥᔅᑕ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒻᓇ 
ᐊᐱᖅᑯᑎᒋᔭᕋ ᒥᓂᔅᑕᒧᑦ ᑐᑭᕼᐃᔪᒪ’ᓗᖓ 
ᑕᐃᑉᕼᐅᒪᑉ ᒥᒃᕼᐋᓄᑦ ᐊᐱᖅᑯᑎᖃᖅᑯᖓ. 
ᖃᐅᔨᒪᔪᒃᓴᐅᖕᒪᑦ ᓇᓗᓇᓐᖏ’ᒪᑦ.  
 

ᐊᐱᖅᑯᑎᒋᕙᕋ. ᑖᒻᓇ ᐅᖃᐅᕼᐃᖃᓪᕕᒋᔭᒻᓂ, 
ᐅᖃᖅᑎᑦᓯᔩ, ᓇᓗᓇᐃᖅᑕᒐᐅᕼᐅᒪᓂᖓ 
ᐃᑦᑲᓪᕆᑦᑐᕕᓂᖅ ᐅᒥᐊᕐᔪᐊᖅ ᑰᒑᕐᔪᑉ ᖃᓂᖓᓂᒃ.  
ᐅᓇ ᖃᑉᓗᓈᑐᑦ ᐅᖃᐅᕼᐃᕆᓗᒍ, 
ᐅᓂᒃᑳᓕᐅᖅᑕᐅᒻᒪᑦ ᒫᓐᓇ. ᑐᓴᒐᒃᓴᐅᔫᕼᐃᒪᔪᖅ 
ᓇᓛᓃᓕ’ᒪᑦ. ᒥᓂᔅᑕ ᓇᓗᓇᐃᖅᕼᐃᑦᑎᔪᓐᓇᖅᐸ 
ᑲᓐᖑᓇᓐᖏᑦᑐᒥᒃ ᑐᕼᐊᖅᕼᐊᐅᔪᖃᕋᓗᐊᕆᐊᒃᓵᖅ 
ᑲᓐᖑᓇᖅᑐᒃᑰᖅᓯᒪᓐᖏᑦᑐᒥᒃ 
ᓇᓗᓇᐃᖅᑕᐅᕼᐃᒪᔪᒥᒃ ᑖᑉᕼᐅᒪᑉ 
ᓇᓗᓇᐃᖅᑐᒐᐅᕼᐃᒪᔪᖅ ᐃᓛᓐᓂ. ᐅᖃᖅᑎᑦᓯᔩ, 
ᖁᔭᓐᓇᒦᒃ. 
 

ᐅᖃᖅᑎ: ᒥᓂᔅᑕ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᓐᓇ (ᑐᓵᔨᑎᒍᑦ) 



ᕿᑎᖅᑰ, ᐅᑐᐱᕆ 24, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᓕᐅᖅᑕᐅᓕᕐᓂᖓ (ᑐᓵᔨᑎᒎᕈᓐᓃᖅᑐᖅ) 
ᑲᓐᖑᓇᕐᓂᕋᖅᑕᐅᓯᒪᖕᒪᑦ, ᑖᒃᑯᐊ 
ᐊᑦᑐᖅᑕᐅᓯᒪᓗᐊᖅᑐᐃᑦ ᐊᒻᒪᓗ ᐅᒥᐊᕐᔪᐊᕐᒧᑦ 
ᑕᐃᒃᑯᓂᖓ ᐅᒥᐊᕐᔪᐊᓂᑦ ᐱᖁᑎᓖᑦ ᐊᒻᒪᓗ 
ᑕᐃᒃᑯᐊ ᐅᐸᒍᑎᓚᐅᖅᑐᑦ ᑖᒃᑯᑐᐊᑦ ᒫᓐᓇ 
ᕿᒥᕐᕈᐊᕈᓐᓇᖅᑎᑕᐅᓯᒪᖕᒪᑕ. ᑖᓐᓇ ᐊᓂᒍᖅᐸᑦ, 
ᑕᐃᒃᑯᐊᓪᓗ ᑭᐅᒍᒪᓐᓂᕈᑎᑦ ᐃᖏᕐᕋᔪᓕᕆᓂᕐᒧᑦ 
ᐊᑦᑕᓇᖅᑕᐃᓕᒪᔪᓕᕆᔩᑦ ᑲᑎᒪᔨᖏᓐᓄᑦ 
ᑭᐅᑲᐅᑎᒋᔪᓐᓇᖅᓯᒪᔪᐃᑦ. ᑕᐃᓐᓇ 
ᑲᓐᖑᓇᕈᓐᓃᕐᓗᓂ ᑭᒃᑯᑐᐃᓐᓇᕐᓄᑦ 
ᕿᒥᕐᕈᐊᖅᑕᐅᒍᓐᓇᖅᑐᒥᒃ ᐅᓂᒃᑳᕐᒥᒃ ᓴᖅᑮᓛᖅᑐᑦ. 
ᑕᐃᓐᓇ ᓂᕆᐅᒋᔭᕋ ᓴᖅᑭᓛᕐᓂᖓᓂᒃ. ᑭᓯᐊᓂ 
ᐅᓪᓗᖁᑎᖏᓐᓂᒃ ᐅᖃᕈᓐᓇᓐᖏᒻᒪᑕ ᐃᑲᓂ 
ᓴᖅᑭᓛᖅᐸᕘᖅᓯᒪᔪᒥᒃ. ᓂᕆᐅᒋᕐᔪᐊᖅᓯᒪᔭᕋ. 
ᑕᐃᓐᓇ ᓴᖅᑭᑐᐊᖅᐸᓪᓗ ᕿᒥᕐᕈᐊᑲᐅᑎᒋᓂᐊᖅᓱᒍ. 
ᑕᐃᒪᓐᓇᐃᓕᐅᒃᑲᓐᓂᖁᔨᓐᖏᒃᑲᓗᐊᕐᒥᒐᒪᑦᑕᐅᖅ 
ᓄᓇᕘᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ 
ᑭᖑᓪᓕᖅᐹᖅᓯᐅᑦ, ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᑭᖑᓪᓕᖅᐹᕆᓕᖅᑕᕋ ᐊᐱᖅᑯᑎᒐ.  
 
(ᑐᓵᔨᑎᒍᑦ) ᐅᖃᖅᑲᐅᒐᒪ ᑕᕝᕙᓂ 
ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ, 
ᓂᕈᐊᖅᑎᒋᓯᒪᔭᒃᑲ ᐃᓱᒫᓘᑎᖃᓪᓚᕆᒻᒪᑕ ᐊᕙᑎᑦᑕ 
ᐊᑦᑕᓇᖅᑑᒦᓐᓂᖓᓂᒃ, ᐊᒻᒪᑦᑕᐅᖅ ᐆᒪᔪᖏᑦ 
ᐃᒪᕐᒥᐅᑕᐃᑦ. ᐊᑦᑕᓇᖅᓯᕙᓪᓕᐊᑐᐃᓐᓇᕐᖓᑦ 
ᐊᒥᓱᖁᖅᐸᓕᐊᓪᓗᑎᑦ ᐅᒥᐊᕐᔪᐊᑦ 
ᑕᒪᐅᓐᖓᖃᑦᑕᖅᑐᐃᑦ. ᑕᕝᕙᓕ ᑕᐃᒪ ᐅᒥᐊᕐᔪᐊᒃᑯᑦ 
ᐳᓚᕋᑦᑐᓕᕆᓂᕐᒧᑦ ᒪᓕᒐᕋᓚᖏᓐᓂᒃ ᑕᒪᒃᑯᐊ 
ᐅᒥᐊᕐᔪᐊᖁᑎᓖᑦ ᒪᓕᒐᖅᑎᒍᑦ 
ᐅᓂᒃᑳᓕᐅᖃᑦᑕᕆᐊᖃᕐᖓᑕᒎᖅ ᑭᓱᓕᕆᓐᓂᕐᒪᖔᑕ 
ᐃᒪᖓᓃᑦᑐᑎᑦ. ᒥᓂᔅᑕ ᖃᖓ ᑖᒃᑯᓂᖓ 
ᐅᓂᒃᑳᓕᐊᒥᓂᕐᓂᒃ ᒫᓐᓇᓕᓴᐅᓛᖑᓚᐅᖅᑐᒥᓂᓛᒃ 
ᐅᒥᐊᖅᑐᕐᓇᐅᓚᐅᖅᑐᒥᒃ ᐅᓂᒃᑳᓕᐊᒥᓂᕐᓂᑦ,  
ᖃᖓ ᒥᓂᔅᑕ ᓴᖅᑮᒍᓐᓇᓛᖅᑲ ᐅᓂᒃᑳᓕᐊᒥᓂᕐᓂᒃ 
ᒫᓐᓇᓕᓴᐅᓛᖓᔪᓂᒃ ᐅᒥᐊᕐᔪᐊᒃᑯᑦ ᐳᓚᕋᓐᓂᐅᑉ 
ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᖃᖓ ᑕᒪᐅᖓ  
ᐃᒡᓗᕐᔪᐊᕐᒧᑦ ᓴᖅᑭᓛᕋᒃᑯᒃᑭᐊᖅ 
ᐋᖅᑭᓪᓚᕆᑦᓯᒪᓇᒍ. ᑖᓐᓇ ᑖᓐᓇᓕ 
ᐊᐱᖅᑯᑎᒋᖅᑲᐅᔭᕕᑦ ᐃᓗᐊᓂ ᑖᔅᓱᒪᑉ 

ᐊᔾᔨᒋᓐᖏᐊᕐᔪᓐᓂᖓᓄᑦ 
ᕿᓂᑲᐅᖅᑐᕋᓱᕋᑖᕋᓗᐊᕋᒃᑯ ᖃᖓ 
ᐱᔭᕇᓐᓂᐊᕋᒃᑯᑭᐊᖅ. ᓇᓂᓐᖏᓐᓇᒃᑯᑦ ᐅᓪᓗᖁᑎ 
ᖃᖓ ᐱᓕᕆᐊᕆᓛᕋᑦᑎᒍᑭᐊᖅ. ᑭᓯᐊᓂ ᐃᒡᓗᕐᔪᐊᑉ 
ᓯᓚᑖᓃᑦᑎᓪᓗᖓᓘᓐᓃᑦ ᐃᓕᖕᓄᑦ 
ᒪᓕᒐᓕᐅᖅᑎᐅᖃᑎᓐᓄᑦ ᖃᐅᔨᑦᑎᐊᕈᒪ 
ᐅᓪᓗᖁᑎᑦᑎᓐᓂᒃ ᖃᐅᔨᒪᑎᓐᓂᐊᖅᐸᕋ, ᐊᒻᒪᓗ 
ᐃᒡᓗᕐᔪᐊᕐᒧᑦ ᐄ, ᓴᖅᑭᒍᓵᖅᑕᕗᑦ ᑕᐃᓐᓇ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, 
ᒥᔅᑕ ᓚᐃᑦᓯᑑᓐ. 

ᑖᒃᓰᔭᖅᑎᑦᑎᓂᕐᒧᑦ ᑮᓇᐅᔭᐃᑦ ᐃᓯᖅᑐᐃᑦ 
(ᓚᐃᑦᓯᑑᓐ) 

ᓚᐃᑦᓯᑑ (ᑐᓵᔨᑎᒍᖅ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐᓕ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ 
ᐊᐱᕆᒍᒪᔪᖓ ᐃᓯᐊᕿᔪᓄᑦ ᑖᒃᓰᔭᐃᔭᕐᓂᕐᒧᑦ 
ᑮᓇᐅᔭᓕᐊᖑᒐᔭᖅᑐᓂᒃ.  
 
ᐅᖃᖅᑏ, ᐃᑉᐸᒃᓴᖅ ᑕᐃᒪ ᑲᑎᒪᑐᐃᓐᓇᖅᑎᓪᓗᑕ 
ᕿᒥᕐᕈᑎᓪᓗᑕ ᓄᓇᓕᓐᓂ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑎᒃᑯᑦ ᐊᑭᑐᔪᖅᑐᕈᑎᔅᓴᖏᓐᓂᒃ, 
ᖁᔭᓕᓚᐅᕋᒃᑭᑦ ᓄᓇᓕᓐᓂ ᓱᕋᐃᕙᓪᓕᐊᓐᖏᓪᓗᑎᑦ 
ᑮᓇᐅᔭᓂᒃ ᓄᐊᓴᐃᒻᒪᑕ, ᐃᓛᒃ ᓴᖅᑮᓂᐅᓴᒻᒪᑕ.  
 
ᑕᒪᓐᓇ ᐅᖅᓱᐊᓗᒻᒥᒃ ᐊᑐᕈᓐᓃᕋᓱᓐᓂᕗᑦ 
ᑲᑐᔾᔭᐅᓗᓂ ᑭᓯᐊᓂᐅᓂᐊᕐᖓᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒻᒪ ᓇᒻᒥᓂᖃᐅᑎᓕᓐᓄᑦ 
ᐊᖏᕐᕋᓕᓐᓄᓪᓗ ᑕᒪᐅᓇ ᑮᓇᐅᔭᓂᑦ 
ᐅᑎᖅᑎᑦᑎᖃᑦᑕᕈᓐᓇᕐᓗᑎᑦ.  
 
ᓇᓗᓇᐃᖅᑐᕈᑎᖏᑦ ᑖᒃᑯᐊ ᒐᕙᒪᒃᑯᑦ ᓄᑖᕉᖅ 
ᑖᓐᓇ ᓴᖅᑭᖅᑕᐅᒐᓱᑦᑎᓪᓗᒍ ᓴᖅᑮᒋᐊᖃᕐᖓᑦ 
ᖃᓄᖅ ᓄᓇᕗᑦ ᒐᕙᒪᒃᑯᖏᑦ 
ᓯᐊᒻᒪᐃᕙᓪᓕᐊᒻᒪᖔᑕ ᑮᓇᐅᔭᓕᐊᖑᓂᐊᖅᑐᓂᑦ 
ᐃᓯᐊᕿᓂᕐᒧᑦ. ᑖᔅᓱᒥᖓ ᑐᓴᕆᐅᑦᑎᐊᕋᒪ 
ᑕᐃᒪᐃᓕᐅᕈᑕᐅᓂᐊᖅᑎᓪᓗᒋᑦ 
ᑮᓇᐅᔭᖅᑖᖑᓂᐊᖅᑐᐃᑦ, ᑮᓇᐅᔭᑦ  
ᐃᓯᖅᐸᓪᓕᐊᖃᑦᑕᓂᐊᖅᑐᐃᑦ ᐃᓯᐊᕿᓂᕐᒧᑦ. 
ᒥᓂᔅᑕᐅᑉ ᓇᓗᓇᐃᖅᑕᐅᒍᓐᓇᖅᑳ ᐱᑕᖃᒃᑲᓐᓂᕆᕚ 
ᑐᓴᖅᓯᒪᓐᖏᑕᑦᑎᓐᓂᒃ ᒪᓕᑦᑕᐅᒋᐊᖃᕐᓂᐊᖅᑐᓂᒃ? 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ ᐃᔅᓯᕙᐅᑎᓕᕆᔭᐅᓪᓗᓂ 
ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓄᑦ, ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᐅᓯᕆᒍᓐᓇᓐᖏᑦᑕᕋ ᐃᑉᐸᔅᓴᖅ 
ᑭᐅᓐᓂᓐᖏᑕᕋ ᐅᖃᐅᓯᕆᒍᓐᓇᓐᖏᑕᕋ. 
ᑐᑭᓯᓂᕐᓗᒃᑐᖃᖅᐸᓪᓚᐃᔪᒥᓂᖅ 
ᑕᐃᒪᐃᒋᐊᖃᕐᓂᖅᑕᖃᓐᖏᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᓯᖏᓐᓂᒃ ᖁᐊᖅᓵᓇᖅᑐᖅᑕᖃᔾᔮᓐᖏᒻᒪᑦ 
ᖁᕕᐊᑉᐳᖓ. ᑖᒃᑯᐊ ᐃᓯᐊᕿᒧᑦ ᑖᒃᓰᔭᐃᔭᕐᓃᒃ 
ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 
ᐊᑐᖅᑕᐅᑦᑎᐊᕐᓂᐊᖅᑐᒋᓕᖅᑲᒃᑲ.  
 
ᒐᕙᒪᒃᑯᓂᓛᒃ ᑕᖅᑲᒃᑯᓂᖓ 
ᐱᓕᕆᖃᑎᖃᕆᐊᖃᕐᖓᑕ ᐆᒻᒪᖅᑯᑎᓂᒃ 
ᐊᑐᖅᑕᐃᓕᒪᓂᕐᒧᑦ ᑖᒃᓰᔭᐃᔭᖅᑎᑦᑎᓂᕐᒥᒃ, ᐊᒻᒪᓗ 
ᓂᐅᕕᖃᑦᑕᕈᒪᓂᐊᕐᖓᑕ ᐆᒻᒪᖅᑯᑎᓂᒃ 
ᐊᑐᓐᖏᓂᖅᓴᐅᔾᔪᑎᒃᓴᓂᒃ. ᒥᓂᔅᑕ ᐊᐱᕆᒍᒪᔭᕋ 
ᑖᒃᑯᐊ ᑮᓇᐅᔭᓕᐊᖑᖃᑦᑕᓂᐊᖅᑐᐃᑦ 
ᑖᒃᓰᔭᐃᔭᖅᑎᑦᑎᓂᕐᒧᑦ ᐃᓯᐊᕿᔪᓄᑦ, ᐆᒻᒪᖅᑯᑎᓂᒃ 
ᐊᑐᓐᖏᓂᖅᓴᐅᔪᓂᒃ ᐱᒐᓱᑦᑐᖃᖅᑎᓪᓗᒍ 
ᐅᑎᖅᑎᑕᐅᖃᑦᑕᓂᐊᖅᑳᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᖃᓂᒋᓪᓚᕆᒃᑲᒃᑯ ᐅᖃᐅᓯᕆᔭᕗᑦ, 
ᐃᑉᐱᒋᒐᒃᑯᑦᑕᐅᖅ ᑕᒪᒃᑯᓂᖓ 
ᓱᕈᐃᕙᓪᓕᐊᓐᖏᑦᑐᓂᒃ ᐆᒻᒪᖅᑯᑎᓕᐅᕐᓂᖅ 
ᐅᖃᐅᓯᕆᓗᒍᐃᓛᒃ ᓯᓚᐅᑉ ᐊᓯᔾᔨᐸᓪᓕᐊᓂᖓ.  
ᐅᖃᐅᓯᕕᔾᔪᐊᕌᓘᖃᑦᑕᓕᖅᑎᓪᓗᒍ 
ᓇᓖᕌᕋᒃᓴᖅᑕᖃᕐᖓᑦ ᑕᖅᑳᓂᒃ 
ᐊᔾᔨᒌᓐᖏᑦᑐᕈᓘᔭᕐᓂᒃ, ᐊᒻᒪ ᒐᕙᒪᒃᑯᑦ 
ᐱᓕᕆᕝᕕᖏᑦ ᓴᖅᑭᕈᒪᔭᒥᓂᒃ ᓴᖅᑮᓯᒪᔪᑦ ᖃᓄᖅ 
ᐊᑐᕈᒪᓛᕐᒪᖔᕐᒥᓂᒃ ᑮᓇᐅᔭᓂᒃ 
ᐃᓯᖃᑦᑕᓂᐊᖅᑐᓂᒃ ᐃᓯᐊᕿᓂᒃᑯᑦ  
ᑖᒃᓰᔭᐃᔭᖅᑎᑦᑎᓂᒃᑯᑦ 

ᓴᖅᑮᖃᑦᑕᕐᓗᑎᒃ ᐱᓕᕆᔾᔪᑎᓂᒃ ᑭᒃᑯᑐᐃᓐᓇᕐᓄᑦ 
ᓄᓇᕗᒻᒥᐅᑕᕐᓄᑦ.  
 
ᒫᓐᓇ ᑕᐃᒪ ᐃᔅᓯᕙᓐᓇᐅᑎᓪᓗᒍ ᑮᓇᐅᔾᔭᒃᓵᑦ 
ᑖᒃᓯᔅᓕᕆᓂᕐᒧᑦ ᐊᓯᔾᔩᓂᐊᕐᒥᒐᑦᑕ ᑕᕝᕗᖓ 
ᑐᕌᖓᔪᓂᒃ ᐃᓯᐊᕿᔪᓄᑦ ᑖᒃᓰᔭᐃᔭᖅᑎᑦᑎᓂᕐᒧᑦ, 
ᑕᕝᕙᑦᑕᐅᑎᒋ ᐃᑲᔪᖅᓯᖅᑕᐅᒋᐊᕈᓐᓇᓂᐊᕐᖓᑖ, 
ᐃᓯᐊᕿᓂᒃᑯᑦ ᑖᒃᓰᔭᐃᔭᖅᑎᑦᑎᓂᕐᒥᒃ. ᐊᒪ ᑮᓇᐅᔭᑦ 
ᐃᓯᖅᐸᓪᓕᐊᑎᓪᓗᒋᑦ ᐊᓯᖏᓐᓄᑦ 
ᓴᖅᑮᕙᓪᓕᐊᒋᐊᔅᓴᖅ ᐱᓕᕆᔾᔪᑎᓂᒃ 
ᓴᑮᕙᓪᓕᐊᓂᐊᕐᒥᔪᒍᓂᓛᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, 
ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᖃᒃᑲᓐᓂᕈᒪᒐᒪ ᐊᕐᕌᒎᓐᓂᒃ ᒪᕐᕉᓐᓂᒃ 
ᐅᖃᐅᓯᕆᖃᑦᑕᖅᓯᒪᓕᖅᑕᓐᓂᒃ 
ᒪᓕᒐᓕᐅᖅᑎᕈᔪᒐᒪᓂᒃ. ᐃᑲᔪᕆᐊᖃᕋᑦᑕ 
ᑕᖅᑲᒃᑯᓂᖓ ᑐᕌᖓᖏᓐᓄᑦ 
ᑎᑭᐅᑎᒐᓱᐊᖅᑎᓪᓗᒋᑦ, ᑐᕚᖃᕈᓐᓃᕋᓱᑦᑎᓪᓗᑕ 
ᐅᖅᓱᐊᓗᖕᓂᒃ. ᐊᐱᕆᒃᑲᓐᓂᕈᒪᕗᖓ 
ᐸᕐᓇᐅᑎᑕᖃᖅᑳ ᐃᓯᐊᕿᒧᑦ ᑖᒃᓰᔭᐃᔭᕐᓂᕐᒧᑦ 
ᐃᓯᖃᑦᑕᓂᐊᖅᑐᐃᑦ ᑮᓇᐅᔭᐃᑦ 
ᑐᕌᖅᑎᑕᐅᓂᐊᕋᓗᕐᒪᖔᑕ ᑮᓇᐅᔭᓂᒃ 
ᐅᑎᕐᕕᐅᑎᑦᑎᖃᑦᑕᕐᓗᑎᑦ ᓇᒻᒥᓂᖅ ᐊᖏᕐᕋᒥᓂᒃ 
ᐋᖅᑭᒋᐊᕆᔪᖃᕋᐃᑉᐸᑦ, ᐊᓯᐊᓂᓪᓘᓐᓃᑦ 
ᐅᖅᓱᐊᓗᑐᓐᖏᑦᑐᒥᒃ ᐆᒻᒪᖅᑯᑎᓕᐅᕈᒻᒥᒃ 
ᓴᖅᑮᒍᒪᔪᖃᕋᐃᑉᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᔾᔨᒌᓐᖏᑦᑐᓂᑦ ᓇᓖᕌᕋᔅᓴᓂᒃ 
ᕿᒥᕐᕈᐊᖅᑐᒍᑦ, ᑖᓐᓇ ᐃᓚᒋᔭᐅᓪᓗᓂ. 
ᐊᐱᖅᓱᖅᓯᒪᔭᕗᑦ ᒐᕙᒪᒃᑯᑦ ᐱᓕᕆᕕᕈᓘᔭᖏᑦ 
ᖃᓄᐃᑦᑐᓂᑦ ᓴᖅᑮᒍᒪᒐᔭᕐᒪᖔᑕ ᑕᕝᕙᓐᖔᖅᑐᓂᒃ, 
ᐊᒻᒪᓗ ᓯᕗᓕᖅᑏᑦ ᑲᑎᒪᔨᕋᓛᖏᑦᑕᐅᖅ 
ᐊᐱᕆᓯᒪᒻᒥᔭᕗᑦ ᒥᓂᔅᑕᐃᑦ ᑐᖏᓕᖏᓪᓗ ᖃᓄᖅ 
ᐊᑐᑦᑎᐊᓂᖅᓴᕆᒍᓐᓇᕐᒪᖔᑦᑎᒍᑦ ᓄᓇᕗᒻᒥᐅᑦ  
ᐱᑎᒋᐊᕐᓗᒋᑦ, ᐊᒻᒪ ᒐᕙᒪᒃᑯᑦ ᐊᐅᓚᒪᓂᖏᓐᓄᑦ.  
ᑖᒃᑯᐊ ᐃᓯᐊᕿᓂᕐᒧᑦ ᑖᒃᓰᔭᕐᓂᕐᒧᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐊᓪᓚᕕᑦᑎᒍᑦ 
ᐱᓕᕆᐊᖑᒋᐊᖃᕐᓂᐊᕐᒥᒻᒪᑕᑦᑕᐅᖅ. 

ᐊᒻᒪ ᐅᑎᖅᑎᔾᔫᒥᒐᓱᐊᕈᒪᔭᕋᓗᐊᕗᓪᓕ 
ᑕᐃᒃᑯᓇᓐᖓᑦ ᑮᓇᐅᔭᐃᔭᖃᑦᑕᓂᐊᖅᑐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ, 
ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐃᓱᓕᒻᒪᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᐊᒻᒪ 
ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 
 
ᐱᒋᐊᖅᑎᑕᖅ 051 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᒪᓕᓪᓗᒍ 
ᒪᓕᒐ 39(7) ᐱᒋᐊᖅᑎᑕᐅᕗᖓ ᖁᕐᓗᖅᑐᑉ 
ᒪᓕᒐᓕᐅᖅᑎᖓᓄᑦ ᐊᐃᑉᐱᑕᐅᓪᓗᖓ, 
ᐊᐱᖅᓱᕐᓇᖅ ᐅᐃᒍᔭᐅᖁᓪᓗᒍ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 
ᓈᒻᒪᑦᑐᖅ, ᐊᐃᕙᔾᔪᑎᒃᓴᐅᒐᓂᓗ. ᓈᒻᒪᓴᖅᑐᑦ? 
ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᐊᒻᒪ 
ᐊᐱᖅᓱᕐᓂᖅ ᐅᐃᒍᕗᖅ 30 ᒥᓂᔅᓯᑲᓂᕐᒥᒃ 
ᐃᑲᕐᕋᐅᑉ ᐊᕝᕙᖓᓂᒃ. ᐊᒻᒪ ᖃᐅᔨᒪᓂᐊᖅᑯᓯ 
ᖃᐅᔨᒪᓂᐊᖅᑯᓯ. ᖃᐅᔨᒪᐃᓐᓇᓂᐊᖅᑯᓯ ᑖᒃᑯᐊ 
ᓇᓗᓇᐃᖅᑐᕐᓂᓯ ᐊᐱᕆᓚᐅᓐᖏᓂᔅᓯᓐᓂ 
ᓇᐃᓈᕆᐊᕐᔫᒥᖃᑦᑕᕐᓗᒋᑦ.  
 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖁᕐᓗᖅᑑᕐᒧᑦ, ᒥᔅ ᖃᒥᓐᖑᐊᖅ.  
 
ᐊᐱᖅᑯᑦ 631 - 5(2): ᓲᖑᓵᖅᑐᖃᓗᐊᕐᓂᖓ 

(ᖃᒥᓐᖑᐊᖅ) 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓐᓄᓴᒃᑯᑦ 
ᖁᕐᓗᖅᑐᕐᒥᐅᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᒫᓐᓇ 
ᐊᐱᖅᑯᑎᒃᓴᒃᑳ ᑐᕌᖅᑎᒍᒪᔭᒃᑲ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑏ, ᓲᖑᓵᖃᑦᑕᕐᓂᖅ ᐱᒻᒪᕆᐊᓘᔪᖅ 
ᐃᓕᓴᕕᑦᑎᓐᓂ, ᐱᕋᔭᖃᑦᑕᕐᓂᖅ ᖁᕐᓗᖅᑑᒥ. 
ᐱᓗᐊᓪᓚᕆᑦᑐᐊᓘᔮᓕᕐᖓᑕᓕ. ᑕᒪᒃᑮᑦ ᐃᓕᓴᕕᕗᑦ 
ᐊᒃᑐᖅᑕᐅᓯᒪᓪᓚᕆᑦᑐᑦ. ᓱᕈᓰᑦ 

ᐊᖏᕐᕋᕋᓱᐊᒻᒪᕆᑉᐸᓕᖅᑐᐃᑦ 
ᐊᖏᕐᕋᖅᓯᒪᒐᓱᒃᐸᓕᖅᓱᑎᓪᓗ  
ᐱᕋᔭᑦᑕᐅᓂᐅᓴᔪᑯᓗᐊᐲᑦ. ᐊᖏᔪᖅᑳᕆᔭᐅᔪᐃᑦ 
ᑐᐊᕕᕐᓇᖅᑐᒦᓕᖅᑐᑦ. ᖃᕋᓴᐅᔭᒃᑯᑦ 
ᐅᓂᒃᑳᕐᔪᐊᕌᓘᕙᓕᖅᑐᖅ.  
 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕐᒪᖔᑕ 
ᐃᓕᓐᓂᐊᖅᑐᓕᕆᔨᒃᑯᑦ ᓄᖅᑲᑎᑦᑎᒐᓱᐊᕐᓗᑎᒃ 
ᐱᑦᑎᐊᖏᓐᓂᐅᖃᑦᑕᖅᑐᓂᒃ ᓲᖑᓵᕐᓂᐅᕙᑦᑐᓂᒃ 
ᐃᓕᓴᕕᑦᑎᓐᓂ? ᖁᔭᓐᓇᒦᒃ.  
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᐊᐱᕆᒻᒪᑦ. ᐅᖃᖅᑏ ᑕᒪᓐᓇ 
ᓲᖑᓵᖃᑦᑕᕐᓂᖅ ᐃᓕᓴᕕᒻᒥᑐᐊᖑᓐᖏᑦᑐᖅ 
ᑕᐃᒪᐃᑉᐸᒻᒪᑦ ᓄᓇᓕᓕᒫᓂ 
ᐊᑲᐅᓐᖏᓪᓕᐅᕈᑕᐅᖃᑦᑕᖅᑐᖅ ᓄᓇᕘᒻᒥ. 
ᓄᓇᖅᑲᑎᒌᓕᒫᓄᑦ. ᐃᓕᓐᓂᐊᖅᑐᓕᕆᔨᑯᓪᓕ 
ᐱᓕᕆᖃᑎᖃᕋᓱᑉᐸᒃᑲᓗᐊᖅᑐᒍᑦ ᐃᓕᓴᕕᒻᒥ 
ᐃᖅᑲᓇᐃᔭᖅᑎᖏᓐᓂᑦ ᐃᓕᓐᓂᐊᖅᑎᓂᒃ 
ᐊᖓᔪᖅᑳᕆᔭᐅᔪᓂᒃ ᓄᓇᓕᓐᓂ 
ᐱᖃᑕᐅᑎᑦᑎᒐᓱᐊᖅᑐᑕ ᖃᓄᖅ 
ᓄᖅᑲᖅᑎᑕᐅᔫᒥᒍᓐᓇᕋᔭᕐᒪᖔᖅ ᑕᒪᓐᓇ. 
ᑲᑐᔾᔨᒐᓱᓪᓚᕆᒋᐊᖃᕋᔭᖅᐸᓪᓚᐃᔪᒍᑦ ᑕᖅᑲᒃᑯᓄᖓ 
ᑐᓴᖅᑕᐅᑎᑦᓯᒐᓱᓪᓚᕆᓪᓗᑕ 
ᑐᓴᖅᑎᑦᑎᒐᓱᓪᓚᕆᓪᓗᑕ ᓄᖅᑲᖅᑎᑕᐅᒋᐊᖃᕐᖓ 
ᑕᒪᓐᓇ.  
 

ᐊᑕᐅᓯᓐᖏᑦᑐᒥᒃ ᐊᖅᑯᑎᖃᕈᓐᓇᖅᑐᒍᑦ. 
ᒪᓕᒐᓕᐅᖅᑏᓪᓗ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᓄᓇᓕᓐᓂ 
ᐱᓕᕆᖃᑎᖃᖃᑦᑕᖁᔭᒃᑲ ᐊᖓᔪᖅᑳᕆᔭᐅᔪᓂᓪᓗ 
ᐃᓕᓐᓂᐊᖅᑎᖁᑎᓕᓐᓂᑦ. ᐃᓕᓐᓂᐊᖅᑎᖁᑎᕗᑦ 
ᐊᖏᕐᕋᒥᑦᑕᐅᖅ ᐅᖃᐅᓯᐅᖃᑦᑕᕐᒥᓗᑎᒃ. 
ᐃᓕᓴᕕᒻᒥᐅᑕᐃᑦ ᐃᓕᓐᓂᐊᖅᑐᓕᕆᔨᒃᑯᕈᓘᔭᐃᑦ 
ᐱᒋᐊᖅᑎᑦᑎᖃᑦᑕᕐᓗᑎᒃ. ᐅᖃᐅᓯᖃᖃᑦᑕᕐᓗᑎᓪᓗ 
ᖃᓄᖅ ᑕᒪᓐᓇ ᐊᖏᔪᐊᓗᖏᓛᒃ 
ᐊᑲᐅᓐᖏᓪᓕᐅᕈᑎ ᐋᖅᑭᒋᐊᖅᑕᐅᒍᓐᓇᕐᒪᖔᖅ.  
 

ᐊᒻᒪᓗᑕᐅᖅ ᐃᓚᖓᒍᑦ 
ᐱᓕᕆᐊᖑᒐᓱᑦᓯᒪᓕᕇᖅᑑᒐᓗᐊᖅ 
ᐱᓕᕆᖃᑎᖃᕋᓱᑉᐸᑦᑐᒍᑦ, ᐱᓕᕆᐊᖃᕋᓱᑉᐸᑦᑐᒍᑦ 
ᐱᓕᒻᒪᔅᓴᐃᓂᕐᒥᒃ ᑖᓐᓇ ᑕᕝᕙ  
ᐱᓕᕆᐊᕆᒐᓱᑉᐸᑦᑕᕗᑦ ᐊᔾᔨᒌᓐᖏᑦᑐᓂᒃ 
ᐱᓕᒻᒪᓴᐃᒍᑎᔅᓴᓂᒃ ᐊᑐᐃᓐᓇᖃᕋᓱᑉᐸᑦᑐ. 
ᐆᑦᑑᑎᒋᓗᒍ ᒥᑦᑎᒪᑕᓕᒻᒥ ᐃᓅᓱᑦᑐᐃᑦ ᒪᒃᑯᑦᑐᐃᑦ 
ᑲᑎᒪᕕᔾᔪᐊᕐᓂᖃᓚᐅᕐᖓᑖ. ᑕᐃᑲᓂ ᑕᐃᒪ 

ᐅᖃᐅᓯᐅᓪᓚᕆᓚᐅᖅᑐᖅ ᓲᖑᓵᖃᑦᑕᕐᓂᖅ 
ᐱᕋᔭᐅᑎᖃᑦᑕᕐᓂᖅ ᑖᓐᓇ ᑕᕝᕙ ᐃᓚᖓᑦ  
ᑕᖅᑲᐅᖓ ᓴᖅᑭᔮᖅᑎᑦᑎᒐᓱᓐᓂᕐᒧᑦ 
ᐱᓕᕆᐊᕆᓲᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 
ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐅᖃᖅᑏ ᓄᓇᕗᒻᒥ 
ᐃᓕᓴᕖᑦ ᐊᖓᔪᖅᑳᖏᑦᑕ ᑲᑎᒪᕐᔪᐊᕐᓂᖓ ᓯᑏᕝᕙ 
ᓄᓐᖑᐊᓂ ᐊᑐᖅᑕᐅᓚᐅᕐᖓ ᐊᑦᑕᓇᓐᖏᓂᕐᒥ, 
ᑲᒪᑦᑎᐊᖅᑐᓂᒃ ᐃᓕᓴᕕᓐᓂᒃ ᐅᖃᐅᓯᖃᓚᐅᕐᖓᑕ. 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ 
ᐊᑦᑕᓇᖏᑦᑐᐃᑦ ᑲᒪᑦᑎᐊᖅᑐᐃᑦ ᐃᓕᓴᕖᑦ 
ᑲᒪᒋᔭᐅᓂᖏᑦ ᓲᖑᓵᖃᑦᑕᕐᓂᕐᒥᒃ 
ᐱᕋᔭᐅᑎᖃᑦᑕᕐᓂᕐᒥᒃ ᐅᖃᐅᓯᖃᕐᓂᖅᑳᑦ? ᐊᒻᒪ 
ᖃᓄᖅ ᓄᖅᑲᖓᔾᔪᑎᔅᓴᖏᓐᓂᒃ ᐅᖃᐅᓯᖃᕐᓂᖅᑲᑦ 
ᓄᖅᑲᑎᑦᑎᒍᑎᔅᓴᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᔪᐊᓇᓯ 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᐊᐱᕆᒻᒪᑦ ᑖᓐᓇ 
ᑐᕌᒐᕆᔭᐅᓯᒪᔪᕐᖏᓛᒃ ᐊᔾᔨᒌᓐᖏᑦᑐᕈᓘᔭᕐᓂᒃ 
ᐱᓕᒻᒪᒃᓴᕋᒃᓴᓐᓂᖅ ᓴᖅᑮᖃᑦᑕᖅᑐᑕ ᐱᖃᑕᐅᓪᓗᑎᒃ 
ᑕᐃᒃᑯᐊ ᐃᓕᓴᕖᑦ ᐊᖓᔪᖅᑳᖏᑦ ᑲᑎᒪᕐᔪᐊᕐᓂᖏᑦ 
ᐊᑦᑕᓇᓐᖏᑦᑐᓂᒃ ᑲᒪᑦᑎᐊᕐᕕᐅᔪᓂᒃ ᐃᓕᓴᕕᓐᓂᒃ 
ᓴᖅᑮᒐᓱᑦᑐᑕ. ᑖᓐᓇ ᑕᕝᕘᓇ ᐃᓕᓴᕕᒻᒥ 
ᓲᖑᓵᖃᑦᑕᕐᓃᑦ ᑲᒪᒋᒐᓱᑦᓯᓐᓈᖅᑕᕗᑦ. ᑕᐃᑲᓂ 
ᑐᓴᓪᓚᕆᓚᐅᕐᒥᒐᒪ ᑲᑎᒪᕐᔪᐊᑎᓪᓗᒋᑦ. 
ᐳᓛᕆᐊᖅᓯᒪᑎᓪᓗᖓ ᐃᓱᒪᓕᕆᓂᕐᒧᒡᒎᒃ 
ᐱᔨᑦᑎᕋᐅᑎᑕᖃᒃᑲᓐᓂᕆᐊᓕᕕᔾᔪᐊᕌᓘᒻᒪᑦ 
ᐃᓕᓴᕕᓐᓂ.  
 
ᑖᓐᓇ ᑕᑯᓴᐅᑎᒋᐊᕈᒪᒐᑦᑎᒍᑦ 
ᐊᑐᐃᓐᓇᖃᒃᑲᓐᓂᕈᒪᒐᑦᑕ ᐃᓕᓐᓂᐊᖅᑎᓄᑦ 
ᐃᓕᓴᐃᔨᓄᓪᓗ. ᖃᓄᖅ ᐱᕙᓪᓕᐊᑎᑦᑎᒍᓐᓇᕐᒪᖔᑕ 
ᐃᓅᖃᑎᒌᑦᑎᐊᓂᕐᒥᒃ ᐊᕐᕌᒍᖃᑎᒌᓪᓗ ᐊᒻᒪ 
ᐃᓕᓐᓂᐊᖅᑎᐅᖃᑎᖏᓐᓂᒃ ᐃᖅᑲᓇᐃᔭᖅᑎᖏᓪᓗ  
ᐱᖃᑕᐅᓗᑎᒃ. ᐃᑉᐱᒋᖃᑦᑕᐅᑎᑦᑎᐊᕐᓂᕐᒥᒃ ᑖᓐᓇ 
ᑐᓐᖓᕕᖃᓪᓚᕆᒻᒪᑦ. ᑖᓐᓇ ᐃᓕᓴᑎᑕᐅᑉᐸᑕ 
ᐃᑉᐱᒋᖃᑦᑕᐅᑎᑦᑎᐊᕐᓂᕐᒥᒃ ᑕᕝᕙᐅᒻᒪᑦ. 
ᐱᕙᓪᓕᐊᔾᔪᑎᒋᔪᓐᓇᕋᔭᖅᐸᓪᓚᐃᔭᕗᑦ  
ᓲᖑᓵᖃᑦᑕᕐᓂᖅ ᓱᒋᐊᕋᓱᒃᑎᓪᓗᒍ 

ᓄᓇᕘᒻᒥ.  
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹ ᐅᐃᒍᒋᐊᕈᑎᑦ 
ᐊᐳᖅᑎᓄᑦ, ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᑐᑭᓯᑦᑎᐊᕐᓂᐊᕋᑦᑕ ᓄᓇᕗᒻᒥ ᐱᖃᕐᒪᑕ 
ᐃᓕᓐᓂᐊᕐᕕᒻᒥ ᐃᓅᓯᓕᕆᔨ ᐅᖃᓪᓚᐅᔾᔨᔩ 
ᐱᓕᒻᒪᒃᓴᖅᑕᐅᓯᒪᔪᑦ ᐃᓕᓐᓂᐊᖅᑎᓂᒃ 
ᐃᑲᔪᖅᓱᐃᔨᐅᓂᐊᖅᖢᑎᒃ ᒥᑭᓗᐊᕐᒪᑕ 
ᐊᒃᓱᕈᕐᓇᖅᑐᒃᑯᑦ.  
 
ᒥᓂᔅᑕᐅᑉ ᑐᑭᓯᓇᖅᑎᒋᐊᕈᓐᓇᖅᐹ ᐅᖃᓚᐅᔾᔨᔩᑦ 
ᐱᓕᒻᒪᒃᓴᐅᖃᑦᑕᕐᒪᖔᑕ ᓱᕈᓯᕐᓂᒃ ᒪᒃᑯᒃᑐᓂᓪᓗ 
ᐱᑦᑎᐊᖅᑕᐅᖃᑦᑕᓐᖏᑦᑐᒥᒃ ᐊᒻᒪᓗ ᐱᓕᕆᕝᕕᖓ 
ᓇᐅᑦᑎᖅᓱᖃᑦᑕᕐᒪᖔᖅ ᖃᓄᖅ ᑖᒃᑯᐊ 
ᐃᓕᓐᓂᐊᕐᕕᖓᓂ ᐅᖃᓪᓚᔾᔭᐅᔨᔩᑦ ᑕᒪᑐᒥᖓ 
ᑲᒪᒋᔭᖃᖃᑦᑕᕐᒪᖔᑕ ᐃᓕᖅᑯᓯᕆᔭᐅᔪᓂᒃ 
ᓄᓇᕗᒻᒥ ᐃᓕᓐᓂᐊᕐᕕᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦ, ᐅᖃᖅᑏ. ᒫᓐᓇᕋᑖᖑᓚᐅᖅᑐᖅ 
ᐱᓇᓱᐊᕈᓯᐅᓚᐅᖅᑐᒥ ᐃᓕᓐᓂᐊᕐᕕᒻᒥ 
ᐃᓅᓯᓕᕆᔩᑦ ᐃᖃᓗᓐᓂ ᑲᑎᒪᕕᔾᔪᐊᓚᐅᕐᒪᑕ 
ᐊᑦᑕᕐᓇᓐᖏᑦᑐᒥᒃ ᐃᑉᐱᒐᓱᑦᑎᐊᖅᑐᒥᒡᓗ 
ᐃᓕᓐᓂᐊᕐᕕᖃᕐᓂᕐᒧᑦ ᑖᓐᓇ ᐅᖃᐅᓯᐅᓚᐅᖅᖢᓂ 
ᐱᓕᒻᒪᒃᓴᖅᑕᐅᓚᐅᖅᖢᑎᒃ ᐃᓱᒪᓕᕆᓂᕐᒧᑦ ᖃᓄᕐᓗ 
ᑲᔪᓯᔪᓐᓇᕐᒪᖔ ᐃᖅᑲᓇᐃᔮᖏᓐᓂ. 
ᐱᔪᓐᓇᕐᓂᒫᑦᑎᓐᓄᑦ ᐱᓕᕆᓇᓱᖃᑦᑕᕋᓗᐊᖅᑐᒍᑦ 
ᐃᖅᑲᓇᐃᔭᕈᑎᒃᓴᓂ ᐱᑕᖃᖅᑎᖦᖢᒋᑦ 
ᐃᖅᑲᓇᐃᔭᖅᑎᓄᑦ.  
 
ᖃᐅᔨᒪᓇᓱᖕᓂᖅ ᐱᑦᑎᐊᖃᑦᑕᐅᑎᓐᖏᑦᑐᑦ 
ᖃᔅᓯᐅᖃᑦᑕᕐᒪᖔᑕ ᑕᑯᓇᓱᒋᐊᖃᕐᓂᐊᖅᑕᕋ ᖃᓄᖅ 
ᖃᐅᔨᒪᓇᓱᖃᑦᑕᕐᒪᖔᑦᑎᒍᑦ ᑕᐃᒪᐃᓕᐅᖅᑐᖅ. 
ᓄᓇᓕᖕᓂ ᓄᓇᓕᓐᓂᖔᕐᓕᖃᐃᑦ 
ᖃᐅᔨᒪᔭᐅᓇᓱᖃᑦᑕᖅᑐᑦ ᑭᓯᐊᓂᓕ ᓄᓇᕗᓕᒪᑦ 
ᑕᑯᓐᓇᕐᓗᒍ ᖃᐅᔨᒪᔪᒍᑦ ᐊᑐᖃᑦᑕᐃᓐᓇᖅᑑᒐᓗᐊᖅ 
ᖃᓄᑎᒋ ᐊᑐᖅᑕᐅᑎᒋᖃᑦᑕᕐᒪᖔᖅ. ᖃᐅᔨᒪᓪᓗᑕᓗ 
ᑐᑭᓕᐅᑎᓗᒍ ᐃᓚᖏᑦ  
ᑕᐃᒪᐃᓕᖃᑦᑕᑐᐃᓐᓇᕆᐊᖃᕐᒪᑕ 
ᐃᖅᑲᓇᐃᔭᖅᑎᓂᒃ ᖃᐅᔨᔭᐅᖃᑦᑕᓐᖏᑦᑐᑦ ᓲᕐᓗ 
ᐊᓃᕋᔭᓐᓇᐅᑎᓪᓗᒍ. ᐃᓕᓐᓂᐊᖅᑏᑦ ᓇᖕᒥᓂᖅ 
ᑕᐅᑐᖃᑦᑕᖅᐹᑦ ᑕᐃᒪᐃᓕᐅᖅᑕᐅᖃᑦᑕᖅᑑᒐᓗᐊᑦ  

ᐅᖃᐅᓯᐅᖃᑦᑕᓐᖏᑦᑐᑦ ᑖᒃᑯᐊ 
ᖃᐅᔨᒪᖃᑦᑕᖏᓐᓇᑦᑎᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᕐᕕᐊᑦ ᐊᒡᒍᐊᓄᑦ ᑎᑭᕋᕐᔪᐊᕐᒧᑦ 
ᑭᖑᓪᓕᕐᒥᒃ ᐊᐃᑉᐹᓂ, ᒥᔅᑕ ᒪᐃᓐ. 
 
ᐊᐱᖅᑯᑦ 632 - 5(2): ᑮᓇᐅᔭᐃᑦ ᐃᓄᑐᖃᕐᓄᑦ 

ᐸᖅᑭᕕᒃ ᐊᕐᕕᐊᓂ ᓄᑖᖑᕆᐊᖅᑕᐅᖁᓪᓗᒍ 
(ᒪᐃᓐ) 

ᒪᐃᓐ: ᒪ’ᓇ, ᐃᓕᕼᐊᕆᒃᑲᓐᓂᕋᖕᒪ, 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᐊᐱᖅᑯᕈᐊᖅHᐅᒍ 
ᐅᖃᖅᑎᑦᓯᔩ ᓂᑯᕕᑦᑐᖓ.  
 
ᐊᒃᑑHᐃᕐᕕᖃᑦᑕᓂᓛᒃ ᐊᕐᕕᐊᓂᒃ ᑕᒪᓐᓇ 
ᒪ’ᓈᕈᑎᒌᓐᓇᖅᓯᒪᓂᐊᕋᑉᑎᒍᑦ ᒪ’ᓈHᐃᒪᕐᔪᐊᕋᑉᑕ 
ᓄᓇᕗᑦ ᒐᕙᒪᒃᑯᑦᓂᒃ 
ᐊᒃᑑHᐃᕝᕕᖃᖅᑎᑕᐅHᐃᒪᒐᑉᑕ. ᑭHᐃᐊᓂ 
ᓄᓇᕘᑖᓚᐅᖅᑳᖅᑎ’ᓇᑕᓘᓐᓃᑦ ᑕᐃᓐᓇ 
Hᐊᓇᔭᐅᓂᑰᒻᒪᑦ ᐊᒃᑑHᐃᕐᕕᒃ, ᐋᓐᑎ ᐊᐅᓚᔾᔪᑦ 
ᐃᓐᓇᒃᑯᕕᒃ. ᓄᑕᐅᓐᖏᓕᖅᐸᒻᒥᐊᓂᖓ 
ᐃᓕᑕᕆᔭᐅᖅHᐃᒪᖅᑲᒥ’ᓐᖏᑦᑐᖅ. ᒐᕙᒪᒃᑯᓪᓗ 
ᑮᓇᐅᔭᖃᖅᑎᑦᓯᓚᐅᖅᑲᒥᓐᖏᑦᑑᒐᓗᐃᑦ ᑕᒪᑦHᐅᒪᑉ 
ᒥᒃHᐋᓄᑦ ᓄᑖᖑᖅᑎᑕᐅᒋᐊᖃᕐᓂᖓᑕ. ᑭHᐃᐊᓂ 
ᖃᐅᔨᒪᔭᒃᑯᑦ ᑐᑭHᐃᐅᒪᔭᒃᑯᑦ 
ᐱᓕᕆᐊᖑᒋᐊᓚᐅᖅHᐃᒪᓐᖏ’ᒪᑦ Hᐅᓕ.  
 
Hᐃᕗᓪᓕᖅᐹᖅ ᑕᕝᕙ ᐊᐱᖅᑯᑎᒐ ᒥᓂᔅᑕᒧᑦ 
ᓄᑖᓐᖑᖅᑎᕆᓂᐊᓚᐅᖅHᐃᒪᒐᓗᐊᕐᒪᑕ 
ᑕᐃᑉHᐅᒥᖓ ᐃᓄᑐᖃᐅHᐃᕝᕕᖕᒥᒃ. ᒫᓐᓇ ᑕᐃᒪ 
ᖃᓄᐃᓕᖓᓕᖅᐸ ᑕᐃᓐᓇ 
ᓄᑖᓐᖑᖅᑎᕆᓂᐅᓂᐊᓚᐅᖅHᐃᒪᔪᖅ? ᒪ’ᓇ 
ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 
(ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᐳᓛᓚᐅᕐᒥᒐᑦᑎᒍ 
ᑖᓐᓇ ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 
ᐳᓛᖃᑎᒋᓚᐅᕋᒃᑯᑦ 

ᑕᐃᑲᓂ ᐅᑭᐊᒃᓵᖅ ᓯᑏᕝᕙᒥ ᑖᒃᑯᐊ ᓯᕗᓕᖅᑏᑦ 
ᑲᑎᒪᑎᓪᓗᒋᑦ. ᑕᐃᓐᓇ ᓄᑕᐅᓐᖏᑦᑑᓕᖅᑐᖅ 
ᓇᓗᓇᓐᖏᑦᑐᖅ. ᖃᖓᓪᓚᕆᒃ ᓴᓇᔭᐅᒋᐊᖓ 
ᓄᑖᓐᖑᖅᑎᑕᐅᒋᐊᓛᕐᒪᖔᖅ 
ᐅᓂᒃᑳᕐᕕᐅᓪᓚᕆᓚᐅᓐᖏᓐᓇᒪ ᑕᐃᑯᖓ 
ᐅᑎᕈᒫᖅᐳᖓ ᑖᓐᓇ ᒪᓕᒐᓕᐅᖅᑎᐅᖃᑎᑦᑎᓐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᐃᒍᕆᐊᕈᑎ ᓯᕗᓪᓕᖅᐹᖅ, 
ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᓯᔩᑦ. ᑐᑭHᐃᐅᒪᔭᒃᑯᑦ ᑖᒻᓇ 
ᑮᓇᐅᖃᖅᑎᑕᐅᓚᐅᖅᑲᒥᓐᖏᑦᑐᖅ. ᐅᑭᐅᑦ ᐃᒻᒪᖄ 
ᒪᕐᕉᓕᖅᑰᖅᑐᓪᓘᓐᓃᑦ. 
ᑮᓇᐅᔭᖃᖅᑎᑕᐅᓚᐅᖅHᐃᒪᖅᑲᒥᓐᖏᑲᓗᐊᖅᑎᔾᔪᒍ 
ᒫᓐᓇ ᐱᓕᕆᐊᖑᒋᐊᖅHᐃᒪᓐᖏᒻᒪᑦ Hᐅᓕ. Hᐅᓇ 
ᑕᐃᒪ ᐱᔾᔪᑕᐅHᐃᒪᕙ ᑕᒪᑐᒥᖓᖃᐃ ᑕᒪᑐᒪᑉ 
ᑭᖑᕙᕆᐊᕐᓂᐅHᐃᒪᔫᑉ ᐱᔾᔪᑖ? ᑐᑭHᐃHᐅᐊᖅᖢᒍ, 
ᐅᖃᖅᑎᑦᓯᔩ, ᒪ’ᓇ. 
 
ᐅᖃᖅᑎ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑖᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᓱᓇ ᐱᔾᔪᑕᐅᓪᓚᕆᓚᐅᕐᒪᖔᖅ 
ᐅᓂᒃᑳᕐᕕᐅᓚᐅᓪᓚᕆᓐᖏᓐᓇᒪ ᑕᐃᓐᓇᓗ 
ᓄᑕᐅᓐᖏᑦᑑᒻᒫᓕᖅᖢᓂ ᓇᓗᓇᓐᖏᑦᑐᖅ. 
ᑐᑭᓯᑦᑎᐊᕈᒪ ᓱᓇ ᐱᔾᔪᑕᐅᓪᓚᕆᒻᒪᖔᖅ ᓱᓇᒧᑦ 
ᑭᖑᕙᕆᐊᕈᑎᖃᕐᒪᖔᑕ ᐃᒻᒪᖄ ᑕᐃᒃᑯᐊ 
ᐆᒃᑐᖅᑐᕕᓃᑦ ᐊᑭᑐᓗᐊᖅᑐᕕᓃᑦ 
ᑕᒪᒃᑯᐊᖑᓲᖑᒻᒪᑕ, ᑐᑭᓯᑦᑎᐊᕈᒪ ᐅᑎᕐᕕᒋᔪᒫᖅᐸᕋ 
ᑖᓐᓇ ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐅᐃᒍᒋᐊᕈᑏᑦ, 
ᒥᔅᑕ ᒪᐃᓐ 
 
ᒪᐃᓐ: ᐄ, ᒪ’ᓇ. ᒥᓂᔅᑕ ᑐHᐊᕐᕕᒋᒋᐊᕈᒫᖅᖢᒍ 
ᓂᕆᐅᖕᓂᐊᖅᐳᖓᐃᓛᒃ. ᑕᐃᒪ ᐅᑯᐊ 
ᐊᒃᑑHᐃᕝᕕᒋᔭᐅᔪᑦ ᓄᓇᕗᑉ ᐃᓗᐊᓂ ᐃᓚᖏᑦ 
ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ ᐱᒋᔭᐅ’ᒪᑕ. ᑭHᐃᐊᓂ 
ᑖᓐᓇ ᐊᕐᕕᐊᓂHᐃᐅᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐱᒋᔭᐅᖢᓐᓂ ᑖᓐᓇ ᐃᒡᓗᖓ. ᑐᑭHᐃᕈᐊᓕᖅᐳᖓ 
ᑕᐃᒪ ᒫᓐᓇ ᒥᓂᔅᑕ ᐅᖃᖃᑎᖃᖅHᐃᒪ’ᒪᖔᑦ 
ᐋᓐᓂᐊᖅᑕᐃᓕᑎᑦᓯᔨᒃᑯᓐᓂᒃ  
ᐃHᐅᒪᒋᔭᐅHᐃᒪᓐᖏ’ᒪᖔᑦ ᑕᒪᓐᓇ 
ᑐᓂᔭᐅᓇᔭᓐᖏᒻᒪᖔ ᑕᐃᒻᓇ ᐊᒃᑑHᐃᕐᕕᒃ 
ᐋᓐᓂᐊᑦᑕᐃᓕᑎᑦᓯᑯᓐᓄᖅᖠᖅ ᐱᒋᔭᐅᖔᓕᕐᓗᓂ.  
ᑕᒪᓐᓇ ᐃHᐅᒪᒋᔭᐅHᐃᒪᕙ ᐅᖃᐅHᐃᐅHᐃᒪᕙ? 



ᕿᑎᖅᑰ, ᐅᑐᐱᕆ 24, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3994 

ᑭᖑᓪᓕᖅᐹᕆᓕᖅᖢᒍ. ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, 
ᑕᒪᓐᓇ ᐅᖃᐅᓯᕆᓚᐅᓐᖏᑦᑕᕗᑦ ᐅᑉᓗᒥᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ 
 
ᐊᐱᖅᑯᑦ 633 - 5(2): ᑐᓴᒐᒃᓴᖅ 

ᑐᓪᓚᑦᑕᕐᕕᓕᐅᕈᑕᐅᔪᒥᒃ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕᐅᔪᒧᑦ. 
 
ᐅᖃᖅᑎᑦᑎᔩ, ᔫᓂᐅᑎᓪᓗᒍ 2019 ᓄᓇᕗᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑮᓚᐅᕐᒪᑕ 
ᖃᐅᔨᓴᕐᓂᐊᓂᕐᒥᓂᒃ ᐅᑯᓂᖓ ᑎᓴᒪᓄᑦ 
ᐅᒥᐊᒃᑯᕕᑦᑖᕈᒪᓯᒪᔪᓄᑦ ᖃᐅᔨᓴᕐᓂᐅᔪᒥᒃ. 
ᑐᓴᖅᑎᑎᔾᔪᑏᑦ ᑖᑦᓱᒧᖓ ᐱᒋᐊᖅᑕᐅᓯᒪᔪᑦ 
ᐅᖃᖅᓯᒪᒻᒪᑕ ᐃᒫᒃ: ᑖᒃᑯᐊ ᑳᑦᑐᕌᒃᑦ-ᓯᒪᔪᑦ 
ᐊᕖᓯᐊᒃᑯᑦ ᐅᖃᑦᑎᐊᓐᖏᓚᕋᓗᑭᐊᖅ. 
ᐱᓕᕆᓚᐅᕐᒪᑕ ᐃᒪᕐᒥᐅᑕᓕᕆᔨᑯᓐᓂᒃ ᑲᓇᑕᒥ 
ᐱᓕᕆᖁᓪᓗᒋᑦ ᐋᖅᑭᒃᓱᐃᓂᖏᓐᓂᒃ ᖃᐅᔨᓴᕐᓂᕐᒥᒃ 
ᓴᓇᔭᐅᓂᒃᓴᐅᓂᖏᓐᓄᑦ ᒥᑭᔫᑎᓄᑦ ᐅᒥᐅᒃᑯᕕᓐᓂ 
ᑎᓴᒪᓄᑦ ᓄᓇᓕᓐᓄᑦ ᓄᓇᕘᒥ. ᑖᒃᑯᐊ ᐃᒃᐱᐊᕐᔪᒃ, 
ᖃᐅᓱᐃᑦᑐᖅ, ᐊᐅᓱᐃᑦᑐᖅ ᐊᒻᒪᓗ ᑲᖏᖅᑐᒑᐱᒃ.  
ᐅᖃᑦᑎᑦᑎᔩ, ᑕᒪᓐᓇ ᑐᓴᕈᒥᓇᑦᑎᐊᖅᑐᖅ ᐅᕙᓐᓄᑦ 
ᓂᕈᐊᖅᑕᐅᓯᒪᕕᒋᔭᓐᓄᑦ.  
 
ᐅᖃᖅᑎᑦᑎᔩ, ᒥᓂᔅᑕᖃᐃ ᐅᖃᐅᓯᖃᕈᓐᓇᖅᑲ 
ᖃᓄᑎᒋ ᐱᓕᕆᓯᒪᒻᒪᖔᖅ ᐱᓕᕆᕕᖓᑦ 
ᐱᓕᕆᐊᖃᖅᓯᒪᓕᕐᒪᖔᑕ ᐸᕐᓇᐅᑎᖓᓄᑦ ᓄᑖᒧᑦ  
ᐅᒥᐊᒃᑯᕕᒃᓴᒧᑦ ᑲᖏᖅᑐᒑᐱᒻᒥᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 
ᐊᐱᕆᒐᕕᑦ. 

ᑕᐃᑲᓂ ᐋᒡᒌᓯᐅᑎᓪᓗᒍ ᓯᕗᓕᖅᑎᕐᔪᐊᖅ ᑲᓇᑕᒥ 
ᔮᔅᑕᓐ ᑐᕉᑐ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓄᑦ 
ᒐᕙᒪᑐᖃᒃᑯᖏᓐᓄᑦ ᒥᓂᔅᑕ ᕕᐅᓪᑭᓐᔅ 
ᐃᒃᐱᐊᕐᔪᖕᒨᖅᑐᐊᓐᓅᓚᐅᕐᒪᑕ ᑖᔅᓱᒥᖓ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᖏᑦᑕ ᐊᖓᔪᖅᑳᖓᓐᓂᒃ 
ᐱᖃᑎᖃᖅᓱᑎᒃ, ᑕᐃᑲᓂ ᐅᖃᓚᐅᕐᒪᑕ ᑖᒃᑯᐊᒡᒎᖅ 
ᓴᖅᑭᑕᐅᓂᐊᓕᕐᒪᑕ ᑕᐃᑲᓂᓗ ᓂᕈᐊᖅᑕᐅᕕᓐᓃᕕᑦ 
ᑲᖏᖅᑐᒑᐱᒻᒦᑦᑐᖅ ᐃᒪᕐᒥᐅᑕᓕᕆᔨᒃᑯᓐᓄᑦ 
ᓴᓇᔭᐅᓂᐊᕐᓂᕋᖅᑕᐅᓪᓗᓂ. ᓄᓇᕗᑦ ᒐᕙᒪᒃᑯᑦ 
ᑖᒃᑯᐊ ᑖᒃᑯᓂᖓ ᐃᓚᒋᔭᐅᓐᖏᐊᕐᔪᔅᓱᑎᒃ ᑖᓐᓇ 
ᐊᖏᖃᑎᒌᒍᑕᐅᓚᐅᕐᒪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᒃ ᐊᒻᒪᓗ ᒐᕙᒪᑐᖃᒃᑯᑦ 
ᒐᕙᒪᑐᖃᒃᑯᖏᓐᓄᑦ. ᑭᓯᐊᓂ 
ᑐᓴᐅᒪᑎᑕᐅᕙᓪᓕᐊᓪᓗᖓ ᐊᒻᒪᓗ 
ᓂᕆᐅᑦᑎᐊᖅᑐᖓ ᑕᐃᒃᑯᐊ ᓴᓇᔭᐅᓂᐊᕐᓂᖓᓂᒃ 
ᐱᓗᐊᖅᑐᒥᒃ ᑕᐃᑲᓂ ᑲᖏᖅᑐᒑᐱᖕᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᐅᐃᒍᕆᐊᕈᑏᑦ ᓯᕗᓪᓕᐹᖅ, 
ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᑦᑎᐊᕐᖓᑦ ᑖᔅᓱᒥᖓ. 
ᐅᖃᖅᑎᑦᑎᔩ, ᒥᓂᔅᑕᖃᐃ ᐅᖃᒃᑲᓐᓂᕈᓐᓇᖅᑲ 
ᖃᓄᖅ ᑖᓐᓇ ᑐᒃᓯᕋᐅᑎᐅᔪᖅ ᓄᑖᖅ ᐅᒥᐊᒃᑯᕕᒃ, 
ᐅᒥᐊᒃᑯᕕᒃᓴᒧᑦ ᑲᖏᖅᑐᒑᐱᖕᒥ ᖃᓄᐃᑦᑑᓂᖓᓂᒃ 
ᑕᑯᓐᓇᓐᖑᐊᕐᓗᒋᑦ ᑖᒃᑯᐊ ᐅᒥᐊᒃᑯᕕᓕᐊᖑᓯᒪᔪᑦ, 
ᓲᕐᓗ ᐸᖕᓂᖅᑑᒥ ᒥᑦᑎᒪᑕᓕᒻᒥᓗ, ᐸᓐᓂᖅᑑᒥᓗ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒃᑯᐊ ᑎᑎᕋᐅᔭᖅᑕᐅᓯᒪᔪᑦ 
ᐱᖓᓱᓂᐅᖅᑰᖅᑐᐃᒃᑯᐊ ᓴᖅᑮᓯᒪᔪᑦ 
ᑎᓴᒪᓂᓪᓗᑭᐊᖅ ᑲᖏᖅᑐᒑᐱᐅᑉ  
ᑎᑎᕋᐅᔭᖅᑕᐅᓯᒪᔭᖓ ᑕᑯᓚᐅᕐᓇᒍ, ᑭᓯᐊᓂ 
ᑕᐃᒃᑯᐊ ᑎᑎᕋᐅᔭᖅᑕᐅᓯᒪᔪᐃᑦ 
ᐅᖃᐅᓯᕆᖅᑲᐅᔭᕕᑦ ᐊᕖᓯᐊᖑᓂᕋᖅᑕᐅᖅᑲᐅᔪᖅ 
ᑕᐃᒃᑯᐊ ᐊᑐᖅᑕᐅᓗᑎᑦ ᑕᐃᒪ 
ᓴᓇᔭᐅᒐᔭᓐᖑᐊᖅᑐᒥᒃ ᐸᕐᓇᒃᑕᐅᔪᑦ. ᐊᒻᒪᓗ ᑖᓐᓇ 
ᖃᓄᖅ, ᒐᕙᒪᑐᖃᒃᑯᑦ ᑮᓇᐅᔭᖓᓐᓄᑐᐊᑦᑎᐊᖅ 
ᐊᑐᖅᑕᐅᓂᐊᕐᓂᖓᓄᑦ, ᓲᕐᓗ ᐸᖕᓂᖅᑑᒥ 
ᓴᓇᔭᐅᓚᐅᖅᑕᖓᑎᑐᑦ ᑕᐃᒪᓐᓇ ᒐᕙᒪᑐᖃᒃᑯᑦ 
ᑕᒪᒃᑯᓂᖓ ᓴᓇᖃᑦᑕᖅᑕᖓᑎᒍᑦ ᑕᐃᒪᓐᓇ ᐊᔾᔨᖓ, 
ᑖᔅᓱᒪᐅᑉ ᐊᔾᔨᖓᑎᑐᑦ ᓂᕆᐅᓇᖅᑐᖅ. 

ᑭᓯᐊᓂ ᐃᓗᓕᑯᓗᖏᑦ ᕿᒥᕐᕈᐊᓪᓚᕆᓚᐅᕐᓇᒋᑦ 
ᑕᕝᕙᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓪᓗ 
ᒐᕙᒪᑐᖃᒃᑯᓪᓗ ᐊᖏᕈᑎᖏᑦᑕ ᐃᓗᐊᓂ 
ᐃᓗᐊᓃᓐᓂᖓᓄᑦ. ᑖᓐᓇ ᑭᓱᓪᓚᕆᒃ 
ᖃᓄᐃᓕᐅᓪᓚᕆᓐᓂᐊᕐᓂᖏᓐᓂᒃ 
ᐅᓇᐅᓈᖅᑕᐅᓯᒪᓕᕐᒪᒃᑭᐊᖅ ᖃᐅᔨᒪᓇᒍ ᒫᓐᓇᒨᔪᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐅᐃᒍᒋᐊᕈᑏᑦ 
ᐊᐱᖅᑯᑎᖕᓄᑦ, ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᔭᒃᑲᓂᕐᖓᑦ. ᐅᖃᖅᑎᑦᑎᔩ, 
ᒥᓂᔅᑕᖃᐃ ᐅᖃᒃᑲᓐᓂᕈᓐᓇᖅᑲ ᖃᑦᑎᐸᓗᖕᓂᒃ 
ᑮᓇᐅᔭᖅᑐᓂᐊᕐᒪᖔᑦ ᓴᓇᔭᐅᓂᖓᓄᑦ ᑖᓐᓇ 
ᓄᑖᖅ ᑲᖏᖅᑐᒑᐱᖕᒦᓐᓂᐊᖅᑐᖅ? ᐊᒻᒪ 
ᐅᖃᕈᓐᓇᖅᑲ ᒐᕙᒪᑐᖃᒃᑯᑦ ᑖᔅᓱᒥᖓ ᐊᑕᖏᕐᓗᒍ 
ᑮᓇᐅᔭᖅᑑᑎᒋᓂᐊᖅᑕᖏᓐᓂᒃ ᑖᔅᓱᒪᑉ 
ᐱᓕᕆᐊᖑᔪᒪᔫᑉ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒫᓐᓇ ᐊᑭᓪᓚᕆᖓ 
ᐅᖃᖅᑕᐅᓚᐅᖅᑑᒐᓗᐊᖅ ᐋᒡᒌᓯᒥ ᑭᓯᐊᓂ 
ᒫᓐᓇᐅᔪᖅ ᐃᓛᒃ ᑎᓴᒪᓅᖓᓚᐅᕐᒫᑦ, ᓇᓪᓕᐊ 
ᖃᑦᓯᕌᕐᓂᐊᕐᒪᒃᑭᐊᖅ ᑖᒃᑯᐊ ᐃᓗᓕᖏᓐᓂᒃ 
ᖃᐅᔨᒋᐊᑦᑎᐊᓚᐅᕐᓗᖓ ᒪᓕᒐᓕᐅᖅᑎᐅᖃᑎᓐᓄᑦ 
ᐅᖃᕈᓐᓇᑦᑎᐊᕐᓂᐊᖅᑐᖓ. ᑖᓐᓇ ᐱᓯᒪᓐᖏᓐᓇᒃᑯ 
ᒫᓐᓇᐅᔪᖅ ᓴᖅᑭᑕᐅᓚᐅᖅᑐᖅ ᐋᒡᒌᓯᒥ, ᑕᐃᑲᓂ 
ᑕᐃᒪ ᐃᓗᐊᓂ ᑎᑎᕋᖅᓯᒪᔫᒐᓗᐊᖅ ᖃᑦᓯᓂᒃ 
ᒐᕙᒪᑐᖃᒃᑯᑦ ᐊᑐᐃᓐᓇᕈᐃᓂᐊᕐᒪᑕᑭᐊᖅ ᑖᔅᓱᒧᖓ 
ᑖᒃᑯᓂᖓ ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ.  
 
ᐊᐱᖅᑯᑦ 634 - 5(2): ᒪᓕᒐᕐᓂᑦ 

ᐃᓕᓐᓂᐊᖅᑏᑦ ᑎᑎᕋᕈᓐᓇᕐᓂᖏᑦ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑎᓐᓂᐊᖅᑕᒃᑲ ᒪᓕᒐᓕᕆᓂᕐᒧᑦ 
ᒥᓂᔅᑕᒧᑦ ᐱᓪᓗᒍ, ᑖᒃᑯᐊ ᒪᓕᒐᕐᓂᐊᓂᕐᒧᑦ 
ᐃᓕᓐᓂᐊᖅᑎᓄᑦ. 
 
ᐅᖃᖅᑏ, ᓄᓇᕗᒻᒥ ᒪᓕᒐᕐᓂᐊᕐᓂᕐᒧᑦ 

ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᔪᒻᒪᕆᐅᖕᒪᑦ. 
23-ᖑᓪᓗᑎᓪᓗ ᓄᓇᕗᒻᒥ ᐊᕐᕌᒍᓂᑦ ᐱᖓᓱᓂᑦ 
ᐃᓕᓐᓂᐊᖅᑐᑦ ᐊᒻᒪᓗ ᐅᐱᒋᓪᓗᒋᑦ, ᒪᐅᖓ ᒫᓐᓇ 
ᑎᑭᐅᑎᒻᒪᑕ ᐅᓪᓗᒥᒧᑦ. ᐃᓱᒪᒋᓪᓗᒍ 
ᑮᓇᐅᔭᐃᕈᑕᐅᕐᔪᐊᕐᓂᖓ ᖃᐅᔨᒋᐊᕈᒪᔪᖓ 
ᐸᕐᓇᐅᑎᖃᖅᓯᒪᕙᖅᑲᐃ ᑖᒃᑯᐊ 
ᐃᖅᑲᓇᐃᔭᕐᓂᐊᕋᓗᐊᕐᒪᖔᑕ. 
 
ᒥᓂᔅᑕ ᐊᐱᕆᔪᒪᔭᕋ ᑕᐃᒪ ᐱᔭᒃᓴᓄᑦ ᐸᕐᓇᐅᑎᖓ 
ᒪᓕᒐᓕᕆᔨᒃᑯᑦ ᐸᕐᓇᐅᑎᖏᓐᓄᑦ ᑕᒫᓂ ᐊᕐᕌᒍᒥ 
ᐃᒪᐃᓕᖓᖕᒪᑕ, ᑐᑭᒧᐊᑦᑎᑦᑎᓂᐊᕐᒪᑕ ᓄᓇᕗᒻᒥ 
ᒪᓕᒐᕐᓂᐊᕐᓂᕐᒧᑦ ᐃᓕᓐᓂᐊᖅᑐᓂᒃ, ᐃᒪᓐᓇ 
ᐃᖅᑲᓇᐃᔭᓕᒻᒪᒃᓴᕐᓂᐊᕐᓂᖏᓐᓂᒃ 
ᐱᔭᕇᖅᓯᓯᒪᓕᖅᐸᑦ. ᐊᐱᖅᑯᑎᒐᓕ ᒪᓕᒐᓕᕆᔨᒃᑯᑦ 
ᖃᓄᖅ ᓴᓂᕐᕙᐃᓯᒪᒻᒪᖔᑕ ᐃᒪᓐᓇ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕈᑎᖃᕐᓂᐊᕐᒪᖔᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᓪᓗ ᒪᓕᒐᓕᐅᖅᑎᑉ 
ᐊᐱᖅᑯᑎᖓᓄᑦ. ᒪᓕᒐᓕᕆᔨᒃᑯᑦ ᐱᓕᕆᖃᑕᐅᖕᒪᑕ 
ᑕᕝᕙᓂ ᐃᓕᓐᓂᐊᕐᓂᕐᒥᒃ. ᑕᐃᒪ ᐱᓕᕆᕙᓪᓕᐊᔪᒍᑦ 
ᐱᓕᕆᔨᐅᒍᓂ ᑖᒃᑯᐊ ᑕᒫᓂ ᐃᖅᑲᓇᐃᔭᖅᓯᓐᓈᑦ 
ᐃᖅᑲᓇᐃᔭᓕᒻᒪᒃᓴᑦ ᒪᓕᒐᓕᕆᔨᒃᑯᓐᓄᑦ ᑕᒪᒃᑯᐊ 
ᐱᖁᔭᕐᔪᐊᓄᑦ ᑖᒃᑯᐊ ᐃᖅᑲᓇᐃᔮᕐᒧᑦ 
ᐱᒋᐊᕐᓂᕆᒐᔭᖅᑕᖏᑦ ᑖᒃᑯᓂᖓ ᒪᑯᓄᖓ 
ᒪᓕᒐᕐᓂᐊᓂᕐᒧᑦ ᐱᖁᔭᕐᔪᐊᓕᕆᓂᕐᒧᓪᓗ  
ᐃᖅᑲᓇᐃᔭᑲᐃᓐᓇᕐᓂᐊᖅᑐᑦ ᐅᕝᕙᓘᓐᓃᑦ 
ᒪᓕᒐᕐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 
ᒥᔅᑕ ᓚᐃᑦᓯᑑᓐ. 
 



ᕿᑎᖅᑰ, ᐅᑐᐱᕆ 24, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 
ᒥᓂᔅᑕᒃᑯᑦ ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᓪᓗ ᐃᒻᒪᖄ 
ᐅᖃᖅᓯᒪᔪᑦ ᑖᒃᑯᐊ ᐃᑲᔪᕈᓐᓇᖅᐸᑦᑕᐅᖅ 
ᑕᒪᒃᑯᓂᖓ ᐃᓱᓕᒃᓯᒐᓱᑦᑐᐃᑦ ᐃᓕᓐᓂᐊᖅᑕᒥᓐᓂᒃ. 
ᐃᒻᒪᖄ ᐊᐱᕆᒃᑲᓐᓂᕈᒪᓪᓗᖓ, ᖃᓄᐃᑦᑐᓂᓪᓕ 
ᒥᓂᔅᑕᐅᔪᖅ ᖃᓄᖅ 23-ᒧᑦ ᖃᐃᓂᐊᖅᑐᒧᑦ 
ᐃᓱᓕᓐᓂᐊᖅᑐᓄᑦ, ᖃᓄᐃᑦᑐᓂᒃ ᐸᕐᓇᐅᑎᖃᖅᐸ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑲᐅᒐᒪ ᑖᒃᑯᐊ 
ᐱᓕᕆᐊᕆᓯᒪᒐᑦᑎᒍᑦ ᐱᕙᓪᓕᐊᑎᑦᑎᓇᓱᓪᓗᑕ 
ᑕᒪᒃᑯᓄᖓ ᓴᓇᐅᒐᒃᓴᓄᑦ ᐊᒻᒪᑦᑕᐅᖅ 
ᐃᑲᔪᕋᓱᓐᓂᐊᖅᑕᕗᑦ ᑖᒃᑯᐊ ᐃᓕᓐᓂᐊᖅᑐᐃᑦ 
ᐊᒻᒪᓗ ᑖᒃᑯᐊ ᐸᕐᓇᒃᑐᐃᕙᓪᓕᐊᒻᒪᑕ 
ᐊᔪᕆᒃᓴᐃᓂᕐᒥᒃ ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᒃᑯᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᐱᓕᕆᖃᑎᖃᖅᑐᒍᑦ 
ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᐃᑦ ᑕᒪᒃᑯᐊ 
ᐊᔪᕆᒃᓴᕈᑎᒃᓴᒧᑦ ᑐᕌᑦᑎᓐᓇᓱᓐᓂᐊᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᒧᑦ ᑭᖑᓪᓖᑦᑐᒧᑦ, 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᐃᒪᓕ ᕿᓂᖅᓯᒪᒐᒪ ᑕᒪᒃᑯᓂᖓ 
ᓈᓴᐅᑎᓂᒃ, ᐊᒻᒪᓗ ᓇᓗᓇᐃᔭᖅᑑᑏᑦ ᑖᒃᑯᐊ 23-
ᖑᔪᑦ 9-ᖑᔪᐃᑦ ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᑲᔪᖅᑐᖅᑕᐅᓇᓱᐊᖅᓯᒪᔪᑦ ᐊᒻᒪᑦᑕᐅᖅ ᑖᓐᓇ 
ᐃᓚᒋᔭᖓ ᐃᓕᓐᓂᐊᖅᑐᓕᕆᓂᕐᒧᑦ ᐃᓚᒋᔭᐅᓯᒪᔪᖅ 
ᐃᒻᒪᖄ ᓴᓈᓂᒃᐸᑕ ᐃᓛᒃ ᐃᓕᓐᓂᐊᕌᓂᒃᐸᑕ 
ᓴᓇᕝᕕᑕᐅᔭᕆᐊᖃᕋᔭᕐᓂᖓᓂᒃ. ᐃᒻᒪᖄ 
ᒥᓂᔅᑕᐅᔪᖅ ᑖᓐᓇ ᐅᖃᕈᓐᓇᖅᐹ ᑖᒃᑯᐊ 9-ᖑᔪᓂᒃ  
ᐱᔭᕇᕐᓂᐊᖅᑐᓂᒃ ᓴᓇᐅᒐᒃᓴᖅ ᐃᒻᒪᖄ 
ᓂᕆᐅᓐᓇᕋᔭᖅᐱᑦ ᐅᖓᑕᐅᔨᓪᓗᓂ ᑖᒃᑯᐊ 
ᓴᓇᐅᒐᒃᓴᖅᑖᖅᑎᑕᐅᒐᔭᖅᐹ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᓪᓗ ᐊᐱᕆᔪᓐᓇᕐᒥᓵᕋᕕᑦ 
ᒥᓂᔅᑕᐅᓪᓗᖓ ᐃᖅᑲᖅᑐᐃᔪᓕᕆᓂᕐᒧᑦ ᐃᒻᒪᖄ 
ᑕᒪᒃᑯᐊ ᑕᒪᕐᒥᒃ 9-ᖑᔪᐃᑦ ᓇᓗᓇᖅᑐᖅ ᑕᒪᐃᑕ 
ᒐᕙᒪᒃᑯᓐᓂ ᓴᓇᓕᕈᓐᓇᕐᒪᖔᑕ ᐊᒻᒪᓗ 
ᒪᓕᒐᓕᕆᓂᕐᒧᑦ ᑖᒃᑯᐊᑦᑕᐅᖅ ᒐᕙᒪᒃᑯᑦ ᐃᓗᐊᓐᓂ 
ᐊᒻᒪᑦᑕᐅᖅ ᒪᓕᒐᓕᐅᕐᓂᕐᒧᑦ ᐃᓕᓐᓂᐊᒐᒃᓴᐃᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᑦ 
ᐅᖃᐅᓯᒃᑯᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓪᓚᖓᓗᑦ-
ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 
 
ᐊᐱᖅᑯᑦ 635 - 5(2): ᑮᓇᐅᔭᖃᖅᑎᑦᑎᓂᖅ 

ᐃᓐᓇᕐᓄᑦ ᐃᓕᓐᓂᐊᕕᓐᓄᑦ (ᒪᐃᓐ) 
 
ᒪᐃᓐ: ᒪ’ᓇ, ᐃᓕᓴᕆᒃᑲᓐᓂᕋᕐᒪ. 
ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ ᒥᓂᔅᑕᖓ 
ᐊᐱᖅᑯᕈᐊᖅᖢᒍ ᐅᖃᖅᑎᑦᓯᔩ ᓂᑯᕕᑦᑐᖓ.  
 
(ᑐᓵᔨᑎᒍᑦ) ᑭᖑᓪᓕᕐᒥ ᑲᑎᒪᓂᑦᑎᓐᓂ ᑎᑎᖅᑲᒃᑯᑦ 
ᑎᑎᕋᓚᐅᕋᒪ ᑕᒪᒃᑯᐊ ᐃᓕᓐᓂᐊᕐᕖᑦ ᓄᓇᓕᖕᓂ 
ᓯᓚᑦᑐᓴᕐᕕᒃ ᐊᒻᒪᓗ ᖁᔭᓕᔪᒪᕗᖓ 
ᓯᓚᑦᑐᖅᓴᕐᕕᓕᕆᔨᒃᑯᑦ ᑖᒃᑯᐊ ᑭᐅᔪᓐᓇᓚᐅᕐᒪᑦ.  
 
ᑕᐃᒪ ᐃᒻᒪᖄ, ᑖᒃᑯᐊ ᓄᓇᓕᖕᓂ ᑖᒃᑯᐊ 
ᐃᓕᓐᓂᐊᕐᕖᑦ ᓯᓚᑦᑐᖅᓴᕐᕕᒃ ᓄᓇᕘᒥᓕᒫᒥ 
ᐊᕐᕕᐊᓃᑦᑐᖅ 1983-ᒥ ᓴᓇᔭᐅᓚᐅᖅᑐᖅ, 
ᐃᒡᓗᓕᒑᕐᔪᖕᒥ 1982-ᒥ. ᓴᓂᑭᓗᐊᕐᒥ 1965-ᒥ. 
ᐅᖃᖅᑏ, ᑕᒪᓐᓇ ᐅᖃᖅᓯᒪᖕᒪᑦ ᐅᖅᓱᖅᑑᓃᑦᑐᖅ  
ᐃᒻᒪᖄ ᑖᒃᑯᐊ 1978-ᒥ ᓴᓇᔭᐅᓚᐅᖅᑐᖅ ᑖᓐᓇ 
ᒥᑭᔪᑯᓘᓪᓗᓂ ᐃᒡᓗ.  
 
ᑖᒃᑯᐊ ᓇᓗᓇᓐᖏᑦᑎᐊᖅᑐᑦ ᑖᒃᑯᐊ 
ᑭᐅᔭᐅᓚᐅᖅᖢᖓᓗ ᐊᒻᒪᓗ ᐊᐱᖅᑯᑎᓄᓪᓗ 
ᐊᐱᖅᑯᑕᐅᓚᐅᖅᑐᖅ ᑲᑎᒪᔨᓂᒃ 
ᐊᐱᖅᑯᑕᐅᓚᐅᕐᒪᑦ, ᑕᐃᒪ ᐃᒻᒪᖄ ᑕᒡᕙᓂ ᐅᑭᐅᕐᒥ 
ᑖᒃᑯᐊ ᖃᐅᔨᓴᑦᓯᐊᕆᐊᖃᓛᖅᑐᑦ  

ᐃᓕᓐᓂᐊᖅᑐᓕᕆᓂᕐᒥᒃ ᑕᒪᑯᓄᖓ 
ᐃᓐᓇᐅᓂᖅᓴᓄᑦ ᐱᓇᓱᐊᕆᐊᖃᓛᖅᑐᑦ.  
 
ᐊᒻᒪᓗ ᓯᕗᓪᓕᖅᐹᖅ ᐊᐱᖅᑯᑎᒋᔭᕋ ᒥᓂᔅᑕᐅᔪᒧᑦ, 
ᖃᑯᒎᒐᔭᖅᐸᓪᓕ ᑕᑯᒐᔭᖅᐱᑕᓕ ᓯᕗᒨᕋᔭᖅᐸᓪᓗ 
ᐊᒻᒪᓗ ᐊᖏᖅᑕᐅᓯᒪᑎᓪᓗᒋᑦ ᑕᒪᒃᑯᓄᖓ 
ᐃᓕᓐᓂᐊᕐᕕᒃᓴᓂ ᓄᓇᕘᓕᒫᒥ ᓄᓇᖏᓐᓂ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ 
ᓯᓚᑦᑐᖅᓴᕐᕕᓕᕆᔨᒃᑯᖏᓐᓄᑦ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᓪᓗ ᐊᐱᕆᔪᓐᓇᕐᒪᑦ ᑖᒃᑯᐊ 
ᓴᖅᑭᑎᑦᑐᓐᓇᕐᒪᔾᔪᒃ. ᐅᖃᖅᑏ, ᑕᐃᒪ 
ᑎᒃᑯᐊᖅᑕᐅᓯᒪ ᓄᓇᕗᒻᒧᑦ ᓯᓚᑦᑐᓴᕐᕕᒻᒧᑦ ᐃᒻᒪᖄ 
ᑐᑭᓯᑎᑦᓯᐊᓚᐅᖅᑐᖓ ᑖᒃᑯᐊ ᓄᓇᓖᑦ 
ᓯᕗᓪᓕᐅᑎᑦᑐᒻᒪᓚᐅᖅᓯᒪᔭᑎᑦ.  
 
ᒫᓐᓇᐅᔪᖅ ᐳᓚᕋᖅᓯᒪᓚᐅᖅᖢᑕᓗ ᓄᓇᓕᓐᓂ 
ᐊᒥᓱᓂᑦ ᐃᓕᓐᓂᐊᕐᕕᖕᓄᑦ, ᓯᓚᑦᑐᖅᓴᕐᕕᖕᓂ. 
ᐊᒻᒪᓗ ᒫᓐᓇ ᑖᒃᑯᐊᑦᑕᐅᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᑦ ᐱᓕᕆᖃᑎᒋᓯᒪᓪᓗᑎᒍᑦ ᑕᒪᒃᑯᐊ 
ᕿᒥᕐᕈᖅᓯᒪᓪᓗᑎᒍᑦ ᓄᓇᓕᖕᓂ ᐃᓕᓐᓂᐊᕐᕖᑦ 
ᑖᒃᑯᐊ ᓯᓚᑦᑐᖅᓴᕐᕕᖕᒥ ᐊᒻᒪᓗ ᑖᒃᑯᐊᓗ 
ᓄᑖᓐᖑᖅᑎᑕᕗᑦ ᐅᕝᕙᓘᓐᓃᑦ ᓄᑖᕐᒥᒃ 
ᓴᖅᑮᑎᑦᑎᔪᓐᓇᖅᖢᑎᒃ ᐃᓕᓐᓂᐊᕐᕕᒃᓴᒥᒃ ᓄᑖᒥᒃ. 
ᑖᒃᑯᐊ ᓴᖅᑎᑕᐅᓚᐅᖅᑐᑦ ᐃᓱᐃᓪᓕᐅᕈᑕᐅᓯᒪᔪᑦ 
ᓴᖅᑭᑕᐅᓯᒪᑎᓪᓗᒋᑦ, ᐄ, ᖃᓄᖅᑑᕋᓱᖕᓂᐊᖅᑐᒍᑦ 
ᓄᓇᕘᓕᒫᒥ, ᓄᓇᓕᖕᓂ ᑖᒃᑯᐊ  
ᐃᓕᓐᓂᐊᕐᕕᒃᓴᐅᔪᓐᓇᖅᑐᒥᒃ ᓯᓚᑦᑐᖅᓴᕐᕕᖕᒧᑦ. 
ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ 
ᐊᐱᖅᑯᑎᒋᔭᕐᓄᑦ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᒃᑯᐊ 
ᐅᖃᐅᓯᕆᑉᓗᒋᑦ ᑕᒪᒃᑯᐊ ᖃᖓᐅᒐᔭᖅᐸᓪᓕ 
ᐃᖢᐊᖅᓯᒋᐊᖁᓪᓗᒋᑦ ᑖᒃᑯᐊ ᐃᓱᒪᒋᓪᓗᒋᓕ  
ᐊᒥᓲᔪᒍᑦ ᑕᕝᕙ ᐊᖏᖃᑎᒋᓯᒪᔭᕗᑦ ᐃᒻᒪᖄ 
ᐅᑕᖅᑭᓗᐊᖅᓯᒪᓕᕐᒪᑕ ᐅᖓᖅᑯᓯᒪᓕᕐᒪᑕ.  

ᐊᒻᒪᓗ ᑖᒃᑯᐊ ᒐᕙᒪᒃᑰᔪᓪᓗ ᒐᕙᒪᓕᕆᐅᓚᐅᖅᑐᑦ 
ᐅᑭᐅᓗ ᓯᕗᐊᒍᑦ ᑖᒃᑯᐊ ᐄ, ᓲᕐᓗ 
ᐃᓱᒪᒋᔭᐅᓚᐅᓐᖏᒻᒪᑕ.  
 
ᑕᐃᒪ ᐊᖏᔪᒻᒪᕆᖕᒥᒃ ᑕᒪᒃᑯᐊ ᐊᕕᑦᑐᖅᓯᒪᔪᓂᓗ 
ᓯᓚᑦᑐᖅᓴᕐᕕᒃ ᖄᓂ ᑖᒃᑯᐊ ᐱᒻᒪᕆᐅᔫᒐᓗᐊᑦ 
ᖃᐅᔨᒪᔪᑦ, ᑐᑭᓯᐅᒪᔪᑦ ᐱᒻᒪᕆᐅᒻᒪᑕ ᐊᒻᒪᓗ 
ᐱᒻᒪᕆᐅᔪᐃᑦᑕᐅᖅ ᓂᕈᐊᖅᑎᒋᔭᑦᑎᓐᓄᑦ. 
ᐃᖅᑲᐅᒪᔭᕆᐊᖃᕋᑦᑕᑦᑕᐅᖅ ᑭᓯᐊᓂ ᑖᒃᑯᐊ 
ᐃᓕᓐᓂᐊᕐᕖ ᓯᓚᑦᑐᖅᓴᕐᕖᑦ ᓄᓇᓕᖕᓂ 
ᑐᓐᖓᕕᖏᓪᓗ.  
 
ᐅᖃᖅᑏ, ᑕᐃᒪᓕ ᓄᓇᓕᖕᓂ ᐃᒻᒪᖄ ᑎᑭᕋᕐᔪᐊᓂ 
ᐃᓕᓐᓂᐊᕐᕕᖃᓕᕋᑉᑕ ᓄᑖᕐᒥᒃ 
ᐸᐃᕆᕕᖃᖅᑐᕐᓘᓐᓃᑦ ᐃᒡᓗᕐᔪᐊᑉ ᐃᓗᐊᓂ, 
ᓱᕈᓯᕐᓄᑦᑕᐅᖅ ᑕᒪᒃᑯᐊ ᐸᖅᑭᔭᐅᓂᖅᑕᐅᖅ ᑕᒪᓐᓇ 
ᐃᓕᑕᕆᔭᐅᓚᐅᖅᓯᒪᒻᒪᑦ. ᐊᒻᒪᑦᑕᐅᖅ ᐊᕐᕕᐊᓂ 
ᑖᒃᑯᐊ ᒫᓐᓇ ᐸᐃᕆᕕᖃᓐᖏᒻᒪᑦ ᐊᕐᕕᐊᑦ ᑕᐃᑲᓂ.  
 
ᐃᒻᒪᖄ ᒥᓂᔅᑕ ᐅᖃᕈᓐᓇᖅᐹ ᑐᑭᓯᑎᑦᑐᓐᓇᖅᐹ 
ᖃᔅᓯᓂᒃ ᓄᓇᓕᖕᓂ ᐸᐃᕆᕕᖃᖅᐸᑦ ᓱᕈᓯᕐᓄᑦ? 
ᑖᒃᑯᐊ ᓯᓚᑦᑐᖅᓴᕐᕕᑉ ᐃᓕᓐᓂᐊᕐᕕᖏᓐᓄᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᖃᐅᔨᒪᔪᒍᑦ ᑖᒃᑯᐊ ᓄᑖᕐᓄᑦ 
ᑐᒃᓯᕋᕈᑏᑦ ᑖᒃᑯᐊ ᐊᑭᑐᔫᑎᓄᑦᑕᐅᖅ ᑕᐃᒃᑯᐊ 
ᐸᕐᓇᐅᑎᒃᑰᕆᐊᖃᖅᓯᒪᖕᒪᑕ.  
 
ᐊᒻᒪᓗ ᖃᐅᔨᒪᔪᖓ ᑖᒃᑯᐊ ᐸᐃᕆᕕᖕᓄᑦ 
ᖃᐅᔨᒪᔪᖓᓕ ᑲᖏᖅᖠᓂᕐᒦᑦᑐᖅ ᓯᓚᑦᑐᖅᓴᕐᕕᖓ 
ᐃᓕᓐᓂᐊᕐᕕᖓ ᐸᐃᕆᕕᖃᕐᒪᑦ ᑕᐃᑲᓂ ᐃᓗᐊᓂ. 
ᐊᒻᒪᓗ ᐃᓱᒪᒋᓪᓗᒍ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓪᓗ ᑖᒃᑯᐊ ᒪᓕᒐᖃᖅᓯᒪᖕᒪᑕ, 
ᑕᒻᒪᕐᓂᕈᒪ ᓄᑖᓐᖑᖅᑎᑦᑎᓂᐊᕌᖓᑕ ᐃᒡᓗᒥᒃ 
ᑖᒃᑯᐊ ᐸᐃᕆᕖᑦ 
ᐃᓕᐅᖅᑲᖅᑕᐅᓂᐊᖅᐸᓪᓚᐃᒐᔭᖅᑐᐃᑦ. ᑭᓯᐊᓂ 
ᐃᓱᒪᒋᓪᓗᒍ, ᑕᒻᒪᕈᒪ, ᑖᒃᑯᐊ ᖃᐅᔨᓴᖅᐸᓪᓕᐊᔭᕗᑦ. 
ᑖᒃᑯᐊ ᓯᓚᑦᑐᖅᓴᕐᕕᒃ ᐃᓕᓐᓂᐊᕐᕕᖏᓪᓗ 
ᓯᓚᑦᑐᖅᓴᕐᕕᒃᑯᑦ 

ᑕᒪᒃᑯᐊ ᐸᐃᕆᕕᖃᕐᓂᕐᒧᑦ ᐃᓕᓴᐃᔩᑦᑕᐅᖅ 
ᐃᓕᓐᓂᐊᕐᓂᐊᖅᑐᒧᓪᓗ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ) ᑭᖑᓪᓕᖅᐹᒥᒃ 
ᐊᐱᖅᑯᑎᒋᔭᕐᓄᑦ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᓄᓇᓕᓐᓂ 
ᑖᒃᑯᐊ ᓯᓚᑦᑐᖅᓴᕐᕕᑉ ᐃᓕᓐᓂᐊᕐᕕᖏᑦ ᓄᓇᑉᑎᒻᓂ 
ᐊᐱᖅᑯᑕᐅᓚᐅᖅᑐᖅ ᑎᑎᖅᑲᒃᑯᓪᓗ ᐅᖃᐅᓯᒃᑯᓪᓗ, 
ᖃᓄᐃᓐᖏᐅᓂᕋᖅᑐᑦ ᐊᒻᒪᓗ 2018-ᖑᑎᓪᓗᒍ 
ᐳᓛᖅᑕᐅᒻᒪᑦ ᑕᐃᒪ ᓯᕗᐊᒍᑦ ᑖᓐᓇ 
ᓴᖅᑭᑦᑎᓚᐅᖅᑕᕋ ᑕᒪᓐᓇ ᑕᒡᕙᓂ ᒪᓕᒐᓕᐅᕐᕕᖕᒥ 
ᖃᓄᐃᓐᖏᑦᑐᖅ ᑭᓯᐊᓂ ᒥᑭᓗᐊᕐᒪᑦ 
ᐃᓂᑭᓗᐊᓕᕐᒪᑦ.  
 
ᐅᖃᕈᓐᓇᖅᐹ ᒥᓂᔅᑕᐅᔪᖅ ᑖᓐᓇ ᐱᓕᕆᕝᕕᖓ 
ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᑦ 
ᐱᓕᕆᖃᑎᒋᔭᒥᓐᓂᒃ ᑖᒃᑯᐊ ᐃᒻᒪᖄ 
ᐃᓪᓗᐊᖅᓯᔭᖅᑐᕐᓂᐊᖅᐸ ᐅᕝᕙᓘᓐᓃᑦ 
ᐅᖃᕈᓐᓇᖅᐸᓪᓗ ᑖᒃᑯᐊ ᐊᒥᓲᓂᖏᓪᓗ 
ᐊᖏᓂᖏᓪᓘ ᑖᒃᑯᐊ ᐃᒡᓗᕐᔪᐊᓂᒃ ᐊᖏᓂᖓᓗ 
ᖃᓄᖅ ᐃᓱᒪᒋᔭᐅᒐᔭᖅᐹ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐅᑉᐱᕈᓱᒃᓯᒪᔪᖓᓕ ᐃᒻᒪᖄ ᒐᕙᒪᒃᑯᑦ 
ᑖᒃᑯᐊ ᒪᓕᒐᓕᐅᖅᑎᓄᑦ ᐅᖃᕋᑖᖅᑰᓚᐅᖅᓯᒪᖕᒪᑕ 
ᓄᓇᓕᖕᒥ ᐊᒻᒪᓗ ᓄᑖᕐᒥ  
ᓲᕐᓗ ᐃᒡᓗᕐᔪᐊᑉ ᐃᓕᓐᓂᐊᕐᕕᒃᓴᒥ ᐊᒻᒪᓗ 
ᓄᓇᓕᖕᓂ ᐅᖃᖃᑎᒋᓪᓗᒋᑦ, ᖃᓄᕐᓗ 
ᐊᖏᑎᒋᓂᐊᕐᒪᖔᑦ, ᐄ, ᖃᐅᔨᒋᐊᕐᓂᐊᖅᐳᖓ, 
ᑕᑯᒋᐊᕐᓂᐊᖅᐳᕉᖅ. ᐅᖃᕈᓐᓇᖅᑐᖓᓕ ᑕᒫᓂ 
ᑕᒪᒃᑯᐊ ᓄᓇᓖᑦ ᐊᒥᓲᓂᖏᑦ ᐊᖏᓂᖓᓗ 
ᐊᔪᕐᓇᓐᖏᑉᐸᓪᓗ ᐃᓕᓐᓂᐊᖅᑐᒃᓴᐃᑦ 
ᐃᓕᓐᓂᐊᕐᓂᐊᖅᐸᑕᓗ ᑖᒃᑯᐊ ᑕᐃᑲᓐᖓᑦ 
ᐱᒋᐊᕐᕕᒋᓗᒍ ᐃᒻᒪᖄ ᒪᓕᒐᓕᐅᖅᑎ ᑖᓐᓇ 
ᐅᖃᐅᑎᓂᐊᖅᐸᕋ. ᐃᒻᒪᖄ ᑖᒃᑯᐊ 
ᐸᕐᓇᒍᑎᒋᓯᒪᔭᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ, 
ᐊᐱᖅᑯᑎᒃᓴᓂᒃ 

ᐃᓱᓕᖕᒪᑦ, ᐊᒻᒪ ᑲᔪᓯᒋᐊᕐᓂᐊᕋᑦᑕ.  
 

ᐅᖃᖅᑎᐅᑉ ᐅᖃᐅᓯᖓ 
 
ᑲᔪᓯᓂᐊᓵᕐᓗᑕ ᑐᒡᓕᐊᓄᑦ, ᑖᒃᑯᐊ ᐅᑉᓛᖅ ᑕᐃᒪᓕ 
ᖁᕕᐊᓱᑦᓯᐊᖅᐳᖓ ᑖᒃᑯᐊ ᑲᑎᒪᔩᑦ ᑖᒃᑯᐊ 
ᖁᕕᐊᓲᑎᒋᔪᒪᕙᒃᑲ ᕗᕆᐊᑐᕆᒃ ᕙᓚᐃᒃ 
ᓄᑲᖅᑎᖅ, ᖁᕕᐊᓲᑎᒋᕙᒋᑦ ᑖᓐᓇ 
ᓂᕈᐊᖅᓯᒪᔪᓐᓇᕐᒪᑦ ᐅᑉᓗᒥᒧᑦ ᓄᓇᑦᓯᐊᕐᒥ ᑕᐃᑲᓂ 
ᐅᖃᖅᑎᑦᓯᔨᓐᖑᕐᒪᑦ.  
 
>>ᐸᑦᑕᑐᖅᑐᑦ 
 
ᓇᒻᒥᓂᖅ ᑕᐃᒪᓕ ᖁᕕᐊᓱᑦᓯᐊᕋᒪ ᑲᓇᑕᒃᑯᓐᓂ 
ᓯᕗᓕᖅᐹᒥᒃ ᐅᑭᐅᑦ.  
 
>>ᐃᒡᓚᖅᑐᑦ 
 
>>ᐸᑦᑕᑐᖅᑐᑦ 
 
ᑲᔪᓯᓗᑕ. ᓯᕗᓕᐅᖅᑎ ᓄᓇᕘᒧᑦ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᑎᕈᒪᓪᓗᖓ 2-ᒧᑦ, ᐃᒪᓐᓇ 
ᐊᑐᖃᑦᑕᓐᖏᑕᕋᓗᐊᕗᑦ ᑭᓯᐊᓂ ᒥᓂᔅᑕᐅᑉ 
ᐅᖃᐅᓯᖏᓐᓄᑦ. ᑖᒃᑯᐊ ᓯᕗᓕᖅᑎᐅᔪᑦ ᑕᕝᕙᓂ  
ᑲᓇᑕᒥ ᐊᒻᒪᓗ ᐅᑎᕈᓐᓇᕐᒪᖔᑉᑕ ᑲᑎᒪᔾᔪᑎᒃᓴᒻᓄᑦ 
2-ᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒃᓯᕋᖅᑐᖅ 
ᓯᕗᓕᐅᖅᑎᐅᔪᖅ ᐅᑎᕈᓐᓇᕐᒪᖔᑦ ᑲᑎᒪᔾᔪᑎᒃᓴᓄᑦ 
2-ᒧᑦ. ᐊᖏᖅᓯᒪᔪᖃᓐᖏᑉᐹ? ᑐᓴᖅᓯᒪᓐᖏᓐᓇᒪ. 
ᐊᑏ ᑲᔪᓯᒋᑦ ᓯᕗᓕᐅᖅᑎᐅᔪᑎᑦ, ᓯᕗᓕᐅᖅᑎ 
ᓴᕕᑲᑖᖅ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 2-ᒧᑦ: ᐊᖓᔪᖅᑳᑦ 
ᐅᖃᐅᓯᖏᑦ 

ᐊᖓᔪᖅᑳᑉ ᐅᖃᐅᓯᖓ 305 - 5(2): ᑐᓴᒐᒃᓴᖅ 
ᓂᕈᐊᖅᑕᐅᓂᖓᓄᑦ ᓄᓇᑦᓯᐊᑉ 
ᓯᕗᓕᖅᑎᑖᓵᖓ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ); ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᖁᔭᓐᓇᒦᖅᓯᒪᕗᖓ 
ᒪᓕᒐᓕᐅᖅᑎᐅᔪᓯ ᐅᑎᕐᕕᒋᔪᓐᓇᕋᒃᑯ ᑖᓐᓇ 
ᑲᑎᒪᔾᔪᑎᒃᓴᑦᑎᓐᓄᑦ 2-ᒥ.  
 
ᖃᐅᔨᒪᔪᒃᓴᐅᕗᓯ ᐃᒻᒪᖄ ᓂᕈᐊᕐᓂᖃᓵᓚᐅᕐᒪᑕ 
ᓄᓇᑦᓯᐊᕐᒥ, ᐊᒻᒪᓗ ᐅᑉᓗᒥ, ᐅᑉᓗᒥᓗ 
ᓯᕗᓕᐅᖅᑎᐅᔪᖅ ᓄᑖᖅ ᓯᕗᓕᐅᖅᑎ ᑳᒃᑯᕆᓐ.  
 
ᐱᓕᕆᖃᑎᒋᓚᐅᖅᓯᒪᓪᓗᑎᒍᑦ ᐊᒻᒪᓗ 
ᓂᐅᕐᕈᒃᓯᒪᕗᒍᑦ ᐅᖃᖃᑎᔪᓐᓇᕐᓗᒍ ᐊᒻᒪᓗ 
ᓴᓐᖏᔪᒥᒃ ᐃᒻᒪᖄ ᓂᐱᖃᕈᒪᔪᒍᑦ ᐄ, 
ᐃᓚᒋᔭᐅᔪᒻᒪᑕᓗ ᑕᕝᕙᓂ ᐅᑭᐅᖅᑕᖅᑐᒥ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ. 7. 
ᑎᑎᖅᑲᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᒪᓂᕋᔭᖕᒧᑦ, 
ᒥᔅᑕ ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 050 - 5(2): 

ᖃᖓᑦᑕᐅᑎᓂᒃ ᐋᖅᑭᒃᓱᐃᔨᓂᒃ 
ᐊᑐᖃᑦᑕᕐᓂᖅ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᒐᔭᖅᑕᕋ ᑖᒃᑯᓄᖓ ᒥᓂᔅᑕᒃᑯᓐᓄᑦ 
ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᑖᓐᓇ ᐅᖃᐅᓯᕆᔪᒪᔭᕋ 
ᑖᒃᑯᐊ ᖃᖓᑦᑕᐅᑎᓂᒃ ᐋᖅᑭᒃᓱᐃᔩᑦ 
ᐊᑐᖅᑕᐅᓂᖏᓐᓄᑦ.  
 
ᐅᖃᖅᑏ, ᖃᐅᔨᓚᐅᕋᒪ ᐃᓚᖏᑦ ᒐᕙᒪᒃᑯᑦ 
ᐱᓕᕆᕝᕕᖏᑦ ᖃᖓᑦᑕᐅᑎᓂᒃ ᐋᖅᑭᒃᓱᐃᔨᓂᒃ 
ᐊᑐᖃᑦᑕᒃᒪᑕ ᐃᖅᑲᓇᐃᔭᖅᑎᖏᑦ 
ᐊᐅᓪᓚᕐᓂᐊᕋᐃᒻᒪᑕ.  
 
ᐊᐱᕆᔪᒪᕙᕋ ᑮᓇᐅᔭᓕᕆᓂᕐᒧᑦ ᒥᓂᔅᑕ, 
ᐃᒃᓯᕙᐅᑕᐅᓗᓂ ᑮᓇᐅᔭᐃᑦ ᐊᐅᓚᑕᐅᓂᖏᑦᑕ 
ᑲᑎᒪᔨᖏᓐᓄᑦ, 

ᑕᒪᒃᑯᐊ ᓱᓕᒻᒪᖔᑕ ᐅᖃᐅᓯᐅᓯᒪᔪᑦ. 
 

ᐅᖃᖅᑏ, ᐊᐱᖅᑯᑎᒃᑲ ᐱᔭᕆᐊᑐᔪᕈᓘᒻᒪᑕ 
ᐊᐱᕆᕗᖓ ᐅᖃᓕᒫᖅᑕᐅᓯᒪᔪᑎᑐᑦ 
ᑲᑎᒪᔾᔪᑎᑦᑎᓐᓄᑦ ᐃᓕᐅᖅᑲᖅᑕᐅᖁᓪᓗᒍ.  
 

1. ᖃᑦᑎᑦ ᑖᓚᑦ ᐊᑭᓕᐅᑕᐅᓯᒪᓕᖅᑲᑦ 
ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ 2017-18 
ᐊᒻᒪ 2018-19 ᖃᖓᑦᑕᐅᑎᓂᒃ 
ᐋᖅᑭᒃᓱᐃᔨᓄᑦ ᐃᖅᑲᓇᐃᔭᖅᑎᓄᑦ, 
ᖃᖓᑦᑕᐅᑎᓂᒃ ᐋᖅᑭᒃᓱᐃᔨᓂᒃ 
ᓇᒻᒥᓂᖃᐅᑎᓐᓂᒃ ᐃᑲᔪᓲᓂᒃ 
ᐃᓂᒃᓴᑖᖅᑎᑎᓪᓗᑎᒃ ᑐᑭᒧᐊᖅᑎᑎᓪᓗᑎᓪᓗ 
ᐊᐅᓪᓚᖅᓯᒪᓂᕆᓂᐊᖅᑕᖏᓐᓂᑦ? 

 

a. ᖃᐃᑦᑎᔪᓐᓇᖅᐲᑦ ᐊᕕᑦᑐᖅᓯᒪᓗᒋᑦ 
ᐱᓕᕆᕕᑦᑎᒍᑦ ᐊᒻᒪᓗ ᐊᓪᓚᕕᑦᑎᒍᑦ 
ᐊᒻᒪᓗ ᓇᓗᓇᐃᕐᓗᒍ ᖃᖓᑦᑕᐃᑎᓂᒃ 
ᐋᖅᑭᒃᓱᐃᔨ, ᐃᖅᑲᓇᐃᔭᖅᑎᓘᓐᓃᑦ, 
ᐅᕝᕙᓘᓐᓃᑦ ᓇᒻᒥᓂᖃᐅᑎᐅᔪᖅ 
ᐃᓛᒃᑰᖓᓗᒋᑦ ᑮᓇᐅᔭᓕᕆᔾᔪᑎᑦ 
ᐊᕐᕋᒍᖏᑎᒍᑦ? 

b. ᓇᓗᓇᐃᖅᓯᔪᓐᓇᖅᐲᑦ, ᐄ ᐅᕝᕙᓘᓐᓃᑦ 
ᐋᒡᒐ ᒥᓂᔅᑕᐃᑦ ᐊᐅᓪᓚᖃᑦᑕᕐᓂᖏᑦ 
ᖃᖓᑦᑕᐃᓯᖅᑕᐅᕙᓐᓂᕐᒪᖔᑕ ᑕᕝᕘᓇ 
ᑮᓇᐅᔭᓕᕆᔾᔪᑎᑎᒍᑦ ᓯᕗᓕᖅᑎᓂᒃ 
ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᐅᔪᓂ, 
ᐊᒻᒪᓗ ᐄᖑᑉᐸᑦ, ᓇᓕᐊᖑᓐᓂᖅᑲ ᒥᓂᔅᑕ 
ᐱᓕᕆᕕᖓᓗ ᐊᒻᒪᓗ ᓇᓗᓇᐃᕐᓗᒍ 
ᖃᖓᑦᑕᐅᓯᕆᔨ, ᐃᖅᑲᓇᐃᔭᖅᑎ, 
ᐅᕝᕙᓘᓐᓃᑦ ᓇᒻᒥᓂᖃᐅᑎ? 

 

2. ᐃᖅᑲᓇᐃᔭᖅᑏᑦ ᐃᑲᔪᖅᑕᐅᓐᓂᖅᐸᑕ 
ᑐᑭᒧᐊᒍᑎᒃᓴᓕᐅᕈᔾᔭᐅᓐᓂᖅᐸᓪᓗ 
ᖃᖓᑦᑕᐅᑎᓂᒃ ᐋᖅᑭᒃᓱᐃᔨᓄᑦ, ᑳᓐᑐᕌᒃᓴᓂᒃ 
ᑕᖅᑲᐅᓐᖓᐃᓐᓂᖅᐸᑦ, ᐅᕝᕙᓘᓐᓃᑦ 
ᐊᑕᐅᓯᕐᒧᑦ ᑐᓂᔭᐅᑲᑕᐅᑎᒋᓐᓂᖅᐸ, 
ᐅᕝᕙᓘᓐᓃᑦ ᐊᖏᕈᑎᑎᒎᖅᑎᑕᐅᓚᐅᖅᐸ? 

 

3. ᑕᐃᒪᐃᑦᑐᓂᒃ ᑲᑉᐸᓐᓂᐅᔪᓂᒃ ᐊᑐᕐᓂᖅᐸᑦ, 
ᖃᖓᑦᑕᐅᓯᖅᑕᐅᓂᖓᓄᑦ ᐃᑲᔪᖅᑕᐅᓐᓂᖅᐸᑦ 
ᑐᑭᒧᐊᒍᑎᒃᓴᓕᐅᕈᔾᔭᐅᓐᓂᖅᐸᓪᓗ, ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ 
ᐊᑐᐊᒐᖏᑦᑎᒎᕋᔭᖅᐸ? 

 

4. ᑕᐃᒪᐃᑦᑐᓂᒃ ᑲᑉᐸᓐᓂᐅᔪᓂᒃ ᐊᑐᕐᓂᖅᐸᑦ, 
ᖃᖓᑦᑕᐅᓯᖅᑕᐅᓂᖓᓄᑦ ᐃᑲᔪᖅᑕᐅᓐᓂᖅᐸᑦ 
ᑐᑭᒧᐊᒍᑎᒃᓴᓕᐅᕈᔾᔭᐅᓐᓂᖅᐸᓪᓗ, ᑮᓇᐅᔭᑦ 
ᐊᐅᓚᑕᐅᓂᖏᑎᒍᑦ ᒪᓕᒐᕐᓂᒃ ᒪᓕᒃᓯᒪᕙ?  

 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 
ᑐᒃᓯᕋᖅᑐᖅ ᐃᒻᒪᖄ ᓇᓗᓇᐃᖅᑕᐅᓯᒪᖁᓪᓗᒍ 
ᐅᖃᓕᒫᖅᑕᐅᓗᓂ, ᒪᓕᒐᓕᐅᖅᑏᑦ ᐊᖏᖅᓯᒪᕕᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᐊᖏᖅᓯᒪᔪᓖᑦ. ᐊᑏ ᑲᔪᓯᒋᑦ 
ᐅᖃᓕᒫᕈᓐᓇᕐᓗᒍ. ᒪᒥᐊᓇᖅ. ᑲᔪᓯᓗᑕ. 
ᐅᖃᖅᑎᐅᓕᓵᕐᓂᓐᓄᑦ ᐱᒃᑯᓕᓗᐊᓕᖅᑰᕋᒪ. 
 
>>ᐃᓪᓚᖅᑐᑦ 
 
ᑲᔪᓯᒃᑲᓐᓂᕐᓗᑕ. ᑖᓐᓇ ᐱᓕᕆᐊᖃᕋᑖᓗᐊᕋᒪ. 
ᑲᔪᓯᓗᑕ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᒪᑐᐃᕈᑎᒧᑦ. 
10. ᐊᑎᓕᐅᕈᑕᐅᓯᒪᔪᑦ. 11. ᑭᐅᔾᔪᑏᑦ 
ᐊᑎᓕᐅᕈᑕᐅᓚᐅᖅᑐᓄᑦ. 12. ᑲᑎᒪᔨᕋᓛ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 
ᐊᓯᖏᓐᓂᓪᓗ ᐅᓂᒃᑳᖏᑦ. ᒪᓕᒐᓕᐅᖅᑎ ᐊᕐᕕᐊᑦ 
ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ.  
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 017 - 5(2): ᒪᓕᒐᒃᓴᖅ 

8, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 
ᒪᓕᒐᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᖃᐅᔨᒃᑲᐃᒍᒪᕗᖓ ᒪᓕᒐᒃᓴᖅ 8, ᒪᓕᒐᖅ 
ᐋᖅᑭᒋᐊᕆᓂᕐᒧᑦ ᐃᖅᑲᓇᐃᔭᖅᑏᑦ ᐋᓐᓂᐊᖅᑐᑦ  
ᐊᑭᓕᖅᑕᐅᔾᔪᑎᖏᓐᓄᑦ ᒪᓕᒐᖓ, ᕿᒥᕐᕈᔭᐅᓚᐅᖅᑯ 
ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ ᐊᒻᒪᓗ ᐱᖁᔭᒃᓴᖅ 
ᐋᖅᑭᒋᐊᖅᑕᐅᓯᒪᓕᖅᑯ ᐊᒻᒪᓗ 
ᑎᑎᕋᑦᑎᐊᖅᓯᒪᓕᖅᑯ 
ᐃᓱᒪᔅᓴᖅᓯᐅᕈᑕᐅᔪᓐᓇᓯᓪᓗᓂ ᑲᑎᒪᑐᐃᓐᓇᓂᕐᒧᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 8 
ᓴᖅᑭᓛᖅᑯᖅ ᑲᑎᒪᔾᔪᑎᔅᓴᓂ ᓇᒡᒐᔾᔭᐅᒥ, ᐅᑐᐱᕆ 
28.  
 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 
ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᑎᑭᕋᕐᔪᐊᒧᓪᓗ, 
ᒥᔅᑕ ᒪᐃᓐ.  
 
ᑲᑎᒪᔨᕋᓛᑦ ᐅᓂᒃᑳᖓᑦ 018 - 5(2): ᒪᓕᒐᒃᓴᖅ 

34, ᐱᖁᑏᑦ ᖁᔭᓐᓈᖅᑕᐅᓂᖏᓐᓄᑦ 
ᒪᓕᒐᖅ, 2018-2019 (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. 
ᐃᒃᕼᐃᕙᓐᖑᓕᖅᑕᖏᓐᓇᒪ.  
 
(ᑐᓵᔨᑎᒍᑦ) ᒪᓕᒐᒃᓴᖅ 34, ᒪᓕᒐᖅ ᖁᔭᓈᕐᓂᕐᒧᑦ 
ᐱᖁᑎᐅᔪᓂᑦ ᒪᓕᒐ,ᖅ 2018-2019, 
ᕿᒥᕐᕈᔭᐅᓚᐅᖅᑯ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 
ᐊᒻᒪᓗ ᐱᖁᔭᒃᓴᖅ ᐃᓱᒪᔅᓴᖅᓯᐅᕈᑕᐅᔪᓐᓇᓯᓪᓗᓂ 
ᑲᑎᒪᑐᐃᓐᓇᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑎᑦᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 34 
ᓴᖅᑭᓛᖅᑯ ᑲᑎᒪᔾᔪᑎᔅᓴᓂ ᓇᒡᒐᔾᔭᐅᒥ, ᐊᒃᑐᕝᕙ 
28.  
 
ᑲᔪᓯᓗᑕ. 13. ᑎᑎᖅᑲᓂ ᓴᖅᑭᑦᑎᕆᓂᖅ. 14. 
ᖃᐅᔨᒃᑲᐃᒍᑎ ᐱᖁᔨᕗᖔᓕᐅᕐᓂᐊᓂᕐᒧᑦ. 15. 
ᖃᐅᔨᒃᑲᐃᒍᑎ ᐱᖁᔨᕗᖔᓕᐅᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. 16. 
ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᖢᑎᒃ 
ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᐃᑦ 30, 31, 
32, ᐊᒻᒪᓗ 33. ᒥᔅᑕ ᕋᒻᐴᑦ ᐃᒃᓯᕙᐅᑕᐅᓂᐊᖅᑐ.  
 
 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥ 
ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᔅᓯᒥᒃ.  
 
ᐃᖅᓱᖅᑏ.  
 
>>ᓄᖅᑲᖓᑲᐃᓐᓇᖅᑐᑦ 15:52ᒥ ᑲᔪᓯᓪᓗᑎᓪᓗ 
ᑲᑎᒪᑐᐃᓐᓇᓂᕐᒧᑦ 16:16ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ):ᐅᓐᓄᓴᒃᑯᑦ. 
ᑲᑎᒪᓂᖅ ᐱᒋᐊᖅᑎᑦᑐᒪᓕᕋᒃᑯ. ᑲᑎᒪᑐᐃᓐᓇᓕᕈᑦᑕ 
ᐅᑯᐊ ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ ᒪᓕᒐᒃᓴᐃᑦ 
30, 31, 32, ᐊᒻᒪᓗ 33. ᖃᓄᐃᓕᖓᔪᒪᕕᓯ? ᒥᔅᑕ 
ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᕿᒥᕐᕈᓇᐃᓐᓇᕈᒪᔭᕗᑦ 2020-21 
ᐊᑭᑐᔪᖅᑐᕈᑎᔅᓴᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 
ᑭᖑᓐᓂᑦᑎᐊᖓᓂᓪᓗ ᓯᓚᑦᑐᓴᕐᕕᒃ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ. 
ᐊᖏᖃᑎᒌᑉᐱᑖ ᒪᓕᒐᒃᓴᖅ 30 ᑲᒪᒋᔪᒪᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
-ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ, ᑕᐅᓇᓃᖃᑎᖃᕈᒪᕕᑦ ᐃᖅᑲᓇᐃᔭᖅᑎᓐᓂ? 
ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᐊᖏᖅᐱᓰ ᑖᒃᑯᐊ ᑕᑉᐹᓂᖃᑎᒋᔪᒪᔭᖏᑦ 
ᑕᑉᐸᐅᖓᖅᑎᑕᐅᖁᓪᓗᒋᑦ?  
  
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᓱᒃᑏ, ᐅᑯᐊ ᐃᓯᖅᑎᑲᐃᓐᓇᒃᑭᑦ.  
 
ᖁᔭᓐᓇᒦᒃ ᐊᒻᒪᓗ ᑎᑎᕋᖅᑕᐅᓯᒪᓂᐊᕐᒪᑦ ᒥᔅᑕ 
ᕼᐃᒃᔅ ᑖᒃᑯᐊ ᑭᒃᑰᒻᒪᖔ ᓇᓗᓇᐃᑲᐃᓐᓇᒃᑭᑦ 
ᐊᒻᒪᓗ ᒪᑐᐃᖅᓯᔾᔪᑎᕐᓄᑦ. ᖁᔭᓐᓇᒦᒃ. ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ. ᐃᒃᓯᕙᐅᑖᖅ, 
ᖁᕕᐊᓱᑦᑐᖓ 2020-21 ᐊᑭᑐᔪᖅᑐᕈᑎᔅᓴᐃᑦ 
ᐅᖃᐅᓯᕆᔪᓐᓇᖅᓯᔭᒃᑲ. 
 
ᐅᕙᓃᖃᑎᒋᔭᒃᑲ ᑭᒃᑰᒻᒪᖔ, ᒥᓂᔅᑕᐅᑉ ᑐᖏᓕᐊ, 
ᕉᐱ ᐳᕋᐅᓐ ᐊᒻᒪᓗ ᒍᕋᐃᔅ ᐹᑉᓯᑖᒃ, 
ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ.  
 
ᑖᒃᑯᐊ ᐱᓕᕆᕝᕕᑦᑕ ᐊᑭᑐᔪᖅᑐᕈᑎᒃᓴᖏᑦ 
ᐊᒃᓱᕉᑎᖃᖅᐳᑦ ᑐᕌᖓᔪᓄᑦ 
ᐊᑐᖅᑐᔅᓴᓐᖑᖅᑎᑕᐅᖁᓪᓗᒋᑦ ᐊᒻᒪᓗ 
ᓄᑖᓐᖑᕆᐊᖅᑎᑕᐅᓗᑎᑦ ᐊᓯᔾᔨᖅᑕᐅᓗᑎᓪᓘᓐᓃᑦ 
ᐱᑐᖃᓐᖑᖅᐸᓪᓕᐊᔪᑦ ᐋᓐᓂᐊᕖᑦ. ᐊᑦᑕᓇᓐᖏᑦᑐᒥ 
ᐊᑑᑎᖃᑦᑎᐊᖅᑐᓂᒃ ᐊᕙᑎᒧᓪᓗ ᑐᓐᖓᓇᖅᑐᒥᒃ 
ᑐᓐᖓᓱᓐᓇᖅᑐᒥᓪᓗ ᐃᒡᓗᓕᐅᕋᓱᑦᑐᒍᑦ ᓇᒥᓕᒫᖅ.  
 
2020-21-ᒥ ᐱᒋᐊᕐᓗᒍ 
ᐅᓄᖅᓯᕙᓪᓕᐊᑐᐃᓐᓇᕐᓂᐊᖅᑐᑦ ᒪᑯᐊ 
ᓯᕗᓪᓕᐅᔾᔭᐅᔪᒃᓴᐃᑦ ᐊᑭᑐᔪᖅᑐᕈᑏᑦ ᓄᑖᓂᒃ 
ᐋᓐᓂᐊᕕᑦᑖᕐᓂᐊᕋᑦᑕ ᐱᐅᓂᖅᓴᒥᓪᓗ 
ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓂᐊᕋᑦᑕ 
ᓄᓇᕗᒻᒥᐅᓄᑦ, ᓄᓇᕗᑦ ᐃᓗᐊᓂ. ᐱᓕᕆᕕᑉᐳᑦ  
ᐃᑲᔪᖅᑕᐅᖏᓐᓇᖃᑦᑕᓂᐊᖅᑐᑦ ᑕᒪᒃᑯᓄᖓ 
ᐊᒃᑐᖅᑕᐅᔪᓄᑦ ᐊᒻᒪᓗ ᓄᑖᓂᒃ ᐊᑐᖅᐸᓪᓕᐊᓗᑎᒃ 
ᐅᑯᑎᒎᓇᖅ ᐊᑭᑐᔪᖅᑐᕈᑎᓂᒃ ᐊᑐᖅᑐᑎᑦ ᐊᒻᒪᓗ 
ᐊᑐᓐᖏᓂᖅᓴᐅᕙᓪᓕᐊᓗᑎᒃᑯᑦ ᓄᓇᕗᑦ 
ᓯᓚᑦᑖᓃᑦᑐᑦ ᐃᓅᓕᓴᐃᔩᑦ.  

ᕿᑭᖅᑕᕐᔪᐊᕐᒥ ᐋᓐᓂᐊᕕᒃ ᐱᔭᕇᖅᑕᐅᓂᐊᖅᑐ 
ᔮᓐᓄᐊᕆ 2020-ᒥ ᐊᒻᒪᓗ ᑕᐅᑦᑐᒋᓂᐊᖅᑕᖏᑦ 
ᓴᓇᔭᐅᓯᒋᐊᕐᓗᓂᓗ 2021-2022 
ᐊᑭᑐᔪᖅᑐᕈᑎᒃᓴᑦ. ᖃᒪᓂ’ᑐᐊᖅ ᖁᕐᓗᖅᑑᕐᓗ 
ᑖᒃᑯᐊ ᒪᕐᕉᒃ ᐋᓐᓂᐊᕖᒃ ᐊᓯᔾᔨᖅᑕᐅᓂᐊᖅᑑᒃ ᐊᒻᒪ 
ᐃᒻᒪᖄᓗ ᐃᓚᔭᐅᒃᑲᓂᕐᓗᑎᑦ ᐊᑭᑐᔪᖅᑐᕈᑏᑦ 
ᐸᕐᓇᐅᑏᑦ ᒪᓕᓪᓗᒋᑦ.  
 
2020-21-ᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᖄᒃᑲᓐᓂᐊᒍᑦ $27.50 ᒥᓕᐊᓂᒃ ᐊᑐᕈᒪᔪᑦ 6-ᓄᑦ. 
ᑖᒃᑯᐊ ᓇᓗᓇᐃᔭᑲᐃᓐᓇᕐᓚᒃᑲ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖄᒃᑲᓐᓂᐊᒍᑦ 
2020-2021-ᒥ ᑮᓇᐅᔭᖅᑖᑲᓐᓂᕈᒪᓂᐊᖅᑐᖅ 
ᓴᓂᑭᓗᐊᕐᒥ ᐋᓐᓂᐊᕕᒃ ᐱᔭᕇᖅᑕᐅᓂᐊᕐᒪᑦ ᐊᒻᒪᓗ 
ᑕᒪᒃᑯᐊ ᐊᑐᖅᑕᐅᓂᐊᖅᑐᑦ ᓴᓂᔭᐅᕌᓂᖕᓂᐊᕐᒪᑦ 
ᐊᒻᒪᓗ ᑕᒪᓐᓇ ᓇᓪᓕᐅᒃᑯᒫᖅᑕᐅᓯᒪᓂᖓᓂᒃ 
ᐱᓕᕆᐊᕆᔭᐅᔭᕆᐊᓖᑦ ᐱᔭᕇᕐᓗᒋᑦ. ᓂᕆᐅᑦᑐᒍᑦ 
ᑖᓐᓇ ᓴᓂᑭᓗᐊᕐᒥ ᐋᓐᓂᐊᕕᒃ ᐊᑐᐃᓐᓇᕈᓛᖅᑐᖅ 
ᓯᑏᕝᕙ 2020-ᒥ.  
 
ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕌᖃᕐᒥᔪᑦ ᑐᒡᓕᐊᓂᒃ 
ᐊᕐᕌᒍᒥ ᓴᓇᔭᐅᔪᓐᓇᓂᐊᕐᒪᑦ ᑭᓐᖓᐃᑦ 
ᐋᓐᓂᐊᕕᖓ ᐊᐅᔭᖅ 2020. ᓄᑖᖅ ᑕᒪᑐᒪᓂ 
ᐊᐅᔭᐅᓚᐅᖅᑐᒥᒃ  
ᐱᒋᐊᖅᑕᐅᓚᐅᖅᑐᖅ ᔫᓂ 2019-ᒥ ᐊᒻᒪᓗ 
ᐊᑐᖅᑕᐅᓕᕆᐊᕐᓂᐊᖅᖢᓂ ᐅᑭᐊᒃᓵᖅ 2021-ᒥ.  
 
ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ, ᒫᓐᓇᕈᓘᓚᐅᖅᑐᖅ 
ᓄᓇᕗᑦ ᒐᕙᒪᒃᑯᑦ ᓄᓇᖃᖅᑳᖅᓯᒪᔪᓄᑦ 
ᐱᔨᑦᑎᖅᑏᑦ ᑲᓇᑕᒥ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 
ᓇᓗᓇᐃᖅᓯᓚᐅᖅᑐᑦ ᓴᓇᓯᒋᐊᕐᓂᐊᕐᓗᑎᒃ 

ᐊᐅᓚᑦᑎᓗᑎᓪᓗ ᐅᐃᕆᓯᒪᔪᓄᑦ 
ᐸᓂᖅᓰᕕᐅᓂᐊᖅᑐᒥᒃ ᓄᓇᕗᑉ ᐃᓗᐊᓂ. ᓄᓇᕗᑦ  
ᒐᕙᒪᒃᑯᑦ ᓯᕗᒃᑲᑕᖅᑎᐅᑎᓪᓗᒋᑦ 
ᓴᓇᔭᐅᕙᓪᓕᐊᓂᖏᑦ ᐊᑐᕈᒫᕐᓂᐊᖅᑐᑦ 
ᐊᐅᓚᔾᔭᐃᒍᑎᓄᑦ ᐸᕐᓇᐅᑎᖏᓐᓂ 
ᑐᒃᓯᕌᕆᓂᐊᖅᑕᕗᑦ 2020-2021-ᒥ 
ᑮᓇᐅᔭᖅᑐᕈᑎᓕᒫᖏᓪᓗ 
ᓇᓗᓇᐃᔭᖅᑕᐅᓯᒪᓂᐊᖅᖢᑎᒃ 2021-2022 
ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖏᓐᓂᒃ. ᓄᓇᕗᒻᒥᐅᑦ 
ᐱᖁᑎᖏᓐᓄᑦ ᓈᒻᒪᒃᓯᓕᖅᓯᒪᓗᓂ ᑖᓐᓇ 
ᐸᓂᖅᓰᕕᒃ ᓄᓇᕗᒻᒥᐅᓄᑦ 
ᐊᑐᖅᑕᐅᖃᑦᑕᕈᓐᓇᓂᐊᖅᑐᖅ ᐊᒻᒪᓗ ᐊᖏᕐᕋᒥ 
ᖃᓂᓐᓂᖅᓴᐅᓗᑎᑦ ᐱᔨᑦᑎᖅᑕᐅᓗᑎᒃ 
ᒪᑭᑦᑎᐊᓂᖅᓴᐅᓂᐊᕐᒪᑕ ᐃᓚᒌᑦ, ᓄᓇᓖᑦ, ᐊᒻᒪᓗ 
ᐊᑐᓐᖏᓂᖅᓴᐅᓪᓚᕆᓕᕐᓗᑎᒃᑯᑦ ᓄᓇᕗᑦ ᓯᓚᑦᑖᓂ 
ᐸᓂᖅᓰᕕᐅᕙᑦᑐᑦ.  
 
ᐋᓐᓂᐊᖃᕐᓇᓐᖏᑦᑐᓕᕆᔩᑦ ᐊᒻᒪᓗ ᐊᓯᖏᑦ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᑕᖏᑦ 
ᕿᓈᕗᑦ ᓇᓖᕌᕈᑎᓂᒃ ᑕᒪᒃᑯᐊ ᐊᑯᓂ 
ᐸᖅᑭᔭᐅᔭᕆᐊᓖᑦ ᓄᓇᕗᒻᒥᐅᑦ. ᐅᓪᓗᒥ 
ᐊᑭᑐᔪᖅᑐᕈᑎᒃᓴᓂ ᑐᒃᓯᕌᖃᖅᑐᒍᑦ 
ᐱᒋᐊᖅᑕᐅᕙᓪᓕᐊᔪᓐᓇᕐᓂᐊᕐᒪᑦ ᑕᐃᓐᓇ ᐸᖅᑭᕕᒃ. 
ᑖᓐᓇ ᓯᕗᓪᓕᖅᐹᖅ ᐊᕕᑦᑐᖅᓯᒪᔪᓂᒃ 
ᓴᓇᐅᔭᓂᐊᖅᑐᖅ ᑲᖏᖅᖠᓂᕐᒥ ᐱᒋᐊᖅᑕᐅᓗᓂ 
ᓴᓇᔭᐅᓯᒋᐊᕐᓗᓂᓗ ᐊᐅᔭᖅ 2020-ᒥ ᐊᒻᒪᓗ 
ᐃᓄᑦᑕᐅᔪᓐᓇᖅᓯᓂᐊᖅᖢᓂ ᐅᑭᐊᒃᓵᖅ 2023-ᒥ.  
 
ᑕᐃᒪᐅᕗᖅ ᑖᓐᓇ ᓯᕗᓪᓕᖅᐹᖅ ᐱᕐᔪᐊᖑᓂᖅᐹ 
ᐸᖅᑭᕕᐅᓂᐊᖅᑐ ᓄᓇᕗᒻᒥᐅᓂᒃ ᐊᒻᒪᓗ ᐃᓄᐃᑦ 
ᐱᖅᑯᓯᖏᓐᓄᑦ ᓈᒻᒪᒃᓯᓕᖅᓯᒪᓗᓂ. ᑕᐃᒃᑯᐊ 
ᑖᒃᑯᓂᖓ ᐊᑐᕆᐊᖃᕐᓂᖅᐹᑦ 
ᑕᐃᑲᓃᑦᑐᓐᓇᕐᓂᐊᕐᒪᑕ. ᑕᒪᒃᑯᐊ ᐱᔨᑦᑎᕈᑏᑦ  
ᐃᓐᓇᕐᓂᒃ ᑲᒪᒋᔭᐅᕕᐅᓂᐊᖅᑐᖅ ᐊᖏᕐᕋᒦᑎᓪᓗᒋᑦ 

ᑐᕌᒐᕆᓯᒪᒐᑦᑎᒃᑯᑦ. 
 
ᐃᓱᒪᒃᓴᖅᓯᐅᕈᑎᖃᕐᓂᐊᕐᒥᔪᒍᑦ 
ᐃᓐᓇᒃᑯᕕᓕᐅᕈᓐᓇᕐᓂᐊᕋᑦᑕ ᕿᑭᖅᑖᓗᖕᒥ 
ᕿᑎᕐᒥᐅᓂᓗ ᐊᒻᒪᓗ ᐊᑭᑐᔪᖅᑐᕈᑎᒃᓴᐃᑦ 
ᑐᒃᓯᕌᕆᔭᐅᓂᐊᖅᖢᑎᑦ ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ 2021-2022.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᑭᔫᑎᓄᑦ 
ᐊᑭᑐᔪᓄᑦ ᐊᑐᕐᓂᐊᖅᑐᓂᒃ ᑐᒃᓯᕋᕐᒥᔪᑦ 
ᓂᐅᕕᖅᑕᐅᔪᓐᓇᕐᓂᐊᕐᒪᑕ 
ᐊᓯᔾᔨᖅᑕᐅᕙᓪᓕᐊᓗᑎᓪᓗ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓅᓕᓴᐃᔾᔪᑎᖏᑦ 
ᓄᓇᓯᐅᑏᑦ ᐃᒡᓗᓯᐅᑎᓪᓗ. ᓄᓇᓯᐅᑏᑦ ᓱᓇᒃᑯᑖᑦ 
ᐃᒡᓗᓯᐅᑏᓪᓗ ᐊᓯᔾᔨᖅᑕᐅᕙᓪᓕᐊᓂᐊᖅᑐᑦ 2020-
2021 ᓯᕗᓪᓕᐅᔾᔭᐅᔪᒃᓴᓪᓗ ᐋᖅᑭᑦᑕᐅᑉᐸᑕ 
ᑕᐃᒪᐃᓕᖓᓂᐊᖅᑐᑦ.  
 
ᒪᑯᐊᓗ ᓄᑕᐅᔪᓐᓃᖅᐸᓪᓕᐊᖏᓐᓇᖅᐸᑦᑐᑦ 
ᒪᑭᒪᔾᔪᑏᓪᓗ ᑕᒪᒃᑯᐊ ᑕᐃᒫᑐᐃᓐᓇᖅ ᐊᕐᕌᒍᑕᒫᖅ 
ᑮᓇᐅᔭᓕᖅᑕᐅᖃᑦᑕᖅᑐᑦ ᓲᕐᓗ ᒪᑯᐊ ᒥᑭᔫᑏᑦ 
ᐋᖅᑭᒋᐊᖅᑕᐅᔭᕆᐊᓖᑦ 
ᓄᑖᓐᖑᕆᐊᖅᑕᐅᔭᕆᐊᓖᓪᓗ ᓄᓇᕗᓕᒫᒥ 
ᐊᑐᖅᑕᐅᖃᑦᑕᖅᑐᑦ ᐊᒻᒪᓗ 
ᓄᑕᐅᔪᓐᓃᐸᓪᓕᐊᓂᖏᑦ 
ᐊᓯᔾᔨᖅᑕᐅᕙᓪᓕᐊᓂᖏᓐᓄᑦ ᑕᒪᒃᑯᓄᖓ 
ᐃᓚᒋᔭᐅᑐᐃᓐᓇᖅᑐᑦ. ᓇᓕᖅᑲᓂᒃ ᑮᓇᐅᔭᓂᒃ 
ᓴᓂᕝᕙᐃᓯᒪᖕᒥᔪᒍᑦ ᑐᐊᕕᕐᓇᖅᑐᓄᑦ 
ᐊᑐᖅᑕᐅᖃᑦᑕᓂᐊᖅᑐᑦ.  
 
ᒪᑐᓕᕐᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᐅᓯᑎᑦᑎᑲᓐᓂᐸᓪᓕᐊᒍᒪᔪᑦ ᐋᓐᓂᐊᕕᖕᓂ 
ᐊᓯᖏᓐᓂᓪᓗ ᐱᖁᑎᑦᑎᓐᓂᒃ ᑭᓐᖒᒪᔭᕗᑦ ᑕᒪᒃᑯᐊ  
ᐊᓐᖑᑎᔾᔫᒥᓂᐊᕋᑦᑎᒃᑯᑦ ᐊᒻᒪᓗ ᓄᓇᓕᖕᓂ 
ᓄᓇᕗᒻᒥᐅᓂᓗ. ᐊᑭᑐᔪᖅᑐᕈᑎᒃᓴᐃᑦ 

ᒪᑯᐊ ᐋᓐᓂᐊᕖᑦ ᐱᔨᑦᑎᕈᑏᓪᓗ ᐊᑐᓪᓚᕆᑦᑐᑦ 
ᐊᑐᐃᓐᓇᐅᖁᓪᓗᑎᒃᑯᑦ ᓄᓇᕗᒻᒥᐅᓄᑦ  
ᐊᓯᔾᔨᖅᐸᓪᓕᐊᔭᕗᑦ ᓄᑕᐅᔪᓐᓃᖅᐸᓪᓕᐊᔪᑦ 
ᐋᓐᓂᐊᕖᑦ ᓄᑖᓂᓪᓗ ᐊᑐᖅᑕᐅᖃᑦᑕᓂᐊᖅᑐᓂᒃ 
ᐊᒻᒪᓗ ᖃᐅᑕᒫᖅᓯᐅᑏᑦ ᑕᒪᒃᑯᐊ 
ᐊᐅᓚᑕᐅᖏᓐᓇᕆᐊᓖᑦ.  
 
ᖁᔭᓐᓇᒦᒃ, ᑖᒃᑯᐊ ᐃᑲᔪᖅᓱᕋᕕᒋᑦ 
ᐊᐱᖅᑯᑎᒃᓴᖃᕈᔅᓯ ᐅᖃᐅᓯᒃᓴᖃᕈᔅᓯᓪᓗ 
ᑕᕝᕙᐅᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐹ? ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 
ᑲᑎᒪᔨᕋᓛᑦ ᐃᓅᓯᖃᑦᑎᐊᓂᕐᒧᑦ ᑭᒡᒐᑐᕐᓗᒋᑦ 
ᑲᑎᒪᑐᐃᓐᓇᕐᒥᒃ 
ᐃᓱᒪᔅᓴᖅᓯᐅᕈᑎᖃᖅᐸᓪᓕᐊᓕᖅᑎᓪᓗᑕ 2020-
2021 ᐊᑭᑐᔪᖅᑐᕈᒃᓴᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 2020-2021-ᒥ 
ᐃᓚᖃᖅᐳᑦ ᒪᕐᕉᒃ ᐋᓐᓂᐊᕖᒃ ᐊᓯᔾᔨᖅᑕᐅᓗᑎᒃ 
ᑭᓐᖓᕐᓂ ᐊᒻᒪᓗ ᓴᓂᑭᓗᐊᕐᒥ ᐊᒻᒪ 
ᑮᓇᐅᔭᓕᖅᑕᐅᖔᕐᓗᓂ ᓄᓇᕗᒻᒥ ᑕᒪᒃᑯᓄᖓ 
ᐅᐃᕆᓯᒪᔪᓄᑦ ᐸᓂᖅᓰᕕᐅᓂᐊᖅᑐᑦ ᐊᒻᒪᓗ  
ᓄᓇᕗᓕᒫᒧᑦ ᐊᑐᖅᑐᑦ ᖃᐅᑕᒫᖅᓯᐅᑏᑦ 
ᐊᓯᔾᔨᖅᑕᐅᕙᓪᓕᐊᓂᖏᑦ ᒥᑭᔫᑎᓄᓪᓗ ᐊᑭᑐᔪᑦ.  
 
ᒥᓂᔅᑕ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ ᓴᖅᑭᑎᓪᓗᓂ 
ᓯᕗᓪᓕᐹᖅᓯᐅᑏᑦ 2020-2021 
ᐊᑭᑐᔪᖅᑐᕈᑎᒃᓴᓂᒃ, ᒪᓕᒐᓕᐅᖅᑏᑦ 
ᐅᖃᐅᔾᔭᐅᓚᐅᖅᑐᑦ ᑮᓇᐅᔭᓂᒎᖅ ᑐᒃᓯᕋᕐᓂᐊᕐᒥᔪᑦ 
ᓴᓇᔪᓐᓇᖅᓯᓂᐊᕋᒥᒃ ᓄᑖᒥᒃ 24-ᓂᒃ ᐃᒡᓕᓕᖕᒥ 

ᐃᓐᓇᒃᑯᕕᖕᒥ. ᑕᒪᓐᓇ ᐊᒃᑑᕝᕙᒥ 
ᖃᐃᑕᐅᓚᐅᖅᑎᓪᓗᒍ ᑲᑎᒪᔨᕋᓛᓄᑦ ᑖᓐᓇ 
ᐊᕗᖓᐅᔨᓯᒪᔪᒃᑯᑦ ᐋᖅᑭᑦᑕᐅᓯᒪᓪᓗᓂ 
ᐱᓕᕆᐊᖑᔪᒪᔪᑦ 150-ᖑᓪᓗᑎᑦ ᑕᐃᒃᑯᐊ ᐸᖅᑭᕖᑦ 
ᐃᒡᓕᖏᑦ ᓄᓇᕗᒻᒥ ᐊᒻᒪᓗ 
ᐊᐱᖅᑯᑎᒋᖃᑦᑕᖅᓯᒪᔭᕗᑦ ᖃᓄᐃᑕᐅᓂᐊᕐᒪᖔᖅ  
ᑕᐃᒃᑯᐊ ᒫᓐᓇ ᐊᑐᖅᑕᑦ ᐃᓐᓇᕐᓄᑦ ᐸᖅᑭᕖᑦ 
ᐊᐅᓚᑕᐅᔪᑦ ᓄᓇᕗᑦ ᓄᓇᓕᖕᓂ 
ᐃᒡᓗᓕᐅᕐᓂᐊᖅᑎᓪᓗᒋᑦ ᐊᒻᒪᓗ ᐱᔨᑦᑎᓂᕐᒧᑦ 
ᐊᖏᕈᑎᓕᐅᖃᑎᖃᖅᓯᒪᑎᓪᓗᒋᑦ ᒐᕙᒪᒃᑯᓐᓂ. 
ᒪᓕᒐᓕᐅᖅᑏᑦ ᓂᕆᐅᑉᐳᑦ 
ᓄᑖᓐᖑᕆᐊᖅᑎᑕᐅᕙᓪᓕᐊᖃᑦᑕᕐᓂᐊᕐᓂᖏᑦ 
ᓇᓖᕌᕈᑏᑦ ᐃᓱᒪᒃᓴᖅᓯᐅᕈᑎᒋᔭᐅᒻᒪᖔᑦ ᑕᒪᒃᑯᐊ 
ᐃᓐᓇᐃᑦ ᐸᖅᑭᔭᐅᖃᑦᑕᓂᐊᕐᒪᑕ ᓄᓇᕗᑦ ᐃᓗᐊᓂ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᔪᑦ 
ᐊᑕᐅᓯᐅᓐᖏᑦᑐᑦ ᓄᓇᓕᖕᓂ ᐋᓐᓂᐊᕖᑦ 
ᓄᑕᐅᔪᓐᓃᖅᐸᓪᓕᐊᖕᒪᑕ ᓄᓇᕗᒻᒥ ᐊᒻᒪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓈᒻᒪᒃᑐᓂᒃ 
ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᓂᒃ ᐱᓇᓱᑦᑐᑦ ᑖᒃᑯᐊ 
ᓴᓇᔭᐅᑎᓪᓗᒋᑦ. ᑲᑎᒪᔨᕋᓛᑦ ᓵᖓᓃᖅᖢᓂ 
ᓯᕗᓪᓕᖅᐹᖅᓯᐅᑏᑦ 2020-2021 
ᐊᑭᑐᔪᖅᑐᕈᑎᒃᓴᐃᑦ ᐅᖃᐅᓯᕆᓂᐊᖅᖢᓂᒋᑦ ᒥᓂᔅᑕ 
ᐅᖃᓚᐅᖅᓯᒪᔪᖅ ᐅᑯᐊᒃ ᒪᕐᕉᒃ ᐋᓐᓂᐊᕖᒃ 
ᐱᓕᕆᐊᖑᔪᑦ ᐱᔭᕇᖅᑕᐅᓂᐊᖅᑐᑦ ᐊᒻᒪᓗ 
ᐊᓯᔾᔨᖅᑕᐅᕙᓪᓕᐊᓗᑎᒃ ᐋᓐᓂᐊᕕᒃ ᕿᑭᖅᑕᕐᔪᐊᒥ 
ᓯᕗᓂᒃᓴᑎᓐᓂ ᐊᒻᒪ ᐱᓕᕆᐊᖑᔪᑦ ᖃᒪᓂᑦᑐᐊᕐᒥ  
ᖁᕐᓗᖅᑑᒥ ᑭᖑᓂᑦᑎᐊᖓᒍᑦ 
ᐱᓕᕆᐊᕆᔭᐅᓛᖅᖢᑎᒃ. ᑕᒪᒃᑯᐊ 2020-2025 
ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᒃᓴᐃᑦ 
ᐃᓗᐊᓃᓐᖏᒃᑲᓗᐊᖅᑎᓪᓗᒋᑦ, ᒐᕙᒪᒃᑯᑦ ᓂᕆᐅᑉᐳᑦ 
ᑖᒃᑯᐊ ᓴᖅᑭᓛᑐᐃᓐᓇᕐᓂᐊᕐᓂᖏᓐᓂᒃ ᐸᕐᓇᐅᑎᓂᒃ.  
 
ᒪᓕᒐᓕᐅᖅᑏᑦ ᖃᓄᖅᑑᕈᑎᒃᓴᓕᐅᓚᐅᖅᑐᑦ 
ᐊᓯᔾᔨᖅᑕᐅᓗᑎᒃ ᐋᓐᓂᐊᕖᑦ 

ᓲᕐᓗ ᑕᐃᓐᓇ ᓄᑕᐅᓐᖏᑦᑐᖅ ᐋᓐᓂᐊᕕᒃ ᑭᓱᓄᑦ  
ᐊᑐᖅᑕᐅᓂᐊᕐᒪᖔᖅ ᐊᒻᒪᓗ ᐅᖃᐅᓯᐅᓗᓂ 
ᐊᑭᑐᔪᖅᑐᕈᑎᒃᓴᑦ ᐃᓗᓕᖏᓐᓂᒃ, ᐊᑯᓂᓗᐊᕌᓗᒃ 
ᐊᑐᖅᑕᐅᓐᖏᓪᓗᓂ ᕿᑲᑐᐃᓐᓇᕐᓂᐊᓐᖏᒻᒪᑦ.  
 
ᒪᓕᒐᓕᐅᖅᑏᑦᑕᐅᖅ ᖁᔭᓐᓇᒦᖅᐳᑦ ᖃᓄᐃᑦᑐᓂᒃ 
ᒪᓕᒐᓂᑦ ᒪᓕᒃᖢᑎᒃ ᐃᓱᒪᓕᐅᖃᑦᑕᕐᒪᖔᑦ ᓇᓕᐊᒃ 
ᐋᓐᓂᐊᕕᒃ ᓄᑕᐅᓐᖑᕆᐊᖅᑕᐅᓂᐊᕐᒪᖔᖅ 
ᐊᓯᔾᔨᖅᑕᐅᓂᐊᕐᒪᖔᓪᓗ. ᒪᓕᒐᓕᐅᖅᑏᑦ 
ᐃᓱᒪᖃᖅᑐᑦ ᑕᐃᒃᑯᐊ ᐆᒻᒪᖅᑯᑎᓄᑦ  
ᐊᑮᑦ ᐊᓯᖏᓪᓗ ᐃᓱᒪᒋᔭᐅᖃᓯᐅᔾᔭᐅᖃᑦᑕᕆᐊᓖᑦ. 
ᓯᕗᓪᓕᐅᔾᔭᐅᔪᒃᓴᓂᒃ ᐋᖅᑭᒃᓱᐃᓕᕌᖓᒥᒃ 
ᐱᓗᐊᕐᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᐃᓂᒃᖠᐅᓗᐊᖃᑦᑕᖅᑎᓪᓗᒋᑦ 
ᑎᑎᕋᕐᕕᖃᓐᖏᑎᓪᓗᒋᑦ ᑖᒃᑯᐊ 
ᐊᒃᑐᐃᓂᖃᖅᑐᐃᓐᓇᐅᖃᑦᑕᕐᒪᑕ 
ᐱᓕᕆᐊᓐᖑᖅᑎᓯᒪᖏᓐᓂᒃ ᐱᔨᑦᑎᕈᑎᖏᓐᓂᒡᓗ. 
 
ᒪᓕᒐᓕᐅᖅᑏᑦ ᐊᔭᐅᖅᑐᐃᒋᕗᑦ ᒥᓂᔅᑕᒥᒃ 
ᐃᖅᑲᓇᐃᔭᖃᑎᖃᖁᓪᓗᒍ ᐃᖅᑲᓇᐃᔭᖅᑎᒥᖕᓂᒃ 
ᐊᒻᒪᓘᓐᓃᑦ ᐃᓄᓕᕆᔨᒃᑯᓐᓂᒃ. ᓄᓇᓕᖕᓂ 
ᐋᓐᓂᐊᕖᑦ ᑖᒃᑯᐊ ᐃᓂᒃᖠᐅᓗᐊᕐᓂᖏᑦ 
ᑲᒪᒋᔭᐅᔪᓐᓇᖁᓪᓗᒋᑦ.  
 
ᐊᒻᒪᓗ ᖃᐅᔨᒪᔪᒍᑦ ᐃᖅᑲᓇᐃᔭᖅᑎᓪᓗ ᐃᒡᓗᖏᑦ 
ᐱᔾᔪᑎᒋᓪᓗᒋᑦ ᑮᓇᐅᔭᓕᖅᑕᐅᒍᓐᓇᓚᐅᓐᖏᑦᑐᑦ 
ᐱᔾᔪᑎᒋᓪᓗᒋᑦ ᐃᒡᓗᕐᔪᐊᑦ ᒪᓕᒐᖏᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᐋᓐᓂᐊᕕᖕᒥ 
ᐃᖅᑲᓇᐃᔭᖅᑐᑦ ᐃᒡᓗᖏᑦ ᑕᒪᒃᑯᐊ  
ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ ᓄᑖᓂᒃ 
ᐋᓐᓂᐊᕕᓕᐅᕐᓂᐊᖅᑎᓪᓗᒋᑦ. ᒥᓂᔅᑕ 
ᐊᔭᐅᖅᑐᖅᐸᕗᑦ ᐃᖅᑲᓇᐃᔭᖃᑎᖃᖁᓪᓗᒍ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓂᒃ. 
ᐃᒡᓗᓕᕆᓂᕐᒧᑦ ᑐᕌᖓᔪᑦ ᐋᓐᓂᐊᕕᖕᒥ 
ᐃᖅᑲᓇᐃᔭᖅᑐᑦ ᑲᒪᒋᔭᐅᑦᑎᐊᖃᑦᑕᕐᓂᐊᕐᒪᑦ ᐊᒻᒪᓗ 
ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖏᑦ ᐋᓐᓂᐊᕕᖕᒧᑦ  
ᖃᓂᓪᓗᑎᒃ. ᑖᒃᑯᓄᖓᑐᐊᕐᓗ ᐊᑐᖅᑐᒃᓴᐅᑕᐅᓗᑎᒃ.  

ᐃᒃᓯᕙᐅᑖᖅ, ᑲᑎᒪᔨᕋᓛᖑᖃᑕᐅᔪᑦ 
ᐃᓱᒫᓘᑎᖃᐃᓐᓇᖅᐳᑦ ᓱᓕ ᐃᓱᒪᓕᕆᓂᕐᒧᑦ 
ᑐᕌᖓᔪᓂᒃ ᐃᒡᓗᑕᖃᓐᖏᓗᐊᕐᒪᑦ ᒥᓂᔅᑕ 
ᐊᔭᐅᖅᑐᖅᐸᕗᑦ ᑕᒪᓐᓇ 
ᐅᓂᒃᑲᐅᓯᕆᖃᑦᑕᕐᓂᐊᕐᓗᓂᒋᑦ ᓇᓕᐊᒃ ᓇᓖᕌᕈᑏᑦ 
ᐊᑐᖅᑕᐅᓂᐊᕐᒪᖔᑦ.  
 
ᑲᑎᒪᔨᕋᓛᑦ ᖁᔭᓕᕗᑦ ᒥᓂᔅᑕ ᐊᒃᓱᕉᑎᖃᕐᒪᑦ 
ᑮᓇᐅᔭᓂᒡᓗ ᐱᓇᓱᐃᓐᓇᖃᑦᑕᕐᒪᑦ. ᐱᔾᔪᑎᒋᓪᓗᒋᑦ 
ᓄᓇᕗᑦ ᑭᓐᖒᒪᔭᖏᑦ ᐊᒻᒪᓗ ᑕᐃᓐᓇ 
ᐸᓂᖅᓰᕕᒃᓴᖅ. ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 
ᓄᓇᕗᑦ ᑐᓐᖓᕕᒃᑯᑦ ᓴᓂᕐᕙᐃᓯᒪᔪᒫᖅᓯᒪᔪᑦ 
ᑮᓇᐅᔭᓂᒃ ᓄᑖᕐᒥᒃ ᓴᓇᔭᐅᔪᖃᕐᓂᐊᕐᒪᑦ ᐃᖃᓗᖕᓂ. 
ᓂᕆᐊᑉᐳᒍᑦ ᑖᒃᓱᒪᑉ ᒥᒃᓵᓄᑦ 
ᐅᓂᒃᑲᐅᔾᔭᐅᒃᑲᓐᓂᖃᑦᑕᓛᕋᑦᑕ ᐸᕐᓇᐃᓂᖅ 
ᐊᑐᐊᓂᒃᑎᓪᓗᒍ.  
 
ᐃᒃᓯᕙᐅᑖᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒪᕐᕉᓐᓂᒃ ᐃᓗᐃᒃᑳᓐᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᔪᑦ 
ᓄᑕᐅᔪᓐᓃᖅᐸᓪᓕᐊᔪᓄᑦ ᐊᑐᖅᑐᒃᓴᑦ ᒥᑭᔫᑎᓄᓪᓗ. 
ᖁᕕᐊᓱᒃᐳᒍᑦ ᑕᒪᒃᑯᐊ ᑕᒪᒃᑯᓄᖓ 
ᐃᓗᓕᑯᓘᔭᖏᓐᓅᖅᑐᓄᑦ ᖃᐃᑦᑕᐅᓚᐅᕋᑦᑕ 
ᑕᒪᑐᒪᓂ ᐊᒡᒋᖅᑐᒥ ᐊᑐᕐᓂᐊᖅᑐᑦ. 
 
ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 2020-2021 
ᐊᑭᑐᔪᖅᑐᕈᑎᒃᓴᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐅᖃᐅᓯᒃᓴᖃᕐᕕᐅᓂᐊᖅᑐᒃᓴᐅᕗᖅ  
ᐊᐱᖅᑯᑕᐅᖃᑦᑕᕐᓗᑎᓪᓗ ᐱᕙᓪᓕᐊᓂᕗᑦ ᒪᓕᒡᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑎᒃᓴᖅᑕᖃᖅᐸ? 
ᐱᑕᖃᓐᖏᑉᐸᑦ ᒪᓕᒐᓕᐅᖅᑏᑦ ᐊᑭᑐᔪᖅᑐᕈᑎᒃᓴᓄᑦ 
ᒪᑉᐱᖅᑐᒐᖅ H-3.  ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑐᑦᑕᕐᕕᖓᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 
ᑮᓇᐅᔭᖅᑐᕈᑏᑦ $27,500,000. ᐊᐱᖅᑯᑏᑦ. ᒥᔅ 
ᐊᕐᓇᒃᑲᖅ.  
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ 
ᐅᓐᓄᓴᒃᑯᑦ. ᖁᐊᖅᓵᓇᖅᐸᓪᓚᐃᓐᖏᑦᑐᖅ 
ᐅᖃᐅᓯᕆᒍᒪᒐᒃᑯ ᐅᖃᐅᓯᕆᒍᒪᔾᔮᓲᕌᓗᒐ 
ᐸᖅᑭᔭᐅᓂᖅ ᐊᑯᓂ ᓯᕗᓂᑐᖃᑦᑎᓐᓄᑦ. ᒥᓂᔅᑕ 
ᖃᐅᔨᒪᑦᑎᐊᖅᑕᖓ ᑕᒪᓐᓇ ᐊᔭᐅᕈᑎᒋᓯᒪᓕᕋᒃᑯᑦ 
ᑕᐃᒪᓐᖓᓂᑦ ᓯᕗᓪᓕᖅᐹᖓᓂ ᐊᕐᕌᒍᖓᓂ  
ᒪᓕᒐᓕᐅᖅᑎᕈᓚᐅᖅᓯᒪᒐᒪ ᐊᕐᕕᓕᓂᕈᕐᖓᑕ 
ᐊᕐᕌᒍᑦ. ᐊᐱᕆᒐᓱᖃᑦᑕᖅᓯᒪᔪᖓ ᐊᑯᓂ 
ᐸᖅᑭᔭᐅᕕᒃᓴᓂᒃ ᐃᖃᓗᓐᓄᑦ ᓄᓇᕗᒻᒧᓪᓗ 
ᐊᑯᓂᑲᓪᓛᓘᓕᖅᑐᖅ. 
 
ᐅᖃᐅᔾᔭᐅᓯᒪᓪᓗᖓ ᐊᓈᓇᒃᑯᓰᒃᑯᐊ ᑕᐅᓇᓃᒻᒪᑕ 
ᑕᐃᒪᐃᓕᐅᕋᓱᑉᐳᑎᑦ ᐃᐊᒻᕙᓯ ᕕᐊᔅᑦᒦᒻᒪᑕ 
ᑭᓯᐊᓂᓕ ᐱᒋᐊᓚᐅᖅᓯᒪᔪᖓ ᖃᐅᔨᓚᐅᕐᓇᖓ ᓱᓕ 
ᐊᓈᓇᒐ ᐃᓱᒪᖓᒍᑦ ᐋᓐᓂᐊᖃᕐᖓᑦ. 
ᖃᐅᔨᒪᓚᐅᖅᓯᒪᓐᖏᑦᑐᖓ. ᐱᒋᐊᓚᐅᖅᓯᒪᔪᖓ 
ᑕᒪᓐᓇ ᐊᔭᐅᕆᔾᔪᑎᒋᒐᓱᑦᑐᒍ ᓂᕈᐊᖅᑎᒋᓯᒪᔭᕋ 
ᖃᐃᓚᐅᖅᓯᒪᒻᒪᑦ ᓱᒋᐊᑦᓴᖅ 
ᖃᐅᔨᒪᔪᓐᓃᖅᑐᖃᓚᐅᖅᓯᒪᒻᒪᑦ ᐊᓈᓇᖓᓄᑦ. 
ᓇᒧᓐᖓᕕᔅᓴᖃᕋᓂᓗ ᒫᓂ ᐃᖃᓗᓐᓂ ᐊᓈᓇᖓ. 
 
ᐅᖃᐅᓯᕆᒐᐃᒐᒃᑯ ᑖᓐᓇ ᐃᑉᐱᓇᕕᐅᑎᓲᖅ 
ᐅᕙᓐᓄᑦ. ᐱᔾᔪᑎᑦ ᐊᔅᓱᐊᓗᒃ ᐱᔾᔪᑎᒋᓪᓗᒍ 
ᓴᐱᓕᕈᔪᖃᑦᑕᖅᓯᒪᓂᕋ. ᓴᐱᓕᕈᔫᑎᒋᖃᑦᑕᖅᓯᒪᒐᒃᑯ 
ᖃᓄᑎᒋ ᐱᔭᕆᐊᑐᓂᐊᓗᒋᓯᒪᔭᖔ. ᑕᒪᐅᖓ 
ᑕᕝᕗᖓ ᑎᑭᐅᑎᒐᓱᑐᐃᓐᓇᖅᑐᑕ. 
ᖁᓅᒻᒥᓪᓚᕆᓚᐅᖅᓯᒪᔪᖓ ᑕᑯᒐᒪ ᒥᓂᔅᑕᐅᑉ 
ᑎᑎᖅᑲᖓᓂᒃ, ᐊᑕᐅᓯᑐᐊᕉᖅ ᓄᓇᕗᑦ 
ᐊᕕᑦᑐᖅᓯᒪᓂᖓᓂ ᐱᓛᕐᖓᑦ. 
ᐱᒋᐊᕈᑕᐅᓛᕐᖓᒡᒎᖅ ᐊᑕᐅᓯᑐᐊᖅ. ᖃᐅᔨᒪᔪᖓ 
ᖃᓄᖅ ᐊᑯᓂ ᐱᒐᓱᓲᖑᒻᒪᖔᖅ ᑕᕝᕗᖓ 
ᑎᑭᐅᑎᒐᓱᔅᓯᒪᒻᒪᖔᑦᑕ. ᐃᓱᒪᓕᖅᑯᖓᓕ ᑕᐃᒪ 
ᖃᓄ ᑕᐃᒪ ᐊᑯᓂ ᐅᑕᖅᑭᑲᓐᓂᕆᐊᖃᕐᓂᖅᑭᑕ. 
ᐊᐃᑉᐹᓄᑦ ᐱᖓᔪᐊᓄᓪᓗ ᐃᓐᓇᒃᑯᕕᔅᓴᒧᑦ. 
ᐸᖅᑭᔭᐅᕕᔅᓴᒧᑦ.  
ᓈᒻᒪᒋᔾᔮᓐᖏᓐᓇᒃᑯ. ᖃᐅᔨᒪᖁᒋᒃᑭᑦ 
ᓈᒻᒪᒋᔾᔮᓐᖏᓐᓇᒃᑯᑦ ᐸᕐᓇᐅᑏᑦ ᐸᕐᓇᐅᑎᓯ.  
 
ᐱᐅᓂᖅᓴᒥᒃ ᓴᖅᑮᒍᓐᓇᕋᑦᑕ. ᐊᓯᖏᓐᓂᒃ 
ᓇᓖᕌᕋᔅᓴᖅᑕᓕᒃ. ᖁᕐᓗᖅᑑᖅ, ᐊᓯᒋᔭᐅᓚᐅᕐᒥᔪᖅ 
ᓇᓖᕌᕋᔅᓴᖅ, ᓴᐃᓕᕕᒃ ᑲᑎᒪᔨᖓᓃᑦᑐᑕ 
ᓇᓖᕌᕋᓴᓐᓂᒃ ᓴᖅᑮᓚᐅᖅᓯᒪᒻᒥᔪᒍᑦ. ᒐᕙᒪᒃᑯᑦ 
ᑮᓇᐅᔭᓂᒃ ᐊᑭᑐᔪᖅᑐᕈᑎᒃᓴᓂᒃ 
ᓴᖅᑮᒋᐊᖁᔪᓐᖏᒻᒪᕆᑦᑐᑦ. ᑲᑐᔾᔨᖃᑎᖃᖅᑐᑕᓗ 
ᐃᓄᐃᑦ ᑎᒥᖁᑎᖏᓐᓂᒃ, 
ᑭᐅᔭᐅᔪᓐᓇᔪᓐᖏᒻᒪᕆᑦᑐᒍᑦ ᐊᓪᓚᑦ 
ᑭᐅᔭᐅᒍᓐᓇᔪᓐᖏᑦᑐᒍᑦ. ᑖᓐᓇ 
ᐃᑉᐱᒍᓱᑦᑎᐊᖏᓐᓂᐅᔪᖅ.  



ᕿᑎᖅᑰ, ᐅᑐᐱᕆ 24, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᔅᓯᕋᐅᑎᕗᑦ ᐲᑦᑕᖃᖅᓯ, ᑭᐅᓚᐅᖅᓯᒪᓐᖏᑦᑐᓯ 
ᐅᑎᕐᕕᖃᓚᐅᖅᓯᒪᓐᖏᑦᑐᓯ. ᓈᒻᒪᒋᔾᔮᖏᑕᕋ. 
ᓇᓂᓯᒍᓐᓇᓐᖏᓐᓇᑦᓯ ᐊᑕᐅᓯᐅᓐᖏᑦᑐᒥᒃ 
ᐸᖅᑭᔭᐅᕕᔅᓴᒥᒃ ᓴᖅᑮᒋᐊᔅᓴᖅ. ᓈᒻᒪᒋᔾᔮᖏᓐᓇᒃᑯᑦ 
ᒪᑐᓯᒍᒪᓂᖅᓯ ᐊᑯᓂ ᐸᖅᑭᕕᐅᖃᑦᑕᖅᑐᓂᒃ 
ᓄᓇᓕᓐᓃᑦᑐᓂᒃ ᒫᓐᓇ. ᓈᒻᒪᒋᔾᔮᓐᖏᑦᑕᒃᑲ 
ᓄᓇᓕᓐᓂ ᖁᕐᓗᖅᑐᕐᒥᐅᑕᐃᑦ 
ᐱᓕᕆᖃᑎᒋᔪᓐᓇᓐᖏᓐᓇᔅᓯᐅᒃ ᐃᓐᓇᒃᑯᕕᖓ 
ᒪᑐᐃᖅᑕᐅᑎᓪᓗᒍ. ᑕᐃᒪᐃᑦᑐᒥᒃ 
ᑐᑭᒧᐊᒋᐊᕈᑎᔅᓴᒥᒃ ᑕᑯᓚᐅᖅᓯᒪᓐᖏᓐᓇᒪ 
ᐃᓐᓇᑐᖃᕐᓄᑦ ᑐᕌᖓᔪᓂᒃ ᐊᑯᓂ 
ᐸᖅᑭᔭᐅᓂᖏᓐᓄᑦ ᑐᕌᖓᔪᓂᒃ. ᐱᖃᓐᖏᒻᒪᕆᑉᐱᓰ? 
ᑕᑯᔭᐅᑎᑕᐅᓚᐅᖅᓯᒪᓐᖏᒻᒪᑦ ᑭᒃᑯᑐᐃᓐᓇᕐᓄᑦ.  
 
ᖃᐅᔨᒪᔪᖓ ᑕᐃᒫᕌᓗᒃ 
ᐃᑉᐱᓐᓂᐊᒋᐊᖃᓐᖏᒃᑲᓗᐊᖅᑐᖓ ᑭᓯᐊᓂ ᐋᑐᕚᒥ 
ᐃᓐᓇᒃᑯᕕᒻᒨᖃᑦᑕᖅᓯᒪᒐᒪ ᐊᒥᓱᐊᖅᑎᖅᓱᖓ. 
ᐃᐊᒻᕙᓯ ᕕᐊᔅᑦᒧᑦ. ᑕᑲᓇᓃᑦᑐᐃᓪᓗ ᐃᓚᖏᓪᓗ 
ᐊᒥᓱᐊᓗᐃᑦ ᐅᖃᖃᑎᒋᖃᑦᑕᖅᓯᒪᔭᒃᑲ 
ᐋᓐᓂᖅᓯᒪᔪᒐᓛᓗᐃᑦ ᐊᕕᓯᒪᑎᑕᐅᓂᑯᒧᑦ. ᐊᒻᒪ 
ᓴᖅᑭᔮᖅᑐᖃᓐᖏᓯᐊᖅᑑᔮᖅᑐᖅ ᓯᕗᓂᑦᑎᓐᓂ 
ᐃᓚᒌᑦ ᑲᑎᒍᑎᔅᓴᖏᓐᓂᒃ. ᒪᕐᕉᓐᓂᒃ 
ᖃᖓᑦᑕᐅᓯᖅᑕᐅᕙᑦᑐᑦ ᒐᕙᒪᒃᑯᓐᓄᑦ ᐊᒻᒪᓗ 
ᐃᓚᒌᒐᓛᓘᕙᑦᑐᑎᑦ. ᐃᓚᒌᒐᓛᓘᒍᔅᓯ ᐊᓈᓇᐃᑦ 
ᐊᐅᓪᓚᖅᑎᑕᐅᑉᐸᑦ, ᓂᖃᐃᑑᑎᑦᓴᑖᖃᑦᑕᕐᓗᑎᒃ 
ᐃᑲᔫᓯᖃᑦᑕᕐᓗᑎᒃ, ᐊᑕᐅᓯᑐᐊᖅ ᑕᐃᒪ  
ᒪᕐᕉᓪᓘᓐᓃᑦ ᓂᕈᐊᖅᑕᐅᓛᕐᒥᔫᒃ ᐃᓚᓯ. ᐊᓈᓇᒃᑯᓯ 
ᐊᑖᑕᒃᑯᓯ ᑕᑯᓚᐅᖅᓯᒪᔾᔮᒍᓐᓃᑐᐃᓐᓇᕆᐊᓕᓯ.  
 
ᓈᒻᒪᒋᓐᖏᓪᓚᕆᑦᑕᕋ ᑕᐃᒫᒃ ᓴᖅᑮᒐᓱᐊᕋᔅᓯ 
ᐸᖅᑭᔭᐅᕕᒃᓴᒥᒃ ᐊᕐᕌᒍᓂᒃ ᐱᖓᓱᓂᒡᒎᖅ 
ᓴᖅᑭᓛᖅᑐᑦ. ᐅᐃᒍᒋᐊᖅᑕᐅᖏᓐᓇᓲᕌᓘᑎᓪᓗᒋᑦ 
ᑕᒪᒃᑯᐊ ᓯᕗᓂᑦᑎᓐᓄᑦ ᑕᒪᓐᓇ ᓈᒻᒪᒋᔾᔭᓐᖏᑦᑕᕋ. 
ᐅᖓᕙᕆᐊᖅᑕᐅᖏᓐᓇᓲᖑᑎᓪᓗᒋᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ Hᐃᒃᔅ, ᑭᐅᔪᒪᔭᐃᑦ? 
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᐃᑉᐱᓐᓂᐊᖃᑎᒋᔭᕋᐃᓛᒃ 
ᐊᒃᓱᕈᐊᕆᒻᒪᒍ ᑕᒪᓐᓇ. ᐅᖃᖅᑐᒥᓂᐅᒻᒪᑦ ᑭᒃᑯᓐᓄᑦ 
ᐅᖃᐅᓯᒥᓂᕐᓂᒃ ᐅᖃᐅᓯᖃᕈᒪᔾᔮᓐᖏᑦᑐᖓ 
ᐃᓚᖏᓪᓗ ᑕᒪᒃᑯᐊ ᑐᔅᓯᕋᐅᑏᑦ 
ᓇᓗᓇᐃᖅᑐᑎᐊᖅᓯᒪᓐᖏᓗᐊᖃᑦᑕᖅᓯᒪᔪᓂᒃ 
ᖃᐃᑦᑎᔪᖃᖃᑦᑕᓲᖑᒻᒪᑦ. 
 
ᐃᑉᐸᔅᓴᖅ ᐊᐱᖅᓱᖅᑕᐅᓚᐅᕐᒥᔪᖓ ᖁᕐᓗᖅᑐ 
ᒪᓕᒐᓕᐅᖅᑎᖓᓄᑦ ᐅᖃᕋᓱᓚᐅᖅᑐᒧᑦ 
ᐊᖏᕐᓂᓐᖏᓐᓇᑦᑕᒎᖅ ᖁᕐᓗᖅᑑᑉ ᑐᒃᓯᕋᐅᑎᖓᓂᒃ. 
ᐋᒡᒑᖅᓯᒪᓐᖏᑦᑐᒍᑦ, ᐃᑉᐸᒃᓴᖅ ᐅᖃᓚᐅᖅᑐᒍᑦ ᓱᓕ 
ᐅᖃᖃᑎᒋᖃᑦᑕᖅᑕᕗᑦ ᑕᐃᒃᑯᐊ ᐊᒻᒪᓗ ᑕᐃᒃᑯᐊ 
ᑲᔪᓯᖁᑦᑎᐊᕐᓇᖅᑑᒐᓗᐊᑦ.  
 
ᐅᕙᖓᓕ, ᐃᔅᓯᕙᐅᑖᖅ, ᑕᐃᒫᒃ ᓈᒻᒪᒋᓐᖏᓇᒃᑯᑦ 
ᐅᕙᓐᓂᒃ ᐱᒋᐊᖃᑦᑕᑎᓪᓗᒍ. 
ᐱᒍᓐᓇᓐᖏᓐᓂᕋᐃᖃᑦᑕᑎᓪᓗᒍ. ᒪᓕᒐᓕᐅᕐᕕᒻᒥ 
ᐊᑭᑐᔪᖅᑐᕈᑎᒃᓴᑎᓐᓂᒃ ᐸᕐᓇᐅᑎᓂᒃ 
ᓴᖅᑮᖏᓐᓇᓲᖑᒐᑦᑕ ᐊᖏᓲᖑᓪᓗᑎᓪᓗ 
ᐊᖏᖅᑕᐅᓲᖑᓪᓗᑎᒃ ᐅᕙᓂ. ᐅᕙᖓᓕ 
ᓂᕈᐊᖅᑎᐅᓐᖏᓐᓇᒪ ᓇᓕᐊᒃ 
ᓴᖅᑭᖅᑕᐅᓂᐊᕐᒪᖔᖅ ᐱᓕᕆᓂᐅᔪᖅ. 
ᒥᓂᔅᑕᐅᖃᑎᒃᑲ ᑲᑎᒪᔨᕋᓛᖏᓐᓂᒃ 
ᐋᖅᑭᑎᕆᖃᑎᒋᓲᕗᑦ ᓯᕗᓪᓕᐅᓂᐊᖅᑐᓂᒃ 
ᐋᖅᑭᑦᑎᕆᓪᓗᑕ. 
 
ᒫᓐᓇ ᑕᕝᕙ ᓴᖅᑮᒍᓐᓇᕋᑦᑕ ᑮᓇᐅᔭᓂᒃ 
ᐊᒥᐊᒃᑯᓯᒪᓚᐅᕋᑦᑕ ᑕᕝᕙᓂᓕ ᑲᑎᒪᓂᑐᐃᓐᓇᕐᒥ  
ᐅᖃᖃᑎᒋᖃᑦᑕᖅᑐᒋᑦ ᑮᓇᐅᔭᓂᒃ 
ᓴᓂᕐᕙᐃᒍᒪᓪᓗᑕ ᓴᓇᒃᑲᓐᓂᕈᑎᔅᓴᓂᒃ 
ᐸᓂᖅᓴᐃᕕᔅᓴᓂᒃ ᐃᓐᓇᒃᑯᕕᔅᓴᓂᓪᓗ ᑕᒪᓐᓇ 
ᑲᔪᓯᑎᒍᑎᒋᒐᓱᑦᑕᕗᑦ. 
ᐃᖏᕐᕋᓂᖅᓴᒻᒪᕆᐊᓘᓕᖅᑐᒍᑦ ᑎᓴᒪᖓᓂ 
ᒪᓕᒐᓕᐅᕐᕕᒻᒥ ᐱᓕᕆᐊᖑᔪᔪᓂᒃ ᐃᓚᖏᓐᓂᒃ 
ᓱᒃᑲᓕᓂᖅᓴᒻᒪᕆᒻᒥᒃ. ᑕᐃᒃᑯᓂᖓ 
ᐊᔭᐅᕆᐊᖅᑕᐅᓯᒪᔪᓂᒃ ᐱᕙᓪᓕᐊᑎᑦᑎᒐᓱᑦᓯᒪᔪᒍᑦ. 
 
ᖃᓄᖅ ᑖᓐᓇ ᑭᐅᒐᓱᒋᐊᖓ ᓇᓗᒋᔭᕋ 
ᐅᖃᐅᓯᕆᕋᑖᖅᑕᖓ. ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ 
ᓴᖅᑭᖅᑕᕗᑦ ᓇᓗᓇᐃᖅᓯᒻᒪᑕ 

ᐊᖏᕐᕋᑎᑦᑎᒐᓱᐊᕋᑦᑕ ᐃᓄᓐᓂᒃ. ᖁᔭᓐᓇᒦᒃ,  
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
Hᐃᒃᔅ. ᒥᔅᑕ ᒪᐃᓐ 
 
ᑲᑎᒪᔨᕋᓛᓂ ᐱᒋᐊᖅᑎᑕᖅ 009 - 5(2): 

ᐅᖓᕝᕙᕆᐊᖅᑕᐅᓂᖓ 
ᐃᓱᒪᒃᓴᖅᓯᐅᕈᑕᐅᓂᕆᔭᖓ 2020-2021-ᒥ 
ᐊᑭᑐᔪᖅᑐᕈᑎᒃᓴᓄᑦ ᑐᒃᓯᕋᐅᑕᐅᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ (ᒪᐃᓐ) 

 
ᒪᐃᓐ ᒪ’ᓇ, ᐃᒃᕼᐃᕙᐅᑖᖅ (ᑐᓵᔨᑎᒍᑦ): ᑖᓐᓇ 
ᐃᓐᓇᑐᖃᕐᓂᖅ ᐸᖅᑭᔪᓕᕆᓂᕐᖏᓛᒃ 
ᓯᕗᓂᑐᖃᑦᑎᓐᓄᑦ ᐱᒻᒪᕆᐊᓘᒻᒪᑦ. ᖁᔭᒋᔭᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᒡᒎᑦ ᐊᔅᓱᕈᖅᓯᒪᒻᒪᑕ 
ᑖᔅᓱᒥᖓ ᓴᖅᑮᔪᓐᓇᖅᓯᒪᒻᒪᑕ 
ᕿᒥᕐᕈᔭᐅᒍᓐᓇᖅᓯᓪᓗᓂ ᐃᓛᒃ ᕿᒥᕐᕈᔭᐅᓂᐊᕐᓗᓂ. 
 
ᐊᖏᖃᑎᒌᑦᑐᐃᓐᓇᐅᕙᐃᓪᓚᐃᔪᒍᑦ ᑭᓱᑦ 
ᐱᑕᖃᕆᐊᖃᕐᒪᖔᖅ. ᓯᕗᓂᑐᖃᑦᑎᓐᓄᑦ 
ᐸᖅᑭᔭᐅᕕᒃᓴᓂᒃ ᐱᑕᖃᕆᐊᓕᒃ. 
ᓇᓗᓐᖏᑎᐊᖅᑐᒍᑦ ᑕᐃᒪᐃᑦᑐᖅᑕᖃᕆᐊᖓ 
ᑭᓯᐊᓂ ᖃᓄᖅ ᑕᐃᒪ ᓴᖅᑭᖅᑕᐅᓂᐊᖅᑲ? ᖃᓄᖅ 
ᓴᖅᑮᒐᓱᒃᑲᔭᖅᑭᑕ? ᑕᕝᕘᓇ ᑕᕝᕙ 
ᑭᐅᔭᓯᒪᓐᖏᓇᑦᑕ ᐊᐱᖅᑯᑎᕗᑦ ᑭᐅᔭᐅᓯᒪᓐᖏᒻᒪᑕ 
ᐊᒻᒪᓗ ᑐᑭᓯᔭᓂᕐᑐᐃᓐᓇᖅᑐᑎᒃ. ᐃᔅᓯᕙᐅᑕᖓ, 
ᑲᑎᒪᔨᕋᓛᑦ ᒪᑐᐃᖅᓯᒍᑎᖓᓂᒃ ᐅᖃᖅᑲᐅᔪᖅ 
ᓯᕗᓂᑦᑎᓐᓂ ᑕᐃᒪ ᖃᓄᐃᓕᖓᓛᖅᑳᑦ, ᒫᓐᓇ 
ᐃᓐᓇᑐᖃᒃᑯᕕᐅᖃᑦᑕᖅᑐᐃᑦ ᒪᑐᐃᖓᔪᑦ.   
 
ᐊᒻᒪᓗᑦᑕᐅᖅ ᑖᓐᓇ ᖃᓄᖅ ᐱᒐᓱᑦᑕᐅᓂᐊᕐᒪᖔᖅ 
ᐸᕐᓇᑕᐅᔪᖅ ᐃᓪᓗᓴᖅ ᒐᕙᒪᒃᑯᓐᓄᑦ 
ᐃᓄᑑᔾᔭᐅᒐᓱᓐᓂᐅᓴᔪᕉᖅ. ᓇᒻᒥᓂᖃᐅᑎᓕᓐᓂᒃ 
ᑲᑐᔾᔨᖃᑎᖃᕐᓂᐅᓴᓪᓗᑎᒃ ᓇᓗᓇᐃᖅᓯᓯᒪᓐᖏᑦᑐᑦ 
ᓇᓗᓇᐃᖅᑐᕈᑎᖏᓐᓂᒃ. ᐄᓛᒃ ᑐᑭᓯᓇᑐᐃᓐᓇᖅᑐᖅ 
ᑕᒪᓐᓇ ᑐᑭᒧᐊᕈᑎᒃᓴᖅᑕᖃᓐᖏᓪᓗᓂ 
ᓯᕗᓂᑐᖃᑦᑎᓐᓄᓪᓗ ᐸᕐᓇᐅᑎᑕᖃᓐᖏᓪᓗᓂ 
ᐸᖅᑭᔭᐅᒍᑎᔅᓴᓂᒃ ᐃᓛᒃ ᖃᓄᖅ ᐸᖅᑭᑎᒐᔭᕐᒪᖔᑕ, 
ᑕᐃᒪ ᐅᑯᐊ ᐊᐱᖅᑯᑏᑦ 
ᑭᐅᔭᐅᖁᔭᐅᖏᓐᓇᓂᐊᖅᑐᐃᑦ ᐊᐱᖅᑯᑎᑐᐃᓐᓇᐃᑦ 
ᑭᐅᔭᐅᖁᓪᓚᕆᒃᑲᓗᐊᕋᑦᑎᒍᐃᓛᒃ ᑕᒪᒃᑯᐊ 
ᓂᕈᐊᕈᑎᒋᓚᐅᓐᖏᓂᑦᑎᓐᓂ ᐃᑲᔪᖅᓱᐃᓗᑕ 
ᐅᕝᕙᓘᓐᓃᑦ ᐃᑲᔪᖅᓰᓐᖏᓪᓗᑕ ᑭᓱᑐᐃᓐᓇᕐᒥᒃ.  
 
ᑖᒃᑯᐊ ᐱᔾᔪᑎᒋᓪᓗᒋᑦ ᐃᔅᓯᕙᐅᑖᖅ  

ᐱᒋᐊᖅᑎᑦᑎᒍᒪᔪᖓ ᑲᑎᒪᔨᕋᓛᑦ 
ᐃᓱᒪᔅᓴᖅᓯᐅᕈᑎᖃᕐᓂᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᐅᖓᕙᕆᐊᖅᑕᐅᑲᐃᓐᓇᖁᓪᓗᒍ. 
(ᑐᓵᔨᑎᒎᕈᓐᓃᖅᑐᖅ) ᐃᒃᕼᐃᕙᐅᑖᖅ, ᒪ’ᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒫᓐᓇ ᐱᖁᔨᕗᖔᕈᑎᑕᖃᕐᖓᑦ ᐊᐱᕆᒋᐊᖃᑦᑐᖓ 
ᐱᒋᐊᖅᑎᑦᑎᕋᑖᖅᑐᖅ ᐊᔾᔨᖓᓂᒃ 
ᐱᒋᐊᖅᑎᕋᑖᖅᑕᖓᑕ ᑐᓂᓯᒍᓐᓇᕐᒪᖔᖅ 
ᐃᓄᑦᑎᑑᓕᖅᑕᐅᒍᓐᓇᕐᓂᐊᕐᖓᑦ ᐊᒻᒪ 
ᐅᑕᖅᑭᓂᑦᑎᓐᓂ ᑖᒃᑯᓂᖓ 10-ᒥᓂᑦᔅᖃᐃ 
ᓄᖅᑲᖓᑲᐃᓐᓇᒐᓛᕐᓗᑕ ᑖᓐᓇ ᐱᖁᔨᕗᖔᕈᑎᓂ 
ᐊᑐᐃᓐᓇᕈᖅᓴᖅᑕᐅᓂᖓᓂᒃ 
ᑐᓂᐅᖅᑲᖅᑕᐅᓂᖓᓂᒃ ᒪᓕᒐᓕᐅᖅᑎᓄᑦ. 
ᖁᔭᓐᓇᒦᒃ.  
 
>>ᓄᖅᑲᑲᐃᓐᓇᖅᑐᑦ 16:44ᒥ ᑲᔪᓯᓪᓗᑎᓪᓗ 
16:54ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ 
ᑲᑎᒪᔩᑦ ᐅᑎᕐᒥᒐᑦᑎ. ᑲᑎᒪᓂᖅ ᐱᒋᐊᒃᑲᓐᓂᖁᕙᕋ. 
ᐱᖁᔨᕗᖔᕈᑎᐅᑉ ᐊᔾᔨᖓᓂᒃ 
ᑐᓂᔭᐅᓯᒪᔪᐃᓐᓇᐅᕗᓯ ᐊᒻᒪ 
ᑲᔪᓯᒋᐊᓚᐅᓐᖏᓂᑦᑎᓐᓂ ᐱᓕᕆᓂᑦᑎᓐᓂᒃ 
ᑖᔅᓱᒥᖓ. ᐅᖃᐅᓯᔅᓴᖃᕋᒪ 
ᖃᓄᐃᓕᖓᓂᐊᕐᓂᑎᓐᓂᒃ. 
 
ᒪᓕᒐᓕᐅᖅᑎᓕᒫᑦ ᐊᑕᐅᓯᐊᕐᓗᑎᑦ ᐱᖁᔨᕗᖔᕈᒻᒧᑦ 
ᓂᓪᓕᕈᓐᓇᕐᓂᐊᖅᐳᑦ ᑲᑎᓪᓗᒋᑦ 20 ᒥᓇᓄᑦ. 
 
ᐱᖁᔨᕗᖔᕈᑎᓕᐅᖅᑐᖅ ᓯᕗᓪᓕᐅᒍᓐᓇᖅᐳᖅ ᐊᒻᒪ 
ᑭᖑᓪᓕᖅᐹᖓᓂᒃ ᓂᓪᓕᕈᓐᓇᕐᓂᐊᕆᓪᓗᓂ 
ᐋᔩᕈᑕᐅᓂᖓᓗ ᐃᓱᓕᓕᕐᓗᓂ. 
 
ᐱᖁᔨᕗᖔᕈᑎᒧᑦ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑖᓐᓇ 
ᓄᐃᑎᒃᑲᒃᑯᑦ ᐃᒃᓯᕙᐅᑕᐅᓪᓗᖓ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᖏᓐᓄᑦ 
ᐅᑯᓂᖓᓗ ᐱᔾᔪᑎᖃᖅᑐᑕ ᐱᖁᔨᕗᖔᕈᑎᒧᑦ 
ᐅᖃᖅᓯᒪᕙᒌᕋᒪ ᐅᖃᔾᔮᖏᑕᒃᑲ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ. ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐱᖁᔨᕗᖔᕈᒻᒧᑦ. ᒥᔅ ᑕᐅᑐᓐᖏ. 
 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᑭᕋᖅᑐᕐᓗᒍ 
ᓅᑕᐅᒋᐊᖅᑐᖅ ᐱᓂᐊᕋᒪ, ᑭᓯᐊᓂ 
ᑐᑭᓯᔅᓯᐊᖁᔨᔪᖓ ᑲᖏᖅᓯᓂᕐᒥ ᐃᓐᓇᖃᕋᑦᑕ 
ᐃᒡᓗᓕᖕᒥ,ᐊᕐᕕᐊᓂ, ᐅᖅᓱᖅᑑᕐᒥ ᐊᒻᒪ ᐋᑐᕚᒥ. 
ᑕᐃᒃᑯᐊ ᐃᓐᓇᕆᔭᖅᐳᑦ ᑖᒃᑯᓄᖓᓗᒃᑖᖅ 
ᐳᖅᑐᓂᖅᐹᖑᔪᒥᑦ  ᑲᖏᖅᓯᓂᕐᒥ ᐃᓐᓇᑦᑎᓐᓂᑦ 
ᐊᐅᓪᓚᖅᑎᑦᑎᖃᑦᑕᕋᑦᑕ. ᑖᓐᓇ ᑐᑭᓯᔭᐅᑦᑎᐊᖁᔭᕋ. 
ᐊᒻᒪ ᑕᐃᒃᑯᐊ ᐃᓐᓇᕆᔭᖅᐳᑦ ᐃᕐᖑᑕᕐᒥᖕᓄᑦ 
ᐃᓚᒥᖕᓄᑦ ᐅᖃᐅᓯᕐᒥᖕᓄᑦ ᐊᒃᑐᐊᓂᖅ 
ᐊᔪᓕᖃᑦᑕᕐᒪᑕ. ᐊᒡᓛᑦ ᐊᑕᐅᓯᖅ ᐃᓐᓇᕆᔭᖅᐳᑦ 
ᐋᑐᕚᒧᑦ ᐊᐅᓪᓚᖅᑎᑕᐅᒋᐊᕋᒥ, ᐊᑎᐊ 
ᐅᖃᔾᔮᖏᑕᕋᓗᐊᕋ, ᑐᓴᖅᑎᑦᑎᓪᓗᓂ ᓄᑕᕋᒥᓂᒃ 
ᐅᖃᓚᐅᖅᑐᖅ “ᐃᓅᑯᑖᔾᔮᕈᓐᓃᖅᑐᖓ”, ᒪᕐᕉᒃ 
ᐱᓇᓱᐊᕈᓰᒃ ᐃᓂᑐᐊᕐᒪᑎᒃ ᐃᓅᔪᓐᓂᓚᐅᖅᑐᖅ.  
 
ᑲᖏᖅᓯᓂᕐᒥ ᑭᕙᓪᓕᐅᑉ ᐃᓗᐊᓂ ᑐᑦᑕᕐᕕᐅᖕᒪ, 
ᕼᐋᒻᓚᒃᑯᑦ ᒪᐃᔭᖏᑦ ᑲᑎᒪᓚᐅᕐᒪᑕ 
ᑕᒪᕐᒥᓗᒃᑖᑦᑎᐊᖅ ᐊᖏᓚᐅᖅᑐᑦ ᒪᐃᔭᓂᑦ 
ᓄᓇᓕᖕᓃᖔᖅᑐᓂᑦ ᑲᖏᖅᓯᓂᕐᒥ 
ᐃᓐᓇᐅᓯᕝᕕᑦᑖᖁᓕᓪᓗᑎᒃ. ᑖᓐᓇ ᐱᔾᔪᑎᒋᓪᓗᒍ 
ᐃᑲᔪᖅᑐᐃᓐᖏᑦᑐᖓ ᓅᑕᐅᒋᐊᕐᓂᕆᔭᖓᓂᒃ. 
ᑕᐃᒃᑯᐊ ᒪᐃᔭᐃᑦ ᓅᒋᐊᖅᓯᒪᔭᖓᑦ ᐃᓱᒪᒋᓪᓗᒍ 
ᐊᒻᒪ ᐃᓐᓇᕆᔭᖅᐳᑦ ᑲᖏᖅᓯᓂᕐᒥᐅᑕᐃᑦ 
ᑲᖏᖅᓯᓂᕐᒦᒍᓐᓃᖅᑐᑦ ᐃᓱᒪᒋᓪᓗᒋᑦ. ᑕᐃᒪᓐᓇ 
ᓇᓗᓇᐃᑦᑎᐊᕈᒪᔪᖓ ᐊᑭᕋᖅᑐᓐᖏᑦᑐᒐ 
ᓄᓇᓕᖕᓂᑦ ᐃᓐᓇᐅᓯᕝᕕᑦᑖᕈᒪᔪᓂᒃ ᐱᔭᕆᐊᖃᕐᒪᑦ 
ᐱᔭᕆᐊᖃᕐᒥᖕᒪᑕ. ᑭᓯᐊᓂ ᑐᐊᕕᓐᓇᖅᑐᒥᒃ  
ᑲᖏᖅᓯᓂᕐᒥ ᐅᕙᒍᑦ ᐱᔭᕆᐊᖃᕐᓂᖅᐹᖑᖃᑕᐅᒐᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᐱᖁᔨᕗᖔᕈᒻᒧᑦ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕈᒪᑐᐃᓐᓇᖅᑐᖓ, ᒪᓕᒐᓕᐅᖅᑎᐅᖃᑎᒃᑲ 
ᒪᓕᒐᓕᐅᖅᑎᑐᐃᓐᓇᐃᑦ ᐃᑲᔪᖅᓯᖅᑕᒃᑲ. ᐱᔭᒃᓴᑦᑕ 
ᐃᓚᒋᖕᒪᒍ ᐱᓕᕆᐊᖃᐃᓐᓇᕐᓂᖅ ᑭᓱᓕᒫᓄᑦ.  
 
ᐅᒃᐱᕆᒐᒃᑯ ᐃᒪᓐᓇ ᓈᒻᒪᖅᑰᓐᖏᒻᒪ 
ᓂᕈᐊᖁᔭᐅᓗᑕ ᑭᓱᒧᑦ ᐱᑕᖃᖅᑎᓐᓇᒍ  

ᐸᕐᓇᐅᑎᓕᒫᒥᒃ. ᑕᑯᓚᐅᓐᖏᓪᓗᒋᑦ ᓯᕕᑐᔪᒥᒃ 
ᐸᕐᓇᐅᑏᑦ ᐃᓐᓇᕐᓂᒃ ᐸᖅᑭᓯᓂᕐᒧᑦ ᓄᓇᕗᒻᒥ. 
ᐅᒃᐱᕆᓐᖏᓐᓇᒃᑯ ᐅᕙᑦᑎᓐᓄᑦ ᓈᒻᒪᖅᑰᖏᖕᒪᑦ 
ᑕᑯᓚᐅᓐᖏᓪᓗᑕ ᓂᕈᐊᕆᐊᒃᓴᖅ ᑕᐃᒫᒃ 
ᐅᒃᐱᕆᒐᒃᑭᑦ. ᑕᐃᒪ ᑐᒃᓯᕋᕌᖓᑦᑕ 
ᑐᓴᐅᒪᔾᔪᑎᒃᓴᓂᑦ ᑐᑭᓯᔭᐃᓐᓇᕆᔪᒪᓪᓗᒍ 
ᐊᑕᖏᕐᓗᒍᓗ. ᑖᒃᑯᐊ ᑐᓂᔭᐅᓵᓕᖃᑦᑕᕐᖓᑕ 
ᑖᒃᑯᓂᖓ ᐅᖃᓚᐅᖅᑐᒍᑦ.  
 
ᑖᓐᓇ ᐃᑲᔪᖅᓯᕐᓂᐊᕋᒃᑯ ᐱᖁᔨᕗᖔᕈᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓂᕈᐊᕐᓂᐊᕐᒪᒋᑦ ᒪᓕᒐᓕᐅᖅᑎᐅᖃᑎᒃᑲ 
ᓂᕈᐊᖃᑎᒋᓂᐊᕋᒃᑭᑦ. ᓲᖃᐃᒻᒪ ᒪᑐᔭᐅᖁᓐᖏᓇᒃᑯ 
ᑖᓐᓇ ᐃᓐᓇᒃᑯᕕᒃ ᓄᓇᓕᑦᑎᓐᓂ, 19-ᓂᑦ 
ᐃᖅᑲᓇᐃᔭᖅᑎᖃᕐᒪᑦ ᐃᖅᑲᓇᐃᔮᒃᓴᓂᑦ 
ᓴᖅᑭᔪᒪᓕᕐᓂᔪᒻᒪᑦ ᓄᓇᓕᕋᓛᖑᓂᖅᓴᓂ ᓲᕐᓗ 
ᓄᓇᓐᓂ. ᑕᐃᑲᓂᓗ ᐱᓕᒻᒪᒃᓯᒪᔪᒻᒪᕆᖕᓂᑦ 
ᐃᖅᑲᓇᐃᔭᖅᑎᖃᕆᓪᓗᓂ, 
ᐳᐃᒍᑐᓕᖅᐸᓪᓕᐊᓂᕐᒧᑦ. ᑕᑯᔪᒪᖏᓇᒃᑯ ᑖᓐᓇ. 
ᒫᓐᓇᑲᐅᑎᒋ ᑕᐃᒪᐃᔾᔮᖏᓐᓂᐊᕐᓂᕋᖅᑕᐅᔫᒐᓗᐊᖅ 
ᑭᓯᐊᓂ ᓯᕗᓂᒃᓴᒥ ᖃᓄᑭᐊ 
ᐊᑯᓂᐅᑎᒋᔪᒥᐅᒐᓗᐊᖅ ᑭᓯᐊᓂᓕ 
ᐱᒋᔭᕆᐊᖃᕋᑦᑎᒍ ᑕᐃᓐᓇ ᓄᓇᑦᑎᓐᓂ. ᑖᓐᓇ 
ᐱᖁᔨᕗᖔᕈᑦ ᐃᑲᔪᖅᒥᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖅᑯᐊᖅ. ᐱᖁᔨᕗᖔᕈᒻᒧᑦ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᓱᒪᑉ ᒥᒃᓵᓄᑦ 
ᓂᕈᐊᖃᑕᐅᓂᐊᕋᒪ ᐅᓇ ᐱᔾᔪᑎᒋᓪᓗᒍ, ᐃᕼᐅᒪᒃᑯᑦ 
ᑖᑉᓱᒪ ᑉᐃᒡᓘᑉ ᐃᓗᐊᓃᑦᑐᑎᒍᑦ ᐃᕼᐅᒪᒋᔭᖅᑯᑦ 
ᑲᑎᑉᑯᑦᑎᒍᑦ ᐊᔪᕐᓇᖅᑐᖃᓐᖏᒻᒪ. ᐅᑯᐊ 
ᐊᒃᓱᕉᑎᖃᖅᑐᕕᓃᑦ ᐅᕙᑉᑎᒻᓂ 
ᑲᒪᒋᓕᖅᑑᔮᕈᒪᓐᖐᓇᑉᑎᒍᑦ. ᐊᒃᓱᕉᑎᒋᓂᐊᖅᐸᖅᑯᑦ 
ᐅᑉᓗᒥᒧᑦ ᐊᖃᒍᒧᑦ ᑎᑭᓪᓗᒍ. 
ᓂᕈᐊᖅᖠᖃᑕᐅᓂᐊᖅᑯᖓ ᑖᑉᓱᒧᓐᖓᑦ. 
ᐃᒃᓯᕙᐅᑖᖅ, ᖁᔭᓐᓇᒦᒃ.  
 



ᕿᑎᖅᑰ, ᐅᑐᐱᕆ 24, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ. ᒥᔅᑕ 
ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᑦᑕᐅᖅ 
ᒪᑯᐊ ᐃᓐᓇᖅᐳᑦ ᐅᖃᖃᑦᑕᖅᓯᒪᕗᖓ 
ᓂᓪᓕᐅᑎᒋᖃᑦᑕᕐᓂᐊᕋᒃᑭᑦ. ᑖᓐᓇᑦᑕᐅᖅ 
ᐊᑐᖅᑎᓪᓗᒍ ᑖᒃᑯᐊ ᐃᓐᓇᖅᐳᑦ 
ᐃᒃᐱᒋᔭᐅᒋᐊᒃᑲᓐᓂᖁᓪᓗᒋᑦ ᑕᒪᓐᓇ ᒐᕙᒪᐅᑎᓪᓗᓯ 
ᑕᒪᓐᓇ ᐃᒃᐱᒋᒋᐊᒃᑲᓐᓂᓚᐅᖅᓯᐅᒃ. ᑕᐃᒪᓕ 
ᑕᐃᒃᑯᐊ ᐊᒃᓱᕈᖅᑐᒃᓴᐅᒐᓗᐊᕆᕗᑦ ᑕᐃᒪ 
ᐊᖓᔪᖅᑳᖏᑦ ᑕᐅᓇᓂ ᐋᑐᕚᒦᖦᖢᑎᑦ 
ᑕᐃᒪᑐᐊᖑᓕᖅᖢᓂ ᐅᖃᖅᑐᖃᖅᑲᐅᔪᖅ ᑕᐃᒪ 
ᑕᑯᔾᔮᕈᓐᓃᖅᑕᖓ ᐃᓅᔪᓐᓃᕐᓂᐊᓕᖅᑐᖅ.  
 
ᑕᕝᕘᓇᓗ ᐃᕝᕕᑦ ᐅᒃᑯᐃᕈᑎᐊᒍᑦ ᐅᖃᖅᑲᐅᒋᓪᓗᑎ 
2023-ᒥᒡᒎᖅ ᐄ. ᑖᓐᓇ ᐱᐊᓂᒐᔭᖅᑑᒐᓗᐊᖅ. 
ᑕᐃᒪᓕ ᖃᔅᓯᑦ ᑕᐃᒪ ᐅᑕᖅᑭᓗᑎᑦ ᑕᐅᓇᓂ 
ᐃᓅᔪᓐᓃᕐᓂᐊᖅᐸᑦ? ᑕᒪᒃᑯᐊ ᐃᓐᓇᖅᐴᒐᓗᐊᖅ 
ᐊᒃᓱᕈᓚᐅᖅᑐᐃᑦ. ᐊᒃᓱᕈᓚᐅᓐᖏᒃᑯᑎᑦ 
ᑕᕝᕙᓃᓐᓇᔭᖅᐱᑖ? ᐃᓅᓇᔭᖅᐱᑖ?  
 
ᒐᕙᒪᒃᑯᑦ ᑖᔅᓱᒥᖓ ᐃᓄᐃᑦ ᖃᐅᔨᒪᔭᑐᖃᖓᓂᒃ 
ᐱᓐᖑᖅᑎᑎᒃᑲᓐᓂᕆᐊᓖᑦ 
ᓴᓐᖏᑎᑦᑎᑲᓐᓂᕆᐊᖃᖅᑕᖓ ᑕᒪᓐᓇ ᐅᖃᐅᓯᖅ 
ᐱᔾᔪᑎᒋᓪᓗᒍ ᐃᓐᓇᖅᐳᓪᓗ ᓴᐳᒻᒥᔭᐅᖁᓪᓗᒋᑦ.  
ᑕᐃᑲᓂ ᑐᕌᖅᑕᕗᑦᑎᓐᓂ ᐅᖃᖅᓯᒪᔪᒍᑦ 
ᐱᔨᑦᑎᕋᕐᓂᐊᖅᐳᒍᑦ. ᖃᖓᓕ ᑕᒪᓐᓇ 
ᓴᓐᖏᑎᓐᓂᐊᖅᐸ? ᑕᐃᒪᓐᓇ ᐅᖃᖅᑎᓪᓗᖓ ᑖᒃᑯᐊ 
ᐃᓐᓇᑯᓗᒃᐳᑦ ᓇᒧᑦ ᓵᕝᕕᔅᓴᖃᕈᓐᓃᓲᑦ. ᑭᓇᒧᑦ 
ᑕᐃᒪ ᐃᑲᔪᖅᑕᐅᓂᐊᓕᕆᕗᖓ? ᖃᓄᕐᓕ ᑕᐃᒪ 
ᑲᑐᔾᔨᖃᑎᒌᓐᓂᖅ ᑕᕝᕘᓇ ᓴᖅᑭᑕᐅᒃᑲᓂᕐᓂᐊᖅᐸ? 
ᑕᒪᓐᓇ ᐱᖁᔨᕗᖔᕈᑦ ᓴᖅᑭᑕᐅᑎᓪᓗᒍ, ᐄ, 
ᐃᒃᐱᖕᓇᖅᑐᖅ. ᓈᒻᒪᒃᓴᓐᖏᒃᑲᓗᐊᖅᑎᓪᓗᓯ  
ᑕᐃᒪᓐᓇ ᑭᓯᐊᓂ ᑐᓴᕈᓐᓇᓯᖅᑰᕋᔅᓯ ᒐᕙᒪᐅᑎᓪᓗᓯ.  
 
ᐃᓄᖕᓄᑦ ᓴᓐᖏᓕᖅᑎᑦᑎᓇᓱᑦᑐᒍᑦ. ᐃᓐᓇᕐᓂᑦ 
ᓴᐳᑎᑦᑎᑲᓐᓂᕋᓱᑦᑐᒍᑦ. 
ᑲᑐᔾᔨᖃᑎᒌᒃᑲᓐᓂᕆᐊᖃᖅᑕᕗᑦ ᑖᒃᑯᐊ ᐃᓐᓇᖅᐳᑦ. 
ᐱᓕᒻᒪᒃᓴᐃᑎᑦᑎᖃᑦᑕᓚᐅᕐᒪᑕ 
ᐱᔨᑦᑎᕋᖅᑎᑦᑎᖃᑦᑕᓚᐅᕐᒪᑕ. ᑕᒪᓐᓇ 
ᐅᖃᐅᓯᑐᖃᖓ ᓱᓕ, ᓇᐅᒃ ᒫᓐᓇᒧᑦ ᓱᓕ 
ᐅᑕᖅᑮᔪᑦ. ᑕᐃᒪᓐᓇ ᐅᖃᖅᑎᓪᓗᖓ ᑕᐃᒪ 
ᑕᐅᑐᑦᑐᐃᑦ ᖁᓐᖏᐊᖅᑐᐃᑦ 
ᖁᓐᖏᐊᑲᓐᓂᑐᒃᓴᐅᓕᖅᑯᐃᑦ ᐅᕙᑦᑎᓐᓂ. ᑭᒃᑯᑦ 
ᑕᐃᒪ ᐃᑲᔪᖅᓱᕐᓂᐊᖅᐸᑦ? ᑭᒃᑯᑦ ᑕᐃᒪ 
ᓈᒻᒪᒃᓴᔾᔮᓐᖏᓚᑦ? ᑕᐃᒪᓐᓇ ᑕᒪᓐᓇ 
ᓄᖅᑲᕆᐊᖃᓕᕋᓗᐊᕐᒪᑦ. 

ᐃᓐᓇᖅᐳᑦ ᐱᒻᒪᕆᐅᔪᐃᑦ. ᓇᓗᓇᐃᖅᓯᑲᓐᓂᕐᓗᖓ 
ᑕᒪᒃᑯᐊ ᐅᖃᐅᓰᑦ ᐅᖃᖅᑕᒃᑲ ᐅᑯᐊ, 
ᐃᒪᓐᓇᐃᓕᓚᐅᖅᓯᒪᒻᒪᖔ ᐊᓈᓇᒪ, 
ᑐᓴᖅᑕᐅᔪᒫᕋᒪᒎᖅ. ᐊᐱᕆᕙᒃᑲᓗᐊᖅᖢᒍ ᑭᒃᑯᓐᓂ 
ᑐᓴᖅᑕᐅᓛᕋᒪ? ᑖᓐᓇᒎᖅ ᐅᓪᓗᖅ ᓇᓪᓕᖅᐸᑦ 
ᑐᑭᓯᔪᒫᖅᐳᖓ.  
ᒫᓐᓇᒧᑦ ᐅᕗᖓᑦᑕᐃᓐᓇᑯᓗᒃ ᐸᕐᓇᐃᕙᓐᖏᒻᒪᑕ. 
ᓯᕗᓂᒃᓴᑦᑎᓐᓄᑦᑕᐅᖑᑯᐊ ᐸᕐᓇᐃᓲᑦ. 
ᑭᓱᓐᖑᓛᖅᐱᑦ? ᖃᓄᕐᓕ ᑕᐃᒪ ᐃᓅᓰᑦ ᑕᐃᒪ 
ᐊᑐᕐᓂᐊᖅᐱᐅᒃ? ᐅᖃᐅᓯᖏᑦ ᓵᓚᐅᔾᔮᓐᖏᑦᑐᑦ. 
ᐃᓄᒎᖅ ᖃᓪᓗᓈᓐᖑᕋᓱᓕᕋᓗᐊᕈᓂ ᓇᐅᒃ 
ᖃᓪᓗᓈᓐᖑᕈᓐᓇᓐᖏᑦᑐᖅ. ᓱᓕᔪᖅ.  
 

ᑕᕝᕙᓂ ᒐᕙᒪᐅᑎᓪᓗᑕ 
ᖃᓪᓗᓇᐅᔭᖃᑦᑕᖅᑐᐊᓘᔪᒍᑦ ᐄ, ᓈᒻᒪᑦᑐᖅ. ᑖᓐᓇ 
ᑭᓯᐊᓂ ᐅᒃᐱᕆᒐᒃᑯ ᐃᓕᖅᑯᓯᕗᑦ 
ᓵᓚᐅᓚᐅᔅᓯᒪᔾᔮᓐᖏᒻᒪᑦ. ᐃᓐᓇᖅᐳᑦ ᐅᖃᕌᖓᑕ 
ᐅᖃᐅᔾᔪᖅᑐᐃᒋᐊᕌᖓᑕ ᐊᑐᓚᐅᖅᓯᒪᔭᖏᓐᓂᒃ 
ᓴᖅᑮᑎᖃᑦᑕᕐᒪᑕ. ᑕᐃᒪ ᐅᖃᓵᖅᐳᖓ ᓯᕗᓂᒃᓴᒧᑦ 
ᐸᕐᓇᒃᑕᐅᓯᒪᓚᐅᕐᒥᒐᒪ. ᐅᖅᑯᓯᕈᓘᒃᐸᒃᑲᓗᐊᖅᖢᖓ 
ᐅᖃᓚᐅᖅᓯᒪᖕᒪᑦ, ᐊᑏᒎᖅ 
ᑕᐃᒪᓐᓇᐅᒐᓗᐊᖅᑎᓪᓗᖓ 
ᑕᑯᖅᖠᔾᔪᑎᒋᖃᑦᑕᖅᑕᐃᓕᓚᒍ. ᑕᕝᕙᓂ 
ᒪᒃᑯᓐᓂᖅᓴᐅᔪᖓ ᑕᒪᒃᑯᓂᖓ ᓱᓕ ᐅᖃᐅᓯᕐᓂ 
ᑎᒍᒥᐊᖅᑐᖓ. ᐅᖃᐅᔾᔪᓯᐊᕆᓯᒪᔭᒃᑲ ᒪᑯᐊ.  
ᐅᖃᐅᔾᔪᓯᐊᖓ ᐳᐅᒍᓚᐅᕐᓂᓐᖏᑦᑐᑦ ᐊᑐᕐᓗᑎᑦ 
ᑭᓯᐊᓂ.  
 

ᑕᐃᒪᓐᖓᓗᒎᖅ ᑖᓐᓇ ᓴᖅᑭᔮᕐᓂᖓᓄ 
ᓈᒻᒪᕐᔪᐊᖃᕐᓂᖓᓂ ᐊᑐᐃᓐᓇᕐᓂᐊᖅᑐᖅ. ᐅᕙᒍᑦ 
ᒪᒃᑯᓐᓂᖅᓴᐅᓪᓗᑕ ᑕᒪᒃᑯᐊ 
ᐃᒃᐱᒋᒋᐊᒃᑲᓐᓂᓚᐅᕐᓚᕗᑦ. ᒐᕙᒪᒃᑯᓯᒍᑐᖅ 
ᐃᒃᐱᒋᒋᐊᒃᑲᓐᓂᓚᐅᖅᓯᐅᒃ ᒪᑯᐊ ᐃᓐᓇᖅᐳᑦ 
ᐱᒻᒪᕆᐅᔪᑦ. ᑖᓐᓇ ᑕᕝᕙ ᐱᔾᔪᑎᒋᓪᓗᒍ,  
ᐃᒃᓯᕙᐅᑖᖅ, ᑖᔅᓱᒥᖓ ᐱᖁᔨᕗᖔᕈᑎᒥ 
ᐃᑲᔪᖅᓯᓂᐊᕋᒪ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᐱᖁᔨᕗᖔᕈᒻᒧᑦ. ᒥᔅ ᓇᑲᓱᒃ.  
 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐅᖃᐅᓯᕆᔪᒪᓪᓗᒍ. ᑕᐃᒃᑯᐊ ᓄᓇᓕᓐᓂ 
ᐊᑐᐃᓐᓇᐅᒪᕙᒌᖅᑐᐃᑦ ᐃᓐᓇᒃᑯᕕᐅᔪᐃᑦ 
ᖃᐅᔨᒪᔭᕗᑦ ᑕᑖᖅᑐᑦ ᐊᒻᒪᓗ ᐃᓚᖏᑦ 
ᐱᐅᓐᖏᑦᑐᒦᓗᐊᖅᓯᒪᓕᕐᓂᖏᓐᓄᑦ 
ᐃᓪᓗᖁᑎᒋᔭᐅᔪᐃᑦ ᒪᑐᐃᒃᑲᓐᓂᕈᓐᓃᖅᓯᒪᔪᑦ. 
ᓄᓇᓖᑦ ᐊᖏᔪᒥᒃ ᑕᕝᕘᓇ ᔭᒐᐃᖃᑦᑕᕐᖓᑕ.  
 
ᑖᓐᓇᓗ ᑐᑭᓯᔭᑦᑎᒍᑦ ᒥᓂᔅᑕ ᐅᖃᓚᐅᕐᖓᑦ  

ᐱᖓᓱᓂᒃ ᑖᒃᑯᐊ ᓄᓇᓖᑦ ᐊᖏᔫᑕᐅᓂᖅᓴᐃᑦ 
ᐸᕐᓈᕆᔭᐅᓂᐊᖅᑐᑦ ᐃᓐᓇᒃᑯᕕᒻᒥ ᓴᓇᕙᓪᓕᐊᓗᑎᑦ, 
ᐱᒋᐊᖅᐸᓪᓕᐊᒍᑎᖃᕐᓗᑎ ᑲᖏᖅᖠᓂᕐᒥ. ᐅᓇ 
ᐅᓗᕆᐊᒃᑯᓲᑎᓇᕐᖓᑦ ᓄᓇᓕᕋᓛᖑᓂᖅᓴᐅᔪᐃᑦ 
ᐃᓐᓇᒃᑯᕕᓖᑦ ᔭᒐᐃᓂᐊᓐᖏᒃᑲᓗᐊᕐᒪᖔᑕ 
ᐅᐊᑦᑎᐊᕈᒃᑲᓐᓂᖅ. ᑖᔅᓱᒥᖓ ᓴᐳᑦᑎᒐᓱᐊᕐᓂᕐᒥᒃ 
ᒥᓂᔅᑕ ᓇᓗᓇᐃᖅᓯᖅᑲᐅᔪᖅ, ᑕᐃᒃᑯᐊ 
ᐃᑲᔪᖅᑕᐅᓂᐊᕐᒥᔪᐃᑦ. ᑭᓯᐊᓂ ᖃᓄᓪᓚᕆᒃ 
ᐅᓇᓂᒃᑲᓐᓂᖅ ᐊᕐᕌᒍᐃᑦ ᐊᒡᒋᖅᑐᐃᑦ 
ᖃᓄᐃᑉᐸᓪᓕᐊᓂᐊᖅᑲ ᐊᖏᔫᑕᓄᑦ 
ᓄᓇᓕᓐᓅᐸᓪᓕᐊᔭᐅᓛᕋᒦᖃᐃ?  
ᑖᒃᑯᐊ ᓄᓇᓖᑦ ᐃᖃᓗᐃᑦ, ᐊᕕᑦᑐᖅᓯᒪᔪᓂᒃ 
ᐱᓕᕆᕝᕕᐅᓂᕋᖅᑕᐅᔪᐃᑦ ᐊᖏᓂᖅᓴᒥ ᐱᑉᐸᑕ 
ᓄᓇᓕᕋᓛᖑᓂᖅᓴᐅᔪᐃᑦ ᒪᑐᓛᓐᖏᒃᑲᓗᐊᕐᒪᖔᑕ 
ᑕᕝᕙ ᐅᓇ ᐅᓗᕆᐊᒃᑯᓲᑎᓇᕐᖓᑦ.  
 
ᓄᓇᓕᕋᓛᖑᓂᖅᓴᐅᔪᐃᑦ ᑲᒪᒍᓐᓇᖅᓯᓯᒪᔪᐃᑦ 
ᐱᕈᖅᑎᒋᐊᒃᑲᓐᓂᖔᕐᓗᒋᑦ ᐃᒫᒃ 
ᐃᓱᒪᓇᕋᔭᓐᖑᐊᖅᑑᔮᖅᑑᒐᓗᐊᖅ ᐃᓚᖓᒍᑦ ᐊᒻᒪᓗ 
ᑕᐃᒃᑯᐊ ᒪᑐᔨᐊᖃᖅᓯᒪᔪᐃᑦ 
ᑕᑯᓐᓇᖅᑕᐅᑲᓐᓂᕋᔭᓐᖑᐊᖅᑑᔮᖅᑑᒐᓗᐊᑦ 
ᐋᖅᑮᓕᕐᓗᑎᑦ ᓄᑖᒥᒃ. ᑕᕝᕙ ᑖᓐᓇ 
ᓇᓗᓇᐃᕈᒪᑐᐃᓐᓇᕈᒪᕋᑖᖅᑕᕋ 
ᐃᑲᔪᖅᓱᕐᒥᒐᒃᑯᑦᑕᐅᖅ ᑕᒪᓐᓇ ᐱᖁᔨᕗᖔᕈᑦ 
ᐱᔾᔪᑎᒋᓪᓗᒍ ᑖᓐᓇ ᐅᓗᕆᐊᓱᔾᔪᑎᒋᓪᓗᑎᒍ 
ᓄᓇᓕᕋᓛᖑᓂᖅᓴᐅᔪᐃᑦ 
ᐊᑐᐃᓐᓇᐅᒪᖃᕈᓐᓃᖅᑎᑕᐅᓂᐊᕆᐊᖏᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᐱᖁᔨᕗᖔᕈᒻᒧᑦ. ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ  ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓄᑦ ᑖᔅᓱᒧᖓ ᐱᖁᔨᕗᖔᕈᒻᒧᑦ. ᑖᒃᑯᐊ 
ᐅᖃᐅᓯᐅᔪᑦ ᐅᓄᕐᓂᖅᓴᑦ ᖃᓄᐃᒻᒪᑦ 
ᑲᔪᓯᔭᕆᐊᖃᕐᓂᖓᓂ ᐅᖃᕐᓂᓴᐅᖅᑰᕐᒪᑕ ᒪᑯᓄᖓ 
ᐃᓐᓇᕐᓄᑦ ᐊᖏᕐᕋᖅ ᐅᑎᖅᑎᓪᓗᒋᓪᓗ 
ᐊᖏᕐᕋᑦᑎᓐᓄᑦ.  
 
ᑐᑭᓯᓯᒪᔪᖓ ᐃᓱᒫᓗᑎᖃᕐᓂᕐᒧᑦ ᒫᓐᓇ 
ᐱᑕᖃᖅᐸᒌᖅᑐᓂ ᓯᕗᓂᔅᓴᒥ ᑕᐃᑯᖓ 
ᑎᑭᐅᑎᓐᖏᓇᑦᑕ ᓱᓕ ᐅᖅᓱᖅᑑᒥ ᐃᒡᓗᓕᖕᒥ  
ᐊᕐᕕᐊᓂᓘᓐᓃᑦ ᖃᓄᖅ ᐸᕐᓇᒃᑕᐅᓯᒪᔪᑦ.  

ᑕᐃᒪ ᐱᕕᑦᑖᓚᐅᓐᖏᓂᑦᑎᓐᓂ 
ᐊᑐᐃᓐᓇᕈᖅᑕᐅᔪᖅ. 
 
ᑲᖏᖅᖠᓂᕐᒥ 24-ᓂᒃ ᐃᒡᓕᓕᓐᓂ 33-ᓂ ᐊᒻᐸᓯ 
ᐅᐃᔅᒥ ᑖᓐᓇ ᐃᖃᓗᒃᑑᑦᑎᐊᕐᒥ 
ᒪᑐᓯᔾᔪᑕᐅᔾᔮᓐᖏᑦᑐᖅ ᓯᕗᓂᒃᓴᒥ ᖃᓄᑭᐊᖅ 
ᐊᑑᑎᔅᓴᖃᒃᑲᓂᕋᔭᕐᒪᖔᑕ ᐱᑕᖃᕆᐊᖃᕐᓂᖏᑦ 
ᒪᓕᓪᓗᒋᑦ.  
 
ᑕᐃᒪᓕ ᐱᔭᒃᓴᑎᓐᓂ ᒥᑦᑎᒪᑕᓕᒻᒥ 
ᐅᖃᐅᓯᖃᖅᑎᓪᓗᑕ ᐅᖃᐅᓯᖃᓚᐅᕋᑦᑕ 
ᐊᖏᕐᕋᑎᑦᑎᓂᕐᒥ ᐃᓐᓇᖁᑎᑦᑎᓐᓂ. 
ᖃᐅᔨᒪᓪᓚᑦᑖᓐᖏᑦᑐᖓ ᑖᓐᓇ ᐃᓱᒫᓗᒋᔭᐅᔪᖅ 
ᐊᒃᓱᕈᓐᓇᕐᓂᖃᕐᒪᑦ ᐃᒪᓐᓇ 
ᐸᕐᓇᐅᑎᖃᓐᖏᓐᓂᖓᓄᑦ. 2016-ᒥ 
ᓴᖅᑭᑦᑎᓚᐅᖅᓯᒪᔪᖅ ᐅᓂᒃᑳᓂ ᐸᖅᑭᓯᓇᕐᓂᕐᒥᒃ 
2015-ᒥ 2035-ᒧᑦ. ᑕᐃᒪ ᑐᓴᐅᒪᔾᔪᑎᔅᓴᓂ 
ᐊᒥᓱᓂᒃ ᑕᐃᑲᓐᖓᑦ ᐊᑐᓚᐅᕋᑦᑕ ᐸᕐᓇᐅᓯᐅᖅᖢᑕ. 
2035-ᒥ 156-ᓂᒃ ᐃᒡᓕᖃᕆᐊᖃᖅᑐᓂ ᑖᓐᓇ 
ᑕᕝᕙ ᐸᕐᓇᐅᑎᕗᑦ ᑕᐃᑯᖓ ᑎᑭᐅᑎᓇᓱᓪᓗᑕ.  
 
ᑮᓇᐅᔭᖁᑎᖃᓐᖏᓇᑦᑕ ᐱᖓᓱᓂᒃ ᓴᓇᑲᐅᑎᒋᔪᓂᒃ 
ᑕᐃᒪᐃᑦᑐᓐᓇᕋᔭᒍᒪᒐᔭᓐᖑᐊᕋᓗᐊᕐᒥᔪᖓᑦᑕᐅᖅ 
ᑭᓯᐊᓂ ᐱᑕᖃᓐᖏᓇᑦᑕ. ᑖᓐᓇᓕ ᐲᖅᑕᐅᑉᐸᑦ 
ᐅᕝᕙᓘᓐᓃᑦ ᐅᕋᐃᓐᓇᖅᑐᒦᑎᒃᑯᑦᑎᒍ  
ᐲᖅᑕᐅᑲᐃᓐᓇᕆᐊᕈᓐᓇᖅᑐᖅ. ᐊᒥᑦᑐᕐᒥᐅᖅ 
ᐅᖃᑦᑎᐊᑐᒻᒪᕆᐅᕋᑖᖅᑐᖅ. 
 
ᐃᓚᖓᑦ ᒪᓕᒐᓕᐅᖅᑎ: ᐃᓂᖅᑎᕆᔪᒪᒐᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓂᖅᑎᕆᔾᔪᑎᑕᖃᕐᒪᑦ. ᐃᓂᖅᑎᕆᔾᔪᑎᒧᑦ. ᒥᔅᑕ 
ᒪᐃᓐ.  
 

ᐃᓂᖅᑎᕆᓂᖅ 
 
ᒪᐃᓐ: ᒪ’ᓇ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᔭᒃᑯ 
ᐱᖁᔨᕗᖔᕈᑎ ᐅᖓᕙᕆᐊᖅᑎᑦᑎᓂᕐᒧᑦ 
ᐲᖅᓯᑎᑦᑎᓇᓱᓐᖏᑦᑐᖅ ᑭᓱᑐᐃᓐᓇᕐᒥᒃ. ᑕᒪᓐᓇ 
ᓇᓗᓇᐃᕆᐊᖅᑕᐅᑦᑎᐊᕈᓐᓇᖅᑲᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᖏᖃᑎᒋᕙᕋ ᒪᓕᒐᓕᐅᖅᑎ ᐱᖁᔨᕗᖔᕈᑦ 
ᐅᖓᕙᕆᐊᖅᑎᑦᑎᑐᐃᓐᓇᖅᑯ 
ᐲᖅᓯᑎᑦᑎᓇᓱᓐᖏᑦᑐᖅ ᑭᓱᑐᐃᓐᓇᕐᒥ 
ᑮᓇᐅᔭᖅᑐᕈᑎᔅᓴᓂ. ᒥᔅᑕ ᑯᓱᒐᖅ.  
 

ᐃᓂᖅᑎᕆᓂᖅ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓂᖅᑎᕆᔾᔪᑎᐅᔪᖅ 
ᐅᖃᐅᓯᖃᕈᓐᓇᓐᖏᓐᓂᕐᒥᒃ ᐲᖅᓯᓂᕐᒥᒃ 
ᑭᓱᑐᐃᓐᓇᕐᒥᒃ ᑭᓯᐊᓂ ᐅᖓᕙᕆᐊᖅᑎᑦᑎᓂᕐᒥᒃ 
ᑭᓯᐊᓂᓕ ᑖᒃᑯᐊ ᐅᖃᐅᓯᖃᖅᑲᐅᔪᑦ ᑕᕝᕙᓂ 
ᒪᓕᒐᓕᐅᕐᕕᒻᒥ ᐅᖃᖅᑲᐅᒻᒪᑕ ᐲᔭᐃᓂᕐᒥᒃ 
ᑮᓇᐅᔭᖅᑐᕈᑎᔅᓴᓂᑦ. ᐅᖃᐅᓯᖃᖅᑯᕐᓕ 
ᑮᓇᐅᔭᖅᑐᕈᑎᔅᓴᐃᑦ ᓯᕗᒧᐊᑦᑎᑕᐅᑉᐸᑕ ᐊᒻᒪᓗ 
ᐊᖏᖅᑕᐅᓗᓂ ᐃᓐᓇᑐᖃᕐᓄᑦ ᐊᖏᕐᕋᖃᕐᕕᐅᔪᒥᒃ 
ᑖᓐᓇ ᐊᕝᕕᐊᕈᑎᒋᔭᐅᑐᐃᓐᓇᕆᐊᖃᖅᑯ ᐊᓯᖏᓐᓄᑦ 
ᐃᓐᓇᒃᑯᕕᐅᔪᓄᑦ ᐊᓯᖏᓐᓂ ᓄᓇᓕᓐᓂ ᐊᒻᒪᓗ 
ᑕᕝᕙᓂᔅᓴᐃᓐᓇᖅ ᒪᓕᒐᓕᐅᖅᑎᐅᖃᑎᒐ ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐅᖃᐅᓯᖃᖅᑯ 
ᑕᐃᒃᑯᓂᖓ ᐃᓱᒫᓘᑎᐅᔪᓂᒃ ᓴᖅᑭᑕᐅᔪᑦ 
ᐅᖃᐅᓯᕆᔭᐅᖅᑲᐅᔪᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᖅᑲᐃᑎᑦᑎᓂᐊᖅᐳᖓ ᑖᓐᓇ ᐱᒋᐊᖅᑎᑕᐅᓯᒪᔪᖅ 
ᐲᖅᓯᓂᐊᓐᖏᑦᑐᖅ ᑮᓇᐅᔭᓂᑦ ᑭᓯᐊᓂ  
ᒪᓕᒐᓕᐅᖅᑎ ᐅᖃᖅᑎᑦᑐᓐᓇᕋᒃᑭᑦ ᐊᒻᒪᓗ 
ᑭᐅᔪᓐᓇᖅᓯᖁᓪᓗᒋᑦ ᑭᐅᔪᒪᓐᓂᕈᑉᓯ. ᑕᐃᒪᓕ 
ᑲᔪᓯᓯᒪᓂᐊᕋᑦᑕ ᑖᓐᓇ ᐊᐃᕙᔾᔪᑕᐅᔪᒧᑦ. 
ᐱᒋᐊᖅᑎᑕᐅᔪᒧᑦ. ᒥᔅᑕ ᕼᐃᒃᔅᒧᑦ ᐅᑎᕐᓂᐊᕋᒪ.  
 
ᐊᖓᔪᖅᑳᖅ ᔪᐊᔾ  ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ. ᒪᒥᐊᑉᐳᖓ 
ᓇᓗᓇᖅᓯᕋᑖᕐᒪᖔᕐᒪ. ᐃᒪᐃᒐᔪᑉᐳᖅ, 
ᐅᖓᕙᕆᐊᕈᒪᔾᔪᑎᑕᖃᖅᐸᑦ  

ᐱᔾᔪᑎᖃᕐᓂᐅᓴᑐᐃᓐᓇᖅᑯ ᐊᒻᒪᓗ ᒫᓐᓇᐅᔪᖅ 
ᐆᒃᑑᑎᒋᓗᒍ ᑐᑭᓯᔭᒃᑯᓪᓕ ᐸᕐᓇᐅᑎᑕᖃᕐᒪᖔᖅ 
ᖃᐅᔨᒋᐊᕐᕕᐅᔪᓐᓇᖅᑐᒥ. ᐱᑕᖃᓐᖏᓐᓇᒪ ᓄᑖᒥᒃ 
ᐸᕐᓇᐅᑎᒥᒃ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇ 
ᐲᖅᑕᐅᑐᐃᓐᓇᕆᐊᖃᖅᑯ.  
 
ᑕᐃᒫᒃ ᐅᖃᓚᐅᖅᑎᓪᓗᖓ, ᐃᒃᓯᕙᐅᑖᖅ, 
ᐅᑎᖅᑕᕋᐅᔭᔾᔮᓐᖏᓐᓇᒪ ᐅᖃᐅᓯᕐᓂ. ᐃᓱᒪᕗᖓᓕ 
ᒫᓐᓇᐅᔪᖅ ᓯᕗᒧᐊᑉᐸᓪᓕᐊᑎᓪᓗᑕ 
ᓇᓗᓇᓐᖏᑎᐊᕐᖓᑦ ᐊᒻᒪᓗ ᖁᓚᕐᓇᖓ 
ᑭᓇᑐᐃᓐᓇᖅ ᐋᒡᒑᔮᓐᖏᑦᑐᖅ ᐱᑕᖃᕆᐊᖃᕐᓂᖓᓂ 
ᓴᓇᔭᐅᔭᕆᐊᖃᕐᓂᖓᓂ ᐊᑯᓂᐅᔪᒃᑯᑦ 
ᐃᓐᓇᒃᑯᕕᑦᑕᖃᕆᐊᖃᕐᖓᑦ ᓄᓇᕗᒻᒥ. ᑖᓐᓇ 
ᐱᔭᕆᐊᓕᕗᑦ ᐱᑕᖃᓐᖏᒻᒪᑦ ᓱᓕ. ᑕᐃᒫᒃ 
ᑎᓕᐅᖅᓯᒪᓪᓗᑕ ᐃᒻᒥᓂᒃ ᐱᔭᕆᐊᓕᑦᑎᓐᓂ 
ᐅᖃᐅᓯᖃᖅᑎᓪᓗᑕ ᐃᓐᓇᒃᑯᕕᓐᓂ. 
ᑕᐃᒪᐃᓕᐅᖅᐳᖓ. ᑕᐃᒪᓕᐅᓕᐅᖅᐳᒍᑦ ᒥᓂᔅᑕᐃᑦ 
ᑲᑎᒪᔨᖏᑦ, ᒐᕙᒪᐅᓪᓗᑕ, ᐅᕙᒍᓕᒫᖅ ᑕᕝᕙᓂ 
ᐃᓪᓗᒦᑦᑐᒍᑦ ᒪᓕᒐᓕᐅᕐᕕᒻᒥ. ᑖᓐᓇ 
ᓯᕗᓪᓕᖅᐹᖑᕗᖅ.  
 
ᐃᒃᓯᕙᐅᑖᖅᒃ, ᐅᑎᕐᕕᒋᑲᐃᓐᓇᕐᓗᒍ ᑕᒪᒃᑯᐊ 
ᐅᖃᐅᓯᐅᓚᐅᖅᑐᑦ ᖁᕐᓗᑑᓂ, ᐃᖃᓗᓐᓂ, 
ᐅᖃᓚᐅᖅᑐᖓ ᐃᑉᐸᒃᓵᓂ ᖁᕐᓗᖅᑑᕐᓗ ᓱᓕ. ᑖᓐᓇ 
ᐃᒻᒪᖄ ᑖᓐᓇ ᓱᓕ ᐊᔪᕐᓇᖅᑯᑐᔪᖅ ᐊᒻᒪᓗ ᑕᕝᕙᓂ 
ᐅᖃᐅᓯᕆᔾᔮᓐᖏᓐᓇᒃᑯᑦ ᐊᒻᒪᓗ 
ᐊᐃᕝᕙᔾᔪᑎᒋᔾᔮᓐᖏᖦᖢᒍᓗ ᐱᔾᔪᑎᖏᓪᓗᒍ ᑕᐃᒪ 
ᑕᕝᕙᓂ ᓯᕗᓪᓕᕐᒥᒃ ᑕᐃᑲᓂ 
ᐱᒋᐊᕐᕕᖃᓕᓚᐅᖅᓯᒪᔪᖅ ᐊᒻᒪᓗ ᑖᒃᑯᐊ 
ᑐᐊᕕᓐᖏᓪᓗᑎ ᑖᒃᑯᐊᓗ ᑭᖑᓪᓕᑐᒧᑦ ᑐᒃᓯᕋᕈᑏᑦ 
ᕿᒥᕐᕈᒍᑦᑕ. 
 
ᑕᕝᕙᓂ ᐃᖃᓗᖕᓂ ᑕᒪᓐᓇ ᐊᖏᓂᖅᐹᒥᒃ 
ᐱᔪᒪᔭᐅᔪᒻᒪᕆᐊᓘᖕᒪᑦ ᐊᒻᒪᓗ ᑖᓐᓇ 
ᐊᖏᓂᖅᐹᖑᔪᒥᒃ ᐱᔭᒃᓴᐅᖕᒪᑦ. ᑖᒃᑯᐊ ᐊᑭᑐᔫᑎᓂᒃ 
ᖃᓄᖅ ᐃᓚᒋᐊᖃᑐᓪᓘᓂ ᑭᓇᑐᐃᓐᓇᖅ 
ᓯᕗᓂᔅᓴᒥᖃᐃ ᐃᑲᔪᖅᑎᑖᕐᓂᐊᑐᑎ ᑭᓯᐊᓂ 
ᑕᕝᕙᓂ ᒐᕙᒪᒃᑯᓐᓂ. ᑭᓯᐊᓂ ᒫᓐᓇᐅᔪᖅ 
ᓇᕝᕚᕐᓇᖅ ᐊᔪᕋᑦᑕ ᐃᑲᔪᖅᑎᒋᔭᑉᓯᓐᓂᑦ ᑕᒡᕙᓂ 

ᐅᑭᐅᖅᑕᖅᑐᒥ ᐊᔪᕈᑎᑕᐅᒻᒪᑕ. ᐊᒻᒪᓗ  
ᐅᓗᕆᐊᓇᕐᓂᖅᓴᐅᒻᒪᑦ. ᑕᒪᓐᓇ ᐱᓕᕆᔭᕗᑦ 
ᐅᑭᐅᓄᑦ ᖃᑉᓯᓄ ᑕᕝᕙ ᐅᕝᕙ ᖃᓂᓛᖑᔪᒥᒃ 
ᑕᕝᕙᓂ ᑕᕝᕙ ᐊᒻᒪᓗᑕᐅᖅ ᒪᒃᑯᓂᖓ 
ᐅᖃᐅᓯᕆᖃᑦᑕᓂᑯᒋᓪᓗᑎᒍᑦ.  
 
ᑕᐃᒪ ᐅᖃᖅᑲᐅᒐᒪ ᐅᐊᑦᐊ ᐊᒥᓱᒻᒪᕇᑦ ᑖᒃᑯᐊ 
ᐊᐃᕙᔾᔪᑕᐅᔪᐃᑦ ᐅᖃᐅᓯᐅᖅᑲᐅᔪᐃᓪᓗ ᑖᒃᑯᐊᓕ, 
ᐅᕙᖓᓕ ᐃᓱᒪᒋᒐᒃᑯ ᐊᑭᓴᖅᑐᕐᓗᒍᓪᓘᓐᓃᑦ ᐄ, 
ᑖᓐᓇ ᐱᔭᕆᐊᖃᖅᑕᕗᑦ. 
ᐊᐃᕙᔾᔪᑕᐅᒋᐊᖃᖅᑰᖏᑦᑐᖅ ᐊᒻᒪᓗ ᑮᓇᐅᔭᖅ 
ᐊᑐᕐᓂᐊᕋᓗᐊᒃᑲᓐᓂᕐᓗᓂ ᓯᕗᓂᔅᓴᒧᑦ ᐊᑭᑐᔫᑎᓄᑦ 
ᐊᔭᐅᖅᑐᐃᔪᓐᓇᕐᒥᔪᒍᑦ, ᑖᒃᑯᐊ 
ᐸᕐᓇᐅᑎᖃᖅᓯᒪᒐᑦᑕ ᐊᑭᑐᔫᑎᓄᑦ ᐊᒻᒪ ᐃᒻᒪᖄ 
ᓂᕆᐅᒃᓯᒪᓪᓗᖓ ᐊᒻᒪᓗ ᑕᒪᑐᒪᑉ. ᐄ, 
ᐸᕐᓇᐅᑎᖃᖅᓯᒪᔪᖓ 24-ᓂᒃ ᐃᒡᓕᖃᕋᔭᖅᑐᖅ, 
24-ᓂᒃ ᑖᓐᓇ ᕿᑎᕐᒥᐅᓂᑦᑕᐅᖅ ᐃᒻᒪᖄ 108-
ᖑᒐᔭᖅᑐᑦ ᑕᐃᒪᓐᓇ ᐸᕐᓇᒍᑎᒋᓯᒪᔭᕋ.  
ᑖᒃᑯᐊ ᐱᔭᐅᔭᕆᐊᖃᒻᒪᕆᑦᑐᑦ ᑲᔪᓯᖁᓪᓗᒋᑦ ᓯᕕᑐᒥ 
ᐃᒪᐃᓛᒃ ᐸᖅᑭᓂᕐᒥᒃ ᑕᒪᒃᑯᓂᖓ ᐃᓐᓇᐅᓂᖅᓴᓂᒃ.  
 
ᓴᓂᕌᒍᑦᑕᐅᖅ ᐅᖃᐅᓯᕆᒑᖓᑦᑎᒍᑦ ᑕᒪᒃᑯᐊ 
ᐅᖃᐅᓯᕆᒑᖓᑦᑎᒍᑦ ᑲᖏᖅᖠᓂᖅ 
ᐅᖃᐅᓯᐅᓚᐅᕐᒥᔪᖅ ᑕᐃᑲᓂ ᐃᒃᓯᕙᐅᑕᓕᖕᒥ 
ᒪᐃᔭᒃᑯ ᑲᑎᒪᓂᖃᖅᑎᓪᓗᒋᑦ ᐊᒻᒪᓗ ᑕᐃᑯᖓ 
ᑲᔪᓯᓂᕐᒥ ᐃᓕᔭᐃᖁᔭᐅᓪᓗᓂ ᐊᒻᒪᓗ 
ᒪᓕᒐᓕᐅᖅᑏᑦ ᑭᒃᑯᓕᒫᒥ ᓇᒥᓕᒫᒥᓪᓘᓐᓃᑦ 
ᑭᕙᓪᓕᕐᒥᓪᓘᓐᓃᑦ, ᐄ, ᐃᒃᓯᕙᐅᑕᖅᓖᑦ ᒪᐃᔭᓖᑦ 
ᐊᖏᓚᐅᖅᑐᑦ 
 
ᐃᓚᖓᑦ ᑲᑎᒪᔨ (ᑐᓵᔨᑎᒍᑦ): ᒪᐃᔭ 
ᑕᐃᑲᓃᓚᐅᓐᖏᑦᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᑦᑎᐊᕐᓗᑎᑦ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᐱᒋᐊᕐᕕᖃᕆᐊᖃᖅᑐᒍᑦ ᐊᒻᒪᓗ ᑕᒪᓐᓇ ᒫᓐᓇᐅᔪᖅ 
ᓲᕐᓗ ᐃᓐᓇᑐᖃᖁᑎᕗᑦ ᐅᑎᕆᐊᖃᕋᑦᑎᒍᑦ 
ᓄᓇᖏᓐᓄᑦ ᓄᓇᓕᖏᓐᓄᑦ. ᐃᒻᒪᖄ ᐅᑭᐅᓄᑦ 
ᑕᓪᓕᒪᓄ ᖁᓕᓄᖃᐃ 

ᑕᐅᓄᖓ. ᓱᓕ ᑕᒡᕙᓂ  
ᖃᓄᖅ ᐃᒻᒪᖃ ᐱᕕᒃᓵᓄᑦ ᐅᖃᐅᓯᖃᕈᓐᓇᖅᑐᖓ.  
ᑭᓯᐊᓂ ᑕᒪᒃᑯᐊ ᐃᓱᒪᒋᓐᖏᓪᓗᒋᑦ ᑕᒪᒃᑯᐊ 
ᐊᒥᓪᓕᖅᐸᓪᓕᐊᓂᖅ. 
 
ᑭᓯᐊᓂ ᒪᒥᐊᓇᐅᒐᓗᐊᖅ ᐃᒃᓯᕙᐅᑖᖅ, ᑖᒃᑯᐊ 
ᐊᐃᕙᔾᔪᑕᐅᔪᐃᑦ ᐅᑭᐅᓄᑦ ᑕᓪᓕᒪᓄᑦ ᖃᐃᔪᓄᑦ. 
ᓄᖅᑲᖅᑎᒋᐊᖃᓐᖏᑕᕗᑦ ᓯᕗᒧᐊᖅᑎᒐᓱᑦᑕᕗᑦ, 
ᐊᑏ ᑭᐅᔾᔪᑎᒃᓴᓂ ᕿᓂᓚᐅᖅᑕ ᓇᕝᕙᕿᔪᕐᓕ 
ᐊᒻᒪᓗ ᐄ, ᒪᑐ ᓯᓚᐃᑦᑐᒍ ᒪᑐᔭᐅᓂᐊᕐᓂᖅᐸ 
ᐃᒻᒪᖄ ᓱᓕ ᒪᑐᐃᖅᑕᐅᒃᑲᓐᓂᕈᓐᓇᑐᖅ ᑖᒃᑯᐊ 
ᑲᒪᒋᐊᖃᖅᑐᒍ.  
 
ᐄ, ᖃᓄᖅ ᐃᓚᒋᐊᒃᑲᓐᓂᕆᐊᒃᓴᖅ ᖃᐅᔨᒪᓐᖏᓐᓇᒪ 
ᐃᒃᓯᕙᐅᑖᖅ, ᑭᓯᐊᓂᓕ ᓱᓇᓗᒃᑖᑦ ᑕᒪᒃᑯᐊ ᐊᒻᒪᓗ 
ᑖᒃᑯᐊ ᐃᒻᒪᓇ ᓄᖅᑲᖅᑎᑦᑐᒪᖏᒃᖢᒍ ᐊᒻᒪᓗ 
ᑐᑭᒃᑲᓐᓂᖏᓂᓪᓗ ᐃᓗᓕᖏᓗ ᑐᑭᖏᓐᓂᒃ 
ᑭᓯᐊᓂᓕ ᐃᒃᓯᕙᐅᑖᖅ, ᐸᕐᓇᐅᑎᒃᑯᑦ  
ᐅᖃᐅᓯᕆᓵᖅᑕᒃᑲ ᑖᒃᑯᐊ ᒪᓕᖃᑦᑕᕋᑦᑎᒍᑦ. 
ᑖᒃᑯᐊᓗ ᐅᓂᒃᑳᓕᐊᓂ 2015-ᒥ ᐅᑭᐅᑦ ᓯᑕᒪᑦ 
ᐅᑉᓗᒥ 2035-ᖑᓪᓗᓂ. ᐊᒻᒪᓗ ᑮᓇᐅᔭᑦ 
ᐱᔪᓐᓇᕈᑎᖏᑦ ᐱᓯᒪᐃᓐᓇᕐᓗᑎ. ᐄ, ᑕᕝᕗᖓ 
ᓄᖅᑲᐃᓐᓇᕐᓂᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕈᒻᒧᑦ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᑉᓱᒧᖓ 
ᓂᓪᓕᕐᓂᐊᖅᑕᐅᓐᖏᒃᑲᓗᐊᖅᑐᖓ ᑭᓯᐊᓂ ᑕᐃᓐᓇ 
ᖃᐃᕐᓂᖅ ᐅᖃᓪᓚᒃᑎᓪᓗᒍ ᓂᑉᓕᕈᒪᓯᕋᑖᕋᒪ. 
ᐃᒃᓯᕙᐅᑖᖅ, ᐃᓐᓇᕐᓂᒃ 
ᐅᐱᒍᓱᐃᓐᓂᕋᐃᓐᓇᖃᑦᑕᖅᓱᓂ 

ᐱᔾᔪᑎᓚᐅᕐᓚᕗᒡᒎᓈᖏᓐᓇᖅᐸᒃᓱᓂ 
ᐱᔾᔪᑎᓇᓱᒃᑕᕗᑦ, ᐃᒃᓯᕙᐅᑖᖅ. ᑖᓐᓇ ᑐᕌᖅᑕᕗᑦ 
ᐅᖃᖅᓯᒪᖕᒪᑦ ᑕᒪᒃᑯᐊ ᐃᓐᓇᕗᑦ  
ᐊᖏᕐᕋᖅᑎᓚᐅᕐᓚᕗᑦ. ᑐᓴᒐᔪᒃᓱᑕᓗ ᑕᒪᒃᑯᓂᖓ 
ᓂᕈᐊᖅᑎᒋᔭᑦᑎᓐᓂ, ᐃᓐᓇᕗᑦ ᑲᒪᒋᓚᐅᖅᓯᐅᒃ 
ᑕᐅᓄᖓ ᐋᑐᕚᒨᖓᐅᑎᑕᐅᖃᑦᑕᕈᓐᓃᕐᓗᑎᒃ. 
ᓄᓇᕘᒥ ᑕᑯᔪᒪᕗᒍᑦ ᑕᐃᒪᐃᑦᑐᓕᕆᕝᕕᒥᒃ. ᑕᕝᕙ 
ᐸᕐᓇᐅᑕᐅᓕᕋᓗᐊᕐᒪᑦ ᐊᓯᔾᔨᒐᓱᓕᕆᕗᒍᑦ.  
 
ᐃᒃᓯᕙᐅᑖᖅ, ᐅᖃᕈᓐᓇᖅᑐᖓ 
ᑕᐃᒪᐃᑦᑐᖃᖅᑲᐅᑉᐸᑦ ᑲᖏᖅᖠᓂᕐᒥᑦ ᐃᓚᐃᑎᒍᑦ 
ᑕᕝᕘᓈᕋᔭᖅᑲᐅᖏᑦᑐᒍᑦ, ᐋᖅᑭᒃᓯᒪᕙᒌᕋᔭᖅᑲᐅᔪᖅ 
ᑕᐃᓐᓇ ᓇᒡᓕᒋᔭᕗᑦ 
ᑕᐃᑯᓐᖓᖅᑎᑕᐅᑐᐃᓐᓇᕋᔭᓕᖅᑲᐅᔪᖅ. ᐊᒻᒪ 
ᐃᒃᓯᕙᐅᑖᖅ, ᐊᑦᓴᖃᓚᐅᕋᒪ ᑕᑲᓇᓂ ᐋᑐᕚᒥ 
ᐃᓅᔪᓐᓃᓚᐅᖅᑐᖅ. ᑕᑯᔪᒪᓪᓚᕆᖃᑦᑕᖅᑐᒍᑦ 
ᑕᑯᔪᒪᔪᐃᓐᓇᐅᔪᒍᑦ ᑕᑯᔪᒪᔪᐃᓐᓇᐅᔪᓯ ᓄᓇᕘᒥ 
ᑕᐃᒪᐃᑦᑐᖃᓕᖅᑐᒥᒃ, ᑕᒪᓐᓇ 
ᑭᖑᕙᕆᐊᕈᒪᓕᕐᒥᔭᓯ. ᓯᓚᐃᑦᑐᒻᒪᕆᐊᓘᔪᒍᑦ 
ᑕᐃᒪᓐᓇ ᐃᒃᓯᕙᐅᑖᖅ.  
 
(ᑐᓵᔨᑎᒍᑦ) ᐃᓂᖅᑎᕆᔾᔪᑎᒃᓴᖅᑕᖃᓐᖏᑦᑐᖅ 
ᐅᖃᖅᑕᓐᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒃᓯᕙᐅᑕᐅᓪᓗᖓ ᐃᒻᒪᖄ ᑖᓐᓇ ᓴᖅᑭᑕᐅᒻᒪᖔᖅ 
ᒥᔅᑕ ᒪᐃᓐ, ᐱᔨᖕᓄᑦ ᓴᖅᑭᑦᑎᖕᓄ. 
 

ᐃᓂᖅᑎᕆᓂᖅ 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᒪᓕᒐᓕᐅᖅᑎᐅᔪᖅ ᓲᕐᓗ ᐅᕙᑦᑎᓐᓄᑦ 
ᐋᓐᓂᖅᑎᕆᔫᔮᕐᒪᑦ. ᑖᓐᓇ ᐱᔪᓐᓇᐅᑎᖃᑦᑎᐊᕐᒪᑦ 
ᑖᓐᓇ ᒪᓕᒐᓕᐅᕐᕕᒃ. ᐊᒻᒪᓗ ᑖᓐᓇ ᐋᓐᓂᖅᑎ ᓲᕐᓗ 
ᑕᒡᕙᓂ ᑖᓐᓇ ᐱᖁᔨᕗᖔᕈᑎᓕᐅᕈᑎᒐ ᐊᒻᒪᓗ 
ᐊᐃᕙᔾᔪᑎᒋᓪᓗ ᑖᓐᓇ ᒪᓕᑦᑎᐊᖅᓯᒪᖅᑰᓐᖏᓚᕋᑦᑕ 
ᑕᐃᒪᓐᓇ ᐃᓱᒪᒋᒐᒃᑯ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᖏᖃᑎᒋᓯᒪᕙᕋ ᑖᓐᓇ ᒪᓕᒐᓕᐅᖅᑎ ᐄ,  
ᐱᔪᓐᓇᐅᑎᖃᖅᑐᒍᑦ 

ᑕᒡᕙᓂ ᒪᓕᒐᓕᐅᕐᕕᖕᒥ. ᑕᐃᒪᓕ ᐃᒻᒪᖃ ᒥᔅᑕ 
ᓇᑦᓯᖅ, ᑲᔪᓯᒃᑲᓐᓂᕈᒪᒍᕕᑦ ᐅᖃᐅᓯᕆᔭᓐᓂ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐄ. 
ᑲᔪᓯᔪᒪᔪᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
(ᑐᓵᔨᑎᒍᑦ) ᐃᖅᑲᐃᒪᖏᑦᑐᖓᓗ ᐃᒻᒪᖄ ᑖᒃᑯᐊ 
ᒪᓕᒐᓕᐅᖅᑎ ᐃᒻᒪᖄ ᑐᑭᓯᑎᑦᑎ 
ᐅᖃᕈᒪᑐᐃᓐᓇᖅᑐᖓ ᐃᒃᓯᕙᐅᑖᖅ, 
ᖃᓪᓗᓇᐅᔭᕈᒪᖃᐃ. ᐃᒪᓐᓇ ᐃᒡᓗᕐᔪᐊᖃᕈᑦᑕ 
ᑲᖏᖅᖠᓂᕐᒥ ᐅᕝᕙᓘᓐᓃᑦ ᓄᓇᕘᑉ ᐃᓗᐊᓂ, 
ᑕᑯᐊ ᐃᓚᒋᔭᒃᑲ ᑲᒪᒐᓐᖏᑦᑐᖅ ᑖᒃᑯᐊ ᐃᓚᒋᔭᒃᑲ 
ᐊᒻᒪᓗ ᐋᑐᕚᒧᑦ ᐊᐅᓪᓚᖅᑎᑕᐅᔪᖃᓚᓂ 
ᐱᔾᔪᖃᖏᑎᓪᓗᒍ ᐃᒡᓗᕐᔪᐊᖃᖏᑦᑐᖅ ᑕᐅᓇᓂ 
ᖃᓪᓗᓈᑦ ᐋᑐᕚᒥ ᐃᓅᔪᓐᓇᐃᓚᐅᕐᒪᑦ 
ᐃᒡᓗᖃᖏᓐᓇᑦᑕ ᓄᓇᕘᒥ. ᑕᐃᒪ ᐅᕙᒍᑦ 
ᓂᕈᐊᖅᑎᒋᔭᑉᑎᒻᓂ ᐃᓐᓇᑐᖃᕗᑦ 
ᐊᐅᓪᓚᑦᑎᑕᐅᖁᓐᖏᒃᖢᑎᕗ ᐊᑏ, ᐊᖏᕐᕋᐅᑎᓚᕗᑦ 
ᐊᒃᓱᑦ ᐅᕙᒍᑦ ᒐᕙᒪᒋᔭᐅᔪᒍᑦ ᐱᓇᓱᐊᖅᑕᕋᓗᐊᕗᑦ 
ᑕᐃᒪ ᑭᖑᕙᕆᐊᖅᑕᓇᓱᐊᓕᖅᐹ? ᒪᒥᐊᓇᐅᒐᓗᐊᖅ. 
(ᑐᓵᔨᑎᒎᕈᓐᓃ*ᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᓯᖅ. ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᒃ 
ᓂᓪᓕᖅᑎᓚᐅᐱᓪᓚᒍᓐᓇᕋᕕᖓ. ᑕᐃᒃᑯᐊ 
ᑲᑎᒪᔨᐅᖃᑎᒃᑲ ᑖᑉᓱᒥᖓ ᐃᑲᔪᖅᑐᐃᔪᑦ ᑐᑭᓯᐊᔭᒃᑲ 
ᓇᑭᓐᖔᕐᒪᖔᑖ, ᑖᓐᓇ ᓂᕈᐊᕐᓂᐊᓂᕆᔭᖓ ᑖᑉᓱᒪᑉ 
ᑮᓇᐅᔭᐅᑉ ᒥᒃᓵᓄᑦ ᑭᖑᕙᕆᐊᖅᑕᐅᔪᒪᑎᓪᓗᒍ 
ᐃᓲᒫᓘᑎᒋᒐᒃᑯ ᐅᓇ, ᑭᖑᕙᕆᐊᖅᓯᔪᒪᔭᕌᖓᑉᑕ 
ᓱᓇᓂ ᑐᓴᒃᑲᓐᓂᕈᒪᑉᓗᑕᓘᓐᓃᑦ 
ᑐᑭᓯᒃᑲᓐᓂᕈᒪᑉᓗᑕᓘᓐᓃᑦ. 
ᑕᐃᒪᓐᓇᑦᑑᑐᐃᓐᓇᕆᐊᖃᕋᓗᐊᖅᑎᓪᓗᒍ 
ᑕᒪᓐᓇᐃᑦᑑᑐᐃᓐᓇᓐᖏᓐᓇᑐᓐᓇᕆᐊᖃᕐᓂᖓᓂᑦᑕ
ᐅᖅ ᐅᔾᔨᕈᓱᒃᑲᒪ.  
 
ᐃᓱᒪᒋᑦᓯᐊᖅᑕᒃᑲ ᑕᐃᒃᑯᐊ ᓄᓇᓖ 
ᐃᓐᓇᐅᓯᕝᕕᖁᑎᖃᖅᑐᑦ ᒫᓐᓇ, ᐊᒡᓛᑦ ᑐᓱᒋᔭᒃᑲ, 
ᖁᕕᐊᓱᒍᑎᔭᒃᑲ ᑕᐃᒃᑯᐊ ᐃᓐᓇᐅᓯᕝᕕᓗᒃᑖᑦ 
ᓄᓇᕗᒻᒥ ᐃᓄᖁᑎᖃᕐᒪᑕ ᑲᖏᖅᖠᓂᕐᒥᐅᑕᕐᓂᒃ,  

ᑭᕙᓪᓕᐊᕐᒥᐅᑕᕐᓂᒃ ᓇᒥᒥᐅᑕᒥᐊᓂᒃ 
ᐃᓄᖁᑎᖃᐅᕐᒪᑕ ᖁᔭᓕᔪᖓ ᐊᖏᔪᒥᒃ. ᐊᒡᓛᑦ 
ᐋᑐᕚᒥ ᐃᓐᓇᐅᓯᒡᕕᒻᒦᒃᑐᑦ ᑕᐃᒃᑯᐊ ᐃᓐᓇᐅᓯᒡᕕᒻᒥ 
ᑲᒪᔪᑦ ᖁᔭᒋᔭᒃᑲ ᒥᐊᓂᖅᓯᓲᖑᖕᒪᑕ 
ᐃᓄᖁᑎᑉᑎᒻᓂᒃ. 
ᒥᐊᓂᖅᓯᔭᕆᐊᖃᖐᖅᑑᒐᓗᐊᓂᒃᑯᐊ ᐅᕙᑉᑎᒻᓂᒃ 
ᐃᓄᑐᖃᖅᐳᑦ 
ᒥᐊᓂᕆᔭᕆᐊᖃᖅᑕᑐᖄᓗᒋᓕᖅᑕᖃᓗᐊᕗᑦ.  
 

ᓂᕈᐊᖅᑕᐅᓵᖅᖢᑕ ᐊᕐᕌᓂ ᐅᖓᓪᓕᕐᒥ ᑕᒡᕙᓂ 
ᐃᒃᓯᕙᓚᐅᖅᑐᓗᒃᑖᒥ ᑕᒪᑉᑕᓗᒃᑖᑦᓯᐊᒻᒪᕆᒃ 
ᐅᖃᓚᐅᖅᑐᒍᑦ ᐃᓐᓇᐅᓯᒡᕕᒃᑖᕆᐊᖅᑲᖅᑐᒍᑦ. 
ᐅᖃᓚᐅᓐᖏᑦᑐᒍᑦ ᐃᓐᓇᐅᓯᒡᕕᒃᑖᕆᐊᖅᑐᒍᑦ 
ᓈᒻᒪᒋᓂᐊᖅᑕᕋ ᑭᓯᐊᓂ ᓄᓇᑉᑎᓐᓃᑉᐸᑦ 
ᐅᕝᕙᓘᓐᓃᑦ ᐃᑲᓃᓐᖏᑉᐸᑦ. 
ᐃᓐᓇᐅᓯᒡᕕᒃᑖᕆᐊᖃᖅᑐᒍᑦ ᑖᒃᑯᐊ ᐅᖃᐅᓯᕆᔭᕗᑦ 
ᐅᑉᓗᒥ ᐅᖃᖅᓯᒪᑐᐃᓐᓇᑐᑦ ᑲᖏᖅᖠᓂᕐᒥ 
ᐱᒋᐊᕈᑎᖃᕐᓂᐊᖅᑐᖅ, 
ᑲᖏᖅᖠᓂᕐᒥᐅᑕᑐᐃᓐᓇᕐᓄᑦ ᑖᓐᓇ 
ᑐᕌᖏᑦᓯᐊᖅᑐᖅ. ᓇᑭᓗᒃᑖᖅ ᐃᓐᓄᒃᑕᐅᓂᐊᕐᒥᔪᖅ 
ᖁᓚᕐᓇᖏᑦᑐᖅ ᐊᔾᔨᒌᖏᑦᑐᓂ 
ᐃᑲᔪᖅᑕᐅᔪᖅᑕᖃᕆᐊᖃᕐᓂᐊ ᒪᓕᒃᖢᒍ 
ᐃᓐᓇᓯᒡᕕᒻᒦᒃᑐᓄᑦ. 
 

ᐊᒡᓛᑦ ᖃᐅᔨᒪᔪᒍᑦ ᑕᒪᑉᑕ ᐃᓐᓇᐅᓯᒡᕕᖕᒥ 
ᓇᔭᓐᖑᐊᓕᖅᑑᒐᓗᐊᓂᒃ 
ᐃᓐᓇᐅᓯᕐᕕᒻᒧᐊᕈᒪᓂᕐᒥᓂᒃ ᐅᖃᖅᓯᒪᓐᖏᑦᑐᑦ 
ᐊᒥᓱᑦ ᐊᒃᓱᕈᖅᑐᑦ, ᐊᐅᓪᓚᖅᑎᑕᐅᖦᖤᓛᕋᒥᒃ 
ᖃᑉᓗᓈᑦ ᓄᓇᖓᓄᑦ. ᑖᒃᓇ ᐅᒃᑯᐃᖅᑕᐅᓐᓂᖅᐸ 
ᓯᕗᒨᒋᐊᕈᓐᓇᕈᑦᑎᒍ ᓂᕈᐊᕈᒋᓗᒍ, ᐅᒃᑯᐃᖅᑕᐅᑉᐸᑦ 
ᐊᒥᓱᒻᒪᕆᐊᓗᐃᑦ ᑕᖅᑳᓂ ᓴᖅᑭᓐᓂᐊᖅᑐᑦ. 
ᑕᐃᑯᖓ ᐃᑎᕈᒪᓕᖅᑐᑦ, 
ᑕᐃᑯᓐᖓᕆᐊᓗᑕᐃᖃᐃᓪᓗ. ᑭᓯᐊᓂ ᑖᓐᓇ 
ᓄᖅᑲᖅᑎᑦᑎᔾᔮᓐᖏᑦᑐᖅ. 
 

ᖃᐅᔨᒪᔭᕋ ᖃᐅᔨᒪᓗᒃᑕᖅᑰᖅᑐᒍᑦ ᐃᓐᓇᐅᓯᒡᕕᒻᒥ 
ᒫᓐᓇ ᐊᑐᖅᑕᐅᔪᓂᒃ ᐊᒡᓛᑦ 
ᓴᖅᑭᑦᓯᒃᑲᓐᓂᕐᓂᐊᖅᑐᖅ ᐃᓐᓇᐅᓯᒡᕖᑦ ᑕᐃᒃᑯᐊ 
ᒫᓐᓇ ᐊᑐᖅᑕᐅᔪᑦ ᐃᓐᓇᕐᓄᑦ 
ᐃᑲᔪᖅᑕᐅᔭᕆᐊᖃᓐᖏᓐᓂᖅᓴᐅᔪᓄᑦ 
ᐊᑐᖅᑕᐅᓂᖅᓴᐅᓕᑐᐃᓐᓇᕆᐊᖃᕐᓂᖏᑦᑕ 
ᐅᔾᔨᕐᓇᕐᒪᑦ. ᐃᓚᖏᑦ ᑕᐃᒃᑯᓇᓂ 
ᐃᓐᓇᐅᓯᒡᕕᖕᒦᒻᒪᑕ ᐃᖢᐊᖅᓴᐃᔨᑕᖃᕆᐊᖃᖅᑐᓂ 
ᐃᒻᒪᖄ, ᓇᔭᓐᖑᐊᕐᓂᒃ ᐅᕐᓂᒃᑕᐅᓯᒪᐃᓐᓇᕆᐊᓖᑦ 
ᐃᓚᖏ ᐊᒡᓛᑦ ᑖᒃᑯᓇᓂ ᐃᓐᓇᐅᓯᒡᕕᓃᖃᑦᑕᕐᒪᑕ 
ᐃᓂᖃᓗᐊᓐᖏᓐᓂᖓᓄᑦ ᐃᓐᓇᐅᓯᒡᕕᓐᓂ 
ᓄᓇᕗᒻᒥ.  
 

ᕿᒥᕐᕈᖃᑦᑕᕐᓂᐊᕈᑉᑎᒍᑦ 
ᑲᑦᓱᖅᑎᒋᐊᖃᑦᑕᕐᓂᐊᕈᑉᑎᒍ ᑕᒪᒃᑯᐊ ᓱᓂᐊᕆᕕᑕ  

ᐅᖃᐅᓯᕆᓕᕐᒥᒍᑦᑎᒍᑦ ᓄᖅᑲᖅᑎᓐᓇᔭᖅᑲᐅᕕᑎᒎ 
ᑖᓐᓇ ᑲᑎᒪᔾᔪᑎᒋᔭᕗᑦ ᐃᖃᓗᖕᓂ 
ᐱᓕᕆᐊᖑᔭᕆᐊᓕᒃ ᓯᕗᓪᓕᐅᑉᐸᑦ? ᐋᒪᐃ. 
ᐃᓐᓇᖅᐳᑦ ᓯᕗᓪᓕᐅᑎᑦᑐᒪᒍᑉᑎᒍᑦ 
ᓯᕗᓪᓕᐅᑎᓚᐅᕐᓚᕗᑦ. ᑭᖑᕙᕆᐊᖏᓪᓗᒍ 
ᓂᕈᐊᕐᓂᕆᓂᐊᖅᑕᕗᑦ ᑖᒃᑯᐊ 
ᑮᓇᐅᔭᖅᑐᕐᓂᕆᓂᐊᖅᑕᖏᑦ ᐃᓐᓇᐅᓯᒡᕖᑦ ᒥᒃᓵᓄᑦ. 
ᑭᖑᕙᕆᐊᖏᓪᓗᒍ ᓯᕗᕙᕆᐊᕈᒥᓇᖑᐊᕋᓗᐊᕐᒪᑦ 
ᐃᓐᓇᐅᓯᒡᕕᑉᐳᑦ ᐃᓐᓇᑐᖃᖅᐳᓪᓗ 
ᓯᕗᓪᓕᐅᖁᒍᑉᑎᒍᑦ. 
 
ᐅᓗᕆᐊᓱᒐᔭᓐᖏᓐᓇᒪᓕ ᑕᒪᑐᒥᖓ 
ᓴᖅᑭᑦᓯᔪᒪᔪᖅᑕᖃᖅᐸᑦ ᐃᓐᓇᐅᓯᒡᕖᑦ ᑕᐃᒃᑯᐊ 
ᒫᓐᓇ ᐊᑐᖅᑕᐅᑕᐅᔪᑦ ᐅᒃᑯᐊᖅᑕᐅᓂᐊᖅᐸᖅᑲᐃ? 
ᓇᐅᒃ ᐅᒃᑯᐊᖅᑕᐅᓂᐊᕐᓂᖏᓐᓂ 
ᐅᖃᖅᑐᖃᓚᐅᖅᓯᒪᓐᖏᑦᑐᖅ. ᖃᑯᒍ 
ᑕᒫᓃᓐᖏᓕᖅᑎᓪᓗᑕᓘᓐᓃᑦ ᐊᒡᓛᑦ ᐃᒻᒪᖄ 
ᐊᖏᓪᓕᒋᐊᖅᑕᐅᑐᐃᓐᓇᕆᐊᓖᑦ, ᐊᓯᖏᓐᓂ 
ᓄᓇᓕᖕᓂ ᐱᑕᖃᑐᐃᓐᓇᕆᐊᓕᒃ. ᓯᕗᓂᒃᓴᕗᑦ 
ᖃᐅᔨᒪᓐᖏᑎᓪᓗᑎᒍᑦ ᒫᓐᓇ ᖃᐅᔨᒪᑉᑎᒻᓂ 
ᐅᖃᐅᓯᖃᕐᓂᐊᖅᑎᓪᓗᑕ 
ᐃᑲᔪᖅᑐᐃᓇᔭᓐᖑᐊᕋᓗᐊᕋᑉᑕ. ᐃᓐᓇᐅᓯᒡᕕᑉᐳᑦ 
ᐊᒥᒐᖅᑎᑦᓯᓐᓇᕐᒪᑕ ᑖᓐᓇ ᐃᑲᔪᖅᑐᕈᒪᔭᕋᓕ 
ᓂᕈᐊᖅᑕᐅᓂᕆᔭᖓ ᑖᑉᓱᒪᑉ 
ᑮᓇᐅᔭᖅᑐᕐᓂᐊᕐᓂᕆᔭᖓ, ᑭᖑᕙᓗᐊᖅᑳᖅᑎᓐᓇᑕ.  
 
ᐊᒃᓱᕈᓪᓚᑦᑖᖅᑐᒍᑦ ᖁᕝᕕᐅᖅᑲᐅᔪᖅ 
ᑲᑎᒪᔨᐅᖃᑎᕗᑦ ᐅᓪᓚᒃᖢᓂ ᑕᒪᑐᒪᑉ ᒥᒃᓵᓄᑦ. 
ᖁᕝᕕᐅᖅᑐᓗᒃᑖᖑᔪᓐᓇᖅᑐᒍᑦ ᑕᐃᒪᓐᓇ 
ᐅᖃᓪᓚᒡᓗᑕ ᐊᒃᓱᕉᑎᒋᒐᑉᑎᒍᑦ ᐃᓐᓇᑐᖃᖅᐳᑦ. 
ᐊᑏ ᐊᒃᓱᕉᑎᒋᒍᑉᑎᒍ ᑖᓐᓇ ᓯᕗᒧᒋᐊᓚᐅᕐᓚᕗᑦ 
ᐅᖃᐅᓯᖃᓚᐅᖅᑕ ᐅᕙᓂ ᖃᓄᖅ ᕿᑎᕐᒥᐅᓃᑦᑐᑦ 
ᓯᕗᒧᒋᐊᕈᓐᓇᖅᐱᑎᒍᑦ? ᖃᓄᖅ 
ᐃᖃᓗᓐᓃᓐᓂᐊᖅᑐᖅ ᖃᓄᕈᓇ 
ᓯᕗᒧᑉᐸᓪᓕᐊᕋᓇᓕᖅᑎᑦᑐᓐᓇᐱᑎᒍᑦ? 
ᒪᑯᓂᖓᖔᖅ ᐅᖃᐅᓯᖃᕋᔭᓐᖑᐊᖅᖢᑕ ᖃᓄᕐᖑᓇ 
ᑭᖑᕙᕆᐊᕈᓐᓇᖅᐱᑎᒍᖏᖔᖅ ᓲᕐᓗ ᓵᖓᓕᕋᑉᑕ. 
ᖁᔭᓐᓇᒦᒃ, ᓂᑉᓕᖅᑎᑦᑐᓐᓇᖅᑲᐅᕙᕐᒪ ᑖᑉᓱᒪᑉ 
ᐅᖃᐅᓯᕆᓂᐊᖅᑕᑦᑕ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,  ᒥᓂᔅᑕ 
ᑯᓱᒐᖅ. ᐅᓇ ᐲᖅᓯᓇᓱᓐᖏᑦᑐᖅ 

ᐅᖃᖅᑐᖃᑲᑕᓕᕐᒪᑦ ᐱᖅᓯᓇᓱᒃᑐᒍᑦ ᐊᑏ 
ᐱᖁᔨᕗᖔᕈᑦ ᑖᓐᓇ. ᐊᒻᒪ ᐊᑎᖁᑎᓐᓂ ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᖁᔭᓐᓇᒦᖅᑲᐃ ᓯᕗᓪᓕᖅᐸᒥᒃ ᒪᒥᐊᒃᖢᖓ 
ᕿᐊᖅᑲᐅᒐᒪ. ᐊᒻᒪᓗ ᐅᖃᒃᑲᓐᓂᕈᒪᑐᐃᓐᓇᑐᖓ 
ᐃᒃᓯᕙᐅᑕᖅ, ᐊᑭᕋᖅᑐᕋᓱᓐᖏᑦᑐᒍᑦ ᑕᐃᔅᓱᒥᖓ 
ᓴᓇᔭᐅᔪᒪᔪᒥᒃ ᑲᖏᖅᖠᓂᕐᒥ. ᖃᓄᖅ ᑕᒪᓐᓇ 
ᐱᕙᓪᓕᐊᔾᔪᓯᖔᖓ ᐅᖃᐅᓯᕆᒐᑦᑎᒃᑯᑦ. 
 
ᐄ, ᐃᓛᓐᓂᒃᑯᑦ ᐳᐃᒍᓲᖑᔪᒍᑦ ᒥᓂᔅᑕᐅᓪᓗᓂ 
ᐊᒻᒪᓗ ᒥᓂᔅᑕᕕᓂᐅᓪᓗᖓ ᐳᐃᒍᖅᓴᕋᐃᓐᓇᖅᑐᖅ 
ᒪᓕᒐᓕᐅᖅᑎᑐᐃᓐᓇᐃᑦ ᐃᓕᔅᓯᖕᓂᒃ ᐃᓛᒃ 
ᐅᖃᐅᓯᕆᔭᒃᓯᓐᓂᒃ ᑐᓵᐅᒪᖃᑦᑕᓐᖏᒻᒪᑦ. ᑕᐃᒫᒃ 
ᐊᕕᒃᓯᒪᖅᑰᔨᖃᑦᑕᖅᐳᒍᑦ ᑭᓯᐊᓂ ᑕᐃᒪᐃᑦᑐᓂᒃ 
ᐅᖃᐅᑎᔭᐅᖃᑦᑕᓐᖏᒃᑯᕕᑦ ᖃᓄᕐᖑᓇ 
ᐃᓱᒪᒋᕕᐅᓚᔭᐅᖃᑦᑕᓐᖏᒃᑯᑕ ᐊᒻᒪᓗ ᐃᒪᐃᑦᑐᒥᒃ 
ᓴᖅᑭᖅᑐᖃᑲᓪᓚᒃᐸᑦ ᑲᖏᖅᖠᓂᕐᒥ 
ᓴᓇᓂᐊᓕᖅᑐᒍᑦ, ᖃᓄᐃᒻᒪᑦ? ᓇᓗᓪᓗ. 
 
ᓲᕐᓗ ᐅᓪᓗᒥ ᒥᓂᔅᑕ ᐅᖃᖅᑲᐅᖕᒪᑦ ᐊᓯᖏᓐᓂᒎᖅ 
ᑮᓇᐅᔭᖅᑕᖃᕈᓐᓃᕐᒪᑦ ᐃᓚᒋᔭᐅᖃᑕᐅᔪᒪᓐᖏᑦᑐᑦ 
ᖃᐅᔨᒪᓚᐅᓐᖏᑦᑐᒍᑦ. ᑐᓴᐅᒪᑎᑕᐅᔭᕆᐊᖃᖅᑐᒍᑦ 
ᐃᓱᒪᓕᐅᕈᑎᖃᕐᓂᐊᕈᑦᑕ ᐃᓱᒪᓪᓗᖓ ᐅᐊᒃ! 
ᓴᐃᓕᕕᒃ ᑕᐃᓐᓇ  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓅᕐᒪᑕ, 
ᑮᓇᐅᔭᖅᑕᖃᖅᖤᐳᖅ, ᓄᓇᖃᖅᖤᐳᒍᑦ, 
ᐊᑐᐃᓐᓇᕈᖅᑎᑦᑎᐊᓚᐅᖅᓯᒪᔭᕗᑦ. ᓱᓕ ᑕᐃᒪ ᓄᓇ 
ᐱᓯᒪᔭᕗᑦ. ᓯᑎᒃᑯᑦ ᐊᒃᓱᐊᓗᒃ ᐃᑲᔪᖅᓯᖅᓯᒪᖕᒪᑕ 
ᓄᓇᑖᖅᑎᑕᐅᓯᒪᓪᓗᑕ ᑲᔾᔮᓇᖅᑐᒦᑦᑐᑦ ᐹᓂ ᑕᓯᓘᑉ 
ᖃᓂᒋᔮᓂ. ᓯᑎᒃᑯᑦ ᐱᖁᔨᕗᖔᓕᐅᓚᐅᖅᐳᑦ 
ᐃᑲᔪᖅᖢᒃᓱᑎᒃ.  
 
ᐄ, ᐃᑲᔪᖅᓯᑕᐅᓯᒪᔪᓪᓚᕆᐊᓗᐃᑦ ᑕᐃᒪᐃᑦᑐᑦ 
ᐊᒻᒪᓗ ᐃᑲᔪᖅᖢᖃᑦᑕᖅᖢᑕ ᑭᕙᓪᓕᖅ ᑕᐃᒪᐃᑦᑐᒥᒃ 
ᐱᓂᐊᕐᒪᑦ. ᑮᓇᔭᓂᒃ ᐃᓚᓐᖓᐃᓇᓱᖏᑦᑐᒍᑦ 
ᐅᑯᑎᒎᓇ ᐱᖁᔨᕗᖔᖅᑎᒍᑦ. 

ᐃᓱᒫᓗᑦᑐᒍᑦ ᖃᓄᖅ ᐊᑯᓂᐅᑎᒋᓂᐊᖅᐸ, ᖃᓄᖅ 
ᐊᑯᓂ ᐅᑕᖅᑭᑯᑖᒋᐊᖃᕐᓂᐊᖅᐱᑕᖃᐃ 
ᕿᑭᖅᑖᓗᖕᒥᐅᓪᓗ ᕿᑎᕐᒥᐅᓪᓗ? 
ᐊᕐᕌᒎᒐᓴᐅᔪᓐᓇᕐᒪᑕ. ᑕᐃᒃᑯᐊᓕᑭᐊᖅ ᒫᓐᓇ 
ᐃᓐᓇᕐᓄᑦ ᐸᖅᑭᕖᑦ ᒪᑭᑕᓂᐊᖅᐸᑦ? 
ᐃᖃᓗᓐᓂᓘᓐᓃᑦ ᑕᐃᓐᓇ ᐸᖅᑭᕕᒃ ᒪᑭᑕᒡᒐᖅᑐᖅ.  
 
ᐄ, ᑕᒪᒃᑯᐊ ᐊᑐᖅᑕᐅᓪᓚᕆᒃᑐᓂᒃ ᐃᓱᒪᖃᖅᑐᒍᑦ, 
ᑕᐃᒪᓐᓇ ᓲᕐᓗ ᐃᓚᒋᔭᐅᖃᑕᐅᔪᒪᑐᐃᓐᓇᖅᑐᒍᑦ 
ᐅᖃᐅᓯᕆᔭᐅᔪᓄᑦ ᐃᓱᒪᓕᐅᖅᑐᓄᑦ, ᐄ, 
ᐃᒪᐃᓕᐅᕐᓂᐊᓕᖅᑐᒎᓚᔪᓂᑦ 
ᑐᓴᖅᑎᑕᐅᕈᓗᑐᐃᓐᓇᖃᑦᑕᓐᖏᑦᑐᒍᑦ. 
ᐃᓱᒪᓕᐅᖅᑐᓄᑦ ᐃᓚᒋᔭᐅᖃᑕᐅᔪᒪᒐᑦᑕ ᐸᐃᑉᐹᓂᒃ 
ᖃᐃᑦᑎᔭᐅᕌᓗᑐᐃᓐᓇᕐᓗᑕ ᐅᕝᕙᐅᕗᖅ ᐊᓯᔾᔨᕐᓃᑦ. 
ᓇᓗᒡᓗᑕ ᑭᓱᓂᒃ ᐱᔾᔪᑎᖃᖅᖢᑎᒃ ᑕᐃᒪᐃᒻᒪᖔᑦ.  
 
ᑐᑭᓯᓇᖅᓯᑦᑎᐊᕐᓚᖓᐃ. ᑲᖏᖅᖠᓂᖏᓐᓇ 
ᐊᑭᕋᖅᑐᖏᑦᑕᕋ ᐃᓐᓇᒃᑯᕕᓕᐅᖅᑕᐅᓂᐊᕐᒪᑦ.  
ᑕᐃᒃᑯᐊ ᐊᕕᑦᑐᖅᓯᒪᔫᒃᑕᐅᖅ ᒪᕐᕉᒃ 
ᐃᑲᔪᖅᑕᐅᖁᒻᒥᔭᕗᑦ ᑐᓴᐅᒪᑎᑕᐅᒃᑲᓐᓂᕐᓗᑕᓗ 
ᓱᒻᒪᑦ, ᖃᓄᕐᓗ,ᖃᖓᓗ, ᑕᒪᒃᑯᓂᖓ. ᐄ, ᐱᖓᓱᓂᒃ 
ᐊᕕᖅᑐᖅᓯᒪᔪᓂᒃ ᐅᖃᐅᓯᖃᓚᐅᖅᑐᒍᑦ, ᐱᖓᓱᓂᒃ 
ᓴᓇᔪᒪᒡᓗᑕ, ᑐᕌᖅᑕᕗᓕᕆᑎᒡᓗᑕ, 
ᐃᓱᒪᓕᐅᕈᑕᐅᓚᐅᖅᓯᒪᒡᓗᓂᓗ. ᐃᒻᒪᖄ 
ᐃᓗᓕᖃᕐᓂᖅᓴᐅᒋᐊᖃᓚᐅᖅᑐᖅ, ᖃᓄᖅ 
ᑐᑭᖃᓪᓚᑦᑖᕐᒪᖔᖓ.  
 
ᐊᓯᖏᑦᑕᐅᖅ ᓇᓖᕌᕈᑏᑦ ᑕᒪᔾᔭᐅᒐᓗᐊᑦ. ᒥᓂᔅᑕᓗ 
ᐅᖃᖃᑎᒌᓚᐅᓐᖏᑦᑐᒍᑦ ᑕᕝᕙᓂ ᓴᓇᔪᒪᒐᑦᑕ 
ᖁᕐᓗᖅᑑᕐᒥᐅᑕᐃᓪᓗ. ᒥᔅ ᖃᒥᓐᖑᐊᖅ. ᑕᒪᒃᑯᐊ 
ᐅᖃᐅᓯᕆᔭᕆᐊᖃᖅᑕᕗᑦ ᑕᐃᑲᓐᖓᑦ 
ᐱᒋᐊᕈᓐᓇᕐᓂᐊᕋᑦᑕ. ᓄᖅᑲᖅᑎᑦᑎᓇᓱᓐᖏᑦᑐᒍᑦ 
ᑐᓴᐅᒪᑎᑕᐅᒃᑲᓐᓂᕈᒪᑐᐃᓐᓇᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ  
ᐊᕐᓇᒃᑳᖅ. 

ᐱᖁᔨᕗᖔᕈᒻᒧᑦ. ᓯᕗᓕᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪᐃᑦᑐᓂᒃ 
ᐊᐃᕙᐅᑎᖃᖅᖢᓂ ᑐᓴᕐᓇᖅᑐᖅ ᒥᔅ ᐊᕐᓇᒃᑲᖅ, 
ᐅᓇ ᐃᑲᔪᖅᓱᕈᓐᓇᓐᖏᑦᑕᕋ ᓚᖅᑲᔪᖅ 
ᐊᐱᖅᖢᓐᖏᖢᓂ 
ᐃᑲᔪᖅᓱᓐᖏᑕᕌᓚᑐᐃᓐᓇᖅᑲᐅᖕᒪᑦ ᐊᒻᒪᓗ ᒥᔅᑕ 
ᒪᐃᓐ ᐅᖃᕆᓪᓗᓂ ᐅᑯᓂᖓ ᐱᔾᔪᑎᖃᖅᖢᖓ ᐅᓇ 
ᐱᖁᔨᕗᖔᓕᐊᕆᖅᑲᐅᕙᕋ ᑐᑭᒧᐊᕈᑎᖃᓐᖏᓐᓂᖓ 
ᐱᔾᔪᑎᒋᓪᓗᒍ.  
 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐅᖃᐅᓯᒃᑯᒡᒎᖅ ᑐᑭᒧᐊᕈᑎᓂᑦ ᐅᖃᐅᓯᖃᓚᐅᖅᑐᑦ, 
ᐃᓗᐃᒃᑲᒥᑦ ᑕᑯᔪᒪᔪᑦ ᑕᐃᒪᐃᑦᑐᖅᑕᖃᔾᔮᓐᖏᑦᑐᖅ. 
ᑐᑭᒧᐊᕈᑎᖃᓐᖏᑉᐸᑦ ᐅᓇ ᐱᖁᔨᕗᖔᕈᑦ 
ᐃᑲᔪᖅᓱᕈᓐᓇᔾᔮᖏᑕᖓᒎᖅ. ᑕᐃᒪ ᓂᕈᐊᕐᓂᐊᖅᐳᓯ 
ᐊᑐᕈᒫᕐᓂᐊᖅᑐᓂᑦ ᐃᓚᓐᖓᐃᔪᒪᒡᓗᓯ.  
 
ᐃᓚᖓᑦ ᑲᑎᒪᔨ: ᐃᓂᖅᑎᕆᓂᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᐊᑦᑎᐊᕈᐊ.  
 
ᐃᓂᖅᑎᕆᔾᔪᒻᒧᑦ, ᒥᔅᑕ ᒪᐃᓐ.  
 

ᐃᓂᖅᑎᕆᓂᖅ 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑭᖑᕙᕆᐊᕈᒪᓂᕐᒧᑦ ᐱᖁᔨᕗᖔᕈᑦ 
ᑭᖑᕙᕆᐊᕐᓂᕐᒨᖓᑐᐃᓐᓇᖅᑐᖅ. ᐱᖁᔨᕗᖔᕈᑦ 
ᑎᑎᕋᖅᓯᒪᓂᖓ ᒪᓕᒃᑕᕗᑦ. ᑕᐃᒪᓐᓇ 
ᑎᑎᕋᖅᓯᒪᖕᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐄ, ᐊᖏᖃᑎᒋᕙᕋ. ᐃᒪᐃᓐᓂᐊᖅᑐᑏᓚᓯᒪᒻᒪᑕ  

ᐱᖁᔨᕗᖔᓕᕆᔪᒍᑦ. ᓯᕗᓕᖅᑎ 
ᐅᖃᓪᓚᒃᑲᓐᓂᕈᒪᒍᓂ. ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᔭᐅᖅᑲᐅᔪᑦ 
ᑕᐃᒃᑯᐊ ᓱᓕ ᑐᓐᖓᕕᒋᓪᓗᒋᑦ ᐅᖃᓪᓚᓵᖅᑐᖓ. 
ᐅᖃᒃᑲᓐᓂᑐᐃᓐᓇᖅᑲᐅᔭᒃᑲ ᑕᐃᒃᑯᐊ 
ᓂᓪᓕᐅᑎᒋᔭᐅᖅᑲᐅᔪᑦ ᐅᐊᑦᑎᐊᖅ. 
 
ᐱᔭᒃᓴᖅᑖᕆᓯᒪᔭᑦᑎᓐᓂ ᐃᓐᓇᒃᑯᕕᒃᓴᓂᒃ 
ᓴᓇᓂᐊᕐᓂᕋᖅᓯᒪᓚᐅᖅᓯᒪᔪᒍᑦ ᓄᓇᕗᒥ 
ᐸᖅᑭᔭᐅᖃᑦᑕᕈᓐᓇᓂᐊᕐᒪᑕ. ᓇᑭᑦ 
ᐱᒋᐊᕐᓗᑕᐅᔭᕆᐊᖃᓚᐅᕋᑦᑕ ᑲᖏᖅᖠᓂᕐᒥ 
ᐱᒋᐊᕈᑎᒋᔭᕗᑦ. ᐱᒋᐊᕈᑎᒃᓴᖅ 
ᐃᓱᓕᕝᕕᐅᓐᖏᑦᑐᖅ.  
ᐅᑯᐊ ᐊᓂᒍᖅᑎᑕᐅᑉᐸᑕ ᐊᑐᕈᒫᕐᓂᐊᖅᑐᑦ 
ᐱᒋᐊᕈᑕᐅᔪᓐᓇᓂᐊᖅᑐᖅ. ᐊᑭᕋᖅᑐᖅᑕᐅᑉᐸᑕ 
ᓱᕐᕋᔾᔮᖏᑦᑐᖅ. ᐱᒋᐊᑦᑎᐊᕐᓗᑕ  
ᑭᓯᐊᓂᐅᔭᕆᐊᖃᕐᓂᐊᖅᑐᖅ.  
 
ᐅᕙᓂ ᐊᐱᖅᓱᕐᓗᒋᑦ ᑕᕝᕙᓃᒃᑲᑦᑕ. ᒪᑐᐃᕐᓂᖓ 
ᐊᐱᖅᑯᑎᑕᖃᖅᑲᐅᓐᖏᒻᒪᑦ. 
ᐃᑲᔪᖅᓯᕈᓐᓇᓐᖏᑕᕋᐅᓇᓚᔭᖅᑲᐅᒻᒪᑦ. ᒥᓂᔅᑕ 
ᐊᐱᕆᓗᒍ, ᐊᐱᖅᓱᖅᑕᐅᖅᑲᐅᓐᖏᑦᑐᖅ ᒥᓂᔅᑕ 
ᓱᒻᒪᑦ ᐃᒪᐃᓕᐅᖅᑲᐅᕕᑦ? ᖃᓄᐃᖕᒪᑦ? ᑕᒪᒃᑯᓂᖓ 
ᐊᐱᖅᑯᑎᓂᑦ ᑐᓴᖅᑲᐅᓐᖏᑦᑐᖓ. ᐅᓇ ᐱᐅᒋᖏᑕᕋ 
ᐃᑲᔪᖅᓱᕈᓐᓇᔾᔮᓐᖏᑕᕋᐅᓇ. ᐱᕙᓪᓕᐊᔾᔪᓯᖅᐳᑦ 
ᐊᖅᑯᑎᒋᓗᒋᑦ ᑕᐃᒪᐃᓕᐅᕆᐊᖃᖅᑐᒍᑦ. ᒥᓂᔅᑕ 
ᐊᑐᕈᒫᕐᓂᐊᖅᑐᓂᑦ ᓴᖅᑭᑦᑎᕗᑦ ᒪᓕᒐᓕᐅᖅᑎᓄᑦ 
ᐊᐱᖅᑯᑎᒋᔭᐅᓕᖅᐳᖅ. ᑕᐃᒪᓐᓇ ᐱᔾᔪᑎᖃᓲᖑᒐᑦᑕ  
ᐊᒻᒪᓗ ᑭᖑᕙᕆᐊᖅᑕᐅᑉᐸᑦ ᓱᕐᕋᔮᓐᖏᑦᑐᖅ. 

ᑐᓴᐅᒪᔾᔪᑎᓂᒃ ᑐᒃᓯᕋᕐᕕᐅᑲᓐᓂᓐᖏᒻᒪᑦ ᑖᓐᓇ 
ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᐃᖅᑲᐃᑎᑦᑎᒋᐊᒃᑲᓂᕐᓗᖓ ᐃᓱᒪᓕᐅᕈᒪ 
ᐃᓂᖅᑎᕆᔾᔪᒻᒥᑦ, ᐊᑭᕋᖅᑐᖅᑕᐅᔮᓐᖏᑦᑐᖅ ᓲᕐᓗ 
ᑕᐃᒫᓵᕋᕕᑦ.  
 
ᐱᖁᔨᕗᖔᒧᑦ, ᒥᔅ ᐃᖃᓪᓗᐊᖅ. 
 
ᐊᖓᔪᖅᑳ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑎᒪᑕᓕᖕᒦᑎᓪᓗᑕ 
ᑕᒪᑦᑕᑦᑎᐊᖅ ᐊᖏᖃᑎᒌᓚᐅᖅᓯᒪᔪᒍᑦ ᐃᓐᓇᐃᑦ 
ᐸᖅᑭᔭᐅᓂᖏᑦ 
ᓯᕗᓪᓕᐅᔾᔭᐅᖃᑕᐅᓂᐊᕐᓂᕋᖅᑕᐅᓪᓗᓂ. ᐊᒻᒪᓗ 
ᐊᖏᕐᕋᖅᑎᓐᓂ ᓂᕈᐊᖅᑕᐅᓇᓱᑦᑎᓪᓗᖓ ᑕᒪᓐᓇ 
ᓯᕗᓪᓕᐅᔾᔭᐅᓯᒪᓚᐅᖅᓯᒪᒻᒥᔪᖅ ᓄᓇᑦᑎᓐᓂ. 
 
ᑕᒪᓐᓇ ᐱᕙᓪᓕᐊᔪᓯᖅ ᐊᑐᖅᖢᑎᒃᑯᑦ ᒪᕐᕉᓐᓄᓪᓗ 
ᐊᕐᕌᒎᓐᓄᒃ ᐱᓕᕆᓯᒪᓕᖅᖢᑎᒃᑯᑦ. ᑖᓐᓇ  
ᐱᒋᐊᕈᑎᑦᑎᐊᕙᒃ ᐱᒋᐊᕈᑎᒃᓴᖅᑎᐊᖅ, ᐊᑕᐅᓯᕐᒥᒃ 
ᐅᓐᓃ ᓴᓇᓗᑕ ᐊᕕᑦᑐᖅᓯᒪᔪᓂᒃ ᐃᓚᖓᓐᓂ ᐊᒻᒪᓗ 
ᓯᕗᓂᒃᓴᑦᑎᓐᓂ ᕿᑎᕐᒥᐅᑦ ᐊᒻᒪᓗ ᕿᑭᖅᑖᓗᖕᒥᐅᑦ 
ᓴᓇᕕᐅᓂᐊᖅᑐᑦ.  
 
ᐃᓐᓇᐃᑦ ᐸᖅᑭᔭᐅᓂᖏᑦ, ’, ᖁᔭᓕᔪᖓ 
ᖁᕕᐊᓱᑦᑐᖓᓗ ᐱᖃᕋᑦᑕ ᐃᖃᓗᒃᑑᑦᑎᐊᕐᒥ ᐊᒻᒪᓗ 
ᖃᐅᔨᒪᓪᓗᖓ ᑕᐃᓐᓇ 
ᐊᖏᓪᓕᒋᐊᖅᑕᐅᔭᕆᐊᖃᕐᓂᖓᓂᒃ. ᑖᓐᓇ 
ᐱᔾᔪᑎᒋᓪᓗᒍ ᐅᓇ ᐱᖁᔨᕗᖔᕈᑦ 
ᐃᑲᔪᖅᓯᔾᔮᖏᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅ 
ᐃᖃᓪᓗᐊᖅ. ᐱᖁᔨᕗᖔᕐᒧᑦ, ᐊᑎᖁᑎᖃᕈᓐᓃᕋᒪ 
ᐱᖁᔨᕗᖔᕐᒧᑦ ᑖᓐᓇ ᐱᒋᐊᖅᑎᑦᑎᖃᐅᔪᖅ 
ᑭᖑᓪᓕᖅᐹᖑᓕᕐᓗᓂ ᓂᓪᓕᕈᓐᓇᖅᑎᓐᓂᐊᖅᑕᕋ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᖃᖅᑲᐅᒐᒪᓗ ᓇᓕᐊᓐᓂᑭᐊᖅ ᐃᓂᖅᑎᕆᔾᔪᑎᓂᑦ 
ᐱᖓᓱᓂᒃ ᓴᖅᑭᑦᑎᖅᑲᐅᒐᒪ. ᐅᑯᐊ 
ᑭᖑᕙᕆᐊᕈᑎᑐᐃᓐᓇᐃᑦ ᐊᒻᒪᓗ ᐅᓇ  

ᐱᓕᕆᐊᕆᔭᐅᔪᑦ ᑭᖑᕙᖅᖢᓂ 
ᐃᓕᔭᐅᖃᓯᐅᔾᔭᐅᓯᒪᒻᒪᑦ. ᐃᒪᓐᓇ 
ᐱᕙᓪᓕᐊᔾᔪᓯᖃᖅᑐᒍᑦ ᐱᕙᓪᓕᐊᔾᔪᓯᕐᓄᓄᓇ 
ᒪᓕᒃᓯᒪᖏᒻᒪᑦ. ᒪᓕᒐᓕᐅᖅᑎᑐᐃᓐᓇᐃᑦ 
ᐊᐱᖅᑯᑎᒋᔪᓐᓇᓚᐅᖏᑕᕗᑦ ᑖᔅᓱᒥᖓ 
ᒪᑐᓯᒪᓗᑎᒡᓗ ᑲᑎᒪᔾᔪᑎᒋᔭᐅᔪᓐᓇᓚᐅᖏᓪᓗᓂ.  
ᐃᒻᒪᖄ ᐅᓇᐅᓚᐅᕐᓗᓂ ᑕᐃᒪᐃᖃᑦᑕᕐᓂᐊᓕᖅᑐᒍᑦ.  
 
ᐊᒻᒪᓗ ᑕᐃᒃᑯᐊ ᐅᓂᒃᑳᑦ ᒥᓂᔅᑕᐅᑉ 
ᐅᖃᐅᓯᕆᔭᖏᑦ, ᐱᑕᖃᕆᐊᖃᕐᓂᕐᒪᑦ 
ᐊᑐᓕᖁᔭᖅᑕᖃᐅᖅᖢᓂᓗ ᐃᓚᖓᒍᑦ ᖃᓄᖅ 
ᑎᑭᐅᑎᔪᓐᓇᕐᒪᖔᑦ ᑐᕌᒐᓕᐊᕆᓯᒪᔭᓂ ᑕᕝᕙᓂ 
ᐊᐱᖅᑯᑎᖃᓗᐊᖅᖢᒍ.  
 
ᑭᖑᓪᓕᖅᐹᕆᓕᕐᓗᒍ, (ᑐᓵᔨᑎᒎᕈᓐᓃᖅᑐᖅ) 
ᑭᖑᓪᓕᖅᐹᕆᓗᒍ, ᐊᖏᖃᑎᒌᑦᑐᓗᒃᑖᖑᔪᒍᑦ 
ᐃᓄᑐᖃᐃᑦ ᑖᕗᖓ ᐋᑐᕚᒧᑦ 
ᐊᐅᓪᓚᖅᑎᑦᑕᕆᐊᖃᕈᓐᓃᕋᓗᐊᕋᑉᑎᒍ,  
ᐊᖏᖃᑎᒌᑦᑐᓗᑦᑖᖑᔪᒍᑦ. ᑭᕼᐃᐊᓂ ᖃᓄᖅ, ᖃᓄᖅ 
ᐱᓕᕆᓂᖃᕐᓗᑕ  ᑕᒪᓐᓇ ᐱᓐᖑᕐᓂᐊᖅᐸ? 
(ᑐᓵᔨᑎᒎᑦ) ᑕᐃᒪᓐᓇ ᐃᒃᐱᒋᓪᓚᕆᒐᑦᑎᒃᑯ 
ᑕᐃᒪᐃᑦᑑᓂᖓᓄᑦ 
ᐅᖃᓪᓚᖃᑎᒌᑦᑎᐊᕈᓐᓇᐃᓕᐅᖅᑲᓱᖑᔪᒍᑦ ᒥᓂᔅᑕᓗ 
ᑕᐃᒪᐃᓕᖅᑲᐅᓪᓗᓂ.  
 
ᐊᒻᒪᓗ ᖁᕕᐊᓱᑦᑐᖓ ᐃᓱᒪᒋᔭᔅᓯᓐᓂᑦ ᑐᓴᕈᓐᓇᕋᑦᑕ 
ᑕᐃᒪᐃᑦᑐᒥᑦ ᐃᖅᑲᓇᐃᔮᖃᕋᑦᑕ 
ᐅᖃᓪᓚᖃᑎᒌᑦᑎᐊᖃᑦᑕᕐᓗᑕ ᓯᕗᒧᑦ ᑕᑯᓐᓇᕐᓗᑕ 
ᓂᕈᐊᕈᑎᒋᓂᐊᖅᑕᕗᓪᓗ ᑖᒃᑯᐊ 
ᑐᑭᓯᐅᒪᑦᑎᐊᕐᓗᑎᒃᑯᑦ. ᑕᒫᓂ ᐸᖅᑭᕕᐅᓂᐊᖅᑐᖅ 
ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑕᕝᕙ ᐃᓱᓕᒃᐳᖅ.  
 
ᒪᓕᒐᓕᐅᖅᑎᓕᒫᑦ ᐱᖁᔨᕗᖔᕐᒥᑦ ᐃᑲᔪᖅᓱᖅᑐᑦ? 
ᖁᔭᓐᓇᒦᒃ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 
ᖁᔭᓐᓇᒦᒃ.  
 
ᑖᓐᓇ ᑭᖑᕙᕆᐊᖅᑕᐅᕗᖅ 

ᐊᒻᒪᓗ ᐊᓯᐊᓄᑦ ᓅᓐᓂᐊᓕᕋᑦᑕ. ᒪᒥᐊᓇᖅ. 
ᑭᖑᕙᕆᐊᑲᐃᓐᓇᕐᓚᖓ. 
 
ᐅᑯᐊ ᐃᖅᓱᖅᑏ ᐊᓂᑎᑲᐃᓐᓇᒃᑭᑦ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖁᔨᕗᖔᓕᐅᖅᐳᖓ ᓄᖅᑲᖅᐸᓪᓕᐊᔪᒪᓕᖅᖢᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᐱᖁᔨᕗᖔᖅᑕᖃᕐᒪ 
ᓄᖅᑲᖅᐸᓪᓕᐊᔪᒪᓕᖅᖢᑎᒃ ᐊᐃᕙᐅᑕᐅᔪᓐᓇᕋᓂᓗ. 
ᐊᖏᖅᑐᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 
ᑲᔪᓯᕗᖅ. ᓇᖏᖅᓯᓂᐊᓕᕋᒪ 
ᓄᖅᑲᖅᐸᓪᓕᐊᓂᐊᓕᐊᕋᑦᑕ.  
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᑐᐃᓐᓇᐃᑦ 
ᐅᓂᒃᑳᖓᑦ. ᒪᓕᒐᓕᐅᖅᑎ ᕋᒻᐴᑦ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ 
ᒪᓕᒐᒃᓴᖅ 30-ᒥᒃ ᓄᖅᑲᕈᒪᓕᖅᑐᑎᓪᓗ ᐊᒻᒪᓗ 
ᐊᑕᐅᓯᕐᒥᒃ ᑲᑎᒪᔨᕋᓛᓂᒃ ᐱᒋᐊᖅᑎᑦᑎᖅᑲᐅᓪᓗᑎᒃ. 
ᐅᖃᖅᑏ, ᓅᑦᑎᒋᐊᖅᐳᖓ ᑲᑎᒪᔨᑐᐃᓐᓇᐃᑦ 
ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ. 
ᐊᐃᑉᐱᖅᑕᐅᕚ? (ᑐᓵᔨᑎᒎᕈᓐᓃᖅᑐᖅ) 
ᒪᓕᒐᓕᐅᖅᑎ ᖃᒥᓐᖑᐊᖅ. (ᑐᓵᔨᑎᒍᑦ) 
ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᒃᓴᖅᑐᑦ? 
ᓈᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ.  
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
22. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 
 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᑭᓇᑭᐊᖅ ᑐᓵᔾᔪᑎᒐ 
ᖃᒥᕋᑖᕐᒪᒍ.  
 
ᑲᑎᒪᔾᔪᑎᒃᓴᑦ ᐅᑐᐱᕆ 25-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 50 - 5(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅᐳᑦ 
ᓄᖅᑲᖓᓂᐊᓕᕐᒥᔪᖅ ᐅᓪᓗᑐᐃᓐᓇᕈᕋᓱᐊᕐᓂᖓᓂ, 
ᐅᑐᐱᕆ 25, 9:00-ᒥ ᐅᓪᓛᒃᑯᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:49ᒥ



 

 

 


